
Mattiu 1:1 1 Mattiu 1:5

Yu Napia nga Damak nga Meyannung ka Apu Kesu
Kiristu nga Initura ni Mattiu

Yu Meyannung su Initura ni Mattiu

Si Mattiu yu Kudio nga mangngagan gapay ta Libi (Mattiu 9:9; Markus 2:14), nga
inagélan ni Apu Kesu ta umay makituddu kuna. A mebildng si Mattiu su ira mapulu
dud nga kabulun ni Apu Kesu nga sinuddudn na ta tallu ragun.

A ipalappa ni Mattiu ta si Apu Kesu yu Patul nga iddagén nayu ira Kudio ta 4ddé ngaw
gari. Nelista saw yu ira naggaka ki Apu Kesu, nga namegapu k& Kakay Abrakam ta adde
ka Kuse nga atdwa ni Maria nga yend ni Apu Kesu. A yaylu nga mepasingan ta si Apu
Kesu yu ginakd ni Patul Dabid, nga makawayya nga mammaguray, megapu su panulla
ni Namaro kuna. ,

A mepasingan gapay ta si Apu Kesu yu mesturu. A ipakdnndmmu na yu ipakud ni
Namaro su ira tatole na, dnna yu aru nga napia nga initabba ni Namaro su ira nga
mangikatala kuna. A ajjan gapay yu ituddu na nga “Kapianan nayu Itaddan ni Namaro”
(22:37-38). A maporién su libru yu kinagi na nittam nga abbunat tam ta “Yu Panulla ni
Apu Kesu nittam, ta Mangipakdnndmmu ittam kuna” (28:18-20).

Yu Maydn na yawe Napid nga Ddamak
Yu ira Naggaka ka Apu Kesu (1:1-2:23)
Yu Pangilayalaya ni Kuan, nga Minannigu (3:1-12)
Yu Pakirigu ni Apu Kesu k& Kuan (3:13-17)
Yu Pamaruba ni Satanas ki Apu Kesu (4:1-11)
Yu Pangituddu ni Apu Kesu ta Kegga na ta Galilia (4:12-18:35)
Yu Pangilayalaya ni Apu Kesu ta Kegga na ta Puddul (5:1-7:18)
YU Addasal nga Inituddu ni Apu Kesu (6:9-13)
Yu Meyannung su Pammagure ni Namaro (13:1-52)
Yu Pano ni Apu Kesu ta Galilia nga Umay ta Jerusalem (19:1-20:34)
Yu Pangikeka ra kd Apu Kesu anna Pamapate ra kuna (21:1-27:66)
YU Pagaddekan na yawe Aggaw dnna yu Dattdl nayl Pammagure ni Namaro (24:1-

25:46)
Yu Paginnanole ni Apu Kesu, nga Matolay (28:1-20)

Yuira Naggaka ka Apu Kesu
Lukas 3:23-38 L o o . .
1Yawe yu naketuratan nayu ira naggaka ki Apu Kesu Kiristu. Neyana si Apu Kesu su

ira ginakd ni Patul Dabid. A neyana si Patul Dabid su ira ginaka ni Kakay Abrakam.
2Danniaw yu ira nelistd nga namegapu ka Kdkay Abrakam.

A si Abrakam yu ammo ni Isak, & yu apl ni Abrakam si Akup, & yu ira 4pl na ta siku si
Juda &nna yu ira wawwagi ni Juda.

3 A yuira &pu ni Abrakam ta dulung di Peres ka Sera nga ana ni Juda, 4 si Tamar yu inno
da. A yu apu ni Abrakam ta tumang si Esron.

A si Esron yu ammo ni Ram. 4 A yu apu ni Esron si Amminadab, 4 yu apu na ta siku si
Nassion, & yu apu na ta dulung si Salmun.

5 A si Salmun yu ammo ni Boas, dnna yu inno ni Boas si Rakab™.

* 1:5 A ari Kudio si Rakab. Aggina yu ngaw babay nga taga Jeriku nga nangabbdk su ira dud nga 1allaki nga jinok ni
Josiuwa, ta tullung ira ta ili na Jeriku nga umay massisim.

A si Boas yu ammo ni Obed, 4nna yu inno ni Obed si Lust. A yu apu ni Boas si Jesse, nga
ana ni Obed. 6 A yu apu ni Boas ta siku si Patul Dabid, nga ana ni Jesse.

A si Patul Dabid yu ammo ni Solomon. A yu inno ni Solomon yu babay nga atdwa na
ngaw ni Uraya. 7 A yu apu ni Patul Dabid si Robowam, 4 yu apu na ta siku si Abiya,
4 yu apu na ta dulung si Asa. 8 A yu apu ni Patul Dabid ta tumang si Josapat.

A si Josapat yu ammo ni Joram. A yu apu ni Josapat si U331ya 9 A yu apu ni Josapat ta
siku si Jotam, & yu apu na ta dulung si Akas, 4 yu apu na ta tumang si Esakiya.

10 A si Esakiya yi ammo ni Manasse, & yu apu ni Esakiya si Amos, 4 yil apu na ta siku si
Josiya.

11 A si Josiya yu ammo di Jekoniya dnna yu ira wawwagi na. Danniaw yu ira ginaka ni
Abrakam nga nelista ta 4ddé ta pangappu nayu patul na Babilonia nira dnna yu
pamaggagakka na nira nga iniyange na ta Babilonia, tapé aripanan na ira.

12 A ta keggd nayu ira Kudio ta Babilonia dddé ta keyana ni Apu Kesu Kiristu, danniaw
yu ira nelistd nga naggaka kuna.

Si Jekoniya yu ammo ni Salatiel, & yu apu ni Jekoniya si Sirubbabel. 13 A yu apu ni
Jekoniya ta siku si Abiud, yu apu na ta dulung si Eliakim, 4 yu apu na ta tumang
si Asor.

14 A si Asor yu ammo ni Sadok, & yu apu ni Asor si Akim. A yu apu na ta siku si Eliud. 15 A
yu apu na ta dulung si Eleyasar, 4 yu apu na ta tumang si Mattan. A ana ni Mattan
si Akup.

16 Si Akup yu ammo ni Kusé. A yu atdwa ni Kuse si Maria, nga inno ni Apu Kesu, nga
mangngagan ta Kiristu, nga Mangiyigu &nna Mammaguray.

17 A yayu nga mapulu appa yu gaka nayu ira naggapu ka Kéakay Abrakam adde ka
Patul Dabid. A mapulu appa yu gakd ra gapay nayu ira naggapu ki Patul Dabid adde
ta pangiydnge na patul su ira Kudio ta gian na nga Babilonia. A kunnian gapay, mapulu
appa yu ira gaka ra addeé ta pamegapu nayu ira Kudio nga naggian ta Babilonia adde ta
keyana nayu Mangiyigu.

Yu Keyana ni Apu Kesu Kiristu
Lukas 2:1-7

18 A kunniaw yu kesimmu nayu keyana ni Apu Kesu Kiristu. Netardtu si Maria nga
meyatawa k& Kuse. Ngam lage ra magatawa, nanndmmudn ni Maria ta mabussikin
negapu su pakapangngua nayu Mangilin nga Ikararua ni Namaro. 19 A pakdnndmmu
ni Kuse ta mabussl yu kataratu na, a gapu ta napia nga laldki si Kuse, nga mangikalla
anna ardn na ikdya ta mepasiranan si Maria, yayu nga ninono na ta igunge na nga awan
ta makanndmmu.

20 A ta pannonono na paga ni Kusé karannian, 4 nakakaturuk, 4 nattatagena. A
pattatagena na, ajjan nappasingan kuna yu daroban ni Namaro. A kinagi na kuna,
“Kuse, sikaw nga ginaka ni Dabid, ari ka mabbabang nga mangatawa k& Maria, ta
mabussi lapay sl pakapangngué nayu Mangilin nga Ikararua. 21 A iyana na sangaw yu
lalaki, nga ingdgan naw ta Kesu, gapu ta aggina yu mangiyigu su ira tatole na, tapé ari
ira mapagikaru su liwiliwa da,” kun nayu daroban ni Namaro ka Kuse.

22 A nesimmu ngamin danniaw tapé matuppal yu bilin ni Namaro nga inipeyubobuk
na su ngaw abbilindn na, nga kunniaw:

23 “Ginnan naw yu kagiak ku nikayu. Mabussi sangaw yu maginganay nga narenu, a
iyand na sangaw yu lalaki nga ingdgan naw ta Imanuel.”}

T 1:5 Ari Kudio gapay si Lus. Aggina yu bdlu nga taga Moab, nga nepulu su katugdngdn na ta panoli ra ta lugar na
Juda. 123 Isaya 7:14

A yé& kebalinan nayll ngagan na, ajjan si Namaro nittam.

24 A kalukék ni Kuse, kinuruk na yu kinagi nayu daroban ni Namaro, 4 in4 na si Maria
ta bale na. 25 Ngam ardn na bulubuga siniggek si Maria addé su pagana na ta lalaki, nga
ningagan ni Kuseé ta Kesu.

2

Yu Pakimore nayu ira Alliuk nga taga Lalassangdn

1 A st pammagure ni Patul Erodo ta Judiya, neyana si Apu Kesu su ili na Betlekem,
su purubinsia na Judiya. A ari kuruk nga nabayak nga nappasd yu keyana na, &
minay ta ili na Jerusalem yu ira lallaki nga naggapu ta arayyu nga lugar ta lalassangan.
Nasirik ira nga naggigidmmu su ira bituan. 2 A iniyabb(i da su ira tatolay nga taga
Jerusalem, a kinagi ra, “Sisaw gian nayu abbing nga neyana gangu, nga mabbalin ta
Patul nga mammaguray su ira Kudio? Ta nasingam mi yu bituan na nga ajjan gangu ta
lalassangan, 4 yayu nga umay kami makimoray kuna,” kud da. 3 A pakardmak ni Patul
Erodo karannian, kuruk nga nabbagal, 4 nepatalugdring su ira ngamin nga tatolay ta
Jerusalem gapay, marake talidn nayu abbing si Patul Erodo nga mammaguray ta Judiya.

4 A gapu ta naburung si Patul Erodo, inipdgal na yu ira ngdmin nga Katannangan nga
pdri dnna yu ira mangituddu su tunung da, & iniyabb( na nira, nga kun na, “Sogian
nayu nakeyanatdn nayll mammaguray nga mangngégan ta Kiristu?” 5 A simibbak yu
ira katannangén, & Kinagi ra ka Patul, “A tdn nga ili na Betlekem su purubinsia na Judiya,
ta yayu yu inipetura ni Namaro su ngaw ira abbilindn na, nga kunniaw:
6‘Sikayu nga tatolay nga taga Betlekem, su purubinsia na Judiya,

massiki nu baddi yu ili naw,

meparamak su ira ngamin nga mammaguray su purubinsia na Judiya,
gapu ta duttdl sangaw nga maggapu su ili na Betlekem

yu mammaguray nga manaron su ira tatoleé nga Israel.” ”*

7 A pakaginna ni Erodo karannian, inagaldn na laguk yu ira alliuk nga naggapu ta
lalassangén. A inilimak na yu pakiubobuk na nira, 4 iniyabbti na nira nu kani yu lattuak
nayu bituan. A kinagi ra kuna. 8 A jinok na ira ta ili na Betlekem, & kinagi na nira, “En
naw aleran ta napia yu gidn nayu abbing. A sangaw nu maleran naw, iranuk naw nikan,
tape ek ku gapay makimoray kuna,” kun ni Erodo nira.

9 A pakaginna nayu ira alliuk si kinagi nayu patul, ndnaw ira. A pakalakalakdk da ta
dalan, nasingad da ma yu bituan nga limittudk ta lalassangan. A napolu yu bituan nira, &
sinututtul da 4ddeé ta pagginna na su aruk na gidn nayu abbing. 10 A neralla yu pagaydya
da megapu su bituan, nga nangituddu su gian nayu abbing. 11 A simillung ira su balay,
4 nasingad da yu abbing ki Maria nga yend na. A namalittukak ira nga nakimoray su
abbing. A binukatad da laguk yu kdrgé ra, tapé ilawdd da yu nangina nga kukud ra. A
iniyawa da kuna yu buldwan anna dud kalase nga babbanguk, nga insensu anna mirra.
12 A st péno ra nga nanoli ta lugér da, tanakuén yu nallakarad da, gapu ta pinagimuguk
ni Namaro ira megapu su ipatatagena na nira, ta ari ira manoli ka Patul Erodo.

Yu Pangitammang ni Kuse kdri Maria anna yu Ana na

13 A péno nayu ira alliuk nga taga lalassangdn, 4 nattatagena madngin si Kuse. A
nappasingan kuna yu daroban ni Namaro, & kinagi na kuna, “Ara! Gumikkang ka, ta
em mu italaw yu ira masind, ta iydngem ira ta lugar na Egipto. A maggian kayu turin 4ddé
ta kagiak ku nikayu ta manaw kayu tan. Ta ipalek na sangaw ni Patul Erodo yu abbing,

* 2:6 Mika 5:2

ta igagange na nga ipapatay,” kun na ka Kuseé. 14 A dagaraga nga giminikkéng si Kuse ta
yian nga gabi, 4 ndnaw ira, ta en na iniyénge ni Kusé yi masind ta lugar na Egipto. 15 A
naggian ira ta Egipto 4ddeé ta pate ni Patul Erodo. A yayu nga natuppél yu ubobuk ni
Namaro nga inipeyubobuk na ngaw su ira dbbilindn na, ta kinagi na, “Agalak ku yu Ané
ku nga maggapu ta lugar na Egipto,” kun na.

Yt Pangipapdte ni Patul Erodo st ira Baddi nga Abbing

16 A pakdnndmmu ni Patul Erodo ta sinestemdn nayu ira masirik nga lallaki, nga ari
manoli nga mangiranuk kuna, 4 nepalla yu pore na. A jinok na yu ira umay mamapatay
sliira ngamin nga dbbing nga lallaki su ili na Betlekem dnna yu ira barriu na. A pinapéte ra
ngamin yu ira kapangngiyand dnna addeé ta dua yu dagud da, gapu ta pabbisita ni Erodo
su ira masirik nga lallaki, nanndmmudn na ta dua ragunin yu nappasa adde su olu nga
pakasingad da su bituan. 17 A yayu nga natuppalin laguk yu inipeyubobuk na ngaw ni
Namaro ka Jeremia nga abbilindn na, su kegga na ngaw ta dabbuno. Ta kinagi na,

18 “Maginnd nayu ira tatolay yu ira gikulukuletan,
nga nepalla yu daddam da,
turin su lugar na Rama.
Maraddam yu ira ginaka ni Rakel,
megapu su pdmmatay nayu ira an da.
Awan bulubuga ta dggaydaya da,
ta natayin yu ira abbing.”f
Yu Panoli di Kusé ta Nasaret

19 A pappasa nayu pate ni Patul Erodo, d kapamiddud na nga nappasingan yu daroban
ni Namaro k& Kuse turin ta lugér na Egipto su pattatagena na. 20 A kinagi nayu daroban
ka Kuse, “Gumikkang ka, 4 ilabbe min yu ira masind su lugar na Israel, ta natayin yu ira
mangigagéngay nga mamapatay s abbing,” kun na. 21 A giminikkéng laguk si Kuse, &
inipano na yu ira masinag, ta nanoli ira su lugar na Israel.

22 A labbe da ta lugar na Israel, naramak ni Kusé ta nammaguray ta lugar na Judiya si
Arkeld, nga tali ni Patul Erodo nga ydma na. A nagandssing si Kusé nga manoli ta lugér
na Judiya. A pattatagena na mdngin ni Kuse, inipakdnndmmu ni Namaro kuna ta umay
ira su purubinsia na Galilia. 23 A minay ira laguk ta Galilia, nga nakipaggian ta ili na
Nasaret. A yayl nga natuppadlin yu inipeyubobuk na ngaw ni Namaro su ira dbbilindn
na, nga kinagi ra, “Meparamak sangaw nga taga Nasaret.”

3
Yu Pangilayalaya ni Kuan nga Minannigt
Markus 1:1-8; Lukas 3:1-18; Kuan 1:19-28
1A pappasd na aru nga dagun, jimittal si Kuan nga Mindnnigl, nga mangilayalaya su
kalallammatdn su purubinsia na Judiya. A aru yu ira tatolay nga minay ta kaldllammatdn,
tapé ginniginnad da yu kagian na. 2 A kinagi ni Kuan nira, “Maraddam kayu su liwa
naw, & mabbabawi kayu laguk su narake nga akka-akkuan naw, tapé dan nga naparan
kayin, ta duttdlin yl pammagure ni Namaro su ira tatolay ta dabbuno,” kun na. 3 A si
Kuan, aggina yu kinagi na ngaw ni Isaya, nga abbilindn ni Namaro, nga kun na,
“Ajjan yu makkatakatol ta kalallammatan.
Yaw ikatakatol na: ‘Umayin si Apu! Pardanan naw yu dalan na.

Tunungan naw yu pallakaran na.’ ”*

T 2:18 Jeremia 31:15 * 3:3 Isaya40:3

4 A nabbarawasi si Kuan ta gami nga napadday ta duddu na kamel,f nga kun na
barawdsi na pobare. A nabbaraka ta tabbi na ayam. A ya ipakkatole na yu durun dnna
issi. 5A aru y1‘1 ira minay ka Kuan tapé maginnara yil ituddu na. Naggagapu ira tailina
Jerusalem anna ngamin nga purubinsia na Judiya dnna ngamin nga babalay nga aranni

sit danum na Jordan. 6 A nabbabawi ira ta liwiliwa da tapé pakomén ni Namaro ira. A
pakkagi ra ta pabbabawi ra, jinigu na ira ni Kuan ta danum na Jordan.

7 A gapu ta aru yu ira nga minay k& Kuan tapé makirigu ira kuna, 4 aru gapay yu ira
Parisio dnna yu ira Sadusio nga minay kuna. Aggira yu naggigidammu ta rilisiod da. A
pakasingan ni Kuan nira, kinagi na nira,

“Sikayu nga ginaka na iraw, ngatta ta kagian naw ta melilli kayu su pamagikaru

ni Namaro megapu su karig naw? Ari! 8 Likurdndn naw laguk yu liwiliwa naw, 4

akka-akkuan naw yu napia, tapé mepasingan ta kukurugén nga nabbabawi kayu. 9 A

aran naw gapay kagian ta makalilli kayu su pamagikaru ni Namaro gapu ta ginaka

na kayu ni Kdkay Abrakam. Ta ikalla na gald ni Namaro yu ira nga manguruk kuna,

nga ginaka ni Kdkay Abrakam. A awayyd ni Namaro gemma nga pabbalinan ta gaka
ni Kakay Abrakam yawe ira batu ta dabbun, tapé tuppalan na yu ngaw initabba na k&

Abrakam. 10 A yaw keyarigén nayu pamagikdru ni Namaro yu wéatay nga megangnga
ta gamu na kayu. A kunnay ta ddn nga naparén yu watay nga attukdk ta kdyu, ddn nga
naparan gapay yu pamagikaru ni Namaro. A ngéamin ira nga kun na kdyu nga ari napia
yu dbbungd ra, matukak ira nga matuggi.”

11 A inupu ni Kuan yu magubobuk, & kinagi na, “Nu makirigl kayu nikan, nga
pakasinganan ta pabbabawi naw ta liwd naw, & danum 14 yu irigu ku nikayu. Ngam
ajjan sangaw yu umay, nga dakal yu pakdwayyéd na dnné nikdn. A aringd mepangnga
nga maggawing ta sapatuina. A duma yu dnnigli na, ta isipa na yu ira manguruk kuna
su Mangilin nga Ikararud na, nga kun na irigli na nira. A kun na api yu irigi na st ira
appe pipid, ta ari ira melilli su pangukum na. 12 A sangaw nu lubbg, isinnd na yu ira
manguruk kuna su ira ari manguruk, nga kun na tolay nga massa ta aggl. Unnuran

na yu aggl, nga pakappian na sangaw su aggubbudn na. Ngam tuggian na sangaw yu
attd su apinga ari bulubugd madda.” Yayu inilayalaya ni Kuan, nga Minannigu.

Yu Karigu ni Apu Kesu
Markus 1:9-11; Lukas 3:21-22
13 A minay si Apu Kesu ka Kuan ta dappa na Jordan, nga naggapu ta purubinsia na
Galilia, tapé makirigu kuna. 14 A gapu ta mappasiran si Kuan, 4 kinagi na ka Apu Kesu,
“Apu, sikan nakuan yu mawak nga makirigu nikaw, ngam ngatta, ta umay ka makirigu
nikdn?” kun ni Kuan. 15 A kinagi ni Apu Kesu, “Pagurdyam mu, ta napia nu palurotat ta
ngamin yu ipakua ni Namaro nitta,” kun na. A yayli nga inanugu ni Kuan, & jinigu na.
16 A kabalin ni Apu Kesu nga nakirigu kuna, 4 giminon nga naggapu sit danum. A
dagaragd nabbuka yu langi, 4 nasingan na yu Ikararua ni Namaro, nga kun na lummun
nga minay naddappa kuna. 17 A nappaginna yu ngaral ni Namaro nga naggapu ta lngi,
a kinagi na, “Yawe yu Ana ku nga iddukak ku, 4 ayatana megapu kuna.”

4

Yu Pamarubd ni Satanas ka Apu Kesu
Markus 1:12-13; Lukas 4:1-13

T 3:4 Yukamel yu masikan nga aydm nga kun na nudng onu kabdyu. A sindppukul yu bara na kamel. A maggian ira
ta namagé nga lugdr.

1 A gon ni Apu Kesu nga naggapu ta danum, iniyange nayu Ikararua ni Namaro ta
kalallammatén, tapé parubén ni Satanas nga liwatan. 2 A ari nakkakdan si Apu Kesu ta
appatapulunga dggaw, 4 nepalla yu bisin na. 3 A jimikki kuna si Satanas, 4 kinagi na kuna,
“Nu kuruk ta sikaw yu Ané ni Namaro, arake! Pabbalinam me laguk ta kanan yawe ira
batu,” kun na. 4 A simibbék si Apu Kesu, 4 kinagi na, “Ajjan yu inipettra ni Namaro nga
kinagina,

‘Arila kanan yu akkatolaydn na tolay, nu ari gapay yu ngamin nga ubobuk ni Namaro,
kun na.

5 A tabbak ni Apu Kesu ka Satanas, iniyange na laguk ni Satanas st ili na Jerusalem, &
inipotun na su kdtannangdn nayu bubbungan nayu karakaldn nga kapillia, nga mangilin
nga bale ni Namaro. 6 A kinagi ni Satanas ki Apu Kesu, “Nu kuruk nga Ana naka ni
Namaro, makkassu ka nge laguk, ta ajjan yu neturd nga kunniaw:

‘Ipataron naka ni Namaro su ira daroban na,

4 tangngalad da ka, tapé ari ka mabigaran, massiki yu takkim,” ”t

kun ni Satanas. 7 A simibbdk si Apu Kesu, & kinagi na ka Satanas, “Wan &, ngam ajjan
gapay yu netura,

‘Ardm mu paraparuban si Namaro nga Yapum.” ¥

8 A inipangé na laguk md ni Satanas si Apu Kesu su katannangdn nga puddul, &
inipasingan na yu ira ngamin nga pappatuldn, &nna ngamin nga nakasta nga kukua nayu
ira mammaguray nira. 9 A kinagi na, “Iyawa ku sangaw nikaw ngamin danniaw, nu
mamalittukak ka nga makimoray nikdn,” kun ni Satanas. 10 A simibbak si Apu Kesu, &
kinagi na, “Mdanaw ken, Satanas! Ta ajjan yu inipeturd ni Namaro nga kunniaw,
‘Pakimoraydm mu 14 si Namaro nga Yapum.

Aggina 14 yu passerbiam mu!’ ”§

11 A gapu ta pinapano ni Apu Kesu, 4 ndnaw laguk si Satanas. A limittudk laguk yu ira

daroban ni Namaro, nga minay ka Apu Kesu tape abbagad da.

Yu Pamegapu ni Apu Kesu nga Mangituddu
Markus 1:14-15; Lukas 4:14-15
12 A pakaramak ni Apu Kesu ta nebéluk si Kuan nga Minannigti, nanoli ta Galilia. 13A ari
nganaggian tailina Nasaret, nga jinakalan na, ngam minay naggian ta ili na Kapernium
nga aranni ta bebay na Galilia, ta dabbun na Sabulon &nna Neptali. 14 A yayu nga
natuppal yu initird na ngaw ni Isaya, nga abbilindn ni Namaro, nga kunniaw:
15 “Trin su dabbun na Sabulon dnna yu dabbun na Neptali,
a turin ta aruk na bebay dnna ta dammang na danum na Jordan,
ajjan yu purubinsia na Galilia, nga lugar nayu ira tatolay nga ari Kudio.
16 A yli ira tatolay nga maggian tan, kun na nakalla ylit nono da, ta ardd da ammu si Apu.
Ngam manawagdan yu nono da sangaw nu umay yu mamannawak nira, ta ipakdnndmmu
na nira yu bilin ni Namaro.

Nesinnd ira ngaw kd Namaro nga kun na natay.
Ngam sangaw numaginndra yu bilin ni Namaro, pannawagan ni Namaro yunono da.
17 A natuppél yane ubobuk ni Namaro, ta yayu pamegapu ni Apu Kesu nga mangilay-
alaya s ubobuk ni Namaro. A kinagi na, “Mabbabawi kayu st liwa naw, 4 likurdnén
nawin yu dggangngua naw. Ta duttalin yu pammagure ni Namaro ta dabbuno.”

Yu Pagagal ni Apu Kesu st ira Olu nga Tudduan na
Markus 1:16-20; Lukas 5:1-11

18 A pallakalakak ni Apu Kesu ta aggik na bebay na Galilia, nasingan na yu ira
dud nga mawwagi, di Simon, nga mangngagan gapay ta Eduru, anna si Andares, nga
mattabatabukul, ta yayu dngngalludd da. 19 A kinagi ni Apu Kesu nira, “Tuttulan nawa.
A abbagét takayu, tapé kunnay ta aru nga sird yiu mala naw kunangan, aru sangaw
gapay yu ira tatolay nga ipala ku nikayu, nga patuttulan naw nikdn, tapé mesipa ira su
pammagure ni Namaro,” kun na nira. 20 A dagardga nga nanawad da yu ira tabukul da,
a siminuttul ira kuna.

21 A pallakalakak di Apu Kesu paga ta aggik na bebay, nasingan na ma yu dua paga
nga mawwagi, di Ime ka Kuan, nga ana ni Sebedo. Ajjan ira nga mepulupult ka yama
ra, nga nagitubang ta barange ra nga mappoli ta tabukul da. A pakasingan ni Apu Kesu
nira, inagalan na ira gapay. 2 A dagarédga nga nanawdd da si Sebedo nga ammo da su
barange ra, 4 siminuttul ira kd Apu Kesu gapay.

Yu Pangituddu ni Apu Kesu dnna yu Pamammapid na su ira Mattaki
Lukas 6:17-19
23 A kabalin na nagdgdl ni Apu Kesu su ira appa nga kdbulun na, pinassiar da yu

tangapaddabbunan na Galilia, tapé maddaga si Apu Kesu nga mangituddu su ira tatolay
ta ngamin nga kapillid ra. A inilayalayd na yu napid nga ddmak nga meyannung
su pammagure ni Namaro dnna pinammapia na yu ngamin nga mattaki dnna yu ira
tatolay nga makkakerumd yu tuldgad da. 24 A ydyu nga neparamak si Apu Kesu su
tangapdaddabbundn na Siria, 4 iniyange nayu ira tatolay ngdmin nga mattaki, dnna yu
ira nga makkakerumad yu tulagad da, dnna yu ira magananutQi baggi ra, a yu ira gapay
nga nagunagan na anitu, yu ira minabballidk, 4nna yu ira ari makaguyu baggi ra. A
pinammapié na ira ngamin. 25 A yayu nga nagaru yu ira tatolay nga siminuttul kuna
nga naggapu ta lugar na Galilia anna yu ira dakal nga ili na Dikapulis anna Jerusalem,
anna yu purubinsia na Judiya, addé ta dammang na Jordan.

)

Yu Pangituddu ni Apu Kesu st Keggd na ta Puddul
Lukas 6:20-23
1A pakasingan ni Apu Kesu su ira magaru nga tatolay, giminon ta puddul, & nagi-

tubang. A jimikki kuna yu ira tuddudn na. 2 A inituddu na nira, 4 kinagi na:

3“Mapagayaya yu ira manukkalak, nga ammu ra ta nakaliwa ira nga ari makatuppal su
ngamin nga ipakud ni Namaro nira, ta ikatala da si Namaro ta mangabbék nira.

Mammapid yu aggiad da sangaw, ta aggira yu mesipa su pammagurayan ni Namaro ta
langi.

4Mapagayaya yu ira maraddam.

Mammapid yu 4ggidd da sangaw, ta bannabanndyan na ira ni Namaro.

5Mapagaydya yu ira tumulu.

Mammapia sangaw yu aggidd da, gapu ta iyawa na sangaw ni Namaro nira yu ngamin
nga napia nga initabba na.

6 Mapagayaya yu ira makkaragd nga manuppal su ipakud ni Namaro nira, nga kunnay
ta mabisinin nga maldppa nga magalek ta kanan na.

Mammapid sangaw yu aggiad da gapu ta pakdppagan na sangaw ni Namaro ira.

7Mapagaydaya yu ira mangikdlla su ira kdbulud da.

Mammapid sangaw yu aggiad da gapu ta ikalla na sangaw ni Namaro ira.

8 Mapagaydya yu ira nga pareku nga matunung yu nono da.

Mammapid sangaw yu aggiad da, ta aggira sangaw yu makasingan ki Namaro.

9Mapagayaya yu ira mamakkakdpia st ira maddama.

Mammapid yu aggiad da, ta aggira ibildng ni Namaro ta ana na.

10 Mapagaydya yu ira nga marigirigd gapu ta panguruk da ki Namaro.

Mammapid sangaw yu aggiad da, ta aggira yu mesipa su pammagurayan ni Namaro ta
langi.

11 “A sikayu, mapagaydyd kayu nu uyu-uyawad da kayu nayu ira tatolay anna
jigirigatad da kayu anna paraparaketad da kayu gapu ta pangikatala naw nikdn, ta
mammapia sangaw yu dggidn naw. 12 Ta kunnian gapay yu panigirigd nayu ira ngaw
tatolay su ira ngaw abbilindn ni Namaro. Magayaya kayu laguk, madssiki nu marigiriga
kayu, ta aru yu napia nga bala naw nga pinakappian ni Namaro ta langl, nga mala naw
sangaw nu lubbé kayu tan.”

Yu Keyarigdn nayu ira nga Manguruk ka Apu Kesu
M, grkus 9:50; Lukas 14:34-35

13 A inituddu na paga ni Apu Kesu, & kinagi na, “Sikayu nga manguruk nikan, ya
keyarigdn naw yu asin. Ta napid dnna nasingnga yu kanat tam nu ajjan yu asin kuna. A
sikayu nga manguruk nikan, nekiruk kayu su ira tatolay nga ari manguruk, tape ituddu
naw nira yu napia, & mawayya ra laguk nga mabbali nakuan ta napia gapay. Ngam nu
mallallagin yu asin, awdanin ta paggak na. A kenga 14, ta awan ta serbi na, nu ari 1a nga
metabba nga meguppuguppé sangaw.

14«A yuiilinga napataddak ta puddul, ari gemma metutti. Kunnian gapay yu keyarigan
naw. Ta sikayu nga manguruk nikan yu kun na nawdk, 8 manawagan yu nono nayu ira
tatolay megapu su ituddu naw nira. 15 A awén ta tolay nga mamaggatang ta isingan, nu
ikaya na sangaw ituttu su unak na palanggana. Ngam paggatangan na yu isingan nga
ipotun na gemma su dggianan na, tapé manawagan yu ira ngdmin nga tatolay nga ajjan
ta balay. 16 A kunnian gapay yu keyarigdn naw. Ardn naw ilimak yu dngnguruk naw ka
Namaro. A tuppalan naw yu ipakué na nikayu, tapé masingan nayu ira tatolay yu napia
nga akka-akkuadn naw anna dayawad da si Namaro nga Yama naw ta langi.”

Yu Pangituddu ni Apu Kesu nga Meyannung su Tunung ni Moyses

17 A kinagi ni Apu Kesu, “Ardn naw kagian ta umaya manguli su tunung ni Moyses
dnna yu ituddu nayu ira ngaw abbilinan. Ardk ku patalidn yu kinagi ra nu arak ku gala
tuppélan yu ngadmin nga kinagi ra. 18 A kuruk yu kagiak ku nikayu, nga ari mapatalidn
yu tunung ni Moyses addé ta pagaddekan nayu langl anna dabbuno. Ta ari bulubuga
mapangarian yu tunung, massiki 14 nu baddi, 4ddé ta matuppal ngamin. 19 A yayu gapu
na nga yu tolay nga malliwa ta baddi su tunung, dnna ituddu na su ira kdbulun na tape
malliwad ira gapay, aggina yu kagukaban su pammagurayan ni Namaro ta langl. Ngam
yu tolay nga manuppal su tunung ni Namaro, dnna ituddu na su ira kabulun na tape
tuppalad da gapay, aggina yu mepardyaw su pammagurayan ni Namaro ta langl. 20 A
yayu laguk nga kagiak ku nikayu, nu ari napia yu annuppdl naw su ipakua ni Namaro
anne sU annuppal nayu ira Parisio anna yu ira mangituddu su tunung, ari kayu gemma
mesipa su pammagurayan ni Namaro ta langi.”

Yu Pangituddu ni Apu Kesu nga Meyannung su Mapporay

21 A kinagi ni Apu Kesu, “Ammu naw gemma yu netuddu gari su ira ngaw tatolay,
nga ‘Ari kayu mamapatay, ta gaputad da sangaw yu tolay nga mamapatay, a4 ikeka
ra.” 22 Ngam sikdn, yawe yu kagiak ku nikayu. Pasikkalan naw yu akka-akkudn naw.
Ta yu tolay nga mapporay su kabbulun na, ipagapu da sangaw su ira pulis. A yu
tolay nga manguyaw su kabbulun na, ikekd ra sangaw su arubédng nayu ira kues. A
yu tolay nga pakkakagidn na yu kabbulun na, mapagikaru sangaw ta impiernu. 23 A
yayu nga tabarangat takayu, ta nu umay kayu su mangilin nga bale ni Namaro, nga

makimoray kuna, &nna manono naw ta ajjan yu kabbulun naw nga nataki yu nono na

nikayu, 24 4 mapolu kayu bi nga umay makipakoma s kabbulun naw. A kabalin naw
makkakapakomd, manoli kayu laguk nga makimoray kd Namaro su bale na.

Makipakoma ittam su ira Mapporay nittam

Lukas 12:58-59

25«A ta angngarigdn nu ajjan yu mangikeka nikayu, a mapolu kayu bi nga makipakoma
kuna, marake i 1pagapu na kayu nga ipeydngay ta kues, a ipaparesu na kayu su ira pulis.
26 Ta kuruk yu kagiak ku nikayu, nga maggidn kayu ta dbbalurdn ta dddeé ta aran naw
mekaru yu ngamin.

Yu Netuddu nga Meyannung su ira Mangarallaw

27 “A ammu naw gemma yawe nakagi, nga ‘Ari kayu mangarallaw.’ 28 Ngam sikén,
yawe yu kagiak ku nikayu, ta nu inni-innan na tolay yu babay dnna nononopan na yu
pakkaragé na nga makiruruk kuna, nakaliwakin k& Namaro megapu su nono na.

Yu Meyannung su Kelilli na Tolay su Pakaliwatdn na

Markus 9:47

29 “A nu mapaliwa kayu sangaw megapu su jiwanan nga mata naw, baddulan naw
laguk nga itabba naw. Ta napia yu ke31pa naw sangaw k& Namaro ta langl madssiki nu
nakurang yu baggi naw ta tddday nga mata na, anné su ketabba nayu ngamin nga baggi
naw su impiernu. 30 A nu mapaliwa kayu sangaw megapu su jiwanan nga lima naw,
gappulan naw laguk nga itabba naw, gapu ta napid yu kesipa naw sangaw ka Namaro
ta langl, massiki nu nakurang yu baggi naw ta tddday nga lima na, dnné su dattal nayu
ngamin nga baggi naw su impiernu.

Yu Netuddu nga Meyannung su ira Maggtingay
Mattiu 19:9; Markus 10:4, 11-12; Lukas 16:18
31 “A nakagi ngaw gapay ta nu ajjan yu laldki nga mangigungay su atdwa na, 4 iyawa
na laguk yu tura na nga pakasingandn ta paggunge ra. 32 Ngam sikdn, yawe yu kagiak
ku nikayu, ta makaliwd yu lalaki nu igunge na yu atdwa na nga ari nakilalaki, gapu ta nu
makiatdwa yu babay ta tanakuén, yayu pakikarallo na megapu su olu nga atdwa na. A
mangarallaw gapay yu laldki nga mangatawa su babay nga negungay.

Yu Netuddu nga Meyannung su Mappagdssingdn

33 “A naginnd naw gapay yu kinagi ra gari su ira ngaw olu nga tatolay, nga ‘Aran naw
pallikurdnan yu initabbd naw. Ngam tuppalan naw yu inipagdssingdn naw nga initabba
k& Namaro.” 34 Ngam sikan, kagiak ku nikayu ta ari kayu bulubuga mappagassmgan A
aran naw ikanda yu gian ni Namaro ta langi onu yu aggitubangdn na, 35 onu yu dabbuno,
nga kun na pabbatayan na takki na, dnna yu ili na Jerusalem, nga ili nayu kotunan
nga Patul. 36 A ardn naw ipappagdssingdn yu ulu naw, ta ardn naw mapappuraw onu
mapangngisi yu massiki 14 tangalabak nga duddu naw. 37 Napid 14 nu kagian naw ‘Wan,’
nu uwan, onu ‘Ari,” nu ari, ta naggapu ka Satanas yu ilanna naw.

Yu Netuddu nga Meyannung su Mabbala ta Narake

Lukas 6:29-30

38 “A nagmna naw gapay yu nakagi gari, nga kud da, ‘Nu ajjan yu mamuling su
kabbulun na, 4 bulingan naw gapay. Onu ajjan yu manultu su ngipan na kabbulun na,
a tappuldn naw gapay.’ 39 Ngam sikdn, yawe yu kagiak ku nikayu. Ardn naw bdlatan
yu ira nga mangngua nikayu. A ta dngngarigén nu ajjan yi mallappak st jiwandn naw,
ipalappdk naw paga yu jimigi naw. Ardan naw balatan, massiki nu palapalingngian na
kayu ta lappak. 40 A nu ajjan yu mangikeké nikayu, tapé apan na yu barawési naw, &

pagurdyan naw nu apan na gapay yu latuk na barawasi naw. 41 A nu ajjan yi mamuersa
nga mappakattu nikayu su karga na ta tangakilometro, 4 pulutan naw nga mangattu su
mekarué nga kilometro gapay. 42 A nu ajjan yu makkiddaw nikayu, 4 iyawa naw laguk
yu kiddawan na.

Yu Meyannung su Pangiddu tam su ira Malussaw nittam
Lukas 6:27-28, 32-36
43 “A naginna naw gemma yu nakagi, nga ‘Iddukan naw yu ira kékkopun naw, anna

ikalusso naw yu ira malussaw nikayu.” 44 Ngam sikan, kagiak ku nikayu ta iddukan
naw yu ira malussaw nikayu anna ipakimalla naw k& Namaro yu ira nga manigiriga
nikayu. 45 Tanu kunnian yu akkudn naw, ipasingan naw ta kuruk nga ana na kayu ni
Namaro, nga Yama naw ta langi. Ta palassangan ni Namaro yu bildk megapu su ngamin
nga tatolay, massiki yu ira nga narake yu akkuad da anna yu ira nga napia yu akkuad
da. A iyawa na gapay ni Namaro yu urdn su ira nga napia yu akkuad da &nna yu ira
nga mangngua ta nardke. 46 A ardn naw laguk kagian ta iddén na kayu ni Namaro su
bala naw nu iddukan naw 14 yu ira mangiddu nikayu. Ta kunnian gapay yu akkuan
nayu ira minattuki ta buwi, nga massuiti. 47 A napia kayu pano énné su ira tatolay nga
ari manguruk ka Namaro, nu paddulotan naw ta bale naw yu ira kdbulun naw? Massiki
yu ira tatolay nga ari manguruk k4 Namaro, paddulotad da gapay yu ira kabulud da.
48 Parigdn naw laguk si Namaro nga Yama naw ta langi, tape pareku la nga napia yu
akkuan naw, nga kunnay kuna.”

6

Yu Netuddu nga Meyannung su ira Mangikdlla

1A pangituddu na paga ni Apu Kesu, kinagi na, “Magimuguk kayu, ta arila yu paddayo
na tatolay yu gapu na nga tuppdlan naw yu napid. Ta nu tuppdlan naw yu napid nga
akkuan naw ta arubdng nayu ira tatolay tapé daydwad da kayu, awan laguk bulubuga
ta bala naw nga naggapu ka Namaro nga Yama naw ta ldngi. 2 A yayu nu mallimu kayu
su ira pobare, aran naw pdarigdn yu ira dppe pipid, nga umay mallimu ta arubang nayu
ira tatolay su paggagammungan anna yu ddlan, tapé mepasingan yu napia nga akkuad
da &nna meparayaw ira su ira tatolay. Ta kuruk yawe nga kagiak ku nikayu. Yu paddayo
nayu ira tatolay nira, yadyu laguk yu bala da. 3 Ngam sikayu, nu mallimu kayu, ilimak
naw yu pallimu naw. Ardn naw ipakdnndmmu, massiki nu kopun naw onu yu wagi naw.
4 A si Namaro nga Yama naw, nga makasingan su ngdmin nga akka-akkudn naw, mdssiki
yu ilimak naw, aggina yu mabbalabala nikayu.

Yuu Ituddu ni Apu Kesu nga Meyannung stt Akkimdlla tam
Lukas 11:2-4
5 “A nu makimalla kayu k4 Namaro, ardn naw pdarigdn yu ira dppé pipid. Ta ikdya
da umay makimalla, nga manaddak su tangnga na kapillida onu tangnga na ddlan, tapé
mepasingan ira sl ira tatolay. A kuruk yu kagiak ku nikayu, nga nala den yu bala da, nga
padddyo nayu ira tatolay nira. 6 Ngam sikayu, nu makimalla kayu k& Namaro, tullung
kayu su bale naw anna ilitu naw yu puertd, tapé awdn ta tolay nga makasingan nikayu.
A makimalla kayu laguk ki Namaro nga Yama naw nga ari masingan, nga ajjan ta léngi.
Ta masingan ni Namaro ngamin yu akkudn naw, massiki nu ilimak naw, 4 aggina yu
mabbalabdla nikayu.
7«A su pakimalla naw, ardn naw patturutan yi ubobuk naw, nga kunnay su ira nga
ari manguruk ki Namaro. Ta kagiad da ta ginnan na yu ipakimalla da megapu su aru

nga ubobuk da. 8 Ardn naw ira pdrigdn, ta ammu ni Namaro nga Ydma naw yu mawdak
naw lage naw makkiddaw kuna. 9 A ydyu nga kunniaw laguk yu akkimalla naw:
‘Ammo mi nga ajjan ta langi, paré 1 ta meparayaw yu ngdgam mu su ira ngamin nga
tatolay.

10 A pare 14 ta mabi nga duttal yu pammagurem sawe dabbuno,

tape mapatuppal yu urem saw dabbuno nga kunnay su katuppal na ta langi.
11 A jyawa mu nikami yi kanam mi ta dggawo.
12 A pakomak kami su ira liwiliwa mi,

nga kunnay su pamakomad mi su ira nakaliwa nikami.
13 A arak kami pangayan s ira mangituddu ta narake,

a ililli kami ka Satanas nga maddok nira.’

14 “Ta nu pakomdn naw yu ira nakaliwa nikayu, 4 pakomdan na kayu gapay sangaw

nayu Yama naw ta ldngi. 15 Ngam nu aran naw pakomadn yu ira nakaliwa nikayu, 4 aran
na gapay sangaw pakomdan nayu Yama naw yu liwiliwa naw.

Yit Meyannung sit Mangilin nga Aggaw nga Ardn na Tolay Pakkdkdn

16 “A nu ngilinan naw yu dggaw nga ardn naw pakkakén, ardn naw périgdn yu ira dppe
pipid, gapu ta appe daddaddam ira 14, nga ari magadmmud anna ari mattagetay, tape
masingan na tatolay ta ngilinad da yu dggaw. A kuruk yu kagiak ku nikayu, nga nala
den yu bala da, nga padddyo nayu ira tatolay nira. 17 Ngam sikayu, nu ngilinan naw
yu ardn naw pakkakdn, magammud kayu laguk dnna mattagetay kayu, 18 tapé awdn ta
makasingan su pangilin naw s dggaw, nu ari 1a si Namaro nga Yama naw ta langi. A yu
Yama naw nga makasingan su inilimak naw, aggina yu mabbalabala nikayu.”

Sisaw Gian nayu Kukua naw?
Lukas 12:33-34
19 A kinagi na paga ni Apu Kesu, “Aran naw unnu-unnuran yu masserbi nikayu saw
dabbuno, ta malogon gemma nga mararal megapu su ulak anna ulolak onu masinayan,
onu apan na sangaw nayu makkoko. 20 Akkudn naw laguk yu napid nga ipakud ni
Namaro nikayu, tapé pakappian na ta langl yu aru nga ipagayaya naw nga iyawa na
sangaw nikayu nu lubbe kayu ta gidn na. Ta awan bulubuga ta makatallung nga
manaral onu makkoko si kukud naw ta langl. 21 A nu yu gidn ni Namaro ta langl yu

karikudn naw, si Namaro gapay yu nononopan naw. A nu yawe dabbuno yu paggianéan
nayu kukua naw, ardn naw si Namaro bulubuga manono.”

Meyadrik ta Isingan yu Matad tam
Lukas 11:34-36 ] )
22 A kinagi na ma ni Apu Kesu, “A yu mata na tolay, meyarik ta isingan na baggi na. A
nu napia yu mata naw, napia gapay yu akkuan naw, gapu ta manawak gapay yu nono
naw. 23 Ngam nu jikku yu matd naw, nakalla yiu nono naw, & awan ta napia nga akkuan
naw. Tanu kagian naw ta manawagan kayin, ngam narake yu nono naw, & kuruk nga
nepalla laguk yu kalla na nono naw.”

Si Namaro yu Mangiyawa ta Mawdk tam
Lukas 16:13;12:22-31
24 A nagubobuk maé si Apu Kesu, 4 kinagi na, “A awan ta tolay nga makapasserbi s
dua nga yapu na, gapu ta ari naggitta yu aya na nira, ta ikalusso na anna iluddé na yu
tadday, 4 iddukan na dnna pakimoraydn na yu tddday. A kunnay gapay nikayu, ta ari
kayu makapaluro kd Namaro nu ya 14 ikdyd naw yu kuartu dnna yu kegatdngan na sawe
dabbuno.

25 “A yayu nga kagiak ku nikayu ta aran naw ipakkaburung yu &ttole naw saw
dabbuno, nga kanan naw anna inuman naw, onu yu gami nga ipabbarawdsi naw. Ta nu
iniyawa ni Namaro nikayu yu baggi naw nga sinole na, aran na pano iyawa gapay yu
ngamin nga mawdak naw nga kanan dnna gami? 26 A ta dngngarigdn, nonopan naw yu ira
mammanu. Ariira mammuld, & ari ira maggatak ta pakappiad da su aggubbuan. Ngam
si Namaro nga Ydma naw nga ajjan ta langi, pakapakanan na yu ira mammaénu. A arén
na kayu pano iddukan ni Namaro &nné sl ira mammaénu? Wan gemma! 27 A ajjan pano
nikayu yu mamakapaddu su indnga na ta massiki 1a tangoras megapu su pannonono na?
Awan gemma ta awayya na.

28 “A ngatta laguk, ta ipakkaburung naw yu gami nga ipabbarawési naw? A ta
angngarigdn, nonopan naw yu ira lappaw su kakaddapan, nu kunnasi yu addakal da. Ari
iramattarabaku. Ardd daammu mappadday ta gami. 29 Ngam yawe yu kagiak ku nikayu.
Binarawasidn ni Namaro ira ta nakdsta dnné su kakastan nga ipabbarawasi ni Patul
Solomon, nga yu ngaw mariku nga mammaguray. 30 A gapu ta barawasian ni Namaro ta
nakasta yu ira lappaw nga ajjan ta kakaddapan ta dggawo, ngam meruppdang ira sangaw
nuumma, 4 ardn na kayu pano barawasian gapay? Wan, nepatalugaring nikayu. Ngatta
pano ta aran naw ikatala si Namaro?

31«A yayu nga ari kayu laguk mabburuburung nu sisaw pangépan naw ta kanan naw
dnna inuman naw onu gagami naw. 32 Ta si Namaro, nga Ydma naw ta langi, ammu na
gemma ta mawak naw ngamin danniaw. A yu ira nga ari manguruk kuna, danniaw 14
nga magannagannuk yu ala-alerad da. 33 Ngam sikayu, tdngngagan naw laguk ta olu yu
meyannung su pammagure ni Namaro, anna palurotan naw yu napia nga ipakud na
nikayu, 4 aggina sangaw yu manangngéak sit ngdmin nga mawak naw. 34 A yayu nga ardn
naw laguk ipakkaburung yu jigd nga duttal sangaw nu umma. Ngatta, ta lannapan naw
yu ipakkaburung naw ta dggawo? Ta ajjanin gemma yu jigd naw ta dggawo. A sangaw nu
umma la yu pakanono naw su jigd nga duttalin nikayu sangaw nu umma.”

7

Arat tam Panunnutdn yu ira Kabulut tam
Lukas 6:37-38, 41-42

1 A kinagi ni Apu Kesu, “Aran naw panunnutan yu ira kabulun naw, tapé arédn na kayu
sangaw panunnutdn ni Namaro. 2 A ta kunnay ta pamanunni naw su ira kabulun naw,
kunnian gapay yit &mmanunntl na sangaw ni Namaro nikayu. A nu bildngan naw yu liwa
nayu ira kdbulun naw, &4 kunnian gapay sangaw yu abbilang ni Namaro su liwa naw. 3 A
sikayu nga mappakagi su kabbulun naw, 4 ngatta laguk ta ibuya naw yu liwa nayu wagi
naw, nga baddi nga kunnay ta apuling nga ajjan su mata na, ngam aran naw matagena
yu liwa naw nga kunnay ta malakay nga apuling nga ajjan ta mata naw? 4 A kunnasi
yu pakari naw ta kun na apuling nga ajjan si mata nayu wagi naw, nu ajjan gemma yu
liwa naw nga kun na apuling ta mata naw nga pinagurayan naw? > Appe p1p1a kayu!
Iridn naw bl nga olu yu liwé nga kun na apuling nga ajjan ta mata naw, tape manawak
yu anningan naw, a mawayya naw nga abbagan yu wagi naw, tape mari yu liwa na, nga
kun na apuling nga ajjan su matd na.

6 “A aran naw ituddu yu napia nga meyannung ki Namaro su ira manaki magginna,
marake akkuad da kayu, nga kunnay ta itu nga maggabbua nga mangaga. Ardn naw
ilayalaya yu ubobuk ni Namaro suira mangipuera su ubobuk na, ta mangilin yu ubobuk
ni Namaro. A kunnay nakuan ta iwari naw yu nakasta nga dusariu nga perlds ta arubéng
nayu ira babi, a4 iguppuguppe da la.”

Yu ira Magawak nga Makkiddaw, dnna Magalek, anna Mattotto ta Puerta
Lukas 11:9-13

7 A kinagi ni Apu Kesu, “Nu ajjan yu mawdk naw, makkiddaw kayu k& Namaro, &
idddn na kayu sangaw. A magalek kayu, gapu ta ituddu na sangaw yu pakélerdn naw.
A nu mattottd kayu ta puertd, mabukatdn sangaw, tapé makatallung kayu. 8 Ta meddén
yu ira ngdmin nga mangupu nga makkiddaw. A makélek yu tolay nga magala-alek. A
mabukatan sangaw yu puerta megapu su tolay nga mattottotto.

9 “A ta dngngarigdn, egga pano nikayu ylil ydma nga mangiyawa ta batu si ani na nga
makkiddaw ta kanan na? 19 A idddn na pano ta asisipi nu kiddawan na yu ikan na? Ari
gemma. 11 A sikayu, mdssiki nu narake kayu, ammu naw mangiyawa sui napia su ira ana
naw. A nepatalugdring st Yima naw nga ajjan ta langi, ta iyawa na gemma yu napia su
ira ngamin nga makkiddaw kuna. 12 A sikayu, akkudn naw laguk yu ngadmin nga napia
nga angngabbak naw su ira ikattole naw nga kunnay su ikdya naw nga akkuad da nakuan
nikayu, ta yayu gemma yu kebalinan nayu tunung ni Moyses dnna yu inituddu nayu ira
ngaw abbilindn ni Namaro.”

Yiu Nasiri nga Attallungdn dnna ytt Aldwa nga Attallungdn
Lukas 13:24 )

13 A kinagi ni Apu Kesu, “A taddandt takayu ta tullung kayu su nasiri nga attallungan.
Ta alawa gare yu attallungdn dnna yu dalan nga makaddeé su impiernu nga ari madda yu
apina, 4 aru gare yu ira mappange tan. 14 A mariga yu ira mappéange su pakkatolayan
ni Namaro, gapu ta nasiri yu attallungan su dalan nga makadde su gidn na, 4 baddi yu ira
makalek kuna.”

Yu Meyarik ta Kayu nga Mabbungad
Lukas 6:43-44
15 A kinagi ni Apu Kesu, “Magimuguk kayu, tapé ari kayu melogo su ira dppe abbilindn.
Ta umay ira nikayu mappdsingan nga kunnay ta masippa nga karneru, ngam magiguba
ira ta kun na itu nga mabisin. 16 A takkilalan naw ira megapu su akka-akkudd da, nga
kunnay ta pandkkilalan naw ta kdyu megapu su bunga na. Egga pano si nga mabbunga
ta malobédk? Egga pano kadda nga mabbungd ta kapaya? 17 A nu napia yu kdyu, 4 napia
gapay yu bungd na. A yu kdyu nga ari napia, nu mabbunga, 4 jikku gapay yu bungd na.
18 A nu napia yu kayu, ari mabbungé ta jikku. A nu jikku yu kdyu, ari mabbunga ta napia.
19 A yu ira ngdmin nga kdyu nga ari napia yu bungd ra, matukak ira nga meruppéng. 20 A
ta kunnian matdkkilaldn naw yu ira abbilinan nga appeé pipia megapu su akka-akkuad da.

Yu ira Ari Mesipa ka Namaro ta Langi
Lukas 13:25-27
21 “A yu ira nga makkagi ta ‘Apu, Apu,” kud da nikan, ari ira ngdmin mesipa su

pammagurayan ni Namaro ta langl, ngam yu ira gald nga mangupu nga manuppal
su ipakud na nira nayu Yama nga ajjan ta langl. 22 A sangaw nu duttdl yu dggaw
nga pamanunnu ku, aru yu ira nga makkagi nikan ta ‘Apu, ari pano sikami yu ira
pannakabaggim nga nangilayalaya? A iniyusé mi yi ngdgam mu ta pamapano mi su ira
nattaliponak nga anitu dnna namagaddatu kami ta aru megapu su ngagam mu,” kud da
nikan sangaw. 23 Ngam sikdn, kagiak ku laguk sangaw nira nga ‘Arat takayu bulubuga
amma-ammu! Panawan nawa, sikayu nga mangngua ta narake!” kuk ku sangaw nira.

Yu ira Dua nga Nappatdddak
Lukas 6:47-49

24«A yayu laguk nga kagiak ku nikayu ta yu ira tatolay nga magginna karannian nga
ubobuk ku anna uputad da nga tuppalan yu kinagi, ya keyarigad da yu tolay nga ammu
nayunapia, nga nappataddak ta kallang nga inikokkok na su utun na dakal nga batu. 25A
ajjan yu nasikan nga uran, a4 nalitt yu dabbun. A nabbaggiu dnna nassikan yu paddak.
A ari natombad yu balay, gapu ta nepatdddak su batu. 26 A yu ira tatolay nga makaginna
karannian nga ubobuk ku, ngam arad da tuppalan yu kinagi, meyarik ira su tolay nga
ulap4, nga nappatdddak su karagatan. 27 A ajjan yu nasikan nga uran, a nalitu yu dabbun.
A nabbaggiu dnna nassikan yu paddak. A natomba yu bale na, nga mekakkdssing yu
keruppuna.”

28 A kabalin na nagubobuk ni Apu Kesu karannian, napélla yu ira tatolay. A nepalla
yu kapalla da, 29 gapu ta makdwayyd yu dngngituddu na nga kunnay su dngngituddu na
mammaguray, nga ari kunnay su dngngituddu nayu ira mesturu su tunung.

8

Yu Maggoggong
Markus 1:40-45; Lukas 5:12-16

1 A kabalin ni Apu Kesu nga nangituddu, minutu st puddul. A jimindddan kuna yu
magaru nga tatolay. 2 A ajjan yu tolay nga naggoggong nga jimikki kuna. A namalittukak
ta arubang na, 4 kinagi na, “Apu, ammu ta makawayya ka nga mamammapia nikan nu
ikdya mu,” kun na. 3 A sinonna ni Apu Kesu yu lima na, 4 sindmmi na yu tolay. A kinagi
na kuna, “Wan, ikaya ku. Mammapia ka laguk,” kun na. A dagaraga nga nammapia.

4 A gapu ta nammapidngin yu tolay, 4 kinagi ni Apu Kesu kuna, “Magimuguk Ka, ta
aram mu labbi kagian yu pamammapia nikaw. Ngam e ka bi mappasingan nga dagaraga
sl pari, tape bisitan naka. A iyawa mu laguk su péri yu iyatang na megapu nikaw, nga
kunnay su kinagi ni Moyses, tapée ipakdnndmmum su ira tatolay ta kuruk nga nammapia
ken,” kun na.

Yu Pangikatala nayu Kapitdn na Suddalu ka Apu Kesu
Lukas 7:1-10

5 A minay si Apu Kesu ta ili na Kapernium. Kalalabbe na tdn, ajjan yu kapitdn na
sudddalu nga taga Roma nga minay jimindpun kuna, tapé makkiddaw ta pangabbak na
kuna. 6 “Apu,” kun nayu kapitdn ka Apu Kesu, “mataki yu abbing ku nga nagiddd turin
ta balé, nga kun na natay yu baggi na, 4 kuruk nga najjiga yu abbing,” kun nayu kapitan.
7 <A et ten, ta ek ku pammapidn,” kun ni Apu Kesu kuna. 8 A initabbak nayu kapitan, &
kinagina, “Apu, aringin mawdak nga umay ka, ta mappasirdna nga mamaddulo nikaw su
balé. A ammu gemma ta massiki nu ari ka umay, ngam kagiam mu 14 ta mammapid yu
aripak ku, 4 mammapidngin. 9 A méssiki sikédn, ajjan yu maddok nikén, 4 ajjan gapay yu
ira suddalu nga dobak ku. A nu kagiak ku su tadday, ‘E ka turin, onu ‘E ka saw,’” & umay.
Anukagiak ku su aripak ku yu ikdya ku nga akkudn na, 4 dagaraga nga akkudn na,” kun
nayu kapitan.

10 A pakaginna ni Apu Kesu su initabbak nayu kapitén, napalla su dngngikatala na
kuna, 4 kinagi na su ira dumaddaddan kuna, “Kuruk yu kagiak ku nikayu, nga awan
ta nalek ku nga mangikatala nikdn, massiki st ira ngdmin nga taga Israel, nga kunnay su
angngikatala na yawe kapitan nga taga Roma. 11 A kagiak ku nikayu ta aru sangaw yu
ira ari Kudio, nga maggapu ta makkakeruma nga lugar ta lalassangan dnnalalammaran
nga mesipa su pappabbuyd ra dnna pakkakad da ta pammagurayan ni Namaro ta langi,
kari Abrakam, ka Isak, kd Akup. 12 Ngam yu ira nga kagittd nga ginaka ni Israel, nga
mesipa nakuan su pammagurayan ni Namaro ta langi, ari ira sangaw mesipa. Ngam

metabba ira sangaw ta lawan su gian nga nakalla, 4 gikulukuletan yu ira tatolay tan anna
mangngarangngaringngi ira,” kun ni Apu Kesu. 13 A nallipay si Apu Kesu su kapitén, &
kinagi na kuna, “Mdanaw ken nga lubbeé laguk, ta mapalurokin yu inipakimalla mu, nga
kunnay st panguruk mu,” kun na. A negiddén yu pammapié nayu aripan na kapitén su
pagubobuk ni Apu Kesu.

Aruyu Pinammapia ni Apu Kesu

Markus 1:29-34; Lukas 4:38-41

14 A minay si Apu Kesu su bale ni Eduru. A ta labbé na, nasingan na yu babay nga
katugangén ni Eduru, nga nagidda nga makkulikuk. 15 A sinangngalén ni Apu yu limd
nayu babay nga mataki, 4 dagaragd nammapid. A gimikkéng laguk, tapé passerbidn na
ira.

16 A ta pajjibba, iniy4nge nayu ira tatolay ka4 Apu Kesu yu ira aru nga nagunagén na
anitu. A pinapéno ni Apu yu ira anitu megapu su pagubobuk na, 4 pinammapié na yu
ira ngdmin nga mattaki. 17 Yayu kingngud na tape matuppal yu kinagi na ngaw ni Isaya,
nga yu ngaw abbilindn ni Namaro, nga kunniaw:

“Aggina lapay yu mamammapid su ngamin makkakeruma nga taki tam anna yu mangari
ta ngdmin nga makkakeruma nga tuldgat tam.”*
Yu ira Manukkalak nga Tumuttul ka Apu Kesu

Lukas 9:57-62
18 A pannarek na bildk ta tddday nga aggaw, ajjan di Apu Kesu ta aggik na bebay.

A pakasingan ni Apu su magaru nga tatolay nga nallepudn kuna, & kinagi na su ira
sinudduén na, “Dumdki ittam,” kun na. 19 A lage ra nénaw, jimikki kuna yu taddday nga
mindngngituddu ta tunung, & kinagi na kuna, “Apu, napardana nga tumuttul nikaw ta
ngamin nga angayam mu,” kun na. 20 A simibbak si Apu Kesu, & kinagi na, “Napia yu
4ggidn na basikaw anné nikan, ta ajjan yu abb(l na. A yu ira mammanu, ajjan gapay
yu umu da. Ngam awana ta pagibannagan, sikdn nga Kakad na ngadmin na tatolay,” kun
na. 21 A yui tddday nga siminuttul kuna, ta pakaginna na karannian nga kinagi na, minay
kuna, 4 kinagi na, “Apu, anugutam mu bi ta ek ku mapolu nga itanam yu ammo ku pange
ku tumuttul nikaw,” kun na. 22 A kinagi ni Apu Kesu kuna, “Pagurdydm mu. Ta yu ira
nga ari manguruk nikéan, meyérik ira ta natay. A yayl aggira yu mangitanam su kagitta
ra. A sikaw, tuttulam ma,” kun na.

Pamagimamma ni Apu Kesu ta Padddk dnna Danum

Markus 4:35-41; Lukas 8:22-25

23 A kabalin na yaw, nanaw si Apu Kesu sl ira magaru, 4 minay nappitta su barangay.
A nepull kuna yu ira sinudduén na. 24 A paddaki da, nagidda si Apu Kesu nga
nakakaturuk. A ikdddaga 1a nga nassikan yu padddk, & sindbbuetdn na palung yu unak
na barangay. 25 A nagandssing yu ira sinuddudn na, 4 ed da linukak, nga kud da, “Apu,
iyigh mu ittam bi, ta awdn ittamin!” kud da. 26 “A ngatta ta magandassing kayu?” kun
ni Apu Kesu. “Anni ngilla yu kakapi na dngngikatala naw nikan!” kun na. A gimikkéng
laguk, 4 gimma na yu paddak dnna yu palung. A dagardgd nga nagimamma. 27 A nepalla
yu assing nayu ira sinuddudn na, 4 napalla ira. A kinagi ra, “Asinni yaw, nga anni pano
gfl katatole na! Ta massiki nu paddak anna palung, 4 kurugad da yu kagian na nira!” kud
a.
Napammapia yu ira Dua nga Tatolay nga Nagunagdn na Anitu
Markus 5:1-20; Lukas 8:26-39

* 8:17 Isaya 534

28 A jiminung di Apu Kesu laguk ta dammaéang na bebay, ta dabbun na Gadara. A
ajjan yu dud nga tolay nga nagunagéan na anitu, nga naggian ta kueba su katanaman. A
makdannandssing ira megapu ta pore ra dnna uyung da. A ydyl nga awan ta makeyangnga
nga mallakak ta ddlan nga mattalebak tdn. A pakasingan nayu ira dua nga nagunagan
ka Apu Kesu, minay ira jiminapun kuna. 29 A dagaraga nga nakkalli ira, nga kud da, “Ye,
sikaw nga Ana ni Namaro, anni yu akkudm mu nikami? Ardk kami bi jigirigatan lage na
dggaw nga natulld nga pamanunnu mu nikami!” kud da. 30 A gapu ta ajjan yu aru nga
béabi nga madduki ta kakdddapan nga aranni nira, 31 4 nakimadlla yu ira anitu, 4 kud da
ka Apu Kesu, “A nu papanawak kami, anugutam mu laguk ta umay kami tullung tane ira
bébi,” kud da. 32 A “Umay kayin!” kun ni Apu Kesu nira. A dagaraga nanaw ira laguk su
ira dud nga lallaki, & minay ira simillung st ira aru nga babi. A nakkarera ngdmin yu ira
babi nga minutu nga nappangeé ta danum, & nalaggaban ira, & natay ira ngamin.

33 A gapu ta kunnian yu nesimmu su ira babi, & nattalaw yu ira nga mindnnaron ta bébi.
A nakkakarera ira nga nanoli ta ili, & inipardmak da yu ngdmin nga nesimmu su ira babi
4nna yu kapammapid nayu ira dud nga lallaki nga nagunagén nayu ira anitu. 34 A yayu
nga minay yu ira ngamin nga magili nga jimindpun k& Apu Kesu ta aggik na bebay, a
nakimalla ira kuna ta panawan na labbi yu giad da.

Yu Pamammapida ni Apu Kesu su Tolay nga Natay yu Baggina
Markus 2:1-12; Lukas 5:17-26

9

1 A gapu ta manaki yu ira tatolay ka Apu Kesu, nappitta di Apu Kesu ta barangay,
4 ndnaw ira nga nanoli ta dammang, su ili na. 2 A labbé da tdn, minay k4 Apu Kesu
yu ira tatolay, nga nangdattu su kabbulud da nga nagidda nga kun na natay yu baggi
na. A pakasingan ni Apu Kesu nira, ndnndmmudn na ta ajjan yu pangikatala da kuna.
A yéayu nga kinagi na su tolay nga nagidda, “Ana ku, palappawam mu yu nono mu, ta
napakomangin yu ira liwiliwd mu,” kun na.

3 A ajjan tan yuira mangituddu ta tunung. A pakaginna rasukinagini Apusu tolay nga
natay yu baggi na, kagiad da ta nono da, “Narake yian! Ngatta ta magubobuk yane tolay
nga kun na aggina si Namaro!” kud da. 4 A ammu ni Apu Kesu yu ninonono da, 4 kinagi
na nira, “Ngattd, ta nononopan naw yu nardke nikan? 5 Anni pano yu ikdya naw nga
kagiak ku nakuan su tolay nga kun na natay yu baggi na? Ta mabbabang kayu megapu
su kinagi kuna nga, ‘Napakoméngin yu ira liwiliwa mu.” A nu kuk ku 13, ‘Gumikkang ka,
apam mu yu dapam mu, 4 mallakak ka,” manguruk kayu pano? 6 A yaw laguk yu akkudk
kin, tape kdAnndmmudn naw ta sikan nga Kaka na ngamin na tatolay yu makawayya saw

dabbuno nga mamakomad ta liwiliwa na tatolay,” kun na. A nallipay laguk si Apu Kesu,
a kinagi na su tolay nga kun na natay yu baggi na, “Gumikkang ka laguk, 4 akkatam mu
yu dggidddm mu, & manaw ken nga manoli ta balem,” kun ni Apu Kesu kuna. 7 A kinuruk
nayu tolay yu kinagi na, 4 giminikkdng, 4 nanoli ta bale na. 8 A pakasingan nayu ira
magaru nga tatolay ta nammapiangin yu kabbulud da, napalla ira, & nepalla yu assing

da. A nakimoray ira k4 Namaro gapu ta iniyawa na ta tolay yu kunnian nga pakawayya
na.

Yu Pagagal ni Apu Kesu ka Mattiu
Markus 2:13-17; Lukas 5:27-32

9 A ndnaw si Apu Kesu laguk tan nga lugar. A pakalakalakak na, nasingan na si
Mattiu, nga minattuki ta buwi, nga nagitubang su attarabakudn na. A kinagi ni Apu kuna,
“Tuttulam ma,” kun na. A kinuruk ni Mattiu, 4 gimikkang, & siminuttul kuna.

10 A minay laguk di Apu Kesu ta bale ni Mattiu, tapé mepakkakdan ira. A aru yu ira
karuan nga minattuki ta buwl dnna yu ira kdruan nga minalliwa si tunung da nga minay
gapay nga mepakkakdn kari Apu Kesu dnna yu ira sinuddudn na. 11 A ajjan gapay tdn yu
ira Parisio. Pakasingad da ta mepakkakan di Apu Kesu su ira kabulud di Mattiu, kinagi
ra su ira sinuddudn ni Apu, “Ngattd, ta mepakkakan yu mesturu naw su ira mindttuki
ta buwi dnna yu ira kdrudn nga mindlliwa ta tunung tam?” kud da. 12 A pakaginna ni
Apu Kesu su iniyabbi da, simibbdk nga nagangngarigan, 4 kinagi na nira, “Ari yu ira
nga napia yu gawagawayad da yu magawdak ta mindngnguru, nu ari gala yu ira mattaki.
13 A ydyu nga minaya saw dabbuno. Ta ardk ku agalan yu ira nga makkagi ta napid ira,
nu ari gala yu ira nga ammu ra ta ajjan yu liwa da. A sikayu, umay kayu laguk dnna
gigidmmuan naw yu kebalindn na yaw nga napia nga bilin ni Namaro nga netura nga
kunniaw: ‘Yaw karagatak ku, ari yu pangiyatdng na tolay nikan, nu ari gala yu pangikalla
da st ira kdbulud da.”* A mdssiki nu tuppélan naw yu tunung, awdn ta serbi na nu awan
ta pangikalla naw su ira kabulun naw,” kun ni Apu Kesu.

Yu Pangiyabbii da kd Apu ta Meyannung st Aggaw nga Ardd da Pakkdkdn
M arkus 2:18-22; Lukas 5:33-39

14 A kabalin na nakiubobuk ni Apu Kesu su ira Parisio, minay kuna yu ira makituddu
ka Kuan nga Minannigu. Akinagira, “Ngilinam mi yu 4ggaw nga aram mi pakkakan, nga
kunnay gapay su ira Parisio. Ngam yu ira tudduam mu, anni ma ta arad da ngilinan
yu kustombare mi nga ari kuman?” kud da. 15 A nagangngarign si Apu Kesu, 4 iniyarik
na yu ira tudduén na st ira makibodd. A kinagi na, “Maraddam pano yu ira makibodé
nu ajjan nira yu nobiu? Ari gemma! Ngam sangaw nu mepdanaw yu nobiu nira, & yayu
sangaw yu pangilid da su dggaw nga arad da pakkakan,” kun na.

16 A nagéngngarigdn ma si Apu Kesu nira, tape ipakdnndmmu na ta ari metadday yu
bagu nga ituddu na su ddn nga kustombare ra. A kinagi na, “Awén gemma ta tolay nga
magappil ta bagu su dan nga gami, gapu ta nu mababbaldn sangaw, & kuddan yu bagu,
4 mappana yu pisil nayu gami. 17 A ta kunnian gapay, nu mappadday ira ta binardyang,
awan ta tolay nga mangipay ta bagu nga tabbuk na ubas su dan nga aggiandn na nga
tabbi. Ta nu dan nga tabbil yu payyad da, &4 natagga gare nga mabi 14 mabatta sangaw, a
metabba yl binardyéng dnna kengé laggapay yu naggianan na nga tabbi. A yayu nga ipe
tam laguk yu bagu nga binardyang su bagu nga aggiandn na, tapé lumanna sangaw yu
tabbil anna ari mabattd, & mapakappian yu binarayang gapay.”

Yu Abbing nga Babay nga Natay anna yu Babay nga Nataki
M arkus 5:21-43; Lukas 8:40-56

18 A s ardn na paga kabalin ni Apu Kesu nga nagubobuk, jimikki kuna yu Kudio nga
makawayyd nga mammaguray, nga namalittikak sit arubdng na. A kinagi na, “Ikalla ma
bikay, ta kapappate nald nayu ana ku nga maginganay! Em mu bi tAmmitan, tapé matolay,”
kun na. 19 A pakaginnd ni Apu Kesu, limikka nga nepulu sit mammaguray. A nepullinira
gapay yu ira sinuddudn na.

20 A ajjan gapay tan yu babay nga mapulu dua nga dagun yu papparapardga na. A
jimikki ta likuk ni Apu Kesu, & siniggek na yu kiddandn nayu barawasi na, 21 gapu ta
kinagi na ta nono na, “Massiki nu yu barawdsi na 1a yu masiggek ku, mammapiangakin,”

* 9:13 Oseya 6:6

kun na. 22 A pakdnndmmu ni Apu Kesu ta ajjan yu naniggek kuna, nallipay, 4 nasingan na
yu babay. A kinagi na, “Pataggatam mu yu nono mu, Ana ku, ta nammapid ken megapu
s pangikatala mu nikén,” kun ni Apu. A dagaragd nammapidngin yu babay.

23 A pakéadde di Apu Kesu su bale nayl mammaguray, nasingan ni Apu yu ira
minédppaldwatd dnna yu ira aru nga mepaddaddam nga matarabidngél. 24 A kinagi na
nira, “Mdnaw kayin ngdmin, ta ari natay yu abbing, nu ari 1a nakkaturuk,” kun na. A
yayl nga inipappagala da si Apu Kesu. 25 A pamalawéan ni Apu Kesu nira, simillung su
gidn nayl magingénay, 4 singngalén na yu lima na. A panangngal ni Apu Kesu su lima
na, gimikkéng nga nammapidngin. 26 A nepardmak dannian si ngamin nga ili ta lugér da.

Yu Pamammapia ni Apu Kesu su ira Buling
27 A kabalin ni Apu Kesu nga namammapia si magingdnay, ndnaw su giad da. A
pakalakalakak na ta dalan, siminuttul yu dud nga lallaki nga buling, 4 inikatakatol da,
“Ikalla kami, sikaw nga Ginaka ni Patul Dabid,” kud da. 28 A manganannudn, nakadde di
Apu Kesu s pakipaggianad da. A tallung ni Apu st unak na balay, simillung gapay yuira
dud nga buling nga jimikki kuna. A iniyabbi ni Apu Kesu nira, “Kurugan naw pano nga
makawayydnga nga manuppal su ipakimalla naw?” kun na. “Wan, Apu,” kud da kuna.
29 A yayl nga sindmmi ni Apu yu maté nayu ira buling, 4 kinagi na nira, “Mapaluro laguk
nga kunnay su pangikatala naw nikéan,” kun na. 39 A pagubobuk ni Apu, dagardga nga
nakasingan iren. A sinaddénén ni Apu ira, nga kinagi na, “Aran naw bulubugd kagian
yaw nga nesimmu nikayu,” kun na. 31 Ngam ndnaw ira, 4 ed da inipardmak yu ngamin
nga meyannung ki Apu Kesu su ira ngdmin nga tatolay ta lugar da.
Yu Pamammapid ni Apu Kesu st Umal
32 A kapapdano nayu ira dua nga lallaki nga napammapid, iniyange nayu ira tatolay ka
Apu Kesu yu laldki nga umal megapu su nattaliponak nga anitu. 33 A pinapano ni Apu yu
anitu kuna, 4 nagubobugin yu tolay. A napalla yu ira tatolay nga ajjan tan, 4 nakkaka-
ubobuk ira, & kinagi ra, “Awan bulubugd ta nakasingan paga ta kunniaw su giat tam nga
Israel!” kud da. 3¢ Ngam yu ira Parisio, kinagi ra, “Si Satanas nga yapu nayu ira anitu yu
paggapuan nayu pakawayyd na nga mamapdanaw su ira anitu,” kud da.
Yu Pangikadlla ni Apu Kesu st ira Tatolay
35 A minay si Apu Kesu st ngamin nga ili 4&nna ngamin nga babalay, nga mangituddu
su ira tatolay ta iskueld ra, &nna nangilayalaya su napid nga damak nga meyannung su
pammagure ni Namaro. A pinammapid na yu ira tatolay su ngdmin nga takitad da dnna
ngdmin nga tuldgad da. 36 A pakasingan na su ira magaru nga tatolay, neralla yu alla na
su ira ngamin, gapu ta nakallalla ira, negapu su karigiriga da, & kunnay ira ta karneru
nga awan ta manaron nira. 37 A kinagi na laguk su ira sinudduén na, “Aru yu ira tatolay
nga ari manguruk, nga meyarik su magatak. Ngam nakurang yu ira umay maggatak.
38 Makimalla kayu laguk nga makkiddaw su makdkkud su dkkomandn, ta doban na bi yu
ira umay maggatak sit dkkomandn na,” kun na. A yu ira maggatak yu keyarigén nayu ira
mangituddu su bilin ni Namaro, tapé mesipa kuna yu ira tatolay nga magginna.

10
Yu Paddok ni Apu Kesu stt ira Mapulu dud nga Sinuddudn na
Markus 3:13-19; 6:7-13; Lukas 6:12-16; 9:1-6
1 A kabalin na, inagalan na laguk ni Apu Kesu yu ira mapulu duéd nga sinuddudn
na, 4 iniyawa na nira yu pakawayya ra nga mamapdanaw ta anitu dnna yu pakawayya ra

gapay nga mamammapia ta tatolay su ngamin nga takitad da dnna ngdmin nga tulagad
da. 2 A danniaw yu ngdgan nayu ira mapulu dud nga tudduén na. Napolu di Simon
nga mangngagan gapay ta Eduru &nna si Andares nga wagi na. A di Ime kA Kuan,
nga mawwagi nga ana ni Sebedo. 3 A di Pilippi ki Bartolome, di Toma ki Mattiu nga
minéattuki ta buwi, & si Ime nga ana ni Alpio, dnna si Tajjio. 4 A si Simon nga netadday
su ira Mengal, dnna si Kudas nga Iskariote, nga nangituddu ka Apu Kesu su ira minay
naggapu kuna.

5 A danniaw nga mapulu dué yu jinok ni Apu Kesu, ta umay ira mangipakdnnammu st
meyannung kuna. A lage ra ndnaw, kinagi ni Apu Kesu nira, “Ari kayu umay st gian nayu
ira tatolay nga ari Kudio, 4 ari kayu tullung su ira ili na Samaria. 6 Umay kayu gala su
giadn nayu ira kagitta tam nga ginaka ni Israel, ta kunnay ira ta ndwdwdan nga karneru.
7 A ta ngadmin nga labbetan naw, ya ilayalaya naw, ‘Duttélin nikayu yu pammagure ni
Namaro, kun naw. 8 A iyawa ku nikayu yu pakdwayya naw, tapé pammapidn naw
yu ira mattaki, 4 paginnanolayan naw yu ira nga natay, &nna pammapidn naw yu ira
naggoggong anna nabbuni. A papandwan naw yu ira anitu. A gapu ta ardn naw gemma
pinagan yu pakawayyd naw nga iniyawa ku nikayu, yayu nga ardn naw laguk ipapaga
su ira tatolay nga abbagan naw.

9 “A nu ménaw kayu, ardn naw ipult yu kudrtu. Mdssiki nu sinsilliu, ardn naw ibolsa.
10 A ari kayu gapay bulubugd mangargd ta magamaguray, massiki nu barawéasi onu
sapatu onu tagukuk, ta mepdngnga nga iyawa da nikayu nayu ira abbdgdn naw yu
ngamin nga mawéak naw. 11 A nu lubbe kayu ta ili onu babdlay, aleran naw yu napié
ngatolay nga magayaya nga mamaddulo nikayu, a makipaggian kayu kuna adde ta pano
naw tan nga lugar. 12 A tallung naw su bale na, bindisiondn naw yu ira nga maggian tan.
Kagian naw nira, ‘Mepagimamma kayu ka Namaro, kun naw. 13 A nu magayaya ira nga
mamaddulo nikayu, & kuruk nga abbagan na ira ni Namaro megapu su pamindision
naw nira. Ngam nu manaki ira nga mangalliuk nikayu, aran na ira abbagan ni Namaro,
nu ari sikayu gala yu abbdgdn na. 14 A maguray 14 nga ili onu balay nga angayan naw, nu
awan ta tolay nga mangalliuk nikayu sangaw onu manaki ira nga magginna su ituddu
naw, panawan naw ira laguk. A pappardn naw yu képpu ta takki naw, nga panakkilaldn
ta panaki da. 15 A kuruk yawe nga kagiak ku nikayu. Sinuggi na ngaw ni Namaro yu
ngaw ira ili na Sodoma anna Gomorra gapu ta karakeé nayu ira tatolay nga naggian nira.
A sangaw nu duttal yu dggaw nga pangukum ni Namaro, aldppaw yu dmmagikdru na su
ira tatolay nga taga Sodoma dnna taga Gomorra dnné su dmmagikaru na su ira tatolay
nga manaki nga magginna su ituddu naw,” kun ni Apu Kesu.

Yu Meyannung su Jiga nga Duttal Sangaw
Markus 13:9-13; Lukas 21:12-17
16 A inupu ni Apu Kesu nga kinagi nira, “Tdngngagan naw yaw nga kagiak ku nikayu.
Dobat takayu, nga kun na nasippa nga karneru, nga umay su ira tatolay nga kun na
simaron nga itu, nga mapporay dnna makdnnanassing. Magimuguk kayu laguk nga
kun na irdw, dnna massippa kayu gapay nga kun na kalapati. 17 Mappalan kayu, ta
ajjan yu ira maggapu nikayu sangaw, 4 iyarubang da kayu su ira mamanunni. A
palapaligatad da kayu ta arubang nayu ira tatolay ta paggagammung da su kapillia ra.
18 A gapu ta panuttul naw nikdn, iydnge ra kayu nayu ira malussaw ta arubang nayu ira
mammaguray, nga gubinador anna patul. A yayl awayya naw nga mangipakannammu
sunapia nga damak nga meyannung nikan suira mammaguray dnnayuira gapay nga ari
Kudio. 19 A sangaw nu bisitad dakayu, aran naw laguk ikaburung nu anni yi kagian naw



Mattiu 10:20 20 Mattiu 10:34

nira dnna kunnasi yu dggubobuk naw, ta mepakdnndmmu ta nono naw yu kagian naw
nira. 20 Ta ari sikayu nu ari gala yu Ikararua nayu Yama naw ta langi yu mamagubobuk
nikayu,” kun ni Apu Kesu.

21 A pagubobuk ni Apu Kesu, kinagi na gapay, “A sangaw nu duttal yu d4ggaw nga jiga,
ipagdpu nayl ira tatolay yu ira wawwagi ra, nga ipapatay. A kunnian gapay sangaw yu
akkudn nayuira ydma st ira ana da. A potudn nayuira dbbing yliira ydmara dnnaipagéapu
da yu yama ra su ira mamapdtay nira. 22 A sikayu nga manguruk nikan, ikalusso nakayu
nayuiratatolay gaputa pangikatala naw nikan. Ngam meyigu sangaw yu ira ngadmin nga
mangiyattam su jigd anna mapasigagga yu angngikatala da nikan ta addé ta pagaddekan.
23 A nu jigirigatad da kayu su tddday nga ili, mattalaw kayu laguk nga umay makiyigu ta
tanakuén nga ili. A kukurugéan nga kuruk yu kagiak ku nikayu. Ardn naw sangaw paga
mabalin nga umay su ira ngamin nga ili na Israel nga mangilayalaya su bilik ku pange
ku ma lubbe ta dabbuno, sikan nga Kaka na ngadmin na tatolay,” kun ni Apu Kesu.

24 Akinagini Apu Kesu gapay nira, “Ari motun yu makituddu st mesturu na. A kunnay
gapay sU aripan, ari motun s yapu na. 25 A ydyu nga makappak nakuan yu makituddu,
nu mepaggittd si mesturu na. A kunnian gapay su aripan, nu mepaggitta sit yapu na.
A nu pakkakagiad danga, anna ingdgad danga ta Belsebul nga patul na anitu, & kunnasi
pano yu pakkakagi ra nikayu nga mesipa nikan!”

Asinni yu Pagandssingdt tam?
Lukas 12:2-7

26 A kinagi ni Apu Kesu, “Ari kayu laguk magandssing su ira tatolay, ta awan ta
ituttu da nga ari sangaw mepalappd, & awan gapay ta ilimak da nga ari gapay sangaw
mepakédnndmmu. 27 A yu nelimak nga ipakdnnammu nikayu sangaw nu gabingin, yéayu
ubobugan naw su ira tatolay sangaw nu manawak. A kunnian gapay su meyanasa
ta talinga naw tape awan ta tanakuan nga makagmna yayu 11aya1aya naw nga kun
na ajjan kayu ta utun na balay nga makkatakatol, tape maginna nayu ira ngamin nga
tatolay. 28 A ari kayu magandssing su ira nga mamapatay ta baggi naw 14, gapu ta arad
da makua yu ikararua naw nga mannanayun. Si Namaro gala yu ikdssing naw, ta aggina
yu makawayya nga mangngud ta baggi na tolay anna ikararua na gapay su mannandyun
nga api ta impiernu,” kun na.

29 A ta meyannung su dngngiddll ni Namaro, kinagi ni Apu Kesu, “Ari pano tadday 14
nga pird yl paga na dua nga balli? A mdssiki nu kunnian, awan bulubugé ta mapanna ta
dabbun nga natay, massiki 14 tddday nira, nu ardn na anugutan nayu Yama naw ta langl.
30 A nu kunnian yu dngngiddil na nira, nepatalugaring nikayu, ta ammu na ngamin nga
meyannung nikayu, massiki yu bilang na duddu st ulu naw nga katédggitadday. 31 A yayu
nga ari kayu maganassing, ta kuruk nga dakal yu dngngiddu ni Namaro nikayu dnné su
angngiddu na ta aru nga balli,” kun na.

Yu ira Makatdkkildala kG Apu dnna yu ira Mappasiradn
32 A namappalan si Apu Kesu, 4 kinagi na, “A yu ira nga makkagi ta pakiydpu ra nikdn
ta arubdng na tatolay, aggira gapay yu kagiak ku k& Ammo ku ta langi. 33 Ngam yu ira
mappasiran ta arubdng na tatolay megapu nikan, arak ku ira gapay takkilalan ta arubang
ni Ammo ku ta langi,” kun na.

Ari Mepagimamma yu ira Ari Manguruk su ira Manguruk
Lukas 12:51-53; 14:26-27
34 A kinagi ni Apu Kesu, “Aran naw laguk kagian ta y4 iniyangé sawe dabbuno yu
pamagimamma ku su ira maddarama. Ari kunnian yu iniydngé saw nu ari gala yu

ipaddaramara, ta ajjan gareé yuira nga ari manguruk nikan. 35 A gapu ta ariira metadday
nikan, yayu nga makikontara yu abbing nga lalaki su ydmana, &nna yu abbing nga babay
sl yena na, dnna yu manugang nga babay st katugangan na nga babay. 36 A yu ira
kanakanéyun na tolay y1‘1 malussaw kuna.* 37 A yu tolay nga nepalla yu angngaya na
sl ydma na onu yena na anné su dngngaya na nikdn, ari mepangnga nga mepulu nikan.
A yu tolay nga nepalld yu dngngayd na su ani na dnné su dngngaya na nikdan, ari nga
mepdngngd nga mepulll nikdn. 38 A ari gapay mepangnga nga mepull nikén yu tolay
nga ari magiyangnga su panigiriga da kuna nayu ira ari nanguruk, mdssiki addeé ta pate
namegapu sl panguruk na nikdn. A yaw keyarigan na yu tolay nga ari mangattu ta kuru
na, nga ari tumuttul nikan. 39 A yui tolay nga mangiddu su attole na sawe dabbuno, lonén
na yu pangisipa ku kuna ta adde ta &ddé. Ngam yu tolay nga londn na yu attole na sawe
dabbuno gapu ta panguruk na nikdn, malawa na sangaw yu mannandyun nga attole na
gapu ta mesipa nikan ta 4dde ta adde,” kun ni Apu Kesu.

Y Pabbalabdla ni Namaro st ira Masserbi kuna
Markus 9:41

40 A kinagi na gapay ni Apu Kesu, “A yu ira nga mamaddulo nikayu nga manguruk
nikan, 4 kunnay ta sikdn gapay yu paddulotad da. A yu ira nga mamadduld nikan, &
kunnay ta paddulotad da gapay yu Yama nga naddok nikén. 41 A yu ira nga mamaddulo
ta abbilinak ku gapu ta sikan yu nangibilin kuna, 4 malawa da gapay sangaw yu bala da
nga kunnay su pabbalabala ni Namaro gapay sangaw su abbilindn na. A kunnian gapay
su ira nga mamaddulo st napia nga tolay gapu ta takkilalad da ta matunung megapu su
panguruk na nikdn, malawa da gapay sangaw yu bala da nga kunnay su pabbalabala ni
Namaro gapay sangaw si matunung nga tolay nga manguruk nikan. 42 A yu tolay nga
mangiyawa ta massiki 14 tangabasu nga danum su tadday nga abbing nga makiaripan
nikan, gapu ta manndmmudn na ta aggina yu manguruk nikan, a bdlatan na sangaw ni
Namaro gapay ta napid,” kun ni Apu Kesu.

11

Yu Initabbdk ni Apu Kesu su Iniyabbti ni Kuan
Lukas 7:18-23
1 A kabalin ni Apu Kesu nabbilin st ira mapulu dua nga sinulla na, ndnaw nga minay
suira karuan nga ili nga aranni, tapé mangituddu dnna mangilayalaya su ira tatolay tan.
2 A ajjan si Kuan nga Mindnnigli nga napuku su dbbalurdn. A pakaramak ni Kuan
su kingngikingngua ni Apu Kesu, jinok na yu ira sinuddudn na nga umay su gian ni
Apu Kesu. 3 A yayu nga ed da iyabb0 kd Apu Kesu, nga kud da, “Apu, sikaw pano yu
iddagam mi nga duttal nga naggapu kd Namaro, nga kunnay su inilayalaya ni Kuan?
Onu iddagam mi nakuan yu tanakudn?” kud da kA Apu Kesu. 4 A simibbak si Apu
Kesu nira, 4 kinagi na, “Manoli kayu, ta en naw kagian ka Kuan yu ngdmin nga naginna
naw anna yu nasingan naw saw gidk ku. > Kagian naw k& Kuan ta makasinganin yu
ira buling. Makalakarin yu ira pilay. Nammapidngin yu ira naggoggong anna yu ira
nabbuni. Makaginnangin yu ira kitul. A maginnanolay yu ira natay, dnna melayalaya
yu napid nga damak su ira pobare. 6 A mapagayaya yu tolay nga ari mabbdbang ta
meyannung nikan, ta mammapia yu aggidn na sangaw,” kun ni Apu Kesu.

Yu Kinagini Apu nga Meyannung ka Kuan nga Mindnnigt
Lukas 7:24-35

* 10:36 Mika 7:6

7 A st pdno nayu ira sinuddudn ni Kuan, nakiubobuk si Apu Kesu st ira magaru nga
tatolay ta meyannung ka Kuan. A iniyabbl na nira, “Anni yu inikdya naw nga iningan
su dnge naw ngaw turin ta kaladllammatan? En naw pano iningan yu tolay nga ajjan yu
nono na nga kun na kadda nga pagguyuguyuan na paddak? Ari gemma! 8 A annilaguk
yu en naw iningan? En naw pano iningan yu tolay nga nabbisti ta nakasta? Ari gemma,
ta maggian ta dakal nga bale na patul yu tolay nga nabbisti ta kunnian. 9 A annilaguk yu
ennaw iningan, nu ari gala yu dbbilindn ni Namaro! Wan! A kuruk yu kagiak ku nikayu,
ta si Kuan yu kdtannangdn nga abbilindn nga awan bulubuga ta meyarik kuna. 10Ta aggina
yu ubobugan ni Namaro su dan nga netura nga kunniaw:

‘Yawe yu abbilindk ku nga dobak ku ta mapolu anné nikaw,
tapeé pardnan na yu dalan nga pallakardm mu sangaw.”

11«A kuruk yawe nga kagiak ku nikayu; awéan ta tolay nga neyana sawe dabbuno nga
makawayya dnne kd Kuan nga Mindnnigu. Ngam yu kagukaban nga tolay nga mesipa su
pammagure ni Namaro, aggina yu makawayya anné kuna. 12 A 4ddé ngaw ta pamegapu
na nga nangilayalaya ni Kuan nga Mindnnigu, ta 4ddé kunangan, makkaraga yu ira
magaru nga tatolay nga mesipa s pammagure ni Namaro. A yu ira nasikan nga
mapattil, puersad da nakuan yu kesipa da su pammagure ni Namaro. 13 A 4ddé ngaw ta
adde kunangan nepakanndmmu yu meyannung su pammagure ni Namaro nga duttal ta
dabbuno megapu ta yu pangilayalaya da ngaw nayu ira ngamin nga abbilindn ni Namaro
anna yu tunung ni Moyses, dnna yu pangilayalaya na gapay ni Kuan nga Minannigu. 14 A
nu ikayd naw manguruk su kinagi ra, si Kuan yu ngaw Elias nga kinagi ra nga duttal
mdngin. 15 Sikayu nga makaginnd, tdngngagan naw laguk yu naginnd naw,” kun ni Apu
Kesu.

16 A kinagi na gapay ni Apu Kesu, “Kunnasi pano yu pangiyarigak ku nikayu nga
ginakd ni Israel ta aggawo? Ari kayu bulubuga makdappak, 4 yaw 1a ammu naw yu
mamaliwd. Kunnay kayu ta dbbing nga makkukkul ta ddpun, nga appé mabbodd anna
appé magitanam. A makkatakatol ira su ira kabulud da, 4 kagiad da nira, 17 ‘Ngatta, ta
naggassa kami, ngam manaki kayu mattéla? A nakkansion kami ta makaraddaddam,
ngam manaki kayu gapay nga mepattatadday nikami nga matarabiangdl?’ 18 A sikayu,
kunnay kayu su ira abbing, ta ari kayu makappak. Ta minay si Kuan ngam baddi 14 yu
akkakéan na énna ari bulubugd namissan. Ngam kagian naw ta nagunagén na anitu. 19A
sikdn nga Kakd na ngamin natatolay, minaya nepakkakan anna nepaginum su ira tatolay.
A kagian naw laguk, ‘Ye, masingan naw yu tolay nga nabukatil d&nna mindmmissan, nga
makikopun su ira massuiti nga mindattuki ta buwi dnna yu ira kdrudn nga minalliwa!” A
awan ta awayya mi kd Kuan nga mamagayaya nikayu. Ngam mepasingan ta kuruk nga
masirik nga naggapu ka Namaro yu ituddu mi, megapu su akka-akkudm mi anna yu ira
manguruk nikami,” kun ni Apu Kesu.

Yu Pamappalan ni Apu Kesu su ira Ari Manguruk
Lukas 10:13-15
20 A kabalin ni Apu Kesu nakkagi karannian, pinegapuanan na nga pinappaldn yu
ira tatolay nga naggian su tallu nga ili nga pangipasinganan na ngaw ta aru nga
pinagaddatunanga makapalld. Ta massiki nunakasingan yu ira tatolay suira makapalla
nga pinagaddatu na su ili ra, ardd da inibabdwi yu liwiliwa da. 21 A kinagi na nira,
“Kabbi kayu 1a. Makallalla kayu sangaw, sikayu nga taga Korasin! Anna sikayu nga
taga Betseda, makallalla kayu gapay! Ta nu inipasingak ku nakuan yu pagaddatuak
ku nga makapalla su ira ngaw nakaliwa nga taga Tiro anna taga Sidon, nga kunnay su

* 11:10 Malakia 3:1

pinagaddatu nga inipasingak ku nikayu, nabbabdwi nakuan yu ngaw ira ngamin nga
tatolay ta nabaydgin, a inipasingad da nakuan yu pabbabdwira megapu su pabbarawasi
ra ta bayon dnna pagitubang da ta abu, nga kunnay su kustombare ra. 22 A kagian naw ta
sangaw nu ukuman ni Namaro ira, nardmma yu pamagikaru na nira gapu ta kitarake yu
kingngikingngua ra. Ngam yawe yu kagiak ku nikayu, ta mappana yu aggian naw anné
su aggidd da nga taga Tiro dnna taga Sidon sangaw nu duttal yu pangukum ni Namaro.

23 «A sikayu gapay nga taga Kapernium, ikdyd naw pano ta mepardyaw kayu ta langi?
Ngam ari mesimmu, gapu ta ya labbetdn naw sangaw gare yu api ta impiernu nga
mannandyun. Ta nu mepasingan nakuan su ngaw ili na Sodoma yu makapalla nga
kunnay sl pinagaddatu ta gian naw, maggian 14 paga nakuan yu ili na Sodoma. 24 A
kuruk yu kagiak ku nikayu, ta sangaw nu duttdl yu pangukum ni Namaro ta tatolay,
mappana yu aggidn naw anné su aggidd da nga taga Sodoma, nga neparamak megapu su
karake da,” kun ni Apu Kesu.

Yt Aggibanndk nga Iyawa ni Apu Kesu
Lukas 10:21-22 .

25 A ta kabalin ni Apu Kesu namappaldn su ira tatolay, nakimalla laguk su Yama na. A
kinagi na, “Ammo, dayawat taka, nga Yapu na ngamin nga ajjan ta langl dnna ngamin nga
ajjan ta dabbuno. A dayawat taka gapu ta inipakdnndmmum yu kuruk nga bilim mu su
ira nga kun na abbing nga tumulu, ngam inilimak mu su ira nga kagiad da ta nasirik ira
anna naggigidmmu. 26 Wan gemma, AmmJo, ta ydyu gemma yu ikdyd mu,” kun na.

27 A kabalin na nakimalla ni Apu Kesu ka Yama na, kinagi na su ira tatolay, “Inikargu
nayu Yama nikén ylil ngdmin nga ajjan ta langi anna dabbuno. A awan ta makdnndmmu
nikdn nga Ana na nu ari gala si Namaro nga Yama. A kunnian gapay nga awéan ta
makannammu su Yama, nu ari gala sikdn nga Ana na anna yu ira gapay nga ikaya ku
nga pangipakanndmmudn kuna. 28 A sikayu ngamin nga nabannak dnna marigiriga,
e kayu nikan, ta pagibannagat takayu. 29 A tuppélan naw yu ipakud nikayu 4nna
gigidmmuan naw yu ituddu nikayu. Ta sikdn yu masippa nga mindngngabbak nikayu.
A mepagimamma kayu sangaw nikédn. 30 Ta malogon nga matuppal yu ipakua nikayu,
anna pakdlappawak ku yu jigd naw,” kun ni Apu Kesu.

12

Yit Meyannung sit Aggaw nga Pagibanndk da
Markus 2:23-28; Lukas 6:1-5
1A ta 4ggaw na Sabadu, nga pagibannak da, nallakalakak di Apu Kesu, nga nattalebak

si koman nga namulén ta tarigu. A nabisin yu ira kdbulun ni Apu Kesu nga makituddu
kuna. A yayl nga ina da yu nataggatan nga ddwa na tarigu, nga binussilad da ta kanad
da. 2 A ajjan gapay tan yu ira Parisio, nga sigidd massisim. A pakasingad da su kingngua
nayu ira kabulun ni Apu, kinagi ra kd Apu Kesu, “Masingam mu yu akka-akkudn nayu
ira tuddudm mu, ta potuad da yu tunung tam su pamussil da ta tarigu ta dggawo nga
pagibannak tam,” kud da. 3 A kinagi ni Apu Kesu nira, “Aran naw pano binibbik yu dan
nga netura nga meyannung su kingnguda na ngaw ni Patul Dabid ta kabisid da dnna yu
ira kdbulun na? 4 Simillung si Dabid su bale ni Namaro, 4 ind na yu pan nga neyatang ka
Namaro. A yayu kinad di Dabid dnna yu ira kdbulun na, nga mekontard s tunung tam,
ta kagian nayu tunung ta awan ta makawayya nga kuman su neyatang kd Namaro nu ari
1a yu ira péri.*

* 12:4 1 Samuel 21:1-6; Libitiko 24:9

5 “A ardn naw pano binibbik yu tunung nga initira ni Moyses nga meyannung ta
pakimore nayu ira pari k& Namaro su mangilin nga bale ni Namaro? Kinagi na ta
kunnay ta makaliwatad da yu dggaw nga aggibanndk da ta kdda Sabadu, megapu su
passerbi ra kd Namaro ta unak nayu mangilin nga bale na, ngam ari mebilang ta liwa
da. 6 Ginndn naw yawe nga kagiak ku nikayu. Ajjan saw yu kapidnan nga passerbidn
naw nakuan anné si mangilin nga bale ni Namaro. 7 Binibbik naw gemma yaw, ‘Yawe
karagatak ku, nga ari yu pangiyatang naw nikan nu ari galad yu pangikalla naw su ira
kabulun naw’ A nu ndnndmmudn naw nakuan yu kebalindn na, ardn naw nakuan
paliwatan yu ira awan ta liwa da. 8 Ta sikdn 14 nga Kaka na ngamin na tatolay yu
makawayya nga makkagi su mepangnga nga akkuan naw ta Sabadu, nga aggibanndk,” kun
ni Apu Kesu.

Yu Tolay nga Nassesseng yu Tadday Lima na
Markus 3:1-6; Lukas 6:6-11

9 A kabalin ni Apu Kesu nakiubobuk su ira Parisio, ndnaw nga minay su iskueld, nga
aggagammungad da. 10 A ajjan tan yu tolay nga nassesseng yu tddday nga limé na. A ajjan
gapay yuira karudn nga malussaw ka Apu Kesu, a sinissimmurad da gapu ta alerad da yu
awayya ra nga mangikeka kuna. A yayl nga iniyabbil da kuna, “Ari pano makaliwa yu
tolay sl tunung nu pammapidn na yu mataki ta d4ggaw na Sabadu?” kud da. 11 A kinagi
ni Apu Kesu nira, “A ta dngngarigdn, nu ajjan yu karneru naw nga napanna ta abb ta
dggaw na Sabadu, aran naw pano umay igon? 12 A nepatalugaring su tolay, ta napanapia
gemma yu tolay dnné st aydm! A ydyu nga iyanugl nayu tunung yl napia nga akkuén
na tolay ta dggaw na aggibanndk.”

13 A kabalin ni Apu Kesu nanabbak karanniaw, nallipay laguk st tolay nga nassesseng
yu limé na, 4 kinagi na kuna, “Sonnatam mu yu limém,” kun na. A sinonna nayu tolay
yu limd na, 4 nammapidngin nga kunnay su tddday nga limd na. 14 Ngam yu ira Parisio,
pakasingad datanammapid yulimd na, ndnawira, 4 ed da nakkakda-ubobugan nu kunnasi
yu dmmapdte ra kd Apu Kesu.

Si Apu Kesu yu Sinulla ni Namaro nga Masserbi kuna
15 A gapu ta ammu ni Apu Kesu yu pangigagdnge nayu ira Parisio kuna, ndnaw su

lugar. A aru yu ira tatolay nga dumaddaddan kuna, 4 pinammapia na yu ira ngamin nga
mattaki. 16 A kinagi na nira ta arad da bulubugd ipakdnndmmu su ira ta tolay, 17 tape
matuppdl yu kinagi ni Namaro nga inipeyubobuk na ngaw ka Isaya, nga abbilindn na,
nga kunniaw:
18 “Yawe yu pinili nga masserbi nikdan.
Aggina yu iddi-iddukak ku dnna ayatana kuna.
A ipé kuna yu Ikararua.

A yayl nga aggina yu mangilayalaya ta meyannung su taddak ku dnna yll pama-

nunnu ku su ira ngamin nga tatolay, massiki yu ira nga ari Kudio.

19 Ari makirama onu makkalli.
Arimakalittang yu dggubobuk na ta kalsada.
20 Masippa, & kdbbian na yu ira marigirigd dnna yu ira mattaki,
anna abbagdn na yu ira nga magiddi-iddak kuna,

adde ta aran na pamaluro su pamanunnu na nga matunung,

21 dnna umay kuna yu ira ngamin makkakerumad nga tatolay,

gapu ta matdkkilalad da ta aggina yu iddanamad da.”t

T 12:21 1saya42:1-4

Si Apu Kesu anna si Belsebul
Markus 3:20-30; Lukas 11:14-23

22 A kabalin na yaw, ajjan yu ira tatolay nga minay su gidn ni Apu Kesu, 4 iniyénge ra
kuna yu lalaki nga buling 4nna umal gapay gapu ta nagunagén na anitu. A pinammapia
ni Apu Kesu, tapé makobobuk &nna makasingan. 23 A napalld ngamin yu ira tatolay, a
kinagi ra, “Yaw pano yu Ginaka ni Patul Dabid, nga kinagi nayu ira abbilinan ni Namaro
ta iddagat tam?” kud da.

24 Ngam yu ira Parisio, ta pakaginna ra su kinagi nayu ira tatolay, 4 kinagi ra, “Si
Belsebul nga yapu nayu ira anitu yu mangabbak kuna, tapé papanawan na ira,” kud
da. 25 A ammu ni Apu Kesu yu nonopan nayu ira Parisio, 4 kinagi na nira, “Nu
maddarama yu ira tatolay nga maggian su pappatuldn, mapatalian sangaw yu patul da
dnna massisinna yu ira tatole na. A yuira tangelidn onu yl ira mattatdma dnna mdssisind,
nu ari nakastd yu attatddde ra, mewarawara ira. 26 A nu papandwan ni Satanas yu ira
pinatuttul na nga anitu, kontaran na yu pappatuldn na lapay. A kunnasi pano laguk yu
dmmalddda na st pammagure na nira? Awénin gemma! 27 A nu kuruk nakuan yu kagian
naw nga palawanak ku yu ira anitu megapu su pakawayyd ni Belsebul, & yu ira kabulun
naw laguk, asinni pano yu paggapudn na pakawayya ra nga mamalawan ta anitu? Ari
gemma naggapu ka Belsebul. A gapu ta naggitta yi paggapudn na pakdwayyéd mi dnna
yu ira kdbulun naw, & yu ira kdbulun naw sangaw yi mamanunnu nikayu. 28 A gapu ta
yu Ikararud ni Namaro yu paggapudn nayu pakawayyd, manndmmudn naw gapay laguk
ta jimittalin nikayu yu pammagure ni Namaro,” kun ni Apu Kesu su ira Parisio.

29 A kun ni Apu Kesu paga, “A ta dngngarigdn, awan ta tullung nga maga su bale nayu
masikan, nu ardn na paga binaluk. A kabalin na mamaluk, awayya na apan yu ikaya na
nga kukua na. 30 A yui tolay nga ari makipulu nikan, ikalusso nanga. A kunnian gapay,
yu tolay nga ari mangabbdk nikan nga mangunnuk, mamawwarawara lallaguk su ira
tatolay nga unnurak ku nakuan. 31 A yayu nga kagiak ku nikayu ta mapakoma ngamin yu
makaliwa anna magubobuk ta narake, ngam ari mapakoma yu mamarake su Mangilin
nga Ikararua. 32 Mapakomda yu magubobuk ta nardke nikan nga Kakd na ngamin na
tatolay, ngam ari mapakoma yu magubobuk ta narake su Mangilin nga Ikararud, massiki
kunangane nga aggaw, massiki ta 4ddé noka nga aggaw nga duttal,” kun ni Apu Kesu nira.

Yu Keyarigdn nayu Kdyu dnna yu Bungd na
Lukas 6:43-45
33 A kinagi na paga ni Apu Kesu, “A ta dngngarigén, nu ajjan yu napia nga kdyu, napia
gapay yu bungd na. A kunnian gapay, nu jikku yu kdyu, jikklt gapay yu bungd na, &
ammu tam gemma mappili ta kayu megapu su bunga na. 34 Sikayu yu kun na 4né na
iraw, ta kitarake ngamin yu ubobugan naw! A ya 14 ubobugan na tolay yu ajjan ta nono
na. 35 YU napia nga tolay, tuppalan na yu napia nga naggapu si napia nga nono na. A
yu narake nga tolay, kitarake yu dggangngud na dnna dggubobuk na megapu su narakeé nga
nono na. 36 A yawe yu kagiak ku nikayu, ta sangaw nu duttal yu dggaw nga pangukum
ni Namaro, 4 tabbagan nayu ira tatolay nga kataggitddday yu inubobuk na nga awan ta
serbi na. 37 Ta mapakoma kayu onu mapagikaru kayu megapu su inubobuk naw,” kun
ni Apu Kesu.

Yu Pagiddak nayu ira Tatolay ta Pamagaddatu ni Apu Kesu
Markus 8:11-12; Lukas 11:29-32
38 A ajjan tan yu ira kdrudn nga Parisio dnna yu ira mangituddu ta tunung. A kinagi ra
ka Apu Kesu, “Mesturu,” kud da, “ipasingam mu ngé nikami yu pagaddatuam mu, tapé
matakkilaldm mi nu kuruk nga sikaw yu iddagam mi nga naggapu kd Namaro,” kud da.

39 A, “Anni ngilld danniaw nga tatolay ta karanniaw nga dggaw, nga narake, nga awdn
ta panguruk da ki Namaro!” kun ni Apu Kesu. “Kiddaw kayu 14 kiddaw ta panakkilaldn
naw! Ngam awdan ta mepasingan nikayu, nu arila yu panakkilaldn nga nepasingan ngaw
megapu ka Jona, nga 4bbilindn ni Namaro. 40 Ta naggidn ngaw si Jona su bituka na dakal
nga sira ta tallu nga dggaw. A kunnay ka Jona ngaw, kunnian gapay sangaw nikan nga
Kaka na ngdmin na tatolay, ta maggidna sangaw ta tallu nga dggaw su unak na dabbun.
41 A sangaw nu duttéal yu dggaw nga pangukum ni Namaro, manaddak yu ira ngaw tatolay
nga taga Ninaba, nga mamaliwa nikayu, gapu ta nabbabdwi ira ngaw ta liwiliwa da
megapu su pangilayalaya ni Jona, 4 ajjanin yu minay saw nikayu nga makawayya anné
ka Jona. 42 A yll ngaw rena nga nammaguray turin ta Abagatan, aggina gapay yu umay
sangaw nu duttalin yu aggaw nga pangukum, nga mangikeka nikayu, gapu ta minay
ngaw nganaggapu ta arayyunga lugar, tapé en na ginnan yu sirik ngainituddunangaw
niPatul Solomon, & ajjanin yu minay saw nikayu nga makawayya anné ki Solomon,” kun
ni Apu Kesu.

Yu Tolay nga Sinolidn na Anitu
Lukas 11:24-26
43 A kinagi ni Apu Kesu paga nira, “A ta angngarlgan nu ajjan yu anitu nga mallawan
su tolay nga nagunagan na, umay mappassapassiar ta namaga nga lugar, nga magalek

ta pagibannagan na. A sangaw nu awdn ta mélerdn nayu anitu, 44 4 kun na 14 tanono na,
‘Toliak ku lapay yu ndnawdk ku,” kun na. A labbé nayu anitu su tolay, malek na nga kun
na balay nga napakarenuénin, ta awan ta maggian tdn. 45 A yayl nga en na apatan yu
pitu nga kabulun na nga anitu, nga narake anne kuna, a tullung yu ira walu nga maggian
ta tolay. A nappana laguk yu 4ggidn nayu tolay nga nagunagén na ngaw nayu tadday 14.
AXkunnian sangaw gapay yi mesimmu st ira narake nga tatolay kunangane nga dggaw,”
kun ni Apu Kesu.

Yu ira Wawwagi ni Apu Kesu dnna yu Yend na

Markus 3:31-35; Lukas 8:19-21

46 A ta pakiubobuk ni Apu Kesu su ira tatolay, limibbeé yu yend na dnna yu ira wawwagi

na. A ajjan ira ta lawan nga magiddak, ta ikdya da makiubobuk kuna. 47 A yayl nga
ajjan yu minay nakkagi ka Apu Kesu, 4 kinagi na, “Ajjan ta lawan di Yendm anna yu ira
wawwagim, 4 ikaya daka nga kobobuk,” kun na. 48 A simibbak si Apu Kesu, & kinagi na

kuna, “Asinni yu yend? A asinni gapay yu ira wawwagi?” kun na. 49 A sinonna na yu
lim& na anna inituddu na yu ira sinudduan na nga a]]an tén, & k1nag1 na, “Masingam mu
yawe ira, nga kunnay su yend anna yu ira wawwagl. >0 Ta yu ira ngamin nga manguruk
ka Yama nga ajjan ta langl dnna manuppal st ipakua na nira, aggira yu kun na wawwagl
nga lallaki anna babbay dnna kun na yend,” kun na.

13
Yit Angngarigdn nga Meyannung sit Mindmmuld ta Bini
Markus 4:1-9; Lukas 8:4-8
1A tan gala nga aggaw, ndnaw si Apu Kesu su balay, & minay nagitubang ta aggik

na bebay. 2 A Kitdru yu ira tatolay nga nagarimummung kuna ta karagatan A yayu
nagali nga minay nagitubang si Apu Kesu su barangay, 4 naggian yu ira tatolay, nga

gitatdddagdn ta aggik. 3 A pangituddu ni Apu Kesu nira, nagangngarign s aru nga
inituddu na. A kinagi na nira, “Ajjan yu mindkkoman nga minay nangiwéri ta bini su
dkkomanan na. 4 A pangiwarl na su bini, negassi ta aggik na délan yu baddji, & kinén na
mammant. 5 A ajjan gapay yu bini nga negassi ta kabatuén, nga nabi 1a nga nattubbu

gapu ta baddi garé yu dabbun na. 6 A yayu nga nabi 14 nalelay yu kapdassungngi, &
pattangnga na aggaw, dagaraga nga nakatang, gapu ta ari nakapapponak yu gamu na.
7 A ajjan yu bini nga nega331 gapay ta kasisitan. A gapu ta alistu yu dddakal nayu si, ari
nakarakal yu bini. 8 A yu kdruén nga bini, nepay su napia nga dabbun. A yayu nga
jiminakal dnna nabbunga. Ajjan nga kustu yu bunga na, anna ajjan nga aru yu bunga
na, dnna yu kdrudn nga Kitdru yu bunga na. 9 A sikayu nga makaginn4, tingngagan naw
laguk yu kagiak ku nikayu,” kun ni Apu Kesu.

Yu Gapu nayu Pagdngngarigan ni Apu Kesu su Pangituddu na
M, glrkus 4:10-12; Lukas 8:9-10
10 A minay laguk yu ira sinuddudn ni Apu Kesu, & iniyabb(i da, “Anni ma4 ta
magéngngarigdn ka nu tuddudm mu yu ira tatolay?” kud da kuna. 11 A simibbak si
Apu Kesu, a kinagi na nira, “Ari 14 aggira yu neddan, nu ari gala sikayu yu neddan ta
pakawayya naw nga makannammu su ngaw nelimak nga meyannung su pammagure ni
Namaro ta langl. 12 A yu tolay nga magginna anna makannadmmu, malannapan sangaw
yu ndnndmmudan na. Ngam yu tolay nga ari magginnd ta napia, mari kuna sangaw
massiki yu baddi nga kagian na nga kdnndmmudn na. 13 A yayu nga iyarigdk ku yu
ituddu su ira tatolay, gapu ta maggigimmulak ira, ngam ardd da matakkilaldn yu kuruk,
dnna maggiginna ira, ngam arad da maginna énna ardd da manndmmuén. 14 A yaylu nga
megapu nira, matuppal yu kinagi na ngaw ni Isaya, nga abbilinan ni Namaro. Kunniaw
yu inipetura na ngaw ni Namaro kuna:
‘Ginna kayu 1a ginna, ngam aran naw mannammuadn,
anna singan kayu 14 singan, ngam aran naw matakkilalan.
15Danniaw ira nga tatolay, lalang ira, ta arad da ikdyd mannonono su kuruk,
a yayu nga mabbdli matagga yu nono da.
Kitakitul ira dnna inikimma da yu mata ra,
marake masingad da, &nna maginna ra,
anna mannadmmuad da yu bilin nga meyannung nikdn,
anu mabbabawi ira nakuan su liwa da,
pakomak ku ira nakuan.”™
16 “Ngam sikayu, napid yu aggidn naw, gapu ta matdkkilaldn naw yu masingan naw
dnna manndmmudn naw yu maginna naw. 17 A kuruk yu kagiak ku nikayu. Aru yu
ira ngaw abbilindn ni Namaro dnna yu ira ngaw napid nga tatolay nga matunung, nga
maya nga maningan karanniaw nga masingan naw kunangan, ngam arad da nasingan,
anna inikdya da nga maginnd yu ngamin nga maginnd naw kunangan, ngam arad da
naginnd,” kun ni Apu Kesu su ira sinudduan na.
Yu Keyarigdn nayu Mindmmuld ta Bini
M, quus 4:13-20; Lukas 8:11-15
18 A kinagi na paga nira ni Apu Kesu, “Ginnan naw laguk yu kebalindn nayu
angngarigdk ku nga meyannung su mindngngiwdri ta bini. 19 Yaw yu kebalindn na bini
nga natdgd ta aggik na ddlan, yu tolay nga makaginna su bilin nga meyannung su
pammagure ni Namaro, ngam aran na kinndmmudn. A umay laguk si Satanas, 4 iridn na
yu bilin nga naginnd nayu tolay. 20 A yu bini nga negassi ta kabatudn yu keyarigan nayu
tolay nga dagaraga nga magayaya nga mangalawa su bilin nga maginna na. 21 Ngam
kunnay ta bini nga ari makapaggamu ta kabatuan, ari mepatattam ta napia yu bilin
ni Namaro ta nono nayu tolay, gapu ta inilillinga na, & yayu nga ari napasigagga yu
panguruk na. A sangaw nu marigiriga yu tolay megapu s panguruk na ki Namaro,

* 13:15 Isaya 6:9-10

mabi 14 mallura, 4nna likurdndn na yu panguruk na. 22 A yu bini nga nataga su kasisitan
yu keyarigan nayu tolay nga makaginna su ubobuk ni Namaro, ngam gapu ta burung
na ta jiga nga umay nakuan kuna anna yu pakkaraga na nga mangunnuk su aru nga
magannagannuk nga kukua na, aran na tadngngagan yu napia nga ipakua ni Namaro

kuna. A ta kunnay ta bini ta kasisitdn nga ari makarakal dnna ari makapabbunga,
kunnian gapay su bilin ni Namaro, ta ari mepatattam ta nono nayu tolay. 23 A yu
kebalinan nayu bini nga newari su napid nga dkkomandn, yayu yu tolay nga magginna
st bilin ni Namaro &4nna kdnndmmudn na. A tdngngagan na ta napid, anna kurugan na.
A tuppélan na yu napia nga ipakué ni Namaro kuna, nga kunnay ta ajjan nga kustu yu
bung4, anna ajjan nga aru yu bunga na, anna yu karuan nga kitaru yu bunga na.”

Yut Angngarigdn nga Meyannung ta Kadda nga Nepattubbu ta Bini

24 A ajjan paga yu tddday nga dngngarigdn nga inistorid ni Apu Kesu su ira tatolay.
“A meydrik yu pammagure ni Namaro su tolay nga nangiwdri si napia nga bini su
dkkomandn na. 25 A ta pakkaturuk da ngamin, minay yu kalusso na, 4 inimula na yu
kadda su koman nga nemulén na tarigu. A kabalin na nangiwéri st komén, nénaw. 26 A
nattubbu yu bini nga tarigu, 4 nadddwa. A padddwa nayu tarigu, nattubbu gapay yu
kadda. 27 A yuira aripan nayu makakkua st kkomandn, ed da kinagi si yapu ra, ‘Apu, ari
pano napia yu bini nga nipemuldm st &kkomandm mu? A anni ma ta mattubbu gapay yu
kadda? Isaw pano paggapuanna?’ kud da. 28 ‘A yaw inimul4 nayu malussaw nikan,’ kun
nayu yapu ra. A kinagi ra kuna, ‘Apu, baddulam mi pano yu kadda laguk?’ 29 ‘Ari 1abbi,’
kun na nira, ‘marake mekanakand mabaddul gapay yu tarigu,” kun na. 30 ‘Pagurdydn
naw la tapé mepaggigitta nga tullud yu tarigu st kadda, 4ddeé ta kagatak na. A sangaw
nu magatdak, kagiak ku su ira maggatak ta papoluad da nga baddulan yu kadda, pange

da babbaran, tapé tuggiad da sangaw. A kabalid da mamabbak su kadda, gatabad da
laguk yu tarigu, tapé pakappiad da su dggubbuak ku,” kun na.”

Yt Keyarigdn nayt Kabadditdn nga Bukal dnna yut Appalappdk ta Pdn
Markus 4:30-34; Lukas 13:18-21

31 Ajjan paga yu dngngarigdn nga kinagi ni Apu Kesu nira. “Kunniaw yu keyarigan
nayu pammagurayan ni Namaro anna yu ira tatolay nga mesipa su pammagure na.
Kunnay su kabadditdn nga bukal, nga inimuléd na tolay su dkkomandn na. 32 A maéssiki
nu kabadditan su ngdmin makkakeruma nga bukal, dumakal sangaw, nga mabbdli ta
kayu, nga karakaldn nayu ira ngdmin nga muld, 4 umay nga magumu yu ira mammanu
su ira panga na.”

33 A nagéngngarigdn si Apu Kesu paga, 4 kKinagi na nira, “Meyarik gapay yu pammagure
ni Namaro su appalappak ta pan nga ind na babay nga inikiruk na su arena adde ta
nekiruk ta napia. A limippak yu ngdmin nga pan,” kun na.

34 A ta pangituddu ni Apu Kesu su ira magaru nga tatolay, nagangngarigdn st ngamin
nga inituddu na. Awan bulubugd ta inubobuk na nira, nu aran na gala iniyangngarigan.
35 A yayu nga natuppal yu nakagi nayu ngaw ébbilindn ni Namaro, nga kunniaw:
“Magangngarigdna 14 sangaw nu tudduak ku yu ira tatolay.

AXkagiak ku nira yu nelimak nga ari paga ndnndmmudn 4ddé ngaw s kaparo na dabbuno
ta &ddé kunangan.”f

Ibukaldn ni Apu Kesu yu Kebalindn nayu Kadda

T 13:35 salmo 78:1-3

36 A kabalin na yaw, ndnaw laguk si Apu Kesu nga minay simillung ta balay. A jimikki
kuna yu ira sinuddudn na, a kinagi ra kuna, “Ibukalam mungé nikami yu dngngarigdn
nga meyannung su kadda ta akkomanan,” kud da. 37 A kinagi ni Apu Kesu nira, “Wan,
a. Yu tolay nga nammuld su napia nga bukal, aggina yu keyarlgak ku, nga Kaka na
ngamin na tatolay. 38 A meyarik ta dkkomanan yu dabbuno. A yu napia nga bukal nga
nemuld su akkomandn, yayu keyarigan nayu ira tatolay nga mesipa su pammagure ni
Namaro. A yu kadda yu keyarigén nayu ira makiydma ka Satanas, nga maddok su ira
nardke. 39 A yu malussaw, nga nangiwari ta kadda, aggina gemma si Satanas. A yu dggo
na kagatdk nayu nemuld, yayu keyarigdn nayu pagaddekan na dggaw. A yu ira maggatédk
yu keyarigan nayu ira daroban ni Namaro.

40 “A kunnay ta mabaddul &nna matuggi yu kadda, kunnian gapay yu mesimmu
sangaw nu pagaddekdn na dggaw. 41 Ta sangaw nu duttdl yane dggaw, & sikdn nga Kaka
na ngamin na tatolay, dobak ku yu ira daroban nga umay mangukum su ira ngamin nga
tatolay nga mamalliwa su ira kdbulud da, dnna yu ira ngamin nga mangngud ta narake.
42 A itabba da ira ngdmin ta gumaggdggang nga api su impiernu, 4 gikuletan ira dnna
mangngarangngaringngi ira ta jiga da. 43 Ngam yu ira tatole ni Namaro, mepaggidn ira
kA Yama ra si pammagurayén na, 4 maddalingarang ira nga kunnay ta bilak. A sikayu
nga makaginnd, tdngngagan naw laguk yu kagiak ku nikayu,” kun ni Apu Kesu.

Yu Tallu nga Angngarigdn nga Meyannung sit Pammagure ni Namaro

44 A nagangngarigdn paga si Apu Kesu, a kinagi na, “Yu pammagure ni Namaro su
ira nga mesipa kuna, kunnay gapay su aru nga pird nga nekokkok ta dkkomanédn. A
nakesimmu yu tolay ta pird. A pakalek na, nepalld yu pagaydyd na. A yayu nga
tdbbundn na, 4 en na laguk ildku ngamin yu kukua na, tapé manoli nga en na gatangan
yu dkkomandn,” kun ni Apu.

45 A kinagi ni Apu Kesu paga, “A kunniaw gapay yu keyarigan nayll pammagure ni
Namaro. Ta ajjan yu tolay nga mindllaku, 4 en na aleran yu paddayan na ta dusariu, nga
nangind yu kataggitadday. 46 A pakdlek na su tddday nga kakdstdn, en na inilaku ngédmin
yu kukud na tape gatangan na yu kakastan,” kun na.

47 A kinagi na paga ni Apu Kesu, “Yawe gapay yu keyarigdn nayu pammagure ni
Namaro su ira tatole na. Kunnay su tabukul nga nipe ra ta bebay, tapé mala da yu
makkakeruma nga sira. 48 A sangaw nu mapannu yu tabukul, igod da, 4 magitubang
iranga mamassisinnad ta sira ta meyannung su kaldse ra, tape ipe ra su lappi ra yu napia
dnnaitabba da yu jikku. 49 A kunnian gapay sangaw nu pagaddekdn na dggaw. Ta umay yu
ira daroban tape isinnd ra yu ira narake nga tatolay su ira napia nga tatole ni Namaro.
50 A itabba da yu ira narake su gumaggdggang nga api ta impiernu. A gikulukuletén ira
anna mangngarangngaringngi ira gapu ta jiga da.”

51 A kabalin na nagangngarign ni Apu Kesu, iniyabbl na su ira sinudduén na,
“Nanndmmuan naw pano yu kebalindn na ngdmin danniaw nga pagangngarlgak ku?” kun
na nira. “Amman,” kud da kuna. 52 A kinagi ni Apu Kesu nira, “A 'yu ira ngamin nga
maggigiammu su tunung ni Namaro, nga manguruk su netuddu, dnna mesipa ira su
pammagure ni Namaro, meydrik ira ta mariku, nga ammu na mangiyusa su ngamin nga
aruatan na, nga dan nga pinakappian na ta bale na, anna yu bagu nga aruatan na gapay,”
kun ni Apu Kesu.

Yu Pangipuerd ra ki Apu Kesu nayu ira Katangelidan na
Markus 6:1-6; Lukas 4:16-30

53 A ta kabalin ni Apu Kesu nagéngngarigén, ndnaw laguk. 54 A nanoli ta ili na. A minay
su iskueld nga dggagammungad da, & inituddu na yu ira katangelian na. A pangituddu
na nira, napalla ira su ituddu na. A kinagi ra, “Sisaw pano nangapédn na su kasirik na
anna yu pakdwayyd na nga mamagaddatu?” kud da. 355 “Ari pan0 nga aggina yu ana
nayu kalapinteru? A si Maria gemma yu yend na, dnna yu ira wawwagi na di Ime, Kéri
Kuse, si Simon, dnna si Kudas. 56 A ari pano mepaggian saw nittam gapay ngamin yu ira
wawwagi na nga babbay? Sisaw pano nagiskueldn na nga naggigidmmudn na ta ngamin
karanniaw?” kud da. 57 Anapporay iraka Apu Kesu. A ydyungakinagini Apu Kesunira,
“Pakimoraydad da yu dbbilindn ni Namaro ta ngdmin nga lugar. Ngam yu ira katangelian
na dnna kanakandyun na, awén ta dkkimore ra kuna,” kun na. 58 A yayli nga baddi 14 yu
pinagaddatu na su ili na, gapu ta awan ta dngnguruk da kuna.

14

Yu Kaputul ni Kuan nga Mindnnig
Markus 6:14-29; Lukas 9:7-9
1 A tdn nga dggaw, si Patul Erodo yu mammaguray ta Galilia. A nardmak nayu patul

yu akka-akkuén ni Apu Kesu. 2 A yayu nga Kinagi na su ira gddde na, “Yane meparamak,
aggina si Kuan nga Mmanmgu nga nagmnanolaym Yayu gapu na nga makawayya nga
mamagaddatu!” kun nayu patul. 3 Yayu kagian ni Patul Erodo gapu ta inipagdpu na
ngaw si Kuan, nga inipegalu na anna inipapuku na, megapu ka Erodia nga atdwa na. Ta
inatdwa ni Patul Erodo si Erodia, nga atdwa ni Pilippi, nga uridn nayu patul. 4 A nalussaw
si Erodia k& Kuan ngaw, megapu su kinagi na su patul nga atdwa na, nga “Mekontara
ta tunung yu pangatdwam ka Erodia, nga atawa nayu uridm mu!” kun ni Kuan ngaw ka

Patul Erodo. 5 A yayu nga inikdya na papatayan ni Patul Erodo si Kuan, ngam nagandssing
su ira Kudio gapu ta inibildng da ta abbilindn ni Namaro.

6 A jimittal yu panaddamad da ta keyana nayu patul. A pappabbuya ra, nattéla yu
maginganay, nga ana ni Erodia, nga yu sitman nayu patul, ta arubang di patul dnna yu ira
alliuk na. A nepalla yu aya nayt patul nga naggiraw ta pattdla nayt abbing. 7 A yéyli nga
nappagassingan nga nangitabba yu patul ta iyawa na kuna yu maguray 1a nga kiddawan
na. 8 A en na laguk nayu abbing nga iniyabbti ka inno na nu anni yu kiddawan na. A
kinagi ni Erodia si and na yu kagian na su patul. A kinagi nayu abbing su patul, “Iyawa
mu nikan sawe yu ulu ni Kuan nga Mindnnigli nga nepay ta ammagonan,” kun na.

9 A pangikoméa nayl magingénay st ulu ni Kuan, nakalo yu daddam nayu patul. Ngam
gapu su pangipagassingdn na su arubang nayu ira alliuk na, inibilin na ta matuppal yu
kinagi nayu abbing. 10 A dagarag nga pinutulad da si Kuan st dbbalurdn. 11 A inituluk
da yu ulu na nga nepay ta d&mmagondn, nga iniyawa da si magingénay. A iniyawa na
laguk ka inno na. 12 A yu ira sinuddudn ni Kuan, pakaginnd ra ta kunniaw, ed da ina yu
baggi na, ta initanam da. A ed da laguk inipardmak k& Apu Kesu.

Yu Pamakan ni Apu Kesu st ira Limdribu nga Tatolay
Markus 6:30-44; Lukas 9:10-17; Kuan 6:1-14

13 A ta pakaramak ni Apu Kesu st nesimmu k& Kuan, nattakay ta barangay nga nanaw,
nga minay ta kaldllammatén. A pakaramak nayu ira tatolay st pano ni Apu Kesu, nanawad
dangdminyuirailira, 4 nappatalay iranga jiminaddédnkuna. 14 A pakaddé ni Apu Kesu ta
aggik, minuttak ta barangay, 4 giminon ta kannak, 4 nasingan na yu magaru nga tatolay.
A nepalla yu alla na nira, 4 pinammapi na ngamin yu ira mattaki nira.

15 A ta pugégin, minay k& Apu Kesu yu ira sinuddudn na. A kinagi ra kuna,
“Kalallammatan yawe giat tam, & magge gabingin,” kud da. “Papanawam mu bi yu ira
tatolay, tapé umay ira gumatang ta kanad da tukewa babalay,” kud da. 16 A kinagi ni
Apu Kesu nira, “Ari mawak nga mdnaw ira. Sikayu yu mamakan nira,” kun na. 17 A
kinagi ra kuna, “Ajjan saw lillima bullung nga pan dnna duddurua 1a nga sira,” kud da
kuna. 18 “Iydnge naw saw nikan,” kun ni Apu Kesu nira. 19 A pinagitubang na laguk yu
ira tatolay, ta nakdsta nga kakaddapédn yu giad da. A pakala ni Apu Kesu su lima bullung
nga pan dnna dud nga sird, nattanguk ta langi, & nabbalabala kA Namaro si kanan. A
giddigiddua na yu pan, 4 iniyawa na su ira sinuddudn na, tape isinek da su ira tatolay.
20 A kKiminan ira ngamin, & nabattuk ira. A yu ira sinuddudn na, ed da inunnuk yu buna
ra, 4 mapulu dué nga lappi yu nagunnurad da. 21 A 1imd ribu nga lallaki yu kimindan, dnna
yu ira babbay dnna abbing gapay.

Mallakdk si Apu Kesu ta Utun na Danum
Markus 6:45-52; Kuan 6:15-21

22 A gapu ta magge gabingin, lage na pamalabbé ni Apu Kesu su ira tatolay ta bale
ra, pinatake na ta barangay yu ira sinudduan na, ta pinapolu na ira nga dumaki ta

dammaéng. 23 A pamapano na su ira tatolay, giminon nga maguroray ta puddul, tapeé
makimalla sit Yama na. A pajjibbakin, ajjan paga si Apu Kesu nga maguroray tan.

24 A kegga na paga ni Apu Kesu ta puddul nga makimalla ka4 Namaro, nakdrayyungin
yu barangay nga nattakayan nayu ira sinuddudn na, nga nakadde ta tangnga na bebay,
nga mepappéttu ta palung, gapu ta arubangad da yu paddak. 25 A ta maddaggunin
mannawak, nallakalakak si Apu Kesu su utun na danum, nga jimikki su barangay nga

nattakayad da. 26 A pakasingan nayu ira sinudduén na kuna nga mallakalakék ta utun
na danum, nakkalli ira ta nepalla yu assing da, 4 “Ye! Annani! Annani!” kud da. 27 Ngam
dagaraga nga kinagi ni Apu Kesu nira, “Sikan yaw! Ari kayu magandssing,” kun na.

28 A pakkagi ni Apu karannian, “Apu,” kun ni Eduru, “nu kuruk nga sikaw, agalam
make laguk ta mallakaga sawe utun na danum nga umay nikaw tan,” kun na. 29 A kinagi
ni Apu Kesu kuna, “Wan, umay ka saw,” kun na. A kinuruk na laguk ni Eduru, 4 gimittak
ta barangay, 4 nallakak ta utun na danum nga minay ka Apu Kesu. 30 Ngam pakasingan
na ta dakal yu palung megapu s padddk nga nasikan, nagandssing. A limimmak, &
nakkalli nga kinagi na, “Apu, iyigh ma bi!” kun na. 31 A dagardga nga singngaldn ni Apu
Kesu yu lima na, 4 gindpu na. “Anni ngilla ta kabaddi na dngngikatala mu nikan! Ngatta,
ta mabbabang ka?” kun ni Apu Kesu kuna. 32 A nappitta ira ta barangay, 4 dagaraga nga
nattukka yu paddak. 33 A yu ira nga ajjan st barangay, jinayo ra si Apu Kesu, 4 kinagi ra,
“Apu, kuruk nga sikaw yu Ana ni Namaro!” kud da.

Yu Pamammapia ni Apu Kesu su ira Mdttaki ta Purubinsia na Gennesaret

Markus 6:53-56 ]
34 A pakadde di Apu Kesu ta dammang, naddung ira ta Gennesaret. 35 A yu ira tatolay

nga taga Gennesaret, natakkilalad da si Apu Kesu. A yayu nga ed da inipardmak yu labbeé
na tan ta ngdmin nga tatolay ta lugar da. A iniyénge ra kuna yu ira ngdmin nga mattaki.
36 A nakimi-imadlla ira kuna ta anugutan na nga siggeran nayu ira mattaki yu kiddandn
nayu barawési na. A nammapia ngamin yu ira nga naniggek kuna.

15

Yu Ituddu nayu ngaw ira Naggaka su ira Kudio
Markus 7:1-13

1A ajjan yu ira Parisio 4nna yl ira mesturu nga mangituddu ta tunung na Kudio, nga

naggapu ta Jerusalem, 4 minay ira ki Apu Kesu. A iniyabb da kuna, 2 “Ngatt4, ta arad
da tuppadlan nayu ira sinudduam mu yu kustombare nayu ira ngaw naggaka nittam?
Nu kuman ira, arad da baggawan yu lima ra, nga nekontara gemma su kustombare tam
ngdmin,” kud da. 3 A simibbék si Apu Kesu, 4 kinagi na nira, “A sikayu, ngatta, ta giddang
naw yu bilin ni Namaro, tapé tuppalan naw yu kustombare naw? 4 Ta kinagi ni Namaro,
‘Makimoray kayu su ira darakal naw anna iddi-iddukan naw ira.”’ A kinagi na gapay,
‘Mapapétay laguk yu tolay nga mangiparaparakeé su ydma na dnna yend na.”* 5 Ngam
sikayu, kagian naw ta dngngarigdn nu ajjan yu tolay nga makkagi kari ammo na ka inno
nata awan ta awayya na nga mangabbdak nira gapu ta neyatang 14 k& Namaro yu kukua
na nga dngngabbék na nira nakuan, 6 4 aran nen mawdk nga abbagén yu ira darakal na. A
gapu ta kunnian yu angngituddu naw, inuli naw yu ubobuk ni Namaro tapé tuttulan naw
yu dggangngud naw! 7 Sikayu nga dppeé pipid! Kuruk nga nekannd nikayu yu inipetira na
ngaw ni Namaro ka Isaya, nga kunniaw:
8 ‘Danniaw nga tatolay,” kun ni Namaro, ‘daydwad danga megapu su simu da,

ngam arayyu yu nono da nikdn.
9 Awan ta serbi nayu pakimore ra nikan,

gapu ta ibildng da ta bilin ni Namaro yu ituddu ra lapay,

nga naggapu gala ta nono na tolay,’ kun ni Namaro.”f

Yu Mamaddaping ta Tolay
Markus 7:14-23

10 A kabalin ni Apu Kesu nga nakkagi karannian, inagédlan na yu ira tatolay, 4 kinagi
na nira, “Ginndn naw yawe nga kagiak ku nikayu, tape kuruk nga kannammudn naw,”
kun na. 11 “Ari yu kanan nga itallung na tolay ta simu na yu mamaddaping ta tolay, nu
arigala yuiniyubobuk na nga mallawan ta simu na yu paggapuan nayu karaping na. Yu
pagubobuk na ta narake nga naggapu ta nono na, yawe yu mangari su awayya na nga
makimoray ka Namaro,” kun ni Apu Kesu.

12 A yayl nga minay laguk ki Apu Kesu yu ira sinudduén na, 4 kinagi ra kuna, “Apu,
aram mu pano ammu ta natakitan yu nono nayuira Parisio ta pakaginna ra su kinagim?”
13 “Wan ay,” kun ni Apu Kesu. “A mabaddul sangaw gemma ngamin nga katdggitadday
nga muld nga ardn na inimuld nayu Ydma nga ajjan ta langi. 14 Pagurdyan naw la yu
ira buling nga mangering su ira kagitta ra nga buling nga umay mappetuluk nira. A nu
ituddu na buling su kabbulun na nga buling yu pallakarad da, mapanna ira dua sangaw
ta abbﬁ,” kun na.

15 A kinagi na laguk ni Eduru kuna, “Ibukaldm mungeé nikami yu kebalindn nayu
dngngarigdn nga kinagim nira,” kun na. 16 A kinagi ni Apu Kesu, “Ardn naw pano la
paga kdnndmmudn? 17 Ardn naw pano ammu ta maguray 14 nga kanan yu itallung na
tolay ta simu na, umay gala ta bituka na, & mallawdan sangaw? 18 Ngam ta pagubobuk
na, yu mallawan ta simu na, yaw naggapu ta nono na tolay, 4 yayu yu mamaddaping
ta tolay, dnna mangari su awayya na nga makimoray ki Namaro. 19 Ta yu nono na
tolay yu paggapudn nayu narake nga dggangngud na nga mamapatay, mangarallaw dnna
makikarallaw, makkoko, 4 malladduk nga massistigu, dnna malliliba. 20 Danniaw yu
mamaddaping ta tolay dnna mangari ta awayya na nga makimoray kd Namaro. Ngam
nu kuman nga ari mabaggawan yu lima na, ari yian yu mamaddaping ta tolay,” kun ni
Apu Kesu.

Yu Pangikatala nayu Babay nga Ari Kudio
Markus 7:24-30

* 15:4 Esodo 20:12; 21:17 T 15:9 Isaya 29:13

21 A ndnaw laguk si Apu Kesu tdn nga lugér, nga minay ta lugar nayu ira ili na Tiro dnna
Sidon. 22 A ajjan tdn yu babay nga taga Kenan, nga minay k Apu Kesu. A inikatol nanga
kinagi k& Apu Kesu, “Ikalla make, Apu, sikaw nga Ginaka ni Patul Dabid, ta narigiriga
yu ana ku nga babay, nga nagunagan na anitu!” kun nayu babay. 23 Ngam ari bulubuga
simibbak si Apu Kesu. A nakkallakalli yu babay nga jiminaddan nira. A ydyu nga jimikki
k& Apu Kesu yuira sinuddudn na nga makikoma kuna, & kinagira, “Apu, papandwam mu
bi yu babay,” kud da kuna.

24 A gapu ta ari Kudio yu babay nga makkiddaw ka Apu Kesu, kinagi ni Apu Kesu,
“Jinok nanga nayu Yama, tape ek ku tudduan yu ira ginaka ni Israel, nga meyarik ta
nagawawdn nga karneru.” 25 A pakkagi ni Apu Kesu karanniaw, namalitttiikak yu babay
su arubang na, a kinagi na, “Apu, abbdgdm ma bi,” kun na. 26 A simibbék si Apu Kesu,
a kinagi na kuna, “Ari mepdngnga nga mepamakan su itu yu mepamakan nakuan su
abbing.” Yayu kinagi ni Apu, gapu ta ari Kudio yu babay nga makikoma kuna, 8 meyarik
yu ira ari Kudio ta itu, nga ari mesipa su ira Kudio, nga tatole ni Namaro. 27 A simibbak
yu babay, a kinagi na, “Wan, Apu. Ngam yu ira itu, kanad da yu buttd nga naggapu ta
lamesd nayu yapu ra,” kun nayu babay kuna. 28 A kinagi na laguk ni Apu Kesu su babay,
“Tiya, mapaluro laguk yu ikdyd mu megapu su napasigagga nga angngikatala mu nikan.”
A dagaraga nga nammapié yu ana nayu babay.

Yu Pammapia ni Apu Kesu su Aru nga Tatolay
29 A ndnaw si Apu Kesu tén, nga nappatalay. A nattalebak ta aggik na bebay na Galilia,
a giminon su puddul, 4 nagitubang tan. 30 A jimindddan kuna yu kitaru nga tatolay nga
mangiyangay su ira pilay, pukul annanagappul, buling, umal, 4nna aru paga nga mattaki,

nga inipe ra ta arubdng na. A plnammapla na ira ngamin, 31 A napalla yu ira tatolay ta
pakasingad da ta nammapidngin ngdmin yu ira mattaki nga mepulu nira, ta naginnd ra
nga makobobugin yu ira umal, & nasingad da yu ira pukul anna nagappul nga egga ngin
yu limd ra anna takki ra, anna makalakdak yu ira pilay, &nna makasinganin yu ira buling.
A jinarayo ra si Namaro, nga pakimorayan nayu ira ginaka ni Israel.

Yu Pammakan ni Apu Kesu ta Appataribu nga Lalldki
Markus 8:1-10

32 A gapu ta nabayak ira ta kakaddapan nga aranni ta bebay na Galilia, inagaldn ni Apu
Kesu yu ira sinuddudn na nga umay kuna. A kinagi na nira, “Nakalo yu alla ku sawe
ira tatolay, ta tallu nga dggaw iren saw gidk ku, 4 awdnin ta kanad da. A arak ku ikaya
nga palabbetanira, nga gibisibisinan, marakeé makkakapi ira &nna magaliwawwang nga
matomba ta pallakak da ta dalan,” kun na. 33 A kinagi nayu ira sinudduédn na kuna,
“Sisaw yu pangdapat tam ta ipamakat tam sawe ira kitdru nga tatolay saw kalallammatan?”
kud da. 34 A kinagi ni Apu Kesu nira, “Pigi4 bullung nga pan yu ajjan nikayu?” kun na.
“Pitu bullung nga pan, anna ajjan baddi nga sira gapay,” kud da kuna.

35 A yayu nga pinagitubang na laguk ni Apu Kesu yu ira tatolay ta dabbun. 36 A ina
na yu pitu bullung nga pan dnna yu ira sird. A kabalin na nabbalabala kd Namaro,
giddigiddud na ira, 4 iniyawa na su ira sinudduédn na. A inisinek da su ira tatolay. 37 A
kimindn ira ngdmin dddé ta kabattuk da. A pitu nga darakal nga lappi yu napannu su
buna ra, nga inunnuk nayu ira sinuddudn na. 38 A appétaribu nga 14llaki yu kimindn,
anna yu ira babbay dnna dbbing paga.

39 A ta kabalid da kimindn nayu ira magaru, pinalabbé ni Apu Kesu ira ta giad da. A
nanaw gapay di Apu Kesu nga nattakay ta barangay, 4 minay ira ta lugar na Magadan.

Kiddawan nayu ira Parisio yu Pandkkilalad da
Markus 8:11-13; Lukas 12:54-56
1 A minay ka Apu Kesu yu ira Parisio dnna yu ira Sadusio gapay, ta nattatadday ira
nga magalek si awayya ra nga manukuk kuna. A ydyu nga kinagi ra kuna ta ipasingan
na nira yu pamagaddatu na, nga panakkilalad da ta kuruk nga ajjan kuna yu pakawayya
na nga naggapu ka Namaro ta langl. 2 A simibbak si Apu Kesu nira nga kun na, “A ta

maribba yu langl, ammu naw ta maguran onu mabbagglu sangaw tdmma. Ammu naw
manakkilala ta tiempu megapu sulangl, ngam aran naw manndmmuan yu kebalindn nayu
panakkilaldn ni Namaro nga mesimmu ta kdggdggaw! 4 Anni ngilld kinardké nayu ira
tatolay karanniaw nga aggaw, nga awan ta angnguruk da ka Namaro! Alek kayu la alek ta
pandkkilalan nga makapalla, ngam awan ta mepasmgan nikayu, nu ari gala yu kunnay

st napagadddtu nga nesimmu ngaw ka Jona,”” kun ni Apu Kesu nira. A ndnawén na ira.

Pagimuguran ni Apu Kesu yu ira Sinuddudn na
Markus 8:14-21
> A pakardki di Apu Kesu ta dammadang na bebay, nanono nayu ira sinuddudn na ta

nattamad da ylu nabbdlun ta pan. 6 A kinagi ni Apu Kesu nira, “Magimuguk kayu dnna
mappaldn su dppalappék ta pdn nayu ira Parisio dnna Sadusio,” kun na nira. 7 A arad da
kanndmmuén yu kinagi na nira. A yayu nga nakkaka-ubobuk ira st kinagi na nira, “Yawe
kinagi na nittam tdmma gapu ta awdn ittam ta pan,” kud da. 8 A ammu ni Apu Kesu ta
arad da nanndmmuan yu kebalinan nayu kinagi na, 4 yayu nga kinagi na, “Aro, baddi
gare yu angngikatala naw! Anni ma ta ubu-ubobugan naw yu kdwdan na balun naw nga
pan? 9 Ardn naw paga kdnndmmudn? Ardn naw pano manono yu limd bullung nga pan
nganepakan suiralimaribu nga lallaki, anna pigid nga lappi yu nonnuk naw nga bund ra?
10 Onu yu pitu nga bullung nga pan nga nepakdn su ira appataribu nga lallaki, dnna pigia
lappi nga bund ra yu nonnuk naw gapay tan? 11 Ngattd, ta ardn naw paga kdnndmmudn
ta ari meyannung ta pan yu ubobugak ku nikayu? Mappaldn kayu su appalappak ta pan
nayu ira Parisio 4nna Sadusio!” kun na. 12 A yayu nga ndnndmmudd da laguk ta ari
gemma meyannung ta pén yu kinagi na nga paldnad da, nu ari gala yu ituddu nayu ira
Parisio anna Sadusio.

Matdkkilaldn ni Eduru yu Mangiyigu nga Mammaguray

Markus 8:27-30; Lukas 9:18-21

13 A minay laguk di Apu Kesu dnna yu ira sinuddudn na ta lugar nga aranni su ili na

Sesaria Pilippi. A kegga ra tan, nakiubobuk si Apu Kesu su ira sinudduén na, 4 iniyabb(l
na nira, “Anni, kanu, yu kagian na tatolay nga meyannung nikan? Sikan nga Kaka
na ngamin nga tatolay, asinninga, kanu?” kun na. 14 A initabbék da kuna, “Ajjan yu
ira makkagi ta sikaw kanu si Kuan nga Mindnnigli,” kud da. “A yu ira kKérudn kanu,
kagiad da ta sikaw si Elias, nga yu ngaw abbilinidn ni Namaro. A ajjan paga yu ira
nga makkagi ta sikaw kanu si Jeremia onu tadday su ira ngaw abbilindn ni Namaro,”
kud da kuna. 15 A kinagi ni Apu Kesu nira, “A sikayu. Asinninga ta dnningandn naw?”
kun na. 16 A simibbak si Simon Eduru, 4 kinagi na, “Sikaw si Kiristu, nga Ana nayu
sigga-indnga nga Namaro, nga sinulla na nga umay mammaguray ta dabbuno,” kun
na. 17 A kinagi na laguk ni Apu Kesu kuna, “Napid yu dggidm mu, Simon, nga ana ni
Jona! Ta ari tolay yu nangipakdnnammu nikaw sawe nga kinagim, nu ari gala yu Yama

* 16:4 Mattiu 12:40

nga ajjan ta ldngl. 18 A yayu nga kagiak ku nikaw, ta ingégat taka laguk ta Eduru, nga
batu yu kebalinan na, gapu ta kun na batu nga maladda yu kinagim nga meyannung
nikan, nga pangikatalakan nayu ira ngdmin nga metadday nikén. A aggira nga metadday
nikan, meyarik ira ta kapillid nga pataddagak ku. A gapu ta pangikatala da nikdn, awén
bulubuga ta makappu nira, mdssiki nu si Satanas dnna yu ira girakaraketan nga tumuttul
kuna. 19 A ikatala ku nikaw yu pakdwayydm nga mangilayalaya ta meyannung su
pammagure ni Namaro, nga kun na annusi nga mangibuka su pammagurayan na ta
langi. A yu ngadmin nga ipugik mu nga mangngud sawe dabbuno, yayu gapay mepugik
ta langl. A ta kunnian gapay, ngdmin yu anugutam mu nga mangngué sawe dabbuno,
yayu gapay meyanugu ta langi,” kun ni Apu.

20 A kabalin na nakkagi k4 Eduru karanniaw, pinappaldn na laguk yu ira sinuddudn
na ta arad da iparamak ta aggina si Kiristu nga Mammaguray nga sinulla ni Namaro.

Ipalappa ni Apu Kesu yu Duttdl sangaw nga Jigd na dnna Pate na
Markus 8:31-33; Lukas 9:22
21 A 4dde tan nga 4ggaw, pinegapuanan ni Apu Kesu nga ipakdnndmmu su ira sinuddudn

na yu mesimmuén na sangaw. A kinagi na nira, “Mawék nga umaya ta Jerusalem,
tape attamak ku yu panigirigd da nikdn nayu ira giridmdan anna yu ira kdtannangdn nga
péri dnna yu ira mesturu nga mangituddu su tunung. A ipapéte ranga sangaw, ngam
paginnanolayan nanga ni Namaro sangaw nu mekatallu nga dggaw,” kun na. 22 A
pakaginnd ni Eduru su kinagi ni Apu Kesu, inililli na, 4 kinagi na kuna, “Apu, pare bi ta
ililli naka ni Namaro, tapé ari bulubuga mesimmu nikaw danniaw nga kinagim!” kun
na. 23 Ngam inarubdng ni Apu Kesu si Eduru dnna kinagi na kuna, “Arayyudm ma, ta
iniyubobuk mu nikdn yu ubobuk ni Satanas. Aram ma igaggak, ta tuppalak ku yu ipakua
ni Namaro nikén. A ari naggapu kd Namaro yu dnnond mu, nu ari gal negagangay nga
annononoO na tolay,” kun na.

Tadddndan ni Apu Kesu yu ira Tumuttuttul kuna
Markus 8:34-9:1; Lukas 9:23-27

24 A kabalin na nakiubobuk ka Eduru, kinagi ni Apu Kesu slt ira ngdmin nga sinuddudn
na, “Yu tolay nga maya nga metddday nikdn, mawak na nga tumulu nikan, A yaw la
tuppdlan na yu ipakué kuna gala, nga ari yu ikdya na, mdssiki nu mawak nga attaman
na 1a yu jigd onu yu pate na megapu su panguruk na nikédn. A ta kunnian iyabaga
na yu kuru na anna tuttulan nanga. 25 Ta yu tolay nga mangengd su dggidn na, matay
sangaw, a kengd 14 yu inanga na, gapu ta mesinnd yu tolay ka Namaro ta adde ta adde.
Ngam yu tolay nga ari mangenga su aggian na, massiki nu matay megapu su panguruk
na nikan, ajjan kuna yu mannandyun nga inanga, gapu ta mesipa ka Namaro ta adde
ta 4ddé. 26 A napid pano yu aggiadn na tolay, nu mala na ngamin yu egga ta dabbuno,
ngam awan ta adkkiydpu na k& Namaro? Ari gemma napia, tanu awdn ta akkiydma na ka
Namaro, mesinna kuna. Ajjan pano yu awayya na nga mappaga su mannandyun nga
indngd? Awdn gemma. 27 A duttdl sangaw yu dggaw na panoli ta dabbuno, sikén, nga
Kaka na ngamin na tatolay, nga maddalingarang ta karayo nayu Yama anna addalingdrang
na. A mepull nikan yu ira darobak ku. A bélatak ku yu ngdmin ira nga tatolay nga
kataggitddday ta meyannung gala st kingngikingngué na. 28 A kukurugén nga kuruk yu
kagiak ku nikayu. Ajjan ira saw nikayu nga ari sangaw paga matay adde ta arad danga
masingan nga umay mammaguray su ira tatole, sikdn nga Kaka na ngamin na tatolay,”
kun ni Apu Kesu.

Nanguliyu Baggini Apu Kesu
Markus 9:2-13; Lukas 9:28-36
1A pappasa na annam nga aggaw, a inipult ni Apu Kesu di Eduru dnna yu ira dua nga

mawwagi, di Ime k& Kuan. A aggira 1a yu giminon su puddul. 2 A labbé da ta utun na
puddul, nanguli yu baggi ni Apu Kesu su pakkaka-arubang da, nga naddalingardng nga

kunnay ta bildk. A neralla yu kapuro na barawdsi na, nga makatulang nga kunnay ta
pattangngd na dggaw. 3 A ikdddaga 14 limittudk nira di Moyses ka Elias, nga yu ira ngaw
abbilindn ni Namaro, nga makiubobuk ki Apu Kesu. 4A yayu nga kinagi ni Eduru ki Apu
Kesu, “Apu, napia ta ajjan ittam saw. A nu ikdya mu, ipappadde takayu laguk ta tallu nga
amingan, nga aggitadde naw, sikayu kari Moyses ka Elias,” kun na.

5Ata pagubobuk na 1a paga ni Eduru, nalepuanan ira ta kunam nga makatulang. A
naginnarayungaral nga naggapu su kunam, & kinagi na, “Yawe yu Ana ku nga iddukak

ku. A kuruk nga ayatdna kuna. Magginna kayu laguk su kagian na,” kun nayu ngaral.

6 A pakaginna nayl ira sinudduan ni Apu Kesu st ngardl, napalla ira. A nallakak ira
ta dabbun, gapu ta neralla yu assing da. 7 A mindranni si Apu Kesu nira, & siniggek na
ira, 4 kinagi na, “Gumikkang kayu. Ari kayu magandassing,” kun na nira. 8 A pananguk da
kuna, awat ta tanakuan nga nasingad da nu ari 1a si Apu Kesu.

9 A minutu di Apu Kesu ta puddul. A utii da, sinaddanan na ira ni Apu Kesu ta napia,
“Aran naw ubobugan yu nasingan naw ta puddul adde ta aringa maginnanolay, sikan
nga Kaka na ngdmin na tatolay,” kun na. 10A iniyabb0 da kuna, “A ngattd laguk, takagian
nayu ira mangituddu su tunung ta mawak nga mapolu bi nga duttdl si Elias lage nayu
Kiristu nga mammaguray?””* kud da. 11 A initabbdk ni Apu Kesu, “Wan, kuruk yian,
ta mapolu nga umay si Elias, tapé pardnan na ngamin. 12 A kuruk yawe nga kagiak ku
nikayu. Minay ngin si Elias, ngam arad da gare natakkilaldn. A kingngud ra 1a kuna yu
inikdkaya da. A kunnian gapay sangaw yu akkudd da nikén, nga Kakd na ngdmin na
tatolay,” kun ni Apu Kesu nira. 13 A yayl nga ndnndmmudn nayu ira sinudduén na ta si
Kuan nga Minannigu yu ubobugan na nira.

Yu Pamapdano ni Apu Kesu ta Anitu su Abbing nga Mindbballidk

14 A utt di Apu Kesu, ajjan yi magaru nga tatolay nga jiminapun nira. A jimikki ki Apu
Kesu yu tddday, nga namalittukak ta arubdng na. A nakimalla kuna, 4 kinagi na, 15 “Apu,
ikalla mu bi yu ana ku nga lalaki, ta minabballidk, & nepalla yu jiga na, ta sigidd mapanna
ta api onu danum. 16 A iniydnge su ira sinuddudm mu, ngam arad da mapammapid,”
kun na. 17 A simibbék si Apu Kesu, 4 kinagi na, “Aro! Anni yu katatole naw nga kitattagga
nono naw! Ngattd, ta awdan paga ta dngngikatala naw k& Namaro? Pigid nga aggaw paga
yu paggiak ku nikayu? Kunnasi pano yu aggiyattam ku nikayu dddeé ta aran nawa ikatala?
Iyange naw bi saw nikén yu abbing,” kun na. 18 A iniyange ra yu abbing su gidn na. A
gimma ni Apu Kesu yu nattaliponak, 4 nallawan s abbing. A dagardgd nga nammapia
yu abbing.

19 A kabalin na yaw, nu awénin yu ira Karuan nga tatolay, minay 14 kA Apu Kesu yu ira
sinudduén na, & iniyabb da kuna, “A anni mé4 ta ardm mi mapalawén yu anitu?” kud
da kuna. 20 A kinagi na nira, “Baddi 14 garé yu dngngikatald naw ki Namaro. A kuruk
yawe nga kagiak ku nikayu. Nu ajjan nakuan yu dngngikatala naw nga kun na karakal na
kabadditan nga bukal, makawayya kayu nga makkagi ta magali yawe puddul, & magali.

* 17:10 Malakia 4:5

Ta awdan bulubuga ta ardn naw makua nu mangikatala kayu kd Namaro,” kun ni Apu
Kesu. 21 Ngam yu anitu nga kunnian, nu ikdya naw mapalawén, mawak nga ari kayu bi
kuman, tape tdngngagan naw 14 yu pakimi-imalla naw k& Namaro.

Piddua ni Apu Kesu nga Kagian yu Pate na

Markus 9:30-32; Lukas 9:43b-45

22 A ta keggd di Apu Kesu dnna yu ira sinudduén na ta Galilia, kinagi na nira, “Sangaw

nu mangandnnudn, gaputad danga, 4 iyawa danga su ira tatolay nga malussaw nikan.
23 A papatdyad danga. A nu mappasé yu tallu nga dggaw, maginnanolaya,” kun na. A ta
pakaginna nayu ira sinuddudn na ta papatdyad da, nakalo yu daddam da.

Mabbuwi di Apu Kesu st ira Mattuki ta Bale ni Namaro

24 Alabbe di Apu Kesu énna yu ira sinuddudn na ta ili na Kapernium, jimikki ki Eduru
yu ira mindattuki ta buwi st bale ni Namaro. A iniyabb0 da kuna, “Mappaga pano yu
mesturu naw su buwi nayu mangilin nga kapillid?” kud da. 25 “Wanay,” kun ni Eduru
nira. A simillung laguk si Eduru st balay nga pagginan ni Apu Kesu. A tallung ni Eduru
ta balay, lage na nagubobuk, kinagi ni Apu Kesu kuna, “Anni yu kagiam mu, Simon?
Asinni yu ira mappaga ta buwi onu sedduld su ira patul nga mammaguray ta dabbuno?
Mabbuwi pano yu ira pamilid ra? Onu yu ira kdrudn nga tatolay?” kun na ki Eduru. 26 A
kinagi ni Eduru, “Yu ira kdrudn nga tatolay,” kun na. “Wan,” kun ni Apu. “A yayu nga
sittam nga pamilid ni Namaro, arat tam mawdak yu mappaga ta buwi st bale na. 27 Ngam
arat tam akkuan yu ipappore ra. E ka laguk ta bebay nga mamannui. A yu olu nga sira
nga mala mu, & ungngatam mu yu simu na, & masingam mu yu kudrtu. Apam mu, ta
makato ta pabbuwi na dud. A em mu laguk ipappagd ta buwi ta,” kun ni Apu ka Eduru.

18

Yu Ituddu ni Apu Kesu nga Meyannung sut Aggidn nayt Makdwayyd
Markus 9:33-37; Lukas 9:46-48
1A sangaw nu manganannuén, minay ki Apu Kesu yu ira sinudduén na, 4 iniyabbt da

kuna, “Apu, asinni nikami yu katannangan su pammagurayan ni Namaro ta langi?” kud
da kuna. 2A inagélan na laguk ni Apu Kesu yu baddi nga abbing, nga inipe na ta tangnga
ra. 3 A kinagi na nira, “Innan naw yawe abbing. Kuruk yu kagiak ku nikayu, ari kayu
bulubugd mesipa su pammagurayan ni Namaro ta langl nu ardn naw ulian yu nono naw
takunnay ta nono na yawe abbing nga tumulu. 4Ta yu tolay nga tumulu ta kunnay sawe
abbing, aggina yu katannangan sit pammagurayéan ni Namaro ta langi. 5 A yu tolay nga
manguruk nikdn, nuiddukan na yu kunniaw nga abbing megapu su panguruk na nikan,
sikan gapay yu iddukan na,” kun ni Apu.

Yu Mesimmu su Tolay nga Mangiruddudk ta Malliwa yu Kabbulun na
Markus 9:42-48; Lukas 17:1-2
6 A nagubobuk paga si Apu Kesu, 4 kinagi na, “Yu tolay nga manudduak nga ma-
malliwa su tddday nga kunniaw nga abbing nga mangikatala nikan, napid nakuan nu
gakkakad da ta batu nga aggilingan, a ed da itabba ta bebay, tape malaggaban nga ari
maketuddu ta narake su ira dbbing. 7 A nakallalla yu ira tatolay ta dabbuno, ta aru
yu ira mangituddu ta naréke, tapé makaliwa yu ira kabulud da. A negagangay gemma
nga ajjan yu ira manudduak su ira kabulud da ta malliwa ira. Ngam kabbi yu tolay nga
mamalliwa su ira kdbulun na, gapu ta naramma sangaw yu pamagikaru ni Namaro kuna.
8 A ta dngngarigdn nu yu lima naw onu takki naw yu paggapudn nayu pakaliwatén naw,
4 mas napia nu gappulan naw nakuan anna itabba naw, tapé ardn naw mapidduén yu

malliwa. Ta massiki nu nagappul yu lima naw onu takki naw, 4 napia la nu mesipa kayu
k& Namaro su pagginanna talangi, dnne sukegga na dud ngalima naw onu dua nga takki
naw, ngam metabba kayu sangaw ta impiernu gapu ta aran naw likuranan yu liwa naw.
9 A ta dngngarigdn nu yu matd naw yu paggapudn nayu pakaliwatdn naw, mabbabawi
kayu laguk, dnna aran naw piddudn yu malliwa. Ta massiki nu baddulan naw nakuan
yu matd naw anna itabba naw, napid 14 nu tattadday 14 yu mata naw, dnna mesipa kayu
k& Namaro ta langi, &nné su kegga na duad nga matd naw, nga ketabbatan naw sangaw ta
impiernu.

Yit Angngarigdn nga Meyannung sit Karneru nga Ndwdwdn
Lukas 15:3-7
10 “Magimuguk kayu laguk, tapé ardn naw uyawan yu ira dbbing. Ta ajjan yu ira

daroban ni Namaro nga maggian ta langi ta arubang nayu Yama, nga manaron su ira
abbing nga katdggitddday. 11 A ydyl nga minaya sawe dabbuno, sikdn nga Kaka na ngamin
na tatolay, tape iyigli ku yu ira tatolay nga nawawan. 12 A anni laguk ta ure naw? Ta
angngarigdn anni akkuan nayu tolay nga ajjan magatu nga karneru na, nu nawawan yu
tddday nira? Aran na pano panawdn yu ira sidmapulu ta sidm, nga magarak su garek na
puddul, tapé en na aleran yu tddday nga nawawan? Wan, gemma. 13 A kuruk yu kagiak
ku nikayu, ta sangaw nu ndleranin, magaydaya yu tolay megapu su tadday, &nne su ira
sidmapulu ta sidm nga ari ndwawén. 14 A nu ardn na ikdya na tolay ta mawawdn yll ayam
na, massiki nu tadday 14, & nepatalugéaring k& Yama naw ta langi. Ta aran na ikdya ta
mesinnd kuna yu massiki 1a tddday su ira abbing.

Nu Ajjan yu Kabulum mu nga Makaliwa nikaw

15 «A sikayu nga kataggitddday, nu dngngarigdn ta makaliwd nikaw yu kabbulum mu
nga manguruk nikdn, umay ka su gian na, 4 sangaw nu duddurud kayu 14, kagiam mu
kuna yu liwd na. A nu ginnan na yu kagiam mu, mapidngin yu &wwagi naw. 16 Ngam
nu ardn na ka ginndn, a ipult mu yu tadday onu dua nga kabulum mu, & pidduam mu
umay makiubobuk kuna, tape matuppal yu tunung nga netura, nga mawak na yu dua
onu tallu nga massistigu ta kuruk ngdmin yu kagian naw. 17 A nu aran na ira ginnéan
gapay, kagiam mu su ira ngamin nga kabulum mu nga manguruk nga nepattatadday ta
paggagammungan naw. A nu panakitdn na yu kagian nayu ira ngdmin nga kabulum mu
nga manguruk, ibildng naw yian ta kunnay su ira ari manguruk k4 Namaro dnna yu ira
kagitta na minattuki ta buwi, nga mangilogo.

Yu Pakawayya naw nga Makkagi ta Mepugik dnna Meyanugu
18 “A kuruk yaw nga kagiak ku nikayu, ta magamaguray la yu kagian naw nga
mepugik nga akkuan na tolay ta dabbuno, yaylu gapay mepugik ta ldngl. A magamaguray
14 yu anugutan naw nga akkuan na tolay ta dabbuno, yayu gapay meyanugu ta langi.
19 A ajjan paga yu kagiak ku nikayu, ta nu ajjan dua nikayu nga metadday ta nono da
nga meyannung su ipakimalla da k& Namaro, yayu palurotan na sangaw nayu Yama ta
langi megapu nira. 20 Ta nu ajjan madssiki duddurua 14 onu tallu nga maggagammung
megapu su pakiydpu ra nikan, ajjana gapay ta tangnga ra.”
Yu Mesimmu su Tolay nga Manaki Mamakomad su Kabbulun na
21 A minaylaguk si Eduru ka Apu Kesu, & iniyabbti na, “Apu, ta dngngarigén, nu ajjan yu
kabbuluk ku nga makaliwa nikan, mamepigid pano yu pamakoma kuna? Mameppitu
pano?” kun ni Eduru. 22 A simibbék si Apu Kesu, 4 kinagi na, “Ari 12 mameppitu yu
pamakomdam kuna, ngam madssiki mamepigia yu pakaliwa na nikaw, kunnian gapay yu
pamakomdam kuna,” kun ni Apu Kesu.

23 A ydyl nga nagéngngarigéan si Apu Kesu, 4 kinagi na, “A kunniaw laguk yu keyarigan
nayu pammagure ni Namaro ta langi. Ajjan yu patul nga ikdya na pasikkalan yu nelista
nga gatli nayu ira tatole na. 24 A pamegapu na nga mattuki su pagatu na, iniyange ra ta
arubdng na yu tddday nga jinibu yu gatl na. 25 A gapu ta awan bulubugd ta awayya na
nga mappaga, ipelaku nayu patul laguk anna yu atdwa na konsu yu ira 4na na, dnna yu
ngamin nga kukud ra, tapé mapagan yu gat na. 26 A dagaraga nga namalittikak yu tolay
ta arubang nayu yapu na nga patul, nga nakimi-imalla kuna, ‘Apu, ikalla ma, a pagak
ku sangaw ngamin yu gatu ku nikaw,” kun na. 27 A nakalo yu alla nayu patul su tole
na, 4 pinakoma na ngéamin yu gatl na, 4 pinalubbéng na yu tolay. A pinapéno na, tapeé
lubbekin ta bale na.

28 “A ta pano nayu tolay su bale nayu patul, nerapunan na yu kabbulun na nga
nakagatil kuna ta baddi 1a. Nakuradng ta magatu yu gatl na kuna. A gindpl na dnna
piddal na. ‘Pagam mu yu gati mu nikdn!” kun na kuna. 29 A dagaraga nga namalittukak
yu kabbulun na ta arubang na nga nakikoma kuna, ‘Ikalla ma, ta pagak ku sangaw
ngamin yu gatu ku nikaw,” kun na kuna. 30 Ngam nanaki, 4 en na laguk inipepuku adde
ta pakapagd na su gatu na.

31«A pakasingan nayu ira kdbulun na st kingngud nayu tolay nga napakoma nen nayu
patul ta gatu na, neralld yu daddam da. A ed da inirdnuk s yépu ra. 32 A inipagal
nayu patul yu tolay, 4 kinagi na kuna, ‘Anni yu nardmak ku nga kingnguam! Anni
ngilld kinardke mu! Pinakomad taka su ngamin nga gatu mu nikan gapu ta nakimalla
ka nikdn. 33 Ari pano napid nu ikdlla mu gapay nakuan yu kabbulum mu, nga kunnay
su pangikalla ku nikaw?’ kun nayu patul su tolay. 34 A kitaporay yu patul, 4 inipebaluk
na, tape jigirigatad da adde ta mapagan na ngamin yu gatu na.

35 “A kunnian gapay sangaw yu akkudn ni Ammo ku ta langi su kataggitadday nikayu
nga ari mamakoma su kabbulun na nga nakaliwa kuna,” kun na.

19
Yu Pangituddu ni Apu Kesu nga Meyannung su Paggtinge nayu ira Magatdwa
Markus 10:1-12; Lukas 16:18

1A kabalin na nagubobuk ni Apu Kesu karanniaw, nanaw ta purubinsia na Galilia, nga
minay su lugar na Judiya ta dammang na danum na Jordan. 2 A jiminadddén kuna yu ira
magaru nga tatolay. A pinammapia ni Apu Kesu ngamin yu ira mattaki tdn nga lugar.

3 A jiminikki k4 Apu Kesu yu ira Parisio nga makiubobuk kuna, ta ikdya da nakuan
nga tukuban nu kunnasi yu itabbak na su iyabbl da. “Mayéa pano su tunung na rilisiot
tam nu igunge na lalaki yu atdwa na, maguray 1a yu kegapudnan na?” kud da kuna. 4 A
simibbdk si Apu Kesu, & kinagi na, “Aran naw pano binibbik yu netura su dan nga libru,
ta pinaro ni Namaro yu tolay nga laldki &nna babay su ngaw o-olu nga dggaw? 5 A Kinagi
ni Namaro, ‘Yayu gapu na nga panawan na lalaki yu ira darakal na, tapé metédday su

atdwa na. A mabbali yu ira magatawa nga kunnay ta tattadday la yu baggira’ T 6A gapu
ta ariiren dud, nu ari 14 nga tattadday, yayu nga ari manugi nga passinnan na tolay yu
ira nga pinattadde ni Namaro,” kun ni Apu Kesu.

7 A pakaginna nayu ira Parisio si Kinagi na, iniyabb da laguk, “A ngatt4, ta inittra ni
Kakay Moyses yu tunung nga makkagi ta ajjan yu awayya na lalaki nga igungay yu atawa
na nu iyawa na yu perma na nga pakasingandn ta paggunge ra, lage na papanawan yu
atdwa na?” kud da. 8 A kinagi ni Apu Kesu nira, “Natagga garé yu ulu naw, 4 yayu nga
inanugu ni Moyses ta igunge naw yu atawa naw. Ngam ari nga kunnian adde ngaw su

* 19:5 Genesis 1:27; 2:24

ngaw o-olu nga aggaw. 9 A yawe laguk yu kagiak ku nikayu. Yu tolay nga mangigingay
ta atdwa na, massiki nu ari nga nakikarallaw yu babay, 4 nu mangatawa yu lalaki sangaw
ta tanakuan nga babay, makaliwd, ta mebilang ta mangarallaw,” kun ni Apu.

10 A pakaginna nayu ira sinudduédn ni Apu Kesu sawe nga kinagi na su ira Parisio,
kinagi ra kuna, “A nu kunnian yu dggidn nayll magatawa, napidngin lallaguk nu awén ta
mangatawa,” kud da. 11 A simibbak si Apu Kesu, 4 kinagi na, “Ardn na ngdmin ira magalan
ni Namaro nga manuppal sawe netuddu, nu ari gala yu ira pinassikan ni Namaro. 12 Ta
nakkakeruma yu gapu nanga ari mangatawa yuiralallaki. Ajjan yuiranga nakeyanatad
da yu ari mangatdwa. A ajjan yu ari mangatdwa gapu ta nakapun. A ajjan gapay
yu mabbaluntdriu nga ari mangatawa tape tangngagan na yu pangipakdnnammu na ta

meyannung su pammagure ni Namaro. A yu makatuppal sawe ituddu, tuttulan na
laguk,” kun ni Apu.

Yt Pagaydyd ni Apu Kesu st ira Abbing

Markus 10:13-16; Lukas 18:15-17

13 A ajjan yu ira tatolay nga nangiyangay st ira abbing kA Apu Kesu, tapé tdmmitan na ira
dnna ipakimalla na ira kA Namaro. Ngam gimma ra ira nayu ira sinuddudn ni Apu. 14 A
kinagi ni Apu Kesu, “Anugutan naw ta umay nikan yu ira abbing. Ardn naw ira gamman.
Ta yu ira tatolay nga tumulu, nga mangikatala nikan ta kunnay sawe ira dbbing, aggira
yu mesipa st pammagure ni Namaro,” kun na. 15 A inipotun na laguk yu lima na nira.
A kabalin na nanangngal nira, & nanawin.

Yu Tolay nga Mariku

16 A ajjan yu tolay nga minay ka Apu Kesu, 4 kinagi na ka Apu, “Mesturu, anni laguk
yu napia nga akkuak ku nakuan, tape mepattolaya nga mesipa kd Namaro ta adde ta
4ddeé?” kun na. 17 A simibbéak si Apu Kesu, 4 kinagi na, “Ngattd, ta iyabbQ mu nikén
yu meyannung su napia? Si Namaro yu napid, nga tattddday 1a. A nu ikdyA mu nga
mepattolay nga mesipa kd Namaro ta addeé ta addé, kurugam mu yu ngadmin nga tunung
ni Namaro,” kun na. 18 “A anni nga tunung?” kun nayu tolay ka Apu. Initabbak ni Apu
Kesu, “Ari ka mamapatay. Ari ka mangarallaw. Ari ka makkoko. Ari ka malladduk nga
massistigu. 19 Makimoray ka su ira darakal mu, 4 iddukam mu yu ira kdbulum mu ta
kunnay ta pangiddu mu su baggim,”f kun ni Apu. 20 A kinagi nayu tolay kuna, “Kurugak
ku ngamin dannian. A anni paga yu mawak ku nga akkuan?” kun na. 21 Akinaginalaguk
ni Apu Kesu, “Nu ikaya mu nga palurotan yu kukurugan nga napid, em mu ildku ngadmin
yu kukuam, 4 isinek mu yu pallakudm mu su ira pobare nga marigiriga, tapé ajjan yu
tagikudm mu dnna yu napia nga paggiandm mu talangi. A umay ka laguk mepult nikén,”
kun na. 22 A pakaginna nayu tolay st kinagi ni Apu Kesu, ndnaw nga nepalla yu daddam
na, gapu ta aru yu kukua na.

23 A pakasingan ni Apu Kesu su pano nayu mariku, kinagi na su ira sinuddudn na,
“Kuruk yu kagiak ku nikayu, ta mariga garé nga tumulu yu mariku k& Namaro tapé
mesipa nakuan su pammagurayan ni Namaro. 24 A ta dngngarigdn, yu kamel. Mas
malogon yu allabbti na kamel su abbl na ddgum, dnné ta tumulu yu tolay nga mariku ka
Namaro, tapé mesipa sit pammagure na,” kun na. 25 A pakaginna nayu ira sinuddudn
na karannian, nepalla yu kapdlla da. A kinagi ra, “Asinni laguk meyigli nga mesipa ka
Namaro?” 26 A iningan na ira ni Apu Kesu, 4 kinagi na, “Awén ta tolay nga makakua
karanniaw. SiNamaro 14 yu makawayya ta ngdmin, taawan gemma ta addé na pakawayya
na,” kun na.

T 19:19 Exodo 20:12-16



Mattiu 19:27 41 Mattiu 20:16

27 A yayu nga nagubobuk si Eduru, 4 kinagi na, “Ye, sikami, nilikurdndm mingin
ngémin dnna siminuttul kami nikaw. A annilaguk sangaw yu balabala mi?” 28 A kinagi
ni Apu Kesu nira, “Kukurugan nga kuruk yu kagiak ku nikayu. Manguli si Namaro
sawe dabbuno sangaw, & sikdn, nga Kakd na ngamin na tatolay yu mepardyaw nga
magitubang su maddalingardng nga pagitubangan nayu patul nga mammaguray. A
sikayu nga mapulu dud nga siminuttul nikan, magitubang kayu gapay ta mapulu dua
nga pagitubangan naw, nga mammaguray dnna mamanunnu su ira ngamin nga Kudio,
nga ginaka nayu ira mapulu dud nga dna ni Israel. 29 A ngdmin yu ira tatolay nga
panawad da yu bale ra, onu yu wawwagi ra, darakal da, and da, onu yu dkkomanad da
megapu su pangaya da anna panguruk da nikan, & aru yu bdala da nga alawatad da
sangaw, & mepattolay ira nga mesipa kd Namaro ta ddde ta ddde. 30 Ngam aru su ira
katannangdn kunangan, nga mapagukak sangaw. A aru yu ira nagukdk kunangan, nga
katannangan sangaw.”

20

Yu Meyannung su Pabbalabdla ni Namaro su ira Tatole na

1 A pagangngarigan ni Apu Kesu paga, kinagi na, “A kunniawe yu keyarigan nayu
pammagurayén ni Namaro ta langi. Ajjan yu tolay nga makakkud ta namulan ta ubas.
A naggammia yu tolay nga minay magagal su ira mangallu nga umay mattarabaku ta
kobasan na. 2 A pagagal na nira, initaratu na ta tdddanan na ira nga kataggitadday su
negagangay ta tangaggaw, & minay ira laguk nga mattarabaku su kamulan na.

3 “A sangaw nu &ggawin, minay yu tolay ta ddpun, 4 nasingan na yu ira kdruan nga
lallaki nga awéan ta pattarabakuad da. 4 A kinagi na nira, ‘E kayin mattarabaku gapay
st kobasak ku, ta iyawa ku nikayu sangaw yu mepéangnga nga tdddan naw,” kun na. 5 A
minay ira laguk.

“A mangandnnudn, pattangngéd na dggaw, minay gala yu tolay ta dapun, 4 inagdlan na yu
ira nga ajjan tan. A pannarek na bilak, kunnian gald ma kingngud na, ta en na jinok yu
ira nélek na ta umay ira mattarabaku. 6 A ta pugagin, minay ma gala yu tolay, a nasingan
na yu ira nga lallaki paga tan, a iniyabbl na nira, ‘Ngattd, ta tangatangaggaw kayu nga
makiubobuk saw? kun na. 7 A initabbak da, ‘Awan gare ta pattarabakuam mi.’ A kinagi
na nira, ‘E kayu gapay laguk mattarabaku su kobasak ku,” kun na.

8 “A pajjibba, minay yu makdakkud ta kobasdn, 4 kinagi na su pangikdrguan na, ‘Agalam
mu yu ira mangallu, & tdddandm mu ira. Papoluam mu nga taddanan yu ira tatolay
nga naporian, & paporianam mu nga tdddanén yu ira napolu,” kun na. 9 A dnge nayu
ira mangallu nga naporidn, sindddandn na ira laguk nga kataggitadday su negagangay ta
tangaggaw. 10 A dnge ra gapay nayu ira napolu, kagiad da ta malannapén tdmma yu taddad
da. Ngam negitta gala yu tadddd da st neyawa su ira naporian. 11 A pakalawa da su tdddad
da, naddagaragim ira. 12 A kinagi ra su makékkua ta dabbun, ‘Ngatta ta inigittdm yu
tdddad da su tadddm mi? Ta danniaw ira, tattadday 14 nga oras yu pattarabaku ra. Ngam
sikami, tangatangdggaw kami nga nagiyangnga ta patu na bilak!” kud da. 13 ‘Ey, kopun,’
kun nayu makakkud su kobasan su tadday nira, ‘arat taka nilogo, & awan ta liwa ku
nikaw. Ardt ta pano nattaratudn nga tdddandt taka su mepangnga ta tangaggaw? 14 Apam
mu laguk yawe tdddam mu, a lubbe kangin ta balem. Ari pano napia nu ikaya ku nga
igitta yu itdddak ku su naporidn dnna yu itdddak ku nikaw? 15 Awdan pano ta awayya nga
maggastu su kukud? Mamassil ka timma gare, gapu su dngngikalla ku!” kun na.”

16 A inibalin na laguk nga kinagi ni Apu Kesu, “A kunnian yu 4ggidn nayu ira tatolay ta
pammagurayan ni Namaro ta langl. Ta mapolu nga mabdlatdn sangaw yu ira maporian

nga magalan kunangan. A maporian nga mabalatdn sangaw yu ira mapolu nga magaldn
kunangan,” kun na.

Yu Pamillu ni Apu Kesu nga Makkagi ta Pate na Sangaw
Markus 10:32-34; Lukas 18:31-34
17 A god di Apu Kesu ta ili na Jerusalem, inililli na yu ira mapulu dud nga sinuddudn

na su ira kdrudn nga tatolay. A ta pallakalakak da ta dalan, nakiubobuk nira, 4 kinagi
na, 18 “Ginndn naw yawe kagiak ku. Gumon ittam ta Jerusalem. A labbé tam sangaw,
gaputad danga, sikdn nga Kaka na ngamin na tatolay. A ikeka ranga ta arubéng nayu
ira kdtannangén nga pari dnna yu ira mesturu nga mangituddu su tunung. A pagikaruad
danga sangaw ta patay. 19 A iyawa danga sangaw su ira ari Kudio. A uyoyungéad danga,
4 palapaligatad danga. A ipata danga laguk sangaw ta kuru. A sangaw sit mekatallu nga
aggaw, maginnanolaya,” kun ni Apu Kesu.

Yu Kiniddo nayu Yend di Ime ka Kuan
Markus 10:35-45

20 A mangandnnudn, jimikki k& Apu Kesu yu atawa ni Sebedo, nga nepappupulu su
ira 4na na, di Ime k& Kuan. A namalittiikak yu babay ta arubdng ni Apu Kesu, ta ajjan
yu ipakimdlla na. 21 A iniyabb(i ni Apu Kesu kuna, “Anni yu ikdyad mu?” A simibbak
yu babay, “Apu, paré bi 14 nakuan tanu magitubang ka sangaw nga mammaguray su
pappatuldm mu, & mepagitubang bi nakuan gapay nikaw yawe ira dua nga ana ku, a
passiddua nga bangad daka, nga tadday ta jiwanam mu anna taddday ta jimigim,” kun
na. 22 A kinobobuk ni Apu yu ira sinudduén na, di Ime k& Kuan, & kinagi na nira,
“Aran naw gare ammu yu kiddawan naw. Tumulu kayu pano nga mepagiyattam su
panigirigd nayu ira tatolay, ta kunnay su attamak ku sangaw?” kun na. A kinagi ra,
“Wan, meyattam mi,” kud da. 23 A kinagi ni Apu Kesu nira, “Kuruk nga attamén naw
noka yu jigd nga kunnay ta aggiyattam ku sangaw. Ngam awan ta awayya nga mappili
su ira mepagitubang ta jiwanak ku dnna jimigi. Dannian nga pagitubangan yu naparan
megapu su ira nga pinili ni Ammo ku,” kun na nira.

24 A pakaginnd nayu ira mapulu nga sinuddudn ni Apu su kiniddo nayu ira dué nga
kéabulud da kuna, nakujja yu mammang da laguk su ira dua nga mawwagi. 25 A yayu
nga inagaldn ni Apu Kesu yu ira sinudduan na, 4 kinagi na, “Ammu naw gemma yu
kustombare nayu ira patul nga mammaguray, ta kitarok ira su ira tatole ra. A yu ira
makdwayyd nga gadde ra, aripanad da yu ira tatolay. 26 Ngam sikayu, ardn naw ira
parigan! Aringa kunnian yu akkudn naw. Ta yu tolay nga maya nga mebilang ta kotunan
naw, tumull laguk nga mabbaluntariu nga masserbi nikayu. 27 A yu tolay nga maya
nga mebildng ta katannangdn naw, mawak na laguk nga mangabbak nikayu nga kun na
aripan naw. 28 A yayu yu kunnay gapay nikan, nga Kaka na ngamin na tatolay. Aringa
minay nga passerbidn na tatolay, ngam umayakin masserbi nira dnna metapila nga
magikaru su liwa na aru nga tatolay, tape makipakoma ira k& Namaro dnna meyigu ira
su liwa da,” kun ni Apu Kesu.

Yu Pamammapida ni Apu Kesu st ira Dua nga Buling
Markus 10:46-52; Lukas 18:35-43

29 A ta pano di Apu Kesu dnna yu ira sinuddudn na ta ili na Jeriku, jiminadddén kuna yu
ira magaru. 30 A ajjan yu dud nga buling nga nagitubang ta aggik na dalan. A pakaginna
ra ta nattalebak si Apu Kesu, pine ra nakkatol, “Apu, ikalla kami bi, sikaw nga ginaka

ni Patul Dabid,” kud da. 31 A napporayad da ira nayu ira tatolay. A kinagi ra nira ta ari
ira mattannuk. Ngam pine ra 14 nakkatakatol nga iniyassikad da, “Apu, ikalla kami bi,

sikaw nga ginakd ni Patul Dabid!” kud da. 32 A pakaginnd ni Apu Kesu, nagginna ta
dalan, 4 inagalan na ira. A iniyabb na nira, “Anni yu ikdya naw nga akkuék ku megapu
nikayu?” kun na. 33 A kinagi ra, “Apu, ikdya mi ta makasingan kamingin,” kud da. 34 A
nakald yu alla ni Apu Kesu nira énna siniggek na yu mata ra. A dagardga nakasingan
iren, a nepappupulu ira kuna.

21
Yit Ange ni Apu Kesu ta Jerusalem
Markus 11:1-11; Lukas 19:28-40; Kuan 12:12-19
1A 4nge ra paga di Apu Kesu ta ili na Jerusalem, nakaranni ira ta babalay na Bepagi, ta
garek na puddul na Olibo. A pinapolu ni Apu Kesu yu dua nga sinudduén na. 2 A kinagi
na nira, “Mapolu kayu 14 nga umay ta babélay,” kun na. “A labbé naw tén, dagardga
masingan naw yu dongki* nga negall &nna yu kigo na. Ubbaran naw ira laguk ta iyénge
naw saw nikén. 3 A nu ajjan yu mangiyabb( nikayu, kagian naw 14 kuna, ‘Méawak na
ira ni Apu,” kun naw, a iyanugu na nga dagaraga nga apan naw ira,” kun ni Apu Kesu
nira. 4 A nesimmu danniaw tapé matuppél yu inipeyubobuk na ngaw ni Namaro nga
nabayak, su ngaw abbilindn na, nga kunniaw:
> “Kagiam mu su ira tatolay ta Jerusalem, ‘Innan nawe. Umayin yu patul naw,
nga tumulu, nga mattakay ta kigaw na dongki.

Amman! Yu kigaw na dongki yu pattakayan na.’ T

6 A yayu nga minay laguk yu ira dud nga sinudduédn ni Apu Kesu, & sinuppél da yu
kinagi na. 7 Iniydnge ra yu ayam anna yu kigo na. A iniyulldk da yu gdmi da su bara
nayu ayam, & nattakay si Apu Kesu kuna. 8 A aru yu ira tatolay nga nepappupulu kuna,
nga iniyulldk da yu ira gagdmi da su délan nga pallakardn na. A yu ira Kéarudn nga
magaru, 31pp131ppang da yu pangapanga na kayu, nga iniyullak da _gapay s délan. 9A
nagaydya nganagaragiak ngamin yuira magaru nganapolu ka Apu dnna yu ira naporian
kuna gapay. A inikatakatol da nga kinagi, “Dayawat tam yu Patul tam, nga ginaka ni
Patul Dabid! Mepagayaya k4 Namaro yu Patul nga jinok na ta umay mammaguray!
Mepardyaw si Apu Namaro ta langi!” kud da.

10 A Jabbé ni Apu Kesu ta Jerusalem, napalla yu ira ngamin nga tatolay su ili. “Asinni
yaw?” kud da ngdmin. 11 A simibbék yu ira magaru nga nepulupult ki Apu Kesu, &
kinagi ra, “Si Apu Kesu yaw, nga abbilinan ni Namaro nga taga Nasaret su purubinsia na
Galilia,” kud da.

Yit Ange ni Apu Kesu sit Dakal nga Bale ni Namaro ta Jerusalem
Markus 11:15-19; Lukas 19:45-48; Kuan 2:13-22

12 A pakatunu ni Apu Kesu ta Jerusalem, simillung su karakaldn nga kapilli4, nga
mangilin nga bale ni Namaro, 4 pinaturidk na ngamin yu ira nga minallaku ta ldgum
nayu balay dnna yu ira nga gumugumatang. A binalabalittak na yu ira lamesa nayu ira
mindnnali ta kudrtu dnna yu ira dggitubangdn nayu ira minallaku ta lummun. 13 A kinagi
ni Apu Kesu nira, “Ajjan yu kinagi ni Namaro, nga netura su ddn nga libru, nga kunniaw,
‘Mangngégan yu balé ta Balay nga Akkimallatdn na ngamin na tatolay.” Ngam sikayu,
pabbalinan naw ta patuttukan nayu ira mindkkoko!”S kun na.

14 A minay laguk ka Apu Kesu su bale ni Namaro yu ira tatolay nga buhng anna pilay,
4 pinammapia na ira ngdmin. 15 Ngam yu ira kdtannangdn nga pdri dnna yu ira mesturu

* 2122 Yu dongki yubaddinga kabdyunga apaddu talingd na. T 21:5 sakaria9:9  21:9 salmo118:26 § 21:13
Isaya 56:7; Jeremia 7:11

nga mangituddu su tunung na rilisiod da, napporay ira nu nasingad da yu pinagaddatu
ni Apu Kesu nga makapalla. A nepalla yu pore ra ta pakaginnd ra su padddyo nayu ira
abbing tan, nga nakkatakatol, nga kud da, “Dayawat tam yu ginaka ni Patul Dabid.” 16 A
iniyabbl da laguk nayu ira pari kd Apu Kesu, “Aram mu pano maginna yu kagian nayu
ira 4bbing?” kud da kuna. “A wan,” kun ni Apu Kesu. “Maginndkay. A ardn naw pano
binibbik yaw nga netura nga Ubobuk ni Namaro? Ajjan neturd nga kunniaw,
‘Yuira abbing, mdssiki yuira babaddi, netuddu nira yu makkagi su mepangnga nga addayo
raka Apu.’ ”*
17 A kabalin na nakkagi ni Apu Kesu karanniaw, ndnawén na ira laguk, 4 ndnaw ta ili nga
minay nagamma su babalay na Bitania.
Yu Kdayu nga Ari Mabbunga
Markus 11:12-14, 20-24
18 A ta pannawak, pattoli di Apu Kesu ta ili, & nabisinédn. 19 A nasingan na yu kayu
nga igo ta aggik na dalan, & jimikki kuna, ta innan na nu ajjan bunga na. Ngam awan
bulubugd ta nasingan na nga bunga na, nu ari 14 diptiru don. A kinagi na laguk st kdyu,
“Ari ken bulubugd mabbunga!” A dagardga nallelay dnna nakkatang yu kdyu. 20 A yu
ira sinudduén na, napélla ira ta pakasingad da karanniaw. “A ngattd, ta dagaraga nga
nakatdng yawe kayu?” kud da. 21 A simibbdk si Apu Kesu, 4 kinagi na nira, “Kuruk yu
kagiak ku nikayu. Nu kuruk nga mangikatala kayu k& Namaro, anna ari kayu bulubuga
mabbabéng, makud naw gapay sangaw yu kunnay su kingngua sawe kayu. A ari 14
kunnian yu awayya naw, ta nu kagian naw tane puddul, ‘Magali ka tan nga umay ta
bebay,” 4 makua laguk. 22 A nu mangikatala kayu k4 Namaro, maguray 14 yu kiddawan
naw nga pakimalla naw kuna, a mapaluro sangaw,” kun ni Apu Kesu.
Yu Meyannung st Paggapudn nayu Pakdwayyd ni Apu Kesu
Markus 11:27-33; Lukas 20:1-8
23 A nanoli laguk si Apu Kesu su dakal nga bale ni Namaro, tapé mangituddu su
ira tatolay. A pangituddu na nira, minay kuna yu ira kdtannangdn nga péari dnna yu
ira karakalan nga Kudio, & iniyabb(i da kuna, “Anni yu pakdawayydm nga mangngua ta
ngamin karanniaw nga akka-akkuam mu? Asinni yu nangiyawa nikaw su pakawayyam?”
kud da kuna. 24 A simibbak si Apu Kesu nira, 4 kinagi na, “Ajjan gapay bi yu iyabbt ku
nikayu. Nu matabbak nawa, 4 kagiak ku gapay nikayu yu paggapuan nayu pakawayya.
25 A yawe yu iyabbl ku. Isaw pano yu paggapudn naylu pakawayya ni Kuan nga
Minannigi? Naggapu ka Namaro, onu naggapu ta tolay?” kun na. A nakkaka-abba-
abbll ira, “Anni yu itabbak tam? Nu kagiat tam ta naggapu ki Namaro, & kun na sangaw
nittam, ‘A ngatt4, ta ari kayu nanguruk kuna?’ 26 A nu kagiat tam ta naggapu ta tolay,
maganassing ittam su ira tatolay, marake akkudad da ittam. Ta aggira ngamin, ibildng da
ta kuruk nga 4bbilindn ni Namaro si Kuan,” kud da. 27 A yayu nga initabbak da ka Apu
Kesu, “Aram mi garé ammu,” kud da. A kinagi ni Apu Kesu nira, “A arak ku gapay laguk
kagian nikayu yu paggapuan nayu pakawayya nga mangngua su akka-akkuak ku,” kun
na.
Yit Angngarigdn nga Meyannung st ira Dud nga Mawwagi
28 A nagéngngarigan si Apu Kesu laguk, 4 kinagi na, “Anni yu kagian naw ta ure naw
nga meyannung karanniaw. Ajjan yu tolay nga ydma na dua nga ana na nga lallaki.
A minay su kaka, a kinagi na kuna, ‘Ana ku, e ka bi mattarabdku su komdn,” kun na.
29‘Molang ku,” kun na ana na kuna. Ngam sangaw, nabbabawi su initabbak na kd ammo

na, & minay gala. 30 A minay yu yama ra st mekarud nga ana na, 4 kinagi na gapay kuna
ta kunnay su kinagi na su kaka na. “‘Wan, Ammo. Umaya,” kun nayu uridn. Ngam ari
minay. 31 Asinni nira yi nanuppal su kinagi nayu yama ra?” kun ni Apu Kesu. A kinagi
ra, “Yukaka ngay!” Akinagini Apu Kesu nira, “Wan, 4 kuruk yawe nga kagiak ku nikayu
nga karakalan, ta yu ira mindlliwd nga kunnay su ira mindngngilogd nga minattuki ta
buwi dnna yu ira babbay nga mindkkarallaw, mapolu ira nga mesipa su pammagurayan
ni Namaro anneé nikayu. 32 Ta si Kuan nga Mindnnigu, minay nga mangituddu nikayu su
napia anna matunung nga tuttulan naw nakuan, tapé mabbalin ta napia yu dggangngud
naw, ngam aran naw kinuruk. Ngam nanguruk kuna yu ira minattuki ta buwi dnna yu
ira bdbbay nga minakkarallaw. A mdssiki nu nasingan naw yu pabbabawi ra, ari kayu paga
nabbabawi tape kurugan naw yu inituddu na,” kun ni Apu Kesu.

Yit Angngarigdn nga Meyannung su ira Karakaldn nga Kudio
Markus 12:1-12; Lukas 20:9-19

33 A kinagi na laguk ni Apu Kesu nira, “Ginndn naw paga yu tddday nga angngarigdk
ku. Ajjan yu tolay nga nammuld ta tibas st &kkomanén na. A inalitukdn na yu kobasan, 4
pidde na gapay yu dppappatdn ta Ubas, tapé apan na yu tabbuk na. A pidde na gapay
yu atannéng nga balay, nga &jjipatdn nayl maggudardia su kobasan. A ta kabalin na
nappadday, inikargu na su ira mindnnaron, & ndnaw nga minay ta arayyu nga lugar.

34“A gapu ta jiminakal nga nabbunga yu Ubas, & jiminittal yu pappusik da. A jinok na
laguk nayu makakkud ta kobasan yu ira aripan na su ira manaron ta kobasan na, tape
mala da yu balle na. 35 Ngam ta labbe da ta kobasdn, gindpu da ira nayu ira mindnnaron.
A tadday yu pinalapalu da, 4 pinapate ra yu mekarud, dnna pinayang da ta batu yu
mekatallu. 36 A yaylu nga jinok na mangin nayl makakkud yu aru nga aripan na anné
suira olu nga minay. Ngam kingngud ra ma gapay ira nayu ira mindnnaron ta kobasan.

37 «A ydyu nga ninono nayu makakkua ta kobasan ta doban na laguk yu ana na nga
umay su ira minannaron, ta kagian na ta nono na, ‘Yawe nga ana ku yu kukurugan
nga pakimorayad da,” kun na. 38 Ngam ta pakasingan nayu ira mindnnaron su an na,
inigagange ra, ta kaglad da, ‘Ye! Aggina yu makakkud ta kobasan sangaw nu matay yu
yama na. Ara! Et tamin, ta papatayat tam tapé kukua tam sangawin yu kobasan,” kud da.
39 A gindpu da laguk, 4 inilawad da su ndlitukdn nga kobasan, 4 pinapéte ra.

40 “A anni laguk yu akkudn nayl makakkua ta kobasan s ira mindnnaron sangaw nu
umay su kobasan na?” kun ni Apu Kesu nira. 41 A simibbak ira kuna, & kinagi ra, “Ari
bulubuga mabbabang nga mamapatay su ira narake nga minannaron, tape ikdrgu na yu
kobasan na sangaw su ira tanakuan nga minannaron nga mangiyawa kuna su balle na
sangaw nu mapusik,” kud da. 42 A kinagi ni Apu Kesu nira, “Uwan 4! A ardn naw paga
pano nabibbik yu dannga netura nga Ubobuk ni Namaro? Ajjan yu netura nga kunniaw,
‘Yu tddday nga batu nga panakitan nayu ira mappadday ta balay, aggina gala yu nabbali

ta &nndddagan na balay.

Yaw yu kingngué ni Apu Namaro, & neralla yu kapalla tam megapu kuna.’f

43 A yayl nga kagiak ku nikayu,” kun ni Apu Kesu nira, “méssiki nu sikayu nga Kudio
yu pinili ni Namaro addé ngaw, patalian na kayu sangaw. Ta gapu ta panakitan naw yu
sinulla na nga mammaguray, ari kayu mesipa su pammagure ni Namaro nu ari gala yu
ira tatolay nga magaydya nga manuppal su ipakud na nira. 44 A ngdmin ira nga kun na
mesiddukal su batu, kunnay ira ta mapakkapakka. A ngamin yu ira mapannatan nayu
batu sangaw, marappi ira nga maburuburd,” kun ni Apu Kesu.

45 A pakaginna nayu ira kdtannangén nga péri dnna yu ira Parisio sl ira dngngarigén ni
Apu Kesu, ndnndmmuad da ta aggira yu ubu-ubobugan na, nga meyarik su ira nanaki
su makakkud ta kobasan dnna meyarik ira gapay su ira nanaki su batu nga nabbali ta
dnndddagén na balay. A yayu nga mappana yu pore ra. 46 A pinarubéad da nakuan
gaputan, ngam nagandssing ira s ira magaru nga tatolay, gapu ta kinuruk nayu ira
tatolay ta abbilindn ni Namaro si Apu Kesu.

22

Yt Angngarigdn nga Meyannung sit Bodd
Lukas 14:15-24

1A nagangngarigan paga si Apu Kesu. A kinagi na, 2 “A kunniaw yu keyarigan nayu
angngisipa ni Namaro ta tatolay su pammagure na. Ajjan yu patul nga namardn ta
boda nayu ana na nga lalaki. 3 A kabalid da namaran, jinok nayu patul yu ira aripan
na nga umay magagal su ira tatolay nga inapa na. Ngam nanaki yu ira inapa na nga
umay makibod4. 4 A yayu nga jinok na laguk nayu patul yu ira tanakuén nga aripan
na. A kinagi na nira, ‘Kagian naw bi su ira inapa ku ta umay 14 ira nga umay, ta déan
nga naparan yu ipabboda mi. Napartingin yu ira baka anna yu ira mataba nga kigaw, &
napardanin ngdmin yu mawdk tam,” kun na. > Ngam pinagurdyad da yu pangagal nayu
patul nira, a inupu da yu akka-akkuad da. Ajjan yu ira nga minay ta dkkomanad da anna
yu ira minay nalldku. 6 A yu ira kdrudn, gindpu da yu ira kdrudn nga aripan nayu patul,
a inipasapasirdnad da ira, &nna pinapate ra yu ira karuan.

7«A pakardmak nayu patul karannian, nepalla yli pore na, 4 jinok na yu ira suddalu na,
ta ed da papatdyan yu ira namapatay. A sinuggira yuilira. 8 A kinagi nalaguk nayu patul
su ira aripan na, ‘Dan nga naparanin ngamin yu ipabbod4, ngam ari mepangnga yu ira
olu nga inagaldk ku. 9 E kayu ta ddpun, &4 apatan naw nga umay makibod4 yu ira ngadmin
nga masingan naw, kun na. 10 A minay laguk yu ira aripan nayu patul, 4 inagalad da
ngéamin yu ira narangnganad da ta ddlan, nga tatolay nga napia onu narake. A yayu nga
napannu yu bale nayu patul su ira makiboda.

11 “A minay laguk yu patul nga nakiubobuk su ira &lliuk na, 4 nasingan na yu tadday
nga ari nappabbisti ta dkkibod4. 12 A iniyabb(l nayu patul kuna, ‘Kopuk Kku, ngattd, ta
simillung ka saw nga ari nappabbisti ta dkkibodd?” kun nayu patul. A ari nakatabbak
yu tolay. 13 A kinagi na laguk nayu patul su ira masserbi kuna, ‘Gaputan naw ta
baluran naw, a ilappak naw ta lawan su kakallatan, nga gian nayu ira gikulukuletan,
nga mangngarangngaringngi megapu su jiga da.’ 14 A kinagi na laguk ni Apu Kesu,
“Aru yu ira nga agalan ni Namaro nga tumuttul kuna, ngam baddi 14 yu ira napili na
nga mesipa kuna.”

Yu Pangiyabbii da ta Meyannung su Pappagda ra ta Buwi su Patul
Markus 12:13-17; Lukas 20:20-26
15 A ta kabalin na yaw, ndnaw laguk yu ira Parisio tan, 4 minay ira nakkaka-ubu-ubobuk
nu kunnasi yu dnnukuk da ki Apu Kesu ta meyannung st ubobuk na. 16 A yayu nga jinok
da laguk k& Apu Kesu yu ira kabulud da nga Parisio, nga nepappupulu su ira kdbulun ni
Patul Erodo. A labbé da st gidn ni Apu Kesu, kinagi ra kuna, “Apu, ammu minga awan ta
angngilogd mu dnna kuruk yu ituddum nga bilin ni Namaro nga ipakud na ta tatolay. A
awan ta irumurumdam nga tatolay, gapu ta awdan ta ikaburung mu nu anni yu kagiad
da, maéssiki nu makdwayyd ira. 17 Kagiam mu bi laguk yi nono mu nga meyannung
karanniaw. Ardn na pano ipugik nayu tunung tam yu pappaga tam ta buwi ka Sisar, nga
patul nga mammaguray ta Roma?” kud da. 18 Ngam natagena ni Apu Kesu yu narake

nga nono da. A yayu nga kinagi na nira, “Sikayu, nga agippipia! Ngatta, ta paraparubdn
nawa nga tukuban? 19 Ipasingan naw bi nikan yu kudrtu nga ipappaga naw ta buwi,”
kun na. A iniyawa da kuna yu pira. 20 A iniyabb( ni Apu Kesu nira, “Asinni yu maké-
alinu dnna makangngdgan nga nemarkd sawe pird?” kun na. 21 “Si Patul Sisar,” kud da. A
kun nalaguk ni Apu Kesu, “A kukud ni Patul Sisar laguk yu pird nga naméarkan ta kagappa
nayll mammang na dnna yu ngégan na. A yayll nga pagan naw yu buwi nga meyannung
su pakdwayya na. A tuppalan naw gapay yu ipakua ni Namaro nikayu, nga meyannung
su pakdwayya na gapay,” kun ni Apu Kesu. 22 A pakaginna nayu ira kabulun ni Patul
Erodo anna yu ira Parisio su kinagi ni Apu Kesu, nepalla yu kapalla da su kasirik nayu
itabbak na. A ndnawad da.

Yu Meyannung st Paginnanole nayu ira Ndmmatay

Markus 12:18-27; Lukas 20:27-40

23 A tan nga dggaw gala, minay gapay yu ira kdrudn nga Sadusio. Aggira yu makkagi
ta ari maginnanolay yu ira nammatay A jiminikKi ira nga nagiyabbt ka Apu Kesu. 24 A
kinagi ra, “Mesturu, ajjan yu neturd nga inituddu na ngaw ni Moyses. ‘Nu matay yu
lalaki nga natayan na yu atawa na nga awan ta ana da, mawak nayu wagi nayu natay
nga atawdan na yu balu, tapé maganad ira, 4 mebilang yu ana da ta ana nayu wagi na nga
natay.’ 25 A géri, ajjan sawe gidm mi yu ira pitu nga mawwawdgi nga lallaki. A nangatawa
yu kaka, 4 natay nga awdan ta and na. A yayu nga inatdwa nayu uridn na yu balu, nga
asipak na. 26 A natay laguk yu mekarud nga laldki gapay nga awan ta and na. A kunnian
gapay yu nesimmu su mekatallu nga lalaki dnna yu ira dumaddaddan nga wawwagi na
adde sumekapitu. Aggira ngamin, nattutubbatad da nga inatdwa yu babay nga balu nayu
kakd ra, 4 natay ngamin yu ira mawwawégi nga awan ta ana da. 27 A naporian nga
natay gapay yu babay. 28 A yawe bi yu iyabb( mi nikaw. Noka nu duttal yu dggaw na
paginnanolay nayu ira ndmmatay, asinni laguk su ira ngaw pitu nga lallaki yu atdwa nayu
babay? Nepatalugaring ta inatdwa ra ngamin nga pitu,” kud da.

29 A simibbék si Apu Kesu nira, 4 kinagi na, “Nakaliwa kayu ta pannonono naw, gapu
ta ardn naw gare mannammudn yu ddn nga neturd nga Ubobuk ni Namaro, dnna ardn
naw gapay manndmmudn yu pakawayyd ni Namaro. 30 Sangaw nu maginnanolay yu ira
nadmmatay, mapatalidnin yu dggian na tatolay, a kunnay ira su ira daroban ni Namaro ta
langi, nga ari makiatdwa dnna mangatawa. 31 A ta meyannung su paginnanolay nayu ira
ndmmatay, aran naw paga pano nabibbik yu kinagi ni Namaro nikayu? Neturd yaw nga
kinagi na, 32 ‘Sikdn si Namaro, nga pakimoraydad di Abrakam kari Isak kd Akup,” kun
ni Namaro. A si Namaro, ari gemma yu pakimorayan nayu ira ndmmatay, nu ari gala
yu pakimorayén nayu ira matolay,”* kun ni Apu Kesu nira. 33 A ta pakaginna nayu ira
magaru nga tatolay karannian nga kinagi ni Apu Kesu, napdlla ira su pangituddu na. Ta
nanndmmudd da ta mepattolay 14 paga yu ira ngaw naggaka nira, di Abrakam kari Isak
k& Akup, madssiki nu natay yu baggi ra ngaw nga nabayagin lage na nakkagi ni Namaro
ta aggina yu pakimorayad da.

Yu Kapoludn nayu ira Taddan ni Namaro nga Mawdk na Tolay nga Tuppdlan
Markus 12:28-34; Lukas 10:25-28

34 A pakaginna nayu ira Parisio ta ari nakatabbédk yu ira Sadusio k4 Apu Kesu,
naggagammung ira, 4 jiminikki ira kuna. 35 A ajjan nira yu abugadu nga makawayya
ta meyannung su tunung nayu rilisiod da. Nagiyabbt kd Apu Kesu, ta paruban na
tukubdn, 4 kinagi na, 36 “Mesturu, anni yu kapoluan nayu ira ngdmin nga taddan ni

* 22:32 Exodo 3:6

Namard nga mawéak na tolay nga tuppalan?” kun na. 37 A kinagi ni Apu Kesu kuna, “
‘Iddi-iddukam mu yu Yapum nga namaro nikaw megapu su ngamin nga aya nayu putum,
megapu sl ngdmin nga urem, 4nna megapu sil ngdmin nga nond mu.’T 38 Yane yu napolu
nga tunung nga mawak na tolay nga tuppalan. 39 A negitta su kapoludn yi mekarué nga
tunung ni Namaro, nga kunniaw: ‘Iddi-iddukam mu yu ira ikattolem gapay nga kunnay
su pangiddu mu su baggim.’f 40 A yawe ira duéd nga tunung ni Namaro yu nabbatayan
nayu ira ngamin nga tunung nga inikatala ni Namaro ka Moyses anna yu ngamin nga
inituddu nayu ira abbilinan ni Namaro addé ngaw.”

Yt Angngiyabbii nayu Tolay nga Meyannung stt Mangiyiglt nga Mangngdgan ta Kiristu
Markus 12:35-37; Lukas 20:41-44
41 A gapu ta ajjanin yu ira Parisio nga naggagammung, 4 lage ra nanaw, nagiyabb si
Apu Kesu nira, nga kun na, 42 “Anni laguk yu kagian naw nga meyannung su Mangiyigu
nga mangngagan ta Kiristu, nga umay mammaguray? Asinni yu naggaka kuna?” kun
na. A simibbak ira, 4 kinagi ra, “Aggina yu ginaka nayu ngaw Patul Dabid,” kud da. 43 A
iniyabbii na laguk ni Apu Kesu nira, “A nu kuruk nga ginaka nayu ngaw Patul Dabid,
ngattd laguk ta kinagi ni Patul Dabid ta aggina yu Yapu na? Ta yayu inipeyubobuk na
ngaw nayu Ikararua ni Namaro ka Dabid, nga kunniaw:
44<Si Apu Namaro, kinagi na su Yapu: E ka bi magitubang ta jiwandk ku,
sl 4ggitubangdn nayll meparayaw, 4dde ta arak ku apputan yu ira malussaw nikaw.’§
45 A gapu ta pakkagi ni Dabid ta aggina yu Yapu na, ngatta laguk ta kagian naw ta
ginakd na gala ni Dabid?” kun ni Apu Kesu nira. 46 A awan bulubuga ta makatabbak
ka Apu Kesu. A yayl nga namegapu tan nga dggaw, awan bulubugé ta makeyangnga nga
magiyabbl kuna.

23

Yu Pamappaldn ni Apu Kesu nga Meyannung su ira Parisio dnna yu ira Mesturu nga
Mangituddu ta Rilision
Markus 12:38-39; Lukas 11:43, 46; 20:45-46
1 A pagubu-ubobuk ni Apu Kesu st ira magaru nga tatolay dnna yu ira sinuddudn na,
kinagi na laguk, 2 “Yu ira mesturu nga mangituddu ta rilision dnna yu ira Parisio, ajjan
yu pakéawayyé ra nga ibukaldn yu tunung ni Namaro nga inipetura na ka Moyses. 3 A
yayu nga kurugan naw anna tuppalan naw laguk ngadmin yu kagiad da nikayu. Ngam
ardn naw parigén yu akka-akkudad da, ta arad da tuppdalan yu ubu-ubobugad da. 4 A aru
yu ilanna da su tunung nga ipakua ra nikayu, nga narigd nga mapaluro, nga kunnay ta
nardmma nga ipakattu ra nikayu, ngam arad da kayu bulubuga abbagan nga mangattu.
5 A ngdmin yu akka-akkuad da, akkuad da ta arubang na tatolay, tapé masingan nayu
ira tatolay anna daydwad da ira. Yayu nga parakalad da yu aggiandn nayu papel nga
neturatdn nayu Ubobuk ni Namaro, nga ibabbak da ta muka da &4nna labunagad da. A
paképadduad da yu uge na barawési ra, nga ipappeddarayo ra gapay. 6 A nu umay ira
makilallang, onu maggagammung ira su paggagammungad da, ikdya da magitubang
su kapidndn nga aggitubangdn nayu tolay nga mepardyaw. 7 A pappassiar da ta dépun,
kayatdd da yu pakimore nayu ira tatolay nira anna mangabbun nira ta Mesturu.
8 “Ngam sikayu, ardn naw iyanugu nga abbunad da kayu ta Mesturu nayu ira kdbulun
naw. Ta mawwawdgi kayu, & awan gemma ta mesturu naw nu ari sikan gald nga
tattddday. 9 A ardn naw abbunan ta Ammo yu ira kdbulun naw sawe dabbuno, gapu ta

tattddday 14 yu Ammo naw nga si Namaro nga ajjan ta langl. 10 A aran naw iyanugu nga
abbunad da kayu ta Apu, gapu ta tattddday 14 yu pakiyadpuan naw, nga sikdn nga si Kiristu
nga naggapu ki Namaro. 11 A yu makdwayyéa nga tolay nga katannangdn naw, mawak
nga aggina yu masserbi nga mangabbdak nikayu, nga kun na aripan naw. 12 Ta yu tolay
nga mappeddarayaw, aggina yu mepagukak sangaw nga mepasirdndn. A yu tolay nga
tumulu nga gumukak, aggina yu mepotun sangaw nga meparayaw.”

Ipalappa ni Apu Kesu yit Nono nayt ira Appé Pipid, nga Mangituddu ta Rilision dnna yu
ira Parisio

Markus 12:40; Lukas 11:39-42, 44, 52; 20:47

13 A kinagi na paga ni Apu Kesu, “Magimuguk kayu, sikayu nga mesturu nga mangi-

tuddu tarilision naw dnna sikayu nga Parisio, nga appa-appé nga tumuttuttul kd Namaro.
Agippipid kayu! Anni ngilla yu dmmagikdru ni Namaro sangaw nikayu! Nakaliwa kayu
ta pangituddu naw, megapu su kotun na nono naw. Ari kayu bulubuga nga mesipa
su pammagure ni Namaro megapu su narakeé nga aggangngud naw. Ari 1a yu panaki
naw nga mesipa, nu ari gapay ta ilogd naw yu ira tatolay nga makkaraga nga mesipa
su pammagure ni Namaro. Manaki kayu nga tumuttuttul kd Namaro, 4 aran naw ira
anugutan nga tumuttuttul kuna.

14 “Magimuguk kayu, sikayu nga mesturu nga mangituddu ta rilision dnna sikayu nga
Parisio. Napid yu lawan naw, ngam narakeé yu unak naw. Agippipia kayu! Ngatta,
ta lannapan naw yu ikdru naw k& Namaro? Ngattd, ta darogatan naw yu ira babbay
nga balu, tape gubatan naw yu kukua ra dnna bale ra. A kabayagan naw yu akkimalla
naw, tape mepasingan su ira tatolay ta napia kayu, ngam appe pipia kayu la. Yayu nga
mappana sangaw yu dmmagikdaru ni Namaro nikayu.

15 “Magimuguk kayu, sikayu nga mesturu nga mangituddu ta rilision dnna sikayu nga
Parisio. Agippipid kayu! Ngattd, ta dumaki kayu ta dammadang na bebay nga umay ta
arayyu nga lugér, tapé aleran naw madssiki tattddday nga patuttulan naw. A nu ajjan
sangaw yu mapatuttul naw, ya 14 mepdangnga nga labbetan na yu api ta impiernu nga
arimadda ta ddde ta &dde, nepatalugaring ta narake yu akka-akkuan na anne su kingngua
naw.

16“Magimuguk kayu, sikayu nga kun na buling nga mangituddu ta dalan st ira kdbulun
na nga buling. Ta pangituddu naw, a ngatta, ta kagian naw, ‘Nu ipappagassingan na
tolay yu mangilin nga bale ni Namaro su pangitabba na, aran na mawak nga tuppalan yu
initabba na. Awan ta liwa na nu aran na tuppalan yu initabba na. Ngam nu yu bulawan
nga ajjan talagum nayu mangilin nga bale ni Namaro yu ipappagassingdn na, mawak nga
tuppdlan na yu initabbd na,” kun naw. 17 Kunnay ta buling kayu dnna ulapa! Anni pano
yu kangilinan? Mangilin pano nakuan yu bulawan nga ajjan ta bale ni Namaro nu ari la
megapu su kangilin nayu bale ni Namaro?

18 “A ngatt4 ta kagian naw, ‘Nu ipappagdssingdn na tolay yu dngngiyatangén, aran na
mawak nga tuppalan yu initabba na, ta awan ta liwa na nu aran na tuppalan. Ngam
nu ipappagdssingdn na yu iyatdng na k& Namaro nga ipotun na su angngiyatangdn, a
mdawdk nga tuppalan na yu initabbd na,” kun naw. 19 Ari pano kuruk nga kunnay kayu ta
buling! Anni pano yu kangilindn? Mangilin pano yu iyatang na tolay kd Namaro, nu ari
gald megapu ta nepotun su mangilin nga éngnglyétangén? 20 A yayl nu ajjan yu itabba
na tolay kd Namaro, & nu ipappagassingdn na yu angnglyatangan nga mangilin, mesipa
gemma gapay yu Ngamin nga meyatang tan. 21 A kunnian gapay, nu ipappagassingan
na tolay yu mangilin nga bale ni Namaro, mesipa gemma gapay su pappagassingdn
na si Namaro nga maggian ta bale na. 22 A nu ipappagassingdn na tolay yu langi, nga
pammagurayan ni Namaro, mesipa gemma gapay si Namaro nga mammaguray tan.

23 “Magimuguk kayu, sikayu nga mesturu nga mangituddu ta rilision anna sikayu nga
Parisio, ta pagikaruan na kayu sangaw ni Namaro. Agippipid kayu! Ngattd, ta iyawé
naw ki Namaro yu mekamapulu nga makkakeruma nga kiruk na atang nga inimula
naw, ngam aran naw tuppalan yu tunung nga kuruk nga mawak naw nga tuppalan. Ari

matunung yu akka-akkudn naw. Awén ta dngngikalld naw su ira kdbulun naw. A ari
kayu mekatala. Napid yu pangiyawa naw su mekamapulu kd Namaro, ngam mawak
naw gapay nakuan nga ari lonan yu napid nga akka-akkudn naw nga matunung anna
yu angngikdlla naw su ira kdbulun naw anna yu panuppal naw su pakawayya naw nga
mekatala nikayu. 24 Meydrik kayu ta buling nga mangituddu ta dalan su ira kdbulun
na nga buling. Tangngagan naw ta napia yu karuan nga ituddu nayu tunung, ngam
pinagurayan naw yu kapidnan nga ituddu na nga mawak naw tuppdalan. Meyarik kayu
gapay tamangalissisuinuman na, tapéirian na yuila, ngam golpian natallanan sangaw
yu kamel!

25 “Magimuguk kayu laguk, sikayu nga mesturu nga mangituddu su rilision anna
sikayu nga Parisio, ta pagikaruan na kayu sangaw ni Namaro. Agippipia kayu! Ngatta,
ta maguga kayu ta passuelu anna tariaw, tape narenu yu lawan na. Ngam ari narenu
yu ajjan ta unak naw, ta ardn naw napakarenudn yu nono naw. Mangilogo kayu anna
mokkuk kayu nga ari makdappak! 26 Sikayu nga Parisio, kunnay kayu ta buling! Papoluan
naw nga pakarenuan bl yu naraké nga nono naw, nga ari masingan, tape mepasingan
sangaw ta napia gapay yu akka-akkuan naw.

27«“Magimuguk kayu, sikayu nga mesturu nga mangituddu ta rilision naw dnna sikayu
nga Parisio, ta pagikaruan na kayu sangaw ni Namaro. Agippipid kayu! Ta kunnay kayu
ta tanam nga napappuraw ta pinta, nga nakasta yu lawan na, ngam ta unak ajjan yu
tulutuldng na natay dnna narinl nga nabuyu. 28 A kuruk nga karannian yu keyarigén
naw, ta kunnay ta napid dnna matunung kayu ta dnninganan na tatolay, ngam narake yu
unak naw, ta appé pipia kayu nga minalliwd.”

Yu Pangipakdnndmmu ni Apu Kesu su Pamagikaru ni Namaro
Lukas 11:47-51

29 A kinagi na paga ni Apu Kesu, “Magimuguk kayu, ta pagikaruan na sangaw ni
Namaro nikayu, sikayu nga mesturunga mangituddu ta rilision anna sikayu nga Parisio.
Agippipid kayu, ta pakastan naw yu katanaman nayu ira ngaw abbilinan ni Namaro anna
yu pantiong nayl ira ngaw napia nga tatolay. 30 A kagian naw, ‘Nu ajjan kamila nakuan
su ngaw aggaw nayu ira naggaka nikami, ari kami nepattaddday su ira minammapatay
sl ira kabulud da nga abbilindn ni Namaro, kun naw. 31 A megapu su kagian naw,
palappatan naw ta kuruk nga sikayu yu ginaka nayu ira ngaw namapatay su ira ngaw
abbilindn ni Namaro. 32 Ara! Balinan naw laguk yu nardke nga pinegapuandn nayu
ngaw ira naggaka nikayu. 33 Kunnay kayu ta 4nd na irdw, ta naggigitta kayu su ira
ngaw naggakda nikayu, nga narake yu nono da dnna mindngngilogo ira. Egga pano yu
awayya naw nga mattalaw, tape ari kayu mekanakana su pamagikaru ni Namaro ta
impiernu? Ari kayu gemma makalilli kuna! 34 A ydyu nga dobak ku sangaw nikayu
yu ira abbilindn ni Namaro, yu ira masirik, dnna yu ira mesturu, ta ed da kayu nakuan
tuddudn. A papatdyan naw sangaw yu ira kdrudn nira, 4 ipdtd naw ta kurt yu ira kérudn,
4 ajjan yu ira nga paligatan naw sangaw su ira dggagammungdn naw. A ta pattélo ra,
sissimmadtan naw ira 14, & jigirigdtan naw ira ta ngamin nga ili nga angayad da. 35 A yayu
nga mekanakana kayu gala sangaw su pamagikaru ni Namaro su ira namapatay su ira
ngamin nga napia nga tatolay, nga namegapu ta adde ngaw ka Abel nga ana ni Lakay
Adan, ta adde ka Sakaria, nga ana ni Barakid, nga pinapate naw su lallatan nayu bale
ni Namaro dnna yu dnnuggidn ta meyatéang, 36 A kuruk yu kagiak ku nikayu, sikayu nga

gakagaka ngawe, mekanakand kayu su pamagikaru ni Namaro, megapu su pamapate
nayu ira ngaw naggaka nikayu su ngamin ira nga abbilindn na.”

Yu Pangiddu ni Apu Kesu su ira taga Jerusalem

Lukas 13:34-35

37 A kinagi na laguk ni Apu Kesu, “Sikayu nga taga Jerusalem! Nepalla yu daddam

ku, ta ardn nawa ginnan! Papatdyan naw yu ira abbilindn ni Namaro anna payangan naw
ta batu yu ira nga jinok na nga manuddu nikayu! A namepigid yil inamma-ammung
ku nakuan nikayu nga kunnay su angngammung na upa su piya na, ngam manaki kayu!
38 A yayu nga sikayu lallaguk maguray, ta ndnawdn na kayin, nga pinagurayén ni Namaro.
39 A yaw kagiak ku nikayu. Ardn nawa sangawin masingan ta a4dde ta dattal na 4ggaw nga
panoli, a takkilaldn nawa anna kagian naw, ‘Dayawat tam yu Umay nga pannakabaggi ni
Apu Namaro nga mammaguray!” ”*

24

Yu Pangipakanndammu ni Apu Kesu su Karabba na noka nayu Dakalnga Bale ni Namaro
ta Jerusalem

Markus 13:1-2; Lukas 21:5-6

1 A pano ni Apu Kesu su mangilin nga kapillid, nga bale ni Namaro, minay kuna yu ira

sinudduan na, ta ituddu ra kuna yu ira makkakeruma nga balay su dakal nga kapillia.
2 A simibbak si Apu Kesu nira, a kinagi na, “Innan nawe ngamin yawe ira nakasta nga
balay kunangan, ta kukurugan nga kuruk yu kagiak ku nikayu, nga awan bulubuga
ta dakal nga batu nga mabattang sangaw su gidn na, massiki 1a tadday, nga ari sangaw
mewarawara, gapu ta marabba ngdmin sangaw,” kun na.

Yu Jiga nga Duttal sangaw

Markus 13:3-13; Lukas 21:7-19 ]

3 A ta pano ni Apu Kesu ta Jerusalem, minay su puddul na Olibo, & nagitubang tan. A

jimikki k& Apu yu ira sinudduan na, aggira 14, a kinagi ra kuna, “Apu, kagiam munge
bi nikami, nu kéni yu kesimmu nayu ngdmin nga kinagim gangu nikami? A anni yu
pandakkilalam mi ta duttdlin yu panolim dnna yu pagaddekdn na aggaw?” kud da kuna.
4 A kun ni Apu Kesu nira, “Magimuguk kayu tapé awén ta mangilogd nikayu, marake
mepakkéttuay kayu laguk su panguruk naw nikdn. > Ta aru yu ira mattutubba nga
umay, nga makkagi ta aggira yu MakKiristu. A aru yu ira nga ilogo da sangaw, nga
mepakKkattuay su panuttul da nikan. 6 A mardmak naw sangaw yu ira makigerra nga
aranni nikayu dnna yu ira makigerra gapay sangaw ta arayyu nga lugar. Ari kayu
mabburung nu mamegapu danniaw, ta mawdak nga mesimmu danniaw, ngam ari paga
yaw yu pagaddekan na dabbuno. 7 Ta makigerra sangaw yu makkakeruma nga tatolay

si ngamin nga lugér da dnna pappatuldd da. A duttal sangaw yu bisin ta makkakeruma
nga lugér, anna lunik st makkakeruma nga gidn. 8 A ngamin danniaw yu pamegapu na
jigd nga kunnay su pappasikal nayu magana.

9 “A sangaw nu mamegapu yu jiga, ikalusso ra kayu nayu ira tatolay megapu su
panguruk naw nikén. A gaputad da kayu laguk dnna ikeka ra kayu ta arubang nayu ira
makawayyd, tape jigirigtad da kayu dnna papatdyad da yu ira kdrudn nikayu. 1A aru yu
ira nga pallikurdnad da yu dngnguruk da nikén. A makkakalussaw ira d&nna makkakardnuk
ira. 11 A aru yu ira mattd-abbilindn nga ardn na jinok ni Namaro, 4 aru yu ira tatolay
nga ilogo da, nga mekattuay su panuttul da nikan. 12 A gapu ta yu pagaru na kinaréake
nga akka-akkuan na tatolay, mallummin sangaw yu aya nayu ira aru nga tatolay.

* 23:39 Salmo 118:26

13 Ngam yu ira nga makeyattam su jigd, nga napasigagga yu panguruk da nikan ta
addeé ta pagdddekan, meyigl ira nga mepattolay kA Namaro ta adde ta adde. 14 A lage
na pagaddekan na aggaw, melayalaya ta ngamin nga tatolay ta dabbuno yu napia nga
dédmak nga meyannung sit pammagure ni Namaro. A ta kabalin na yaw, duttdlin laguk
yu pagaddekan na aggaw na dabbuno.”
Yu Meyannung su Makadlla-allirdk nga Makdnnandssing
Markus 13:14-23; Lukas 21:20-24
15 A kinagi na paga ni Apu Kesu, “Masingan naw sangaw yu makalla-allirdk nga
makannandssing, nga mappassippil nga mandddak si mangilin nga gian nga aran na
pakawayya nga panaddagan nga kunnay su kinagi na ngaw gari ni Daniel, nga yu ngaw
bbilindn ni Namaro.* A yu ira mabbibbik karanniaw, pare bi ta kinndmmudad da laguk
yu kebalindn na. 16 A nu masingan naw yaw sangaw, & sikayu nga maggian ta Judiya,
méawdk naw mattdlaw s gidn naw nga umay ta puddul. 17 A yu tolay nga ajjan ta
nammudk na bale na, aringin laguk tullung su unak na bale na nga manga ta kukua na.
18 A yui tolay nga ajjan ta dkkomandn, aringin laguk lubbé nga umay manga ta gami na.
19 Bay! Kabbi, ta makallalla yu ira mabussi dnna yu ira mappasusu sangaw nu duttal
dannian nga dggaw. 20 A yayu nga ipakimalla naw laguk kd Namaro ta ari mekanna yu
pattdlo naw ta ammidn onu ta dggaw na dggibanndk. 21 Ta ydyu nga duttdlin yu nepalla
nga jiga paga anneé su nesimmu ta dddé ngaw kaparo na dabbuno ta 4ddé kunangan, a
massiki ta 4ddé noka awan bulubugé ta kagitta na. 22 A nu ardn na pangarian ni Namaro
yu dggaw na jigd, awan nakuan ta tolay nga matolay ta dabbuno. A yayu nga pangarian
na sangaw laguk ni Namaro danniaw nga dggaw megapu su ira pinili na nga tatole na.”
23 A kinagi na paga ni Apu Kesu, “A yayl gapu na nga nu ajjan yu makkagi nikayu,
‘Innan nawe, ajjanin saw yu Kiristu!” onu ‘Ajjanin tuke!” nu kud da, aran naw kurugan.
24 Ta duttdl sangaw yu ira nga dppé Kiristu dnna yu ira dppé abbilindn ni Namaro, &
ipasingad da sangaw yu pamagaddaturanga makapalla, tape ilogo da nakuan massiki yu
ira pinili ni Namaro, tape mekdattuay ira nakuan su panuttuttul da k Namaro. 25 Ginndn
naw laguk ta napid, ta kinagikin nikayu danniaw lage na mesimmu, tapé ddn nga ammu
naw anna ari kayu melogo. 26 A yayu nga nu kagiad da nikayu, ‘Ye, ajjanin si Kiristu
tukewa su puddul”’ ari kayu gumon. A nu kagiad da, ‘Ajjan nga nattutti su ldgum na
balay!” ardn naw kurugan. 27 Ta sangaw nu manolinga, sikdn nga Kakd na ngdmin na
tatolay, mepasingan yu panoli nga kunnay su kild nga mamannawdk ta langi adde ta
lalassangén ta 4ddé ta lalammaran. 28 A ammu naw yu bunnake nga, ‘Mdssiki nu sisaw
nga gian nayu natay, yayu paggagammungan nayu ira gayang,” ” kun na.
Yu Panoli na sangaw ni Apu Kesu
Markus 13:24-27; Lukas 21:25-28
29 A kinagi na paga ni Apu Kesu, “A sangaw nu mappasa danniaw nga jigiriga, &
dagaragi nga makkalla yu bildk dnna ari mannawék yu buldan. A mappanna yu ira
bituan, 4 mewarawara ngamin yu ajjan ta langl. 30 A mappasingan laguk ta langi yu
panéakkilaldn st panoli, sikdn nga Kaka na ngamin na tatolay. A ngdmin makkakeruma
nga tatolay ta dabbuno, makald yu daddam da dnna neralla yu pabbo ra. A masingad
danga nga umay nga naggapu ta utun nga mepulu ta kunam, sikdn nga Kaka na ngamin
na tatolay, nga makawayya ta ngamin anna maddalingardng megapu su karayo nga
naggapu ki Apu Namard. 31 A ajjan sangaw yu magamariung nga masikan. A ta
pagamariung na, dobak ku laguk yu ira darobak ku nga umay mangammung su ira

* 24:15 Daniel 11:31

tatolay nga pinili ni Apu Namaro, aggira ngamin nga naggapu su giad da ta ngamin
nga lugar nga aranni anna arayyu, ta aruk na ammidndn, abagatan, lalassangan, dnna
lalammaran.

Yu Keyarigdn nayu Kayu nga Igo

Markus 13:28-31; Lukas 21:29-33

32“Innan nawe yu kdyu nga igo,” kun ni Apu Kesu. “Nu masingan naw ta mallugu yu
panga na, ammu nawin ta nappasangin yu ammidn dnna mangulingin yu tiempu. 33 A
kunnian gapay, nu masingan naw sangaw ta mesimmu danniaw nga kunnay su kinagi
nikayu, ammu naw ta kuruk nga mabikin, 4 manolinga. 34 A kuruk yu kagiak ku nikayu,
nga mesimmu ngamin danniaw nga kinagi lage na matay ngamin yu ira tatolay nga
matolay kunangan. 35 A massiki nu mapasa sangaw yu dabbuno &dnna ngdmin yu ajjan
ta langl, ngam maggian 14 ta adde ta addé yu ngdmin nga ubobuk ku, nga ari bulubuga
moli.

Awdn ta Tolay nga Makdnndmmu stt Aggaw dnna Oras nga Panoli ni Apu Kesu Kiristu
Markus 13:32-37; Lukas 17:26-36

36 “A ta meyannung ta dattdl na dggaw onu oras nga panoli, awdn bulubuga ta
makannammu, nu ari gald si Ammo. Ta massiki yu ira daroban ni Apu Namaro nga
maggian ta langi, ardd da ammu. A sikdn gapay nga Ana na, arak ku ammu, gapu ta si
Ammo 1& yu makannammu.

37 “A ta kunnay su kingngikingngud nayu ira tatolay su ngaw kegga ni Noe, kunnian
gapay yu akka-akkuan nayu ira tatolay sangaw nu aggaw nga panoli. 38 Ta yu ira ngaw
tatolay ta kegga na ngaw ni Noe, awan ta assing da lage na nalitu yu ngamin nga
dabbuno, 4 sinuttul da 14 yu negagangay nira nga nakkakakan dnna amma-amminum anna
naggagattawa adde ta tallung ni Noe su dakal nga barangay. 39 A arad da ninono yu
mesimmu nira dddé ta jiminakal yu danum anna nalitu yu dabbun, 4 neburuk ira ngdmin
nga nalaggaban. A kunnian gapay yu mesimmu sangaw nu manolinga.

40 “A yayl nga sangaw nu manolingd, ta dngngarigdn nu ajjan dua nga lallaki nga
mattarabaku su dkkomanad da, 4 mala sangaw yu tadday, danna mabattang yu kabbulun
na. 41 A nu ajjan dud nga babbay nga mabbdyu, & mala yu tadday, dnna mabattang yu
kabbulun na. 42 A ydyu nga magimuguk kayu laguk, ta aran naw gemma ammu yu
aggaw nga labbe ku, sikan nga Yapu naw. 43 Ata angngarigdn, nu ajjan yu makabbalay,
a4 nu ammu na nakuan yu oras na ange nayu minakkoko, & ari nakuan makkaturuk nu
ari la maggudrdid, tape ari makatallung yu mindkkoko sut unak na bale na. 44 Yayu nga
kunnian gapay nikayu, magimuguk kayu laguk, tapé dan nga naparan kayu, ta sikdn nga
Kaka na ngamin na tatolay, umaya sangaw nu aran nawa iddanaman,” kun ni Apu Kesu.

Yu ira Aripan nga Mekatala anna yu ira Aripan nga Ari Mekatala
Lukas 12:41-48

45 A kinagi ni Apu Kesu, “A ta angngarigdn, nu ajjan yu aripan nga mekatala anna
masirik, aggina yu tullatan nayu yapu na nga manaron su ira kdbulun na nga aripan,

tape aggina yu mangiyawa nira ta kanad da su negagangay nga pakkakad da. 46 A napia
yu dggidn na yane aripan nu maratang nayu yapu na nga kunnian yu akka-akkuan na.
47 Kuruk yu kagiak ku nikayu, nga yane aripan yu ikatala na sangaw nga makkdargu
ta ngdmin nga kukud na. 48 A ta dngngarigdn nu narakeé yu aripan, 4 kagian na ta
nono na ta megaggak tdmma nga mabaydk paga yu labbeé na yapu na. 49 A yayu nga
palapalutan na laguk yu ira kdbulun na nga aripan. A y4 1a tdngngagan na yu makipakén
dnna makipappissan sl ira mindggillellaw. 50 A ikdddaga 1a sangaw nga lubbeé yu yapu na
sU 4ggaw nga aran na iddanaman, 4 makadddk yu aripan su labbé na. 51 A pakaramak

na ydpu na su narake nga kingngua na, talamanan na laguk, 4 ipe na su gian nayu ira
agippipid, tape mekanakana su ira gikulukuletdn nga mangngarangngaringngi megapu
su jiga da.”

25

Yit Angngarigdn nga Meyannung sit ira Mapulu nga Mdmmagingdnay
1 A kinagi na paga ni Apu Kesu, “A sangaw nu pagaddekdn na dggaw, nu duttal yu
pammagure ni Namaro ta dabbuno, kunniaw yu aggian nayu ira tatolay ta dabbuno.
Meydrik ira ta mapulunga mammagmganay ngainipuludayutulura, tape ed dadapunan

yu nobiu nga umay ta boda. 2 A loku yu limé ira nga mémmaginganay. A lima gapay yu ira
nasirik.

3“A yu ira lima nga magingénay nga loku, inipulu da gapay yu tulu ra, ngam arad da
gare bindlun yu maydn na tulu ra. 4 Ngam yu ira limd nga nasirik, inipulu da yu tulu ra,
anna binalud da gapay yu mayéan na tulu ra, tape ari ira sangaw mapunuén. 5 A gapu ta
nabayak nga ari limibbé yu nobiu, nakatumma nga nakakaturuk laguk yu ira ngdmin
nga mammaginganay.

6 “A tangngd na gabi, ajjan yu nakkatol, 4 kinagi na, ‘Ajjanin yu nobiu! Umay
ngin! Ara! En nawin dapunan!” kun na. 7 A giminikkéng laguk yu ira mapulu
nga mammagingdnay, 4 pinardd da yu 4ggisinganad da. 8 A kinagi nayu ira loku nga
mammagingdnay su ira nasirik, Tdddn naw kami ngé su balun nayu tulu naw, ta
madddakanin gare yu ira isingam mi!” kud da. 2 ‘Ari” kun nayu ira nasirik nira. ‘Maraké
ari makato nittam ngémin. E kayu ngilld guméténg ta mawdak naw,” kud da. 10 A nanaw
laguk yu ira loku nga mémmagingdnay, tapé umay ira gumatang. A su kapallikuk da,
nattallabbe yt nobiu. Ayuira mammaginganay nga dan nga naparan dnna magiddi-iddak,
nepulu ira su nobiu nga simillung su abbodan, & naserran yu puerta

11«A mangandnnudn, limibbeé yu ira loku nga méammaginganay. A nagglan ira ta puerta
nga nakkatol, nga kud da, ‘Apu, Apu, patallungan kami bi, kud da. 12 A simibbdk yu
nobiu nira, 4 kinagi na nira, ‘Molanga, ta arat takayu amma-ammu,” kun na. 13 A yayu
nga kagiak ku nikayu nga mapparan kayu laguk, ta ardan naw ammu yu dggaw dnna oras
nga panoli!” kun ni Apu Kesu.

Yt Angngarigdn nga Meyannung sit Angngiyusd na Tatolay ta Kukud ra
Lukas 19:11-27 .

14 A nagangngarigdn si Apu Kesu paga, 4 kinagi na, “A sangaw nu manolinga, kunniaw
yukeyarigan nayu pammagure ni Namaro. Ajjan yu marikunga tolay nga maggagannua
nga umay ta arayyu nga lugar. A kabalin na naggagannu4, inagaldn na yu ira aripan na,
4 inikargu na nira yu kukud na. 15 Iniyawa na yu lima ribu su tadday nga aripan na. A
dud ribu yu iniyawa na sit mekarua. A maribu yu iniyawa na su mekatallu, ta iniyawa
na su ira kataggitddday yi meyannung su pakadwayya na. A kabalin na nangiyawa nira,
nanaw laguk.

16 “A pdno nayu yapu ra, 4 yu aripan na nga nangalawa ta lima ribu, dagardga nga
pinakkumersiu na ngamin yu iniyawa nayu yapu na, & nakagandnsia ta lima ribu. 17 A
kunnian gapay su aripan na nga nangalawa ta dua ribu, nakaganansia ta dua ribu.
18 Ngam yu aripan na nga nangalawa ta maribu, en na inikokkok yu kuértu nayu yapu
na, tape awan ta makalek kuna.

19 “A pappasd na aru nga dggaw, nanoli yli ydpu nayu ira aripan, 4 inagélan na ira,
tapé umay ira makikuentd kuna. 20 A minay kuna yu neddén ta lima ribu, & kinagi

na kuna, ‘Apu, limd ribu yu iniyawd mu nikén. A ajjanin yawe mapulu ribu, gapu ta
nakagandnsidnga ta lanna na nga limd ribu,” kun na. 21 A kinagi nayl yapu na kuna,
‘Napid yu kingnguam. Kuruk nga napia ka nga masserbi nikén, ta pangikatalakan ka! A
gapu ta mekatala ka su baddi nga inikargu nikaw, aru sangaw yu ikatala ku nikaw. E ka
saw laguk, ta mesipa ka nga mepagaydaya nikan nga yapum! kun na.

22 “A kabalin na yaw, siminubba nga minay laguk sl ydpu na yu mekarua nga aripan
na nga neddan na ta dud ribu. A kinagi na, ‘Apu, ajjan yu iniyawa mu nikan nga dud
ribu 4nna yu lanna na gapay nga dud ribu nga naganénsid,” kun na. 23 A kinagi nayu
yapu na gapay kuna, ‘Napia yu kingnguam. Kuruk nga napia ka nga masserbi nikan, ta
pangikatalakan ka. A gapu ta mekatala ka su baddi nga inikargi nikaw, aru sangaw yu
Lkatalé ku nikaw. Ara! E ka saw laguk, ta mesipa ka nga mepagayaya nikan nga yapum!’

un na.

24 «“A kabalin na yaw, minay laguk yu mekatallu nga aripan na nga neddén ta maribu,
a kinagi na su yapu na, ‘Apu, ammu gemma ta mapporay ka nga awan ta alla mu, ta
apam mu yu bunga nayl ardm mu inimuld dnna maggatak ka s ardm mu kKinomadn. 25 A
yayu nga nagandssinga, a inikokkok ku yu kuartum nga iniyawa mu nikan. Itoli yawe
ngin nga kukudm, kun na. 26 A kinagi nayu yapu na kuna, ‘Kitarake ka nga aripan nga
kitatalakak! Ngattd, ta kagiam mu ta mappusiga su ardk ku inimuléd dnna maggataga su
arak kukinoman? 27 A nu kuruk nga ammum, ngatt4, ta aram mu pinakappidn ta bangku
yu iniyawa ku, tapé sangaw nu manolinga, a itolim laguk nakuan yu kudrtu anna yu
ana na? 28 A kinagi na laguk su ira kdrudn nga aripan na, ‘Apan naw yu kudrtu nga
ajjan kuna, 4 iyawa naw su tddday nga ajjan yu mapulu ribu kuna. 29 Ta yu tolay nga
mekatalad, malannapan sangaw yu neyawa kuna, tapeé aru sangaw yu ajjan kuna. Ngam
yu tolay nga ari mekatald, mari sangaw mdssiki yu baddi nga neyawa kuna. 30 A yawe
tolay nga awdn ta serbi na, itabba naw laguk ta lawdan su kakallatan. Yane yu gidn nayu
ira gikulukuletan nga mangngarangngaringngi megapu su jigd da.” ”

Yit Pamanunni ni Apu Kesu ta Tatolay sit Pagdddekdn na Aggaw

31 A kinagi na paga ni Apu Kesu, “Sangaw nu manolingd nga mammaguray, sikin
nga Kaka na ngamin na tatolay, ajjan nga mepulu nikdn yu ira ngdmin nga daroban
ni Namaro. A magitubanga nga meparayaw su dggitubangdn nayl Mamanunnu. 32 A
meyarubang nikan sangaw ngamin yu ira tatolay nga makkakerumd, nga naggapu ta
ngémin nga lugar ta dabbuno. A passinnak ku ira laguk ta dud nga sinna nga kunnay su
pamassinna nayu minénnaron st ayam na nga karneru nna kajjing. 33 A yu ira tatolay
nga napia yu nono da, aggira yu ipé ta jiwanak ku. A ta jimigi yu pangipayak ku su ira
narake yu nono da.

34 “A kabalik ku sangaw mamassinna nira, sikdn nga Patul nga mammaguray, kagiak
ku suira ajjan ta jiwandak ku, ‘Sikayu yu inikalla nayu Yama. Umay kayu laguk mesipa su
pammagurayan na, nga dan nga inipardn na nikayu adde ngaw ta kaparo na dabbuno.
35 Ta ammu naw mangikdlla, & nu nabisina ngaw dnna napangala, pinakdn nawa
dnna pinenum nawa. A nu minaya ngaw nikayu nga naggapu ta arayyu nga lugér,
napid yu dngngdlliuk naw nikdn, ta inildggum nawa. 36 A sit ngaw awdana ta barawasi, &
binarawasian nawa. A nu natakika ngaw, sinarondn nawa. A su kebaluk ku ngaw, en
nawa sinullinén,” kuk ku sangaw nira. 37 A iyabb(i da laguk nikdn nayu ira matunung
nga ajjan ta jiwanak ku, a kagiad da, ‘Apu, kani yu pakasingam mi ngaw nikaw nga
mabisin d4nna mapangél, 4 sikami yi namakén dnna namenum nikaw? 38 A kani yu
pappassiar mu ngaw ta gidm mi nga kun na alliuk nga naggapu ta arayyu nga lugar, a

sikami yu nangalliuk nikaw? A kani yu pakasingam mi ngaw nikaw nga nagilongan, a
sikami yu namarawdsi nikaw? 39 A kani yu pakasingam mi ngaw nikaw, nga nataki ka
anna nebdluk, & sikami yu nanullun nikaw?’ kud da sangaw. 40 A sikan, nga Patul nga
mammaguray, kagiak ku sangaw nira, ‘Kuruk yawe nga kagiak ku nikayu, ta massiki
nu tattaddday 1a yu inikalla naw nga inabbagan, nga kagukaban nga tolay nga makituddu
nikan, & nebilang ta pangikalla naw nikan,” kuk ku nira sangaw.

41 “A kagiak ku sangaw laguk su ira tatolay nga ajjan ta jimigi, ‘Manaw kayu nikén,
sikayu nga pagikaruan ni Apu Namaro. Metabba kayu sangaw su api nga ari bulubuga
madda, nga dan nga neparan kari Satanas dnna yu ira daroban na. 42 Ta su ngaw kabisik
ku dnna kapangal ku, awan bulubugé ta iniyawa naw nikdn. 43 A ta pakialliuk ku ngaw
nikayu, ardn nawa pinadduld. A ta pagilongak ku ngaw, ardn nawa iniddan ta barawési.
A ta kataki ku &nna kebaluk ku ngaw, ardn nawa gare sinullunan,” kuk ku sangaw nira.
44 A jyabbil da sangaw gapay nikan, 4 kagiad da, ‘Apu, kani pano yu pakasingam mi
ngaw nikaw nga nabisin anna napangal, nga nakialliuk onu nagilongan, nga nataki anna
nebdluk, ngam ardm mi ka inikélla nga inabbdgdn?’ kud da nikan sangaw. 45 A kagiak
ku nira sangaw laguk, ‘Kuruk yu kagiak ku nikayu, ta gapu ta panakitdn naw nga
abbagan yu tadday nga kagukaban nga tolay nga manguruk nikan, & nebilang ta sikan
yu nanakitdn naw nga inikalla,” kuk ku sangaw nira. 46 A yayu nga danniaw yu umay
sangaw ta impiernu, nga api nga ari bulubugd madda, 4 marigirigd ira ta addé ta adde.
Ngam yu ira matunung, mepattolay ira nga mesipa kd Namaro ta adde ta adde.”

26
Yu Pangigagadnge ra ka Apu Kesu
Markus 14:1-2; Lukas 22:1-2; Kuan 11:45-53
1 A kabalin ni Apu Kesu nga nagubobuk ta ngamin karanniaw, kinagi na su ira
sinuddudn na, 2 “Ammu naw gemma nga dud nga aggaw ldkin pangeé nayu piesta nga
panaddamat tam ta pattalebak nayu daroban. Yurin sangaw nga dggaw yu kepagapu ku,
sikdn nga Kaka na ngamin na tatolay, tape mepataka ta kuru,” kun na nira.
3 A tdn nga 4dggaw, ajjan yu ira Katannangdn nga pdri dnna yu ira karakaldn, nga
naggagammung ta dakal nga bale nayu kotundn nga pari nga mangngagan ta Kayapas.
4 A inigagange ra nu kunnasi yu paggapu da dnna pamapate ra ka Apu Kesu nga awan

bulubuga ta makanndmmu. 5 A nagglgltta yu nono da nga nakagi, “Arat tam igiddan su
piesta, marake akkuad da ittam nayu ira tatolay nga makipiestd,” kud da.

Jinenudn nayu Babay yu Ulu ni Apu Kesu
Markus 14:3-9; Kuan 12:1-8

6 A ta kegga di Apu Kesu ta Bitania, ajjan ira st bale ni Simon nga yl ngaw naggoggong
nga pinammapia na. 7 A ta pakkakdad da, ajjan nga jimikki k4 Apu Kesu yu babay nga
nanangngal ta nakasta nga botelia nga napadday ta puraw nga batu nga alabaster.
A napannu ta nangind nga denu nga bdbbanguk. A inibubbu nayu babay ngémin yu
babbanguk ta ulu ni Apu Kesu. 8 A pakasingan nayu ira sinuddudn na su kingngud nayu
babay, napporayira. A nakkaka-ubobuk ira, & kinagira, “Ye! Keng4 14 yu babbanguk!” kud
da. 9 “Aru nakuan yu kelakudn na, nga meyawa nakuan su ira pobare,” kud da. 19Ngam
ammu ni Apu Kesu yu ubobugad da, & kinagi na nira, “Ngatta, ta buruburionan naw
yawe babay? Kuruk nga napia yu kingngué na nikan. 11 A yu ira pobare, mepaggian
ira nikayu ta 4ddeé ta 4ddé. Ngam sikan, aringa nikayu mepaggidn ta adde ta adde. 12 A
pangibubbu nayu babay su babbanguk ta ulu, pinardn na yu baggi ta ketanam ku sangaw.
13 A kuruk yu kagiak ku nikayu, nga massiki sisaw nga gian su ngamin nga dabbuno yu

pangilayalayatan na tolay su napia nga damak, mepakannammu gapay yu kingngua na
yawe babay nikdn, nga panaddaman na tatolay kuna.”

Yu Pangitaratu ni Kudas su ira Maggdpu ka Apu Kesu
Markus 14:10-11; Lukas 22:3-6
14 A kabalin na yaw, ndnaw yu mekamapulu dua nga sinudduén ni Apu Kesu, nga
mangngagan ta Kudas Iskariote, & minay su gidn nayu ira kdtannangén nga pari. 15 A
iniyabbl na nira nga kun na, “Pigid yu itddddn naw nikan, nu ituddu nikayu si Kesu?” A
pinagédd da ta tallupulu nga pird nga pinalata. 16 A ydylu nga pinegapudn ni Kudas nga
nagala-alek ta awayyda na nga mangituddu ka Apu Kesu, tape magapu da.

Yu Pangngilid di Apu Kesu su Piesta nga Panaddamad da ta Pattalebdk nayu Daroban
Markus 14:12-21; Lukas 22:7-14, 21-23; Kuan 13:21-30

17 A jimittal laguk yu olu nga dggaw nayu Piestd, nga pakkakan nayu ira Kudio su pan
nga awdén ta allappardn na.* A minay ki Apu Kesu yu ira sinudduén na, & iniyabb
da kuna, “Sisaw yu ikdy4 mu nga pangiparanam mi ta pamugak tam su piesta?” kud
da. 18 A kinagi na, “E kayu su tddday nga tolay nga ajjan tan nga ili na Jerusalem, &
kagian naw kuna ta ipakagi nayu mesturu naw ta ‘Duttal ngin yu 4ggo, 8 mataya sangaw.
Umay kamingin laguk ta balem, sikdn anna yu ira sinuddudak ku gapay, tapé kuman
kami sit panaddamadn su pattalebak,’ kun naw kuna.” 19 A yayu nga sinuppél nayu ira
sinudduan na yu inibilin na nira, 4 inipardd da yu pamugak da ta piestd na panaddaman
ta pattalebdk nayu daroban.

20 A ta pajjibba, nakkakalallang di Apu Kesu dnna yu ira mapulu dud nga sinuddudn
na. 21 A ta pakkakdad da, kinagi na nira, “Kuruk yu kagiak ku nikayu, nga ajjan nikayu yu
tddday nga mangituddu nikan sangaw,” kun na. 22 A pakaginna ra karanniaw, nepalla
yu daddam da, 4 kinagi ra nga kataggitadday kuna, “Apu, ari sikdn yu kagiam mu, uné?”
kud da. 23 A initabbak ni Apu Kesu, 4 kinagi na, “Aggina yu kagidddk ku nga nangisosaw
ta pan s nangisosawdk ku. 24 A sikan nga Kaka na ngamin na tatolay, mataya sangaw
gemma, nga kunnay su inipalappa nangaw ni Namaro su dan nga neturd. Ngam kakabbi
la yu tolay nga mangiranuk nikan. Napia ngilld nakuan nu arineyand!” kun ni Apu Kesu.
25 A si Kudas Iskariote, nga mangituddu sangaw kuna st ira maggapu kuna, kinagi na,
“Mesturu, sikdn pano yu kagiam mu?” A kinagi ni Apu Kesu kuna, “Asinni paga laguk
duma?” kun na.

Yu Kaporiandn nga Pamugak di Apu Kesu
Markus 14:22-26; Lukas 22:14-20; 1 Korinto 11:23-25

26 A pakkakad da paga, in ni Apu Kesu yu pan, 4 nabbalabala ka Namaro. A kabalin
na nabbalabala, giddigiddud na yu pan nga inisinek na su ira sinuddudan na anna kinagi
na nira, “Manga kayu ta kanan naw, ta baggi yaw,” kun na.

27 A kabalin na yian, ind na laguk ni Apu Kesu yu inumad da, 4 nabbalabala ka
Namaro. A kabalin na nabbalabala, iniyawa na nira dnnakinagina nira, “Sikayu ngamin,
mattutubba kayu nga dmminum sawe. 28 Ta yawe yu ddga nga mamalldddd su bagu
nga taratu ni Namaro, yu daga nga mebubbu sangaw megapu ta aru nga tatolay, tape
mapakoma ira ta liwiliwa da. 29 A kagiak ku nikayu, aringakin &mminum st naggapu su

* 26:17 Yane Piestd yuPanaddamdannayuira Kudio su pattalebdk nayu daroban ni Namaro su bale ra su pakipaggiad
da ta Egipto. A partiad da gapay yu kigaw nga karneru, nga kunnay st kKingngud nayu ira ngaw naggaka nira, lage ra
pinay yu daga na ta utun dnna taging na puerta na bale ra, tape mattalebak 14 yu daroban ni Namaro, dnna ari ira
mekanakana su ira Egipto, su pamapdate na ngaw nayu daroban su ira kaka nga 4né da.

tabbuk na ubas ta 4ddé noka nu mepattatadday ittam nga amminum su bagu, sangaw nu
ajjan ittam su pammagurayan ni Ammo ku.”

30 A kabalin na yaw, nattatadday ira nga nakkansion st 4dddyo ra kA Namaro. A nanaw
iralaguk nga minay ta puddul na Olibo.

Yu Pangipalappa ni Apu Kesu ta Pandjji na sangaw ni Eduru kuna
Markus 14:27-31; Lukas 22:31-34; Kuan 13:36-38

31 A gapu ta pallakak di Apu Kesu nga umay ta puddul, kinagi na su ira sinuddudn
na, “Sikayu ngamin, kunangane gala nga gabi, tattdjjian nawa, ta yayu sangaw yu
kapaluro nayu dan nga neturd nga Ubobuk ni Namaro, nga kunniaw: ‘Papatdyak ku
yu mindppdrak, & mewarawara sangaw yu ira karneru na, gapu ta awan ta manaron
nira.’f 32 Ngam sangaw nu maginnanolaya, oluat takayu turin ta purubinsia na Galilia,
aiddagat takayu tan.”

33 A su pakkagi ni Apu Kesu nira ta tattdjjidd da sangaw, kinagi ni Eduru kuna, “Ari
sikdn. Massiki nu aggira ngamin nga kabuluk ku yu manajji nikaw, ngam sikan, arat taka
bulubuga nga tdjjidn,” kun na. 34 Ngam kinagi na laguk ni Apu Kesu kuna, “Kuruk yu
kagiak ku nikaw, ta sangaw nu gabi, lage na magittarakkd yu manu, a kapamillum
sangawin nga nakkagi ta ardm ma ammu.” 35 Ngam kinagi na paga ni Eduru kuna,
“Massiki nu mataya sangaw nga mekana nikaw, arak ku bulubuga ilimak ta ammu taka!”
kun na. A kunnian gapay yu kinagi nayu ira ngdmin nga sinudduén na.

Yu Pakimalla ni Apu Kesu ka Namaro ta Gidn na Getsemani
M arkus 14:32-42; Lukas 22:39-46

36 A kabalid da kimindn, ndnaw laguk di Apu Kesu dnna yu ira sinuddudn na, & minay
ira ta gidn nga mangngdgan ta Getsemani. A kinagi ni Apu Kesu nira, “Magitubang kayu
saw, ta ek ku bi tuke nga makimi-imalla,” kun na. 37 A inipult na di Eduru &nna yu ira
dud nga dna ni Sebedo. A nakald laguk yu daddam na dnna naramma yu gako na. 38 A
kinagi na nira, “Mdaggekakin matay ta nepalla nga daddam ku! Maggian kayu bl saw nga
mepattura nikan,” kun na.

39 A kabalin ni Apu Kesu nakkagi nira, mindrayyu nira ta baddi laguk, & namalittukak
nga nallakak ta dabbun, nga nakimalla, nga kinagi na, “Ammo ku, nu awayya na, ililli
ma su jigd nga patayak ku. Ngam ari yu ure yu mapaluro, nu ari gala yu urem,” kun
na. 40 A kabalin na nakimalla, nanoli su gidn nayu ira tallu nga nepult kuna, & naratang
na ira nga nakkaturuk. A kinagi na ki Eduru, “Ngatt4 pano, ta ardn naw awayya nga
mepatturd nikan ta mdssiki 14 tangoras? 41 Mattura kayu laguk nga makimadlla, tapé ari
kayu mekattuay su angnguruk naw. Ta mdssiki nu ddn nga naparan yu nono na tolay nga
manguruk, ngam makapi garé yu baggi na, nga ari mamaluro,” kun na.

42 A kabalin na nga nilukdk ira, mindrayyu si Apu Kesu mé ta baddi nira, & pinidduan
na nakimalla, a kinagi na, “Ammo ku, nu kuruk nga mawak ku, &4 parubdk ku yawe jiga,
tapé mapaluro laguk ngamin yu ipakudm nikan,” kun na. 43 A nanoli ma su ira tallu, &
naratang na ira nga gikakaturugén ira 14 paga, ta arad da megimmulak. 44 A ndnawén na
iram4d, & namillu nga minay nakimalla nga kunnian gala su inipakimalla na.

45 A ta kabalin na nakimalla ni Apu Kesu, nanoli laguk su ira kdbulun na. A iniyabbi
na nira, “Ngattd, ta makkaturuk dnna magibannak kayu 1a paga? Jimittalin yu oras nga
keyalawa ku su ira mindlliwd, sikdn nga Kaka na ngamin na tatolay. 46 Gumikkang kayu
laguk. Et tamin! Innan nawe. Ajjanin yu umay mangituddu nikan,” kun na.

Yu Paggapu da ka Apu Kesu
Markus 14:43-50; Lukas 22:47-53; Kuan 18:3-12

T 26:31 Sakaria 13:7

47 A pagubobuk na paga ni Apu Kesu, limibbe si Kudas, nga mekamapulu dud su ira
sinudduén ni Apu Kesu. A nepulupult ki Kudas yu magaru nga tatolay nga aru rmas
da nga badang dnna palu, nga jinok nayu ira kdtannangdn nga pari dnna yu ira karakalan
na Kudio. 48 A lage ra umay, kinagi ni Kudas nira yu panakkilalad da kA Apu Kesu. Ta
kinagi na, “Yu tolay nga ummatak ku sangaw, aggina yu aleran naw. A gaputan naw
laguk,” kun na nira. 49 A yayl nga dagaraga nga jimikki si Kudas ki Apu Kesu. “Apu!”
kun na ki Apu Kesu, 4 inummatén na. 59 A kinagi ni Apu Kesu kuna, “Ara! Tuppélam mu
yu sinaldkkuruk mu,” kun na. A jimikki laguk ki Apu Kesu yu ira nagarmas, & ginapu da.

51 A gapu ta paggapu da ki Apu Kesu, ajjan yu tddday nga kabbulun na nga indsu na
yu badang na, 4 kittak na yu aripan nayu kotunan nga pari, & napingaran yu talinga na.
52Ngam kinagi ni Apu Kesu kuna, “Iyaldk mu yu baddng mu, ta yu tolay nga mangiyusa
ta baddng nga mangnguad ta tolay, aggina gapay yu matay ta badang. 53 Ardm mu pano
ammu ta ajjan yu awayya nga makimalla ta abbdgan nanga nayu Yama, 4 dagaraga
nga doban na yu jinibiribu nga daroban na nga umay mangiyigu nikadn? 54 Ngam nu
kiddawak ku nakuan yu kunnian nga dngngabbak na nikan, ari gare mapatuppal yu dan
nga inipetdrad na ngaw.”

55 A kinagi na laguk ni Apu Kesu sl ira magaru nga ajjan tan, “Tulisdnd pano, ta
nattagibadang dnna nattagipalu kayu nga umay maggapu nikan? Aran nawa gindpu
su ngaw pagitubang ku ta kdggdggaw su mangilin nga bale ni Namaro nga nangituddu
nikayu. 56 Ngam mesimmu ngamin danniaw tapé matuppal yu inipetira na ngaw ni
Namaro s ira ngaw &bbilindn na,” kun ni Apu Kesu. A yu ira ngdmin nga sinuddudn na,
dagaragad nga nattalawad da laguk si Apu Kesu.

Yu Pangikekad ra anna Pangiyabbti da ka Apu Kesu
Markus 14:53-65; Lukas 22:54-55, 63-71; Kuan 18:13-14, 19-24

57 A paggaplu nayu ira nagarmas kd Apu Kesu, inipano ra ta ed da ituluk su bale
ni Kayapas nga kotundn nayu ira pari. A nepaggagammung tdn yu ira mesturu nga
mangituddu su tunung &nna yu ira karakaldn na Kudio. 58 A jiminddddn si Eduru, ngam
arayyu 14 nira. A pakdddeé da ta nAmmudk na bale nayu kotunén nayu ira pari, minay si
Eduru gapay ta nammudk dnna nepagitubang su ira magguardia, tapé mannammudn na
yu kabalin na. 59 A yu ira katannangdn nga pari dnna yu ira giridméan nga Kudio, nagala-
alek ira ta massistigu nga massirisiri ta ipappaliwa da ka Apu Kesu, tape mapapate
ra. 60 A massiki nu aru yu ira massirisiri ta pangikekd ra kuna, awan ta nalerad da
nga ipamapate ra kuna. A ta manganannudn, ajjan yu dua nga tolay nga minay, 61 nga
nakkagi, “Yane tolay, kinagi na ta ajjan yu awayya na nga dabbatan yu mangilin nga
bale ni Namaro, & patadddagan na gala, & balinan na ta mekatallu nga aggaw,” kud da.

62 A pakaginna nayu kotunéan na pdri su kinagi ra, limikka laguk, 4 iniyabb® na ki Apu
Kesu, “Anni yu itabbdk mu karanniaw nga ipappaliwa da nikaw?” kun na. 63 Ngam ari
bulubuga nakkituk si Apu Kesu. A kinagi nayu kotunadn nga pari, “Mappagdssingdn ka sut
ngagan nayu siggatotolay nga Namaro, 8 kagiam mu nikami nu sikaw yu Kiristu nga Ana
ni Namaro,” kun na. 64 A kinagi ni Apu Kesu kuna, “Wan, kuruk yu nakagim. A kagiak
ku nikayu ngamin, ta pappasa na yaw sangaw, nga ari mabayak, masingan nawa, nga
Kaka na ngamin na tatolay, nga magitubang su aggitubangan nayu marayaw ta jiwanan ni
Namaro nga Makawayyd. A masingan nawa nga duttal ta kunam nga maggapu ta langi.”

65 A pakaginna nayl kotundn nga péri su kinagi ni Apu Kesu, pinisil na yu barawasi
na lapay, nga kunnay ta maguyung. A kinagi na st ira kdbulun na nga pari, “Narake yu
inubobuk na, ta ipotun na yu baggi na tapé mepaggitta k& Namaro. Arat tam mawak yu

ira massistigu su ipappaliwa da kuna. Ye! Naginna naw yu kinagi na nga aggina yu Ana
ni Namaro! 66 Anni laguk yu ure naw?” kun na. A kinagi ra, “Kuruk nga nalliwa nga
mepdangngd nga matay,” kud da. 67 A nallulutdbad da laguk yu mammang ni Apu Kesu,
anna sinusultu da. A lippilippak da gapay nayu ira karuan. 68 A kinagi ra kuna, “Sikaw
nga Kiristu, kanu, labbtinam mé nu asinni yu mallappak nikaw!” kud da.

Yu Pangilimak ni Eduru ta Pakdnndmmu na ka Apu Kesu
Markus 14:66-72; Lukas 22:56-62; Kuan 18:15-18, 25-27

69 A ajjan 14 paga si Eduru nga nepagitubang ta nammuék nayu balay. A jimikki ka
Eduru yu babay nga aripan nayu kotunan nga pari, 4 kinagi na, “Ari pano sikaw gapay
yu nepulupulu ki Kesu nga taga Galilia?” kun na. 70 A nilimak ni Eduru ta arubang da
ngamin. Kinagi na, “Ardk ku amma-ammu yu kagiam mu,” kun na.

71 A minérayyu si Eduru ta baddi laguk nga nappénge ta puerta ta jijjing na alit. A
ajjan tan yu tddday nga aripan nga babay. A pakasingan na ki Eduru, kinagi na su ira
tatolay tan, “Yawe laldki yu kabbulun ni Kesu nga taga Nasaret,” kun na. 72 A piddud na
nilimak ni Eduru. A nappagdassingén, 4 kinagi, “Arak ku amma-ammu yane tolay!” kun
na.

73 A mangandnnuén, mindranni ki Eduru yu ira tatolay nga nattataddak tan, 4 Kinagi
ra kuna, “Kuruk nga sikaw gapay yu kabbulud da! Awan ta awayyam nga mangilimak,
ta mepaggittd yu dggubobuk mu su dggubobuk nayu ira taga Galilia,” kud da. 74 A
nappagdssingdn ma si Eduru, a kinagi na, “Massiki pagikaruan nanga ni Apu Namaro
nu ari kukurugan yu kagiak ku! Arak ku bulubugd amma-ammu yian nga tolay!” kun
na. A dagaraga nagittarakko yu manu.

75 Pakaginna ni Eduru ta pagittardkkd na manu, nanono na yu kinagi ni Apu Kesu
kuna, “Lage na pagittarakkd na manu sangaw nu gabi, namillungin yu pakkagim
ta ardm ma ammu.” A ndnaw si Eduru, ta nepalld yu daddam na, & inigabbua na
nakkulukule.

27

Yu Keydnge ni Apu Kesu ka Gubinador Pilatto
Markus 15:1; Lukas 23:1-2; Kuan 18:28-32
1 A ta pannawdk, naggagammung yu ira kdtannangdn nga pdri dnna yu ira karakaldn,
nga nakkakd-ubobuk, tapeé igaginge ra yi &mmapdate ra kA Apu Kesu. 2 A kabalid da
nakkaka-ubobuk, bindluk da si Apu Kesu, & iniyange ra laguk k& Gubinador Pilatto nga
taga Roma, tapé ikeka ra ta arubang na.

Yu Pate ni Kudas Iskariote, nga Nappagapu ka Apu Kesu
Kingngua 1:18-19
3 A si Kudas nga nangiranuk k Apu Kesu, nardmak na ta pagikaruad da ta pate na si
ApuKesunga awdn taliwa na. A pakdnnammu ni Kudas su akkuad da, nakalo yu daddam
na, 4 nabbabdwilaguk su kingngué na. A en na initoli yu tallupulu nga pira nga pinaldta
sliira katannangén nga péri dnna yu ira karakalan. 4 A pangitoli na st pir, kinagi na nira,
“Apan naw, ta nakaliwdka gapu ta inipagapu ku yu tolay nga awan ta liwa na,” kun na.
A simibbék ira nga kinagi kuna, “A ardm mi ammu yian! Sikaw ldpay yu makaliwa tan!”
kud da ki Kudas. 5 A iniwari ni Kudas yu tallupulu nga pira su attallungdn nayu mangilin
nga kapillid ni Namaro, 4 nanaw laguk nga minay nga binesin na yu baggi na, 4 natay.
6 A ta pano ni Kudas, jimma da laguk nayu ira kdtannangdn nga pari yu pird. AKkinagira,
“Yawe pira yu nepappaga su inanga na tolay. Mekontarda su tunung tam nu ilanna tam
nakuan yawe pird su aggiandn nayu kuartu nga nelimu nga napakappidn ta mangilin

nga kapillia,” kud da. 7 A kabalid da nakkaka-ubobuk, ed da laguk inigdtdng yu pira ta
dabbun nayu minaddamili, nga pabbalinad da ta pangitanamad da su ira ari Kudio. 8 A
yayu nga mangngagan yane katanaman ta Naragan ta addé kunangan, gapu ta ginatang
da su kuartu nga paga nayu indnga nayu pinapéte ra. 9 A kunnian natuppal yu kinagi na
ngaw niJeremia, nga yu ngaw abbilindn ni Namaro, nga dan nga neturd nga kunniaw:
“Iné da yu tallupulu nga pird nga pinalata, nga paga na indnga na tolay nga kinagi nayu
ira taga Israel ta pattaratu ra,
104 inigatang da ta dabbun nayu mindddamili, gapu ta yayu kinagi ni Namaro nikdn.
Yu Pamestiga ni Gubinador Pilatto ka Apu Kesu
Markus 15:2-5; Lukas 23:3-5; Kuan 18:33-38

11 A pakaddé nayu ira karakaldn na Kudio ta gidn ni Gubinador Pilatto, iniyarubang da
si Apu Kesu sit Gubinador, tapé bestigardn na. A iniyabb ni Pilatto kuna, “Sikaw pano
yu patul nayu ira Kudio?” A simibbak si Apu Kesu, nga kun na, “Kuruk yu nakagim,” kun
na. 12 Ngam su pamaliwa da kuna nayu ira kdtannangdn nga pdri dnna yu ira karakaldn,
awan bulubugd ta itabbak na. 13 A yaylu nga kinagi nayu Gubinador kuna, “Ardm mu
pano maginnd yu ipappaliwa da nikaw?” kun na. 14 Ngam ari bulubugd simibbdk si
Apu Kesu. Awén bulubuga ta initabbék na su ipappaliwa da kuna. A yayu nga nakalo
yu kapalld nayu Gubinador su pagimamma na.

Pinagikarura si Apu Kesu ta Matay nga Awdn ta Liwa na
Markus 15:6-15; Lukas 23:13-25; Kuan 18:39-19:16

15 A kddaragun su piestd na panaddamadd da su pattalebak nayu daroban, ajjan yu
kustombare nayu Gubinador nga mamalubbdang su tddday nga nebdaluk nga pilian nayu
ira tatolay. 16 A tdn nga 4ggaw, ajjan yu nebaluk nga mangngdgan ta Kesu Barabas, nga
nepardmak s ira ngdmin nga tatolay megapu su narakeé nga kingngikingngua na. 17 A
paggagammung nayu ira magaru nga tatolay, yayu nga iniyabbi na laguk ni Gubinador
Pilatto nira, “Asinni yu ikdayd naw nga palubbdngak ku? Si Kesu Barabas? Onu si Kesu
nga mangngagan ta Kiristu?” kun na. 18 Ta ammu ni Pilatto ta mangabubu yu ira
karakaldn nga Kudio k& Apu Kesu, 4 yayu 1a yu ipangikeka ra kuna.

19 A pagitubang na paga ni Gubinador Pilatto st &mmanunnutén, inipakagi nayu atawa
na kuna, “Aram mu akkuan bulubugéa yane tolay nga awan ta liwa na. Ta narigaka ta
pattatagena ku su gabi, & nepalla yu burung ku megapu kuna!”

20 Ngam yu ira kdtannangdn nga pdri dnna yu ira karakaldn, pinappatapatu ra yu ira
magaru nga tatolay ta kiddawad da ka Pilatto ta palubbangan na si Barabas dnna ipapate
na si Apu Kesu. 21 A pidduén na laguk nayu Gubinador nga nangiyabb nira, “Asinni
sawe ira dud yu ikdya naw nga palubbangak ku?” kun na. A kinagi ra, “Si Barabas!” kud
da. 22 A iniyabbi ni Pilatto nira, “Anni laguk yu akkudk ku ki Kesu nga mangngagan ta
Kiristu?” kun na. “Ipepata mu ta kurt!/” kud da ngamin. 23 A iniyabb(l na mé ni Pilatto,
“Anni m4? Anni pano yu liwa na?” kun na. A nappana ira nga nangikatakatol, nga kud
da, “Ara! Ipepata mu ta kuru!” kud da.

24 A pakédnndmmu ni Pilatto ta awénin ta awayyda na su ira magaru, dnna natagena na
ta ajjan sangaw yu akkuad da nga jikku gapu ta nappana yu pagaragiak da, & nanga
yu Gubinador ta danum tapé baggawan na yu limé na ta arubang nayu ira tatolay. A
pabbaggo na, kinagi na nira, “Akkudk ku yaw nga ipakdnnammu nikayu ta awan ta liwa
ku megapu su pamapate naw sawe tolay! Sikayu laggapay noka yu manabbak kuna!”
kun na nira. 25 A inikatol nayu ira ngdmin nga tatolay nga kinagi ra, “Pagurdydm mu 14,

ta sikami dnna yu ira gakagaka mi noka yi manabbak su kapapdte na!” kud da. 26 A yayu
nga pinalubbang nalaguk ni Pilatto si Barabas nira. A kabalin na nangipapaliga ka Apu
Kesu, iniyawé na su ira suddalu, tapé ipata da ta kuru.

Yu Panguyoyung nayu ira Sudddlu ka Apu Kesu
Markus 15:16-20; Kuan 19:2-3

27 A initallung da laguk nayu ira suddalu ni Pilatto si Apu Kesu su bale naylu Gubi-
nador. A inagaldd da ngadmin yu ira kdrudn nga kabulud da nga suddalu, 4 nagarimum-
mungad da si Apu Kesu. 28 A niluppu da yu barawési na, 4 binarawasiad da ta apaddu
kurond, nga inibarungu da kuna. A inipatangngal da yu tagisi ta jiwanan nga limd na
nga kun na baston na patul. A namalittukak ira ta arubéng na, nga dppé maddayarayaw
ta panguyo ra kuna. A kinagi ra, “Ajjan ka pa nga marayaw nga Patul nayu ira Kudio!”
kud da. 30 A nallulutdbad da, 4 ind da yu tagisi nga sinangngalan na, 4 inipalapalu da
ta ulu na. 31 A kabalid da nanguyoyung Kuna, iniridd da yu apaddu nga inibarawdsi ra
kuna, 4 inibarawési ra ldggapay kuna yu barawési na ldpay. A inilawad da, tapeé ed da
ipata ta kuru.

Yu Pangipdta da ka Apu Kesu ta Kuru
Markus 15:21-32; Lukas 23:26-43; Kuan 19:17-27

32 A pano nayu ira sudddlu ta ili, nga mammartia ta dalan, nerapunad da yu tolay nga
taga Sirine nga mangngagan ta Simon. A inipakattu ra kuna yu kuru ni Apu Kesu. 33 A
nakadde ira ta gidn nga mangngagan ta Golgota, nga Gidn na Balakaba yu kebalindn nayu
ngagan na. 34 A iniyawa da nakuan ka Apu Kesu yu binarayang nga nakirugéan ta uru nga
nape, nga dmmannay ta anuti.. Ngam ta pakakakka na kuna, aran na ininum. 35 A inipéta
da ta kuru.

Kabalid da nangipata ka Apu Kesu ta kuru, nabbunu ira tape pabballayad da yu gami
na. 36 A nagitubang ira laguk nga magguardid kuna. 37 A s kuru ta aruk na ulu na ajjan
yu nipe ra nga neturatdn nga inipappaliwd da kuna nga kunniaw: “Yaw si Kesu nga
Patul nayu ira Kudio.” 38 A ajjan gapay dud ira nga tulisdn nga inipata da ta kuru da.
A pamataddak da su ira kurt da, nattangngan nayu ira tulisan si Apu Kesu, ta pinataddak
da yu tddday su jiwandan na dnna yu tadday su jimigi na.

39 A yli ira tatolay nga nattalebdk tén, gilingilingian ira nga makkakagi ki Apu Kesu.
40 Kinagi ra kuna, “Sikaw yu nakkagi ta dabbatam mu yu bale ni Namaro, 4 patdddagam
mu gald nga balinan ta tallu nga dggaw! Ye! Ara! Iyigu mu nge laguk yu baggim, nu
Ana naka ni Namaro! Ammuttak ka ngeé laguk saw!” kud da. 41 A yu ira kdtannangdn nga
pari, yu ira mesturu nga mangituddu ta tunung anna yu ira karakalan, kunnian gapay
yu dngnguyo ra kuna. 42Kinagira, “Ajjan kanu yu ira iniyig na, ngam aran na meyigu yu
baggi na, massiki nu aggina kanu yu Patul nayu ira taga Israel! Ammuttak laguk nakuan

kunangan, & manguruk ittam kuna! 43 Ikatalad na kanu si Apu Namaro! A kinagi na
ta aggina yu kuruk nga Ané ni Namaro. Si Namaro nakuan laguk yu mangiyigu kuna,

nu kuruk nga ikaya na,” kud da. 44 A kunnian gapay yu pamarabaru da kuna nayu ira
tulisan nga kagiddan na nga nepata ta kuru da.

Yu Pate ni Apu Kesu
Markus 15:33-41; Lukas 23:44-49; Kuan 19:28-30
45 A ta tangnga na dggaw, nakkalla yu tangapaddabbunin &4ddeé ta alas tares, nga
pannarek na bildk ta pugdak. 46 A ta alas tares ta pugdk, inikdddaga na 1a nakkatol ni Apu

Kesu ta nasikan, a kinagi na, “Eli, Eli, lema sabak tani?” kun na. A yaw kebalinan nayu
kinagi na, “Ammo ku nga Apu Namaro, ngattd, ta sindjjidm ma?” kun na.

47 Pakkatol ni Apu Kesu, 4 yu ira tatolay nga aranni kuna, naginna ra, a kinagi ra,
“Katolan na tdmma yu ngaw Elias nga dbbilinan,” kud da. 48 A dagaraga nga nakkarera
yu tddday nira nga en na ina yi kun na sine na attabbatabbuirtt nga nakatdng. A inipasassa
na sl nassam nga inumad da, & inipe na ta attukil, tapé ipasusst na ka Apu Kesu. 49 Ngam
yu ira karudn nga tatolay, kinagi ra, “Magiddak ittam labbi, tape masingat tam nu umay
si Elias nga mangiyigti kuna,” kud da. 50 A nakkalli méngin laguk ta nasikan si Apu Kesu,
a inibbatan na yu ikararud na, 4 nagatta yu indnga na.

51 A pakagattd na indnga ni Apu Kesu, negidddn nga napisil nga naggaddua yu
nakannak nga kortina nga nerijjing su kangilindn nga lagum, nga paggianan ni Namaro
si mangilin nga kapillid. A namegapu yu pisil na kortina ta utun na ta addeé ta gukak,
anna nallunik, 4 napakkapakkd yu ira darakal nga batu. 52 A nabbuka yu ira kueba nga
katanaman, & aru yu ira nanguruk kd Namaro nga naginnanolay laguk nga naggapu
sl ira ndmmatay. 53 A gilawalawandn ira su tanam da. A ta kabalin ni Apu Kesu nga
naginnanolay, minay dannian laguk su mangilin nga ili na Jerusalem, a aru yu ira
tatolay nga nakasingan nira.

54 A yu kapitan dnna yu ira suddédlu na nga maggudrdia k Apu Kesu, pakasingad da
ta nallunik dnna yil ngdmin nga nesimmu, 4 nepalla yu assing da. A kinagi ra, “Kuruk
nga Ana ni Namaro yaw lagugam!” kud da. 55 A aru gapay yu ira babbay nga naggian
ta arayyu ta baddi, nga mangiripa. Aggira yu nepulupulu ka Apu Kesu dnna nangabbak
kuna &dde su pano na ta Galilia. 56 A ajjan su ira babbay di Maria Maddalena, kéri Maria
nga yena di Ime ka Kuse, anna yu yena nayu ira ana ni Sebedo.

Yu Ketanam ni Apu Kesu
Markus 15:42-47; Lukas 23:50-56; Kuan 19:38-42
57 A ta pugdgin limibbé yu tddday nga mariku, nga mangngagan ta Kusé nga taga
Arimatia. Aggina gapay yu siminuttul k& Apu Kesu. 58 A minay laguk ka Pilatto, &
kiniddo na kuna yu baggi ni Apu Kesu. A binilin ni Pilatto ira ta iyawa da kuna. 59 A
en na laguk ina ni Kusé yu baggi ni Apu Kesu, 4 binungubungun na su bagu nga sinnun
nga kun na kustombare ra. 60 A pinedd4 na s unak na kuebd, nga kapakkokkok na 1a
paga ta batu tapé dan nga naparén ta baggi na lapay nu matay nakuan. A iniserra na st

attallungan na tanam yu dakal nga batu nga kinarebu na st puerta na, 4 ndnaw. 61 A ajjan
paga tan di Maria Maddalena dnna yu tddday nga Maria, nga nabattang nga nagitubang
ta arubang nayu tanam.

Yu ira Magguardia su Tanam ni Apu Kesu

62 A ta pannawak na Sabadu, nga dggibannak nayu ira Kudio, minay yu ira kKatannangén
nga pdri dnna yu ira Parisio ta gidn ni Gubinador Pilatto. 63 A kinagi ra kuna, “Apu,
manono mi yu kinagi nayu mindngngilog0 ta kegga na paga nga matolay. Kinagi na ta
maginnanolay sangaw nu mappasé yu tallu nga dggaw. 64 A yayu nga ikomé mi nikaw
ta dobam mu yu ira magguardia su tanam na adde ta mappasa yu mekatallu nga aggaw,
maraké ed da kokotan nayu ira sinuddudn na yu baggi na, nepatalugaring ta istoria ra
sangaw ta naginnanolayin. A nu kunnian yu dngngilogd da sangaw, mappana laguk
sangaw yu pangiloku ra nikami,” kud da. 65 “Wan &,” kun ni Pilatto. “Mangéa kayu laguk

sl ira maggudardid, dnna ipataron naw nira ta napia yu netanamdn na,” kun na. 66 A
minay ira laguk su kueba nga netanaman na, & nasingad da ta naserran yu tanam ta

napid, a minarkad da yu batu nga takkak na kueb4d, tapé ammu ra nu ajjan yu mabbuka
su tanam. A bittdng da laguk tan yu ira suddalu nga magguadrdia.

28
Yu Paginnanole ni Apu Kesu
Markus 16:1-10; Lukas 24:1-12; Kuan 20:1-10
1 A pappasa na Sabadu, nga aggibanndk, 4 ta alippannawdk na Liggu, minay di Maria
Maddalena anna yu tddday nga Maria, su netanaman ni Apu Kesu, ta ed da sinullunan.

2 A inikdddaga 14 nallunik ta masikan. Ta ajjan yu daroban ni Namaro nga nappagukak
nga naggapu ta langi, 4 en na laguk kinarebu yu batu nga nepanerra su attallungan na
tanam, & yaylu nagitubangan na. 3 A makatulang yu mammang na nga kun na kila,
anna kitapuraw yu gami na. 4 A yu ira suddalu nga maggudardia, pakasingad da kuna,
namippippik ira ta assing da, 4 napedda ira nga kun na natay.

5 A nagubobuk yu daroban su ira babbay. Kinagi na nira, “Ari kayu magandssing.
Ammu gemma ta ala-aleran naw si Apu Kesu nga nepdta ta kuru. 6 Awdanin saw, ta
naginnanolayin nga kun na kinagi na ngaw. Tullung kayu laguk, ta en naw innan yu
nagiddan na. 7 A mabbibi kayu 13, ta manaw kayu nga umay mangipakdnndmmu su
ira sinuddudn na ta naginnanolayin, 4 mapolungin anne nikayu nga umay ta Galilia.
Maporian kayu laguk, ta masingan naw 14 sangaw turin. Ara! Manaw kayin, ta yaw 14
kagiak ku nikayu,” kun nayu daroban nira.

8 A pakkagi nayu daroban, inapurd ra laguk nayu ira babbay nga ndnaw su tanam.
A maéssiki nu magandssing ira, ngam nepalld yu pagayaya da gapay. A nakkarera ira,
ta umay ira mangipardmak su ira sinuddudn ni Apu Kesu. 9 A péno ra nga nakkarera,
inikdddaga 14 jimindpun nira si Apu Kesu, 4 kinagi na nira, “Ajjan kayu pa!” A pakasingad
da kuna, namalittukak ira ta arubang na, & sinangngalad da yu takki na dnna nakimoray
ira kuna. 10 A kinagi ni Apu Kesu nira, “Ari kayu magandassing. En naw laguk kagian su
ira wawwagl ta umay ira ta Galilia. A tdrin sangaw yu pakkakdasinganat tam,” kun ni Apu
Kesu nira.

Yu Inirdnuk nayu ira Suddalu nga Naggudrdia

11 A péno nayu ira babbay, ndnaw gapay yu ira kdrudn nga suddalu nga nagguardid, &
minay ira ta ili na Jerusalem tape irdnuk da su ira kdtannangdn nga pari yu ngdmin nga
nesimmu. 12 A yayli nga nepaggagammung yu ira Katannangén nga pdri su ira karakaldn,
tape ubobugad da nu anni laguk yu akkuad da. A kabalid da nakkaka-ubobuk, aru yu
kuartu nga iniyawa da s ira suddalu. 13 A kinagi ra nira, “Kagian naw 14 su ira tatolay
ta minay yu ira sinudduan ni Kesu ta tangnga na gabi su pakkaturuk naw, a kinoko

da yu baggi na. 14 A nu maramak na sangaw nayu Gubinador ta nakkaturuk kayu ta
pagguardia naw, ari kayu maburung, ta sikami yu makiubobuk kuna, tapé ardn nakayu
pagikaruan,” kud da nira. 15 A ina da laguk nayu ira suddalu yu kudrtu, & kinuruk da
yu kinagi ra nga akkuad da. A yayu 14 paga yu ddmak nga massama su ira Kudio 4ddé ta
aggawo.

Yu Pappasingan ni Apu Kesu st ira Sinuddudn na
Markus 16:14-18; Lukas 24:36-49; Kuan 20:19-23; Kingngud 1:6-8
16 A minay laguk yu ira mapulu tddday nga sinuddudn ni Apu Kesu ttrin ta Galilia, su
puddul nga kinagi ni Apu nga angayad da. 17 A pakasingad da ka Apu, nakimoray ira
kuna, massiki nu nabbédbang paga yu ira kdrudn. 18 A jimikki si Apu Kesu nira, 4 kKinagi
na nira, “Neddana su ngamin pakdwayya nayu mammaguray ta langi dnna dabbuno.

19 Umay kayu laguk ta ngdmin nga tatolay ta ngamin nga lugdr, 4 ituddu naw nira yu
inituddu nikayu, tapé manguruk ira gapay nikan. A jigutan naw ira laguk, megapu
su pakawayyd ni Ammo ku anna yu pakawayyd nga Ana na, anna yu pakawayya nayu
Mangilin nga Ikararud. 20 A ituddu naw nira ta napid, tapé tuppélad da ngamin yu bilik
ku nikayu. A nonopan naw yaw, nga ajjana nga mannandyun nga mepulupult nikayu
ta &ddé ta pagaddekan na aggaw.”

Yu Napia nga Damak nga Meyannung ka Apu Kesu
Kiristu nga Initura ni Markus

Yu Meyannung su Initura ni Markus

Si Markus yu tadday su ira appa nga nangitura su napia nga ddmak nga meyannung
ka Apu Kiristu, & inistoria na yu aru nga makapalla nga kingngi-kingngua ni Apu, yu
pamagaddatu na, yu pammapid na su ira mattaki, yu pamapdano na su ira anitu, yu
pangiyangnga na su pate na megapu nittam, dnna yu paginnanole na.

Ta pagubobuk ni Apu Kesu, abbuinan na yu baggi na ta “Kaka na ngamin na tatolay,”
(2:10). A s ira kdrudn nga dggubobuk, netura ta “Ana na tolay.” A ya kebalindn na, ta
massiki nu tolay si Apu Kesu, aggina yu sigga-indngd nga makawayya. A ta pamegapu
nayu libru ni Markus, kinagi na, “Neturad sawe yu napia nga damak nga meyannung ka
Apu Kesu Kiristu nga Ana ni Namaro.”

Yu Maydn na yawe Napid nga Ddamak

Yu Bilin nga Inilayalaya ni Kuan nga Minannigu (1:1-8)

Yu Pakirigu ni Apu Kesu k& Kuan dnna Pamaruba ni Satanas kuna (1:9-13)

Yu Keggda ni Apu Kesu su Purubinsia na Galilia (1:14-9:50)

YU Ange ni Apu Kesu ta Jerusalem (10:1-52)

Kegga ni Apu Kesu ta Jerusalem su Maporidn nga Ligguan na (11:1-15:47)

Yu Paginnanole ni Apu Kesu (16:1-8)

Mappasingan si Apu Kesu anna Manoli ta Langi (16:9-20)

Yu Bilin nga Inilayalayda ni Kuan nga Minannigt
Mattiu 3:1-12; Lukas 3:1-18; Kuan 1:19-28

1 Netura sawe yu napid nga ddmak nga meyannung ki Apu Kesu Kiristu nga Anéa ni
Namaro. 2 Kunniaw yu pamegapu nayu napia nga bilin ni Namaro. Ajjan yu inipetura
ni Namaro ka Isaya, nga yu ngaw nabbilindn na. A inittra ni Isaya yu kinagi na ngaw ni
Namaro su And na, nga kun na,

“Yawe yu abbilinak ku nga dobak ku ta mapolu anné nikaw,
tapeé pardnan na yu dalan nga pallakaram mu.*

3 Aggina yu makkatakatol ta kaldllammatan. Yaw ikatakatol na:
‘Umayin si Apu! Paranan naw yu dalan na.
Tunungan naw yu pallakaran na.’ ”f

4 A napaluro yawe nga initira ni Lakay Isaya, ta jimittal ta kaldllammatan si Kuan
nga Manigl. A aru yu ira tatolay nga minay ta kalallammatdn, tapé ginniginnad da yu
kagian na. A kinagi na nira, “Mabbabawi kayu su liwiliwa naw, dnna makirigu kayu,
nga pangipasinganan naw su pabbabawi naw, 4 pakoman na kayu ni Namaro,” kun na.
5 A naddagaraddan yu ira tatolay nga minay ka Kuan ta kalallammatdn, nga naggapu ta
tanga purubinsia na Judiya dnna yu ira ngdmin nga taga Jerusalem. A inipalapalappa da
yu liwiliwd da, 4 jinigu ni Kuan ira su danum na Jordan.

6 Nabbarawasi si Kuan ta gami nga napadday ta duddu na kamel, nga ayam nga
sindppukul bara na. A nabbaraka ta tabbi na aydm. A ya 1a kanan na yu durun anna issi
na asukan. 7 A yawe yu bilin nga inilayalaya ni Kuan: “Ajjan yi umayin nga maporian
nga tumubba nikan, nga makawayyd anné nikan. A aringa mepangngd nga mangubbak

* 1:2 Netdra yu kdrudn nayu kinagi na gapay su libru ni Malakia 3:1 T 13 Isaya 40:3

ta kaddang na sapatu na. 8 A jigutat takayu, 4 danum 14 yu ipanigu ku nikayu. Ngam
aggina, ta panigu na nikayu, tanakudn yu annigui na. Ta ari danum yu ipanigu na nu ari
gald yu Mangilin nga Ikararud, nga ipepulu na nikayu,” kun ni Kuan su ira tatolay.

Yu Pakirigu ni Apu Kesu ka Kuan
Mattiu 3:13-17; Lukas 3:21-22
9 A pangilayalaya ni Kuan ta kaldllammatén, minay kuna si Apu Kesu, nga naggapu ta

ili na Nasaret ta purubinsia na Galilia. A jinigl na laguk ni Kuan si danum na Jordan.
10 Gon ni Apu Kesu nga naggapu ta danum, dagardgad nga nasingan na yu langi nga
nabukatan dnna yu Ikararua ni Namaro nga mappagukak nga umay maddappa kuna
ta kun na paloma. 11 A ajjan yu ngardl nga naggapu ta langi, 4 kinagi na, “Sikaw yu Ana
ku nga iddukak ku, 4 ayatana nikaw!”

Yu Pamarubd ni Satanas ka Apu Kesu
Mattiu4:1-11; Lukas 4:1-13
12 A kabalin ni Namaro nga nagubobuk, dagardga nga inipangé nayu Mangilin nga
Ikararud si Apu Kesu ta kalallammatan. 13 A naggian si Apu Kesu ta kalallammatén ta
appatapulu nga dggaw, 4nna pinarubdn ni Satanas nga liwatan na. A awan ta kabbulun
na, nu ari la yu ira simaron nga ayam. Ngam minay yu ira daroban ni Namaro nga
mangabbak kuna.

Yu Pagdgal ni Apu Kesu st ira Olu nga Makituddu kuna
Mattiu4:12-22; Lukas 4:14-15; 5:1-11

14 A nipagdpu nayu mammaguray ta Judiya si Kuan, nga pinuku na ta abbaluran. A ta
kegga ni Kuan ta abbalurdn, ndanaw si Apu Kesu nga nanoli ta Galilia, nga mangilayalaya
su napid nga ddmak nga bilin ni Namaro. 15 Y4 inilayalaya na, “Natuppdlin yu 4ggaw nga
sinulla ni Namaro. A duttalin nikayu yu pammagure ni Namaro. Likurdn naw laguk yu
liwiliwa naw, & kurugan naw yu napid nga damak,” kun na.

16 A ta pattalebak ni Apu Kesu ta aggik na bebay na Galilia, nasingan na yu ira dud
nga mawwagi, di Simon k& Andares, nga mattabukul, gapu ta yayu angngalludd da.
17 pakasingan ni Apu Kesu nira, inagaldn na ira, “E kayu saw ta tumuttul kayu nikdn,”
kun na. “A ta kun na kdru na sird nga apan naw kunangan, 4 kunnian gapay yu karu na
tatolay nga patuttulan naw nikan noka,” kun na. 18 Pakaginnd ra su kinagi na, dagaraga
nga nanawdad da yu ira tabukul da. A minay ira nepulupultl nga makituddu kuna.

19 A nallakak di Apu Kesu ta baddi paga ta aggik na bebay. A pakaddé da ta baddi,
nasingan na yu ira dud nga and ni Sebedo, di Ime k& Kuan, nga ipoli da yu ika da su
barange ra. 20 Pakasingan ni Apu Kesu nira, dagaragd nga inagalan na ira gapay. A
nanawdd da di Sebedo nga ammo da su barangay, d&nna yu ira kdbulud da nga minaggissira.
A minay ira nepulupulu nga makituddu ki Apu Kesu gapay.

Yu Pamapano ni Apu Kesu ta Anitu su Tolay
Lukas 4:31-37 )

21 Mangandnnudn, limibbeé di Apu Kesu ta ili na Kapernium. A kunnay ta kustombare
na Kudio ta dggaw na Sabadu nga aggibannak da, dagardga nga simillung si Apu Kesu ta
kapilli4, 4 nangituddu su ira tatolay. 22 A pakaginna ra kuna, napalla ira su pangituddu
na, gapu ta makawayya yu angngituddu na dnne su angngituddu nayu ira mesturu na
rilisiod da.

23 A simillung laguk su kapillid yu tolay nga naggusapel ta mamopoyung nga anitu.
24 A iniydssa-dssikan na yu ubobugan na, 4 kinagi na, “Anni yu akkudm mu nikami nga
anitu, Kesu nga taga Nasaret? Em mu kami talaménan? Ammu taka gemma, sikaw yu

Mangilin nga naggapu ki Namaro,” kun na. 25 Ngam gimma ni Apu Kesu, “Ardm ma
ubu-ubobugan. Panawam mu yawe tolay.” 26 A pinabballidk nayu anitu yu tolay. A
pakkalli nayu anitu, ndnawdn na. 27 A yu ira tatolay nga naggagammung, pakasingad
da karanniaw, napdlla ira. A nakkaka-ubobuk ira, & kinagi ra, “Anni pano danniaw?
Kuruk nga bagu yu ituddu na gemma! Sigga-pakdwayyd nga maggamma, mdssiki su
ira mamopoyung nga anitu, 4 kurugad da yu kagian na!” kud da. 28 A dagaragi nga
inipardmak da yu meyannung kuna su tanga purubinsia na Galilia.

Yu Pamammapia ni Apu Kesu su ira Mdttaki
Mattiu 8:14-17; Lukas 4:38-41

29 A kabalin ni Apu Kesu namapénaw su anitu, dagardgd nga nanaw su kapillia, nga
nepulu kdri Ime ka Kuan, 4 minay ira ta bale ri Simon k& Andares. 30 Alabbeé da tabalera,
naratang da yu bakabaka nga katugangan ni Simon, nga nagidda gapu ta makkulikuk.
A dagardga da nga kinagi kA Apu Kesu. 31 Pakaginna ni Apu Kesu, jimikki kuna. A
sinangngaldn na yu lima na, 4 pinagikkang na. A gikkang nayu bakabaka, nammapid
ngin. A en na ira pinakan.

32 A mangandnnuén, ta pajjibba, minay ka4 Apu Kesu yu ira tatolay nga nangituluk
sl ira mattaki 4nna yl ira tarepoyungan na anitu. 33 A naggagammung ira ngamin nga
tangelidn nga naddarassil su lawén na puerta na balay. 34 A aru yu ira pinammapid ni
Apu Kesu, nga nataki ta makkakeruma nga takitan. A aru yu ira anitu nga pinapano na,
4 aradn na ira anugutan nga magubobuk, ta ammu ra ta aggina yu Ana ni Namaro.

Yu Pangilayalaya ni Apu Kesu su Purubinsia na Galilia
Lukas 4:42-44
35 A ta alippannawdk, pagittardkko na manu, nalldkud nga nanaw si Apu Kesu nga minay

ta gidn nga awdn ta tatolay, tapé makimalla kA Namaro. 36 A pakdnndmmu ra ta awén
si Apu Kesu, minay di Simon &nna yu ira kdbulun na nga magalek kuna. 37 Pakdlek da
kuna, kinagi ra, “Ngamin nga tatolay, alerad daka,” kud da. 38 “Mdanaw ittam laguk,” kun
ni Apu Kesu nira. “Et tamin su ira kdrudn nga babalay, tapé ilayalaya ku nira gapay yu
napia nga damak, ta yayu sinaldkkuruk ku nga minay saw,” kun na. 39 A minay laguk
nga mangilayalaya su ngamin nga kapillid na Kudio su tanga purubinsia na Galilia, &
pinapano na yu ira anitu su ira tatolay nga baranitudn.

Yu Pamammapid ni Apu Kesu su Naggoggong
Mattiu 8:1-4; Lukas 5:12-16
40 A minay jimikki ki Apu Kesu yu naggoggong, 4 namalittiikak ta arubdng na nga

makimalla kuna, & kinagi na, “Apu, nu ikdyad mu, makawayya ka nga mamammapia
nikan,” kun nayu naggoggong ka Apu Kesu. 41 A pakasingan ni Apu Kesu kuna, nakald
yu alla na. A sinonna na yu limé na, 4 sindmmi na yu naggoggong. A kinagi na kuna,
“Yayu gemma ikdya ku akkuan! Mammapia ken laguk,” kun na. 42 A ta pagubobuk
ni Apu Kesu, dagaragd nga nammapia yu naggoggong, anna napakarenudnin yu baggi
na. 43 A lage na pinapdano ni Apu Kesu yu tolay, sinadddnan na. 44 A kinagi na, “Aram
mu bulubugé kagian ta tolay. Daretiu ka nga umay mappasingan su pari na Kudio. A
ipeyatang mu su pari yu iyawa mu ki Namaro nga kunnay su kinagi ni Moyses, tapé
manguruk yu ira tatolay ta napakarenudn ken,” kun ni Apu Kesu kuna. 45> Ngam ta
péno na tolay, en na gare iniparamak su ili 4nna babdlay. A yayu nga ari makangay si
Apu Kesu ta ili, maraké magguguru yu ira tatolay kuna. A naggian 14 ta agayyuéan. A
naddagaraddan yu ira tatolay nga minay kuna nga naggapu ta ngamin nga lugar.

2

Pammapidn ni Apu Kesu yu Tolay nga Ari Makaguyu
Mattiu 9:1-8; Lukas 5:17-26

1A pappasa nayu ira dggaw nga pangituddu ni Apu Kesu ta agayyudn, nanoli ta ili na
Kapernium. A nardmak nayu ira tatolay yu labbeé na. 2 A minay ira naggagammung su
gidn na, addé ta awén ta paggianad da mdssiki st lawan na puertd. A inilayalay na nira
yu bilin ni Namaro.

3 A pangilayalaya ni Apu Kesu, limibbé yu appa nga tolay, & Kinattu ra yu tolay nga
mataki, nga kun na natay baggi na. 4 A gapu ta ari ira makarakki ki Apu Kesu megapu
ta magaru nga tatolay, minune ira ta sindttatapan nga ata na balay. A binobbotad da yu
ata st aruk ni Apu Kesu, nga pangilabbutad da s mataki, nga nagidda su dapan na. A
inaydyud da su arubédng ni Apu Kesu. 5 A pakasingan ni Apu Kesu ta inipanapana da 14
nga inituluk kuna, natagena na yu dngngikatala da kuna, 4 kinagi na su tolay nga kun na
natay yu baggi na, “Kopun, napakoma ngin yu ira liwiliwd mu,” kun na.

6 A nagitubang gapay tan yu ira mesturu nga mangituddu s tunung. A pakaginnd ra
su kinagi ni Apu Kesu su mataki, kagiad da tanono da, 7 “Ngattd, ta kunniaw yu ubobuk
na yawe tolay? Potudn na pa si Namaro! Asinni pano makapakoma ta liwa nu ari 14 si
Namaro!” kud da ta nono da. 8 A dagardgd nga natagena ni Apu Kesu yu nono da. A
kinagi na nira, “Ngattd, ta kagian naw ta nono naw ta awdana ta awayya nga makkagi
su kinagi st mataki? 9 Anni pano yu ikdya naw nga kagiak ku nakuan su tolay nga kun
na natay yu baggi na? A ta dngngarigdn, nu kagiak ku kuna nakuan, ‘Napakoma ngin
yu ira liwiliwd mu,” onu kuk ku 14, ‘Gumikkdang ka, apam mu yu dapam mu, & mallakak
ka,” kuk ku nakuan? 10 Ngam yawe yu akkudk ku, tapé kdnndmmudn naw ta sikan nga
Kaka na ngamin na tatolay yu makdwayya sawe dabbuno nga mamakoma ta liwd,” kun
ni Apu Kesu nira. A kinagi na su mataki nga natay yu baggi na, 11 “Yawe yu kagiak ku
nikaw. Gumikkdang ka laguk, 4 apam mu yu dapam mu, a lubbe ka 14 ta balem,” kun na.
12 A gimikkang yu mataki, 4 dagaragd inakka na yu dapan na. A ta arubang da ngamin,
nappabatting nira nga ndnaw. A napalla ira, & jindyo ra si Namaro. A kinagi ra, “Awén
paga ta nasingam mi nga kunniaw, nu ari 14 paga kunangan,” kud da.

Yu Pagagal ni Apu Kesu ka Libi
Mattiu 9:9-13; Lukas 5:27-32

13 A ndnaw si Apu Kesu nga nanoli ta aggik na bebay. A nallalabbé kuna yu magaru
nga tatolay. A sinuddudn na ira. 14 A manganannuén, nallakdk paga, & nasingan na si
Libi nga ana ni Alpio nga minéattuki ta buwi nga nagitubang su upisina na. A kinagi ni
Apu Kesu ka Libi, “Tuttulam ma.” A gimikkdng si Libi, & siminuttul kd Apu Kesu. 15 A
minay laguk di Apu Kesu anna yu ira makituddu kuna nga nepakkakdan su bale ni Libi.
A nepagitubang tan gapay yu ira kabulun ni Libi nga mindngngalawa ta buwi dnna yu ira
karuan nga minalliwd, gapu ta aru yu ira danniaw nga siminuttul ka Apu Kesu.

16 A yu ira mesturu nga Parisio, nasingad da si Apu Kesu nga nepakkakdan su ira
minalliwa dnna yu ira mindttuki ta buwi, nga maddaroga dnna mangilogo. Pakasingad
da ta nepakkakan si Apu Kesu su ira ilulluddé da, kinagi ra su ira tudduan ni Apu Kesu,
“Ngatta ta mepakkakan su ira mindattuki ta buwl dnna yu ira karuan nga minalliwd?” kud
da. 17 A pakaginna ni Apu Kesu su iniyabbt da, kinagi na nira, “A yu ira nga napia yu
gawagawayad da, ari ira magawak ta minangnguru, nu ari gala yu ira mattaki. A sikén,
aringa umay nga magagal su ira nga kagiad da ta awan ta liwa da, nu ari gala ta umaya
nga magagal su ira nga ammu ra yu liwa da.”

Yu Ituddu ni Apu Kesu nga Meyannung st Aggaw nga Ardd da Pakkdkdn
Mattiu 9:14-17; Lukas 5:33-37

18 A yu ira makituddu ka Kuan dnna yu ira makikultu ta Parisio, ngilinad da yu tadday
nga dggaw nga ari ira kuman, tapé makimalla ira kA Apu Namaro. A minay yu ira
karudn nga tatolay nga nangiyabb(i kd Apu Kesu, a kinagira, “Mesturu, ari kuman yu ira
makituddu k& Kuan anna yu ira Parisio. Ngam yu ira tudduam mu, anni ma ta kuman
ira?” kud da. 19 A kinagi ni Apu Kesu nira, “A ta dngngarigdn, nu ajjan yu boda, manaki
pano kuman yuira makibodd nu ajjan yunobiunira? Aran na awayyda nga ariira kuman
nu ajjan paga yu nobiu nira. 20 A duttal sangaw yu dggaw nga pano nayu nobiu nira, 4
maraddam ira, & ari ira laguk kumdn,” kun ni Apu Kesu nira.

21 A nagéngngarigén si Apu Kesu, ta ipakdnndmmu na nira ta ari metddday yu ngaw
netuddu nira 4nna yu ituddu na nira. A kinagi na, “Awan ta magappil ta bagu ta ddn nga
sinnun, ta nu meyappil kuna, kubba yu bagu sangaw nu mebabbal &nna mapisil yu dan, &
mappana laguk yu pisil na sangaw,” kun na. 22 “A kunnian gapay su ira nga mappadday
ta binarayang. Awdan ta mangipay ta issi su dan nga tabbi, gapu ta natagga yu tabbi. Ta
nu dan nga tabbi yu pangipayyan na, mabatta sangaw ta pagassam nayu issi, 4 mebuttu
laguk, 4 kenga 14 yu binardyang dnna yu aggianan na gapay. Mawak yu tabbi nga bagu
nga malapa, nga pangipayyad da, tape ari mabatta,” kun na.

Yit Meyannung sit Aggaw nga Aggibanndk
Mattiu 12:1-8; Lukas 6:1-5
23 A st tddday nga Sabadu, nga dggaw nga dggibanndk da, nallakak di Apu Kesu su délan

nga natangngan na dkkomandn. Pattalebdk da, nangé yu ira tuddudn ni Apu Kesu su
nataggatan nga dawa. 24 A yu ira Parisio, nasingad da ira. “Innam meé!” kud da ki Apu
Kesu. “Ngatta ta akkuad da yu ipugik nayu tunung tam su aggaw na aggibannak?” kud
da kuna. 25 “Wan ay,” kun ni Apu Kesu nira. “A aran naw pano binibbik yit meyannung
su kingngua na ngaw ni Patul Dabid nga ipugik nayu tunung tam gapay? Nabisinan di
Dabid énna yu ira kdbulun na. 26 A dagardga simillung si Dabid su bale ni Namaro su
kegga ni Abiatar nga katannangdn nga pdri. A ind na yl pan nga neyatang nayu pari ki
Namaro, & kindn na dnna iniyawd na gapay su ira kdbulun na, nga mepugik nga kanan
na tolay. Yula pari yu mepangnga nga kuman kuna. Ngam aran na paliwatan ni Namaro
si Dabid su kingngua na. 27 Ta pinaro ni Namaro yu tolay, nga ari megapu su dggaw nga
aggibanndk, ngam sinulla na yu dggaw nga aggibanndk megapu su mawak na tolay nga
magibannak. 28 Ngam egga gapay yu mawak na tolay nga kanan. A sikan nga Kaka na
ngamin na tatolay, makawayyanga nga makkagi su mepangnga nga akkuan na tolay anna
mepugik nga akkuad da ta dggaw nga aggibannak,” kun ni Apu Kesu nira.

3

Yu Tolay nga Nassesseng Limd na
Mattiu 12:9-14; Lukas 6:6-11

1 A minay ma ngin simillung si Apu Kesu ta kapillid na Kudio st dggaw nga aggibannak.
A ajjan su kapillia yu tolay nga nassesseng limé na. 2 A ajjan gapay tén yu ira Parisio, &
sisimad da si Apu Kesu tapé masingad da nu pammapidn na yu nassesseng su dggaw nga
aggibannak, tape ikeka ra.

3 Pakasingan ni Apu Kesu su nassesseng, kinagi na kuna, “E ka bi saw.” 4 A kinagi na
laguk suira massisim kuna, “Anni yu kagian nayu tunung tam nga meyannung su akkuat
tam su dggaw na aggibannak? Maya yu mangabbak onu yu mangngua ta tolay? Iyigu tam
nakuan yu ikattole tam onu papatdyat tam ira?” kun na nira. Ngam ari ira bulubuga

nakkituk. 5 A nallipilipay si Apu Kesu nira, 4 napporay dnna nakalo yu daddam na gapu
ta nataggad yu nono da, ta arad da ikalla yu tolay. A kinagi na laguk ni Apu Kesu su tolay
nga nassesseng lima na, “Sonnatam mu yu limam.” A sinonna na, 4 nammapia ngin yu
limd na.

6 A pakasingan nayu ira Parisio su kingngud ni Apu Kesu, dagaraga nallawén ira ta
kapillia, & makiubobuk ira su ira tatole ni Patul Erodo, nu kunnasi yu dmmapate ra ka
Apu Kesu.

Nepardamak yu Ngdgan ni Apu Kesu

7 A nallilli laguk di Apu Kesu &nna yu ira tuddudn na ta ili, nga minay ta bebay. A
jiminaddan nira yuira magarunga tatolay nga naggapu suira purubinsia na Galilia dnna
Judiya. 8 A aru ira gapay nga naggapu ta ili na Jerusalem, dnna yu lugar na Iddumia, yu
dammang na Jordan, a yu ira ili na Tiro dnna Sidon anna yu lugar ta lepuad da. Minay
yu ira ngamin nga tatolay kd Apu Kesu, gapu ta naramak da yu akka-akkuan na nga
makapalla.

9 A gapu stiira magaru nga minay ka Apu Kesu, inipaparan na s ira makituddu kuna
yu barangay nga pagitubangan na, tapé ari marappi su ira tatolay nga naddarassil ta
aggik na bebay. 10 A gapu ta aru yu ira méttaki nga pinammapia na, nagguguru yu ira
ngamin nga mattaki nga maniggek kuna. 11 A yu ira nagunagén na anitu, pakasingad da
kuna, namalittukak ira ta arubang na, & inikalli ra, “Sikaw yu Ana ni Namaro,” kud da.
12Ngam gimma na ira ta arad da ipakdnndmmu.

Pilian ni Apu Kesu yu ira Mapulu dud nga Makituddu kuna
Mattiu 10:1-4; Lukas 6:12-16

13 A giminon si Apu Kesu ta puddul. A inagélan na yu ira tatolay nga inikdya na, &
minay ira kuna. 14 A sinulla na yu ira mapulu dud, tapé mepulli ira kuna, 4nna doban
na ira ta umay mangilayalaya. 15 A inipe na nira yu pakapangngua na nga mamapanaw
ta anitu. 16 A danniaw yu ira mapulu dua nga sinulla na: si Simon nga iningagan na ta
Eduru, 174 yu ira dud nga dnd ni Sebedo, di Ime k& Kuan, nga iningdgan na ta Buanages.
A yu kebalindn na, 4na na alittiigaw. 18 A si Andares gapay ka Pilippi, si Bartolome, si
Mattiu, si Tom4, si Ime nga ana ni Alpiu, si Tajjio, si Simon nga Mengal, 19 4 si Kudas
Iskariote nga nabbalin ta mappagapu ka Apu Kesu.

Yu Siri nga Kinagi nayu ira Mesturu na Kudio
Mattiu 12:22-32; Lukas 11:14-23; 12:10

20 A gapu ta kabalin na nanulla su ira tudduén na, limibbe si Apu Kesu ta paggianan
na. A naggagammung mangm yu ira magaru su gian na. A yayu nga arad di Apu Kesu
natdngngak nga kuman. 2! A pakaramak nayu ira kanakandyun ni Apu Kesu, ed da
nakuan gaputan, ta kagiad da ta magisassay maguyung.

22 A ajjan gapay yu ira mesturu na Kudio, nga naggapu ta ili na Jerusalem. A kinagi
ra su ira tatolay, “Aggina, nagunagan ni Satanas, nga patul nayu ira anitu, a iyawa ni
Satanas kuna yu pakapangngud na nga mamapdanaw ta anitu,” kud da. 23 A inagalan
na ira laguk ni Apu Kesu. A iniyangngarigdn na yu itabbak na nira, 4 kinagi na, “Ikaya
ni Satanas pano papandwan yu ira anitu su ira tatolay? 24 A nu dngngarigén ta ajjan yu
pappatulan, nga maddardma yu ira tatole na, mabi 14 yu pagdddekdn nayu pappatulad
da. 25 A kunnian gapay su ira makkakabbalay, nu maddardma ira, ari ira gemma

makapaggian su bale ra. 26 A nu maddarama di Satanas dnna yu ira anitu nga masserbi
kuna, ari mabayak yu pammagure na, ta duttalin yu adde na.

27 “A ta dngngarigdn, awan ta makatallung su bale nayu masikan, nu arén na olu nga
igdlu, tapé apan na yu maguray la nga ikdyd na. 28 Ginnan naw laguk, ta kuruk yu
kagiak ku nikayu, mapakoma yu ira tatolay su ngamin nga liwiliwa da, massiki yu ira
nga magubobuk ta narake ki Namaro. 29 Ngam yu makkakagi ta narake su Mangilin
nga Ikararud, ari bulubugd mapakoma yu liwé na ta addé ta 4dde.” 30 Yayu initabbdk ni
Apu Kesu nira, gapu ta kinagi ra ta aggina yu nagunagan na anitu.

Di Yenda ni Apu Kesu dnna yu ira Wawwagi na
Mattiu 12:46-50; Lukas 8:19-21

31 A limibbeé yu yend ni Apu Kesu dnna yu ira wawwagi na, 4 naggian ira ta ndmmudk
na balay. A inipagal da si Apu Kesu ta umay nira ta lawan. 32 A aru yu ira tatolay nga
nagarimummung ki Apu Kesu st unak na balay. A kinagi ra kuna, “Ajjan ta lawén si
inno mu dnna yu ira wawwagim, 4 ipagal daka,” kud da. 33 A simibbak si Apu Kesu, 4 kinagi
na, “Asinni yu kuruk nga yena? Asinni yu ira kuruk nga wawwagi?” kun na. 34 Nilipilipe
na yu ira nagarimummung kuna, a kinagi na, “Danniaw ira yu pannakayena anna
pannakawdwwagi! 35 Ta ngdmin ira nga mamaluro su ipakud ni Namaro nira, aggira yu
meyarik ta wawwagl nga lallaki &nna wawwagl nga babbay anna yend,” kun na.

4
Yut Angngarigdn nga Meyannung sit Mangiwdrl ta Bini
Mattiu 13:1-9; Lukas 8:4-8

1Uli otturu nga pangituddu ni Apu Kesu ta aggik na bebay, kitaru yu ira tatolay nga
minay kuna. A yayl nga nappitta ta barangay nga nappatangngéa ta baddi, 4 naggian yu
ira tatolay ta aggik. A nagitubang si Apu Kesu nga nangarubdang nira. 2 A ta pangituddu
na, nagangngarigdn, a4 aru yu inituddu na nira. Kinagi na, 3 “Ginndn naw laguk. Ajjan
yu tolay nga mindmmuld, 4 en na iwdri yu bini su dkkomandn na. 4 Pangiwari na ta bini,
nataga yu baddi ta aggik na dalan, 4 dagaraga nga kindn naytt mammanu ira. 5 A natdga
yu baddi ta gidn na batu, nga baddi 1a yu dabbun na, & mabi mattubbu. 6 A sangaw nu
mabilagan, malelay gapu ta ari naggamu ta napia.

7“A natédga yu baddi nga bini paga ta kasisitan. A gapu ta alistu yu paddakal nayu s,
nabalabaluk yu bini, 4 ari makapabbunga. 8 A yu bini nga iniwéri na tolay sit dkkomanén
na, jiminakal, & nabbunga ngamin. Ajjan yu bini nga kustu yu dbbungd na, anna ajjan
nga kitapia yu dbbungé na, dnna ajjan gapay nga kapidnan yu dbbungd na. 9 A sikayu nga
makaginnd, ginnan naw ta napia yu kagiak ku,” kun ni Apu Kesu nira.

Yu Gapu na nga Nagdngngarigdn si Apu Kesu
Mattiu 13:10-17; Lukas 8:9-10

10 Mangandnnudn, pdno nayu ira magaru, ajjan la paga k4 Apu Kesu yu ira nga
makituddu kuna dnna yu ira mapulu dud nga sinulld na. A iniyabb da kuna yu
meyannung su kebalindn nayu ira dngngarigdn na. 11 A simibbék, & kinagi na nira,
“Sikayu yu iniddan ni Namaro ta pakdnnammu naw su nelimak ngaw nga meyannung
su ira mesipa ta pammagure ni Namaro. Ngam iyangngarigdk ku 14 su ira karuan nga
tatolay, 12 tapé mapaluro yu dan nga netura ni Isaya, nga yu ngaw abbilindn ni Namaro.
Kinagi na:

‘Massiki nu inni-innad da, ngam arad da takkilalan,

a massiki nu ginniginnad da, ngam arad da kdnndmmudn.
Ta nu kdnndmmudd da, likurad da nakuan yu liwiliwa da,
dnna mattoli ira kA Namaro, tapé pakomén na ira.” ”*

* 4:12 Isaya 6:9-10

Ibukaldn ni Apu Kesu yu Kebalindn nayu Mangiwadrl ta Bini
Mattiu 13:18-23; Lukas 8:11-15

13 A kinagi ni Apu Kesu nira, “Ngattd, ta ardn naw Kdnndmmudn yu kinagi? A
nu ardn naw kadnndmmuan yaw, kunnasi laguk pakdnndmmu naw su ira karuan nga
pagangngarigdk ku? 14 Yu mindngngiwdri ta bini, yadyu keyarigan nayu tolay nga man-
gituddu ta bilin ni Namaro su ira tatolay. 15 A kunnay ta aggik na dalan nga natégatan
ta bini, kunnian gapay su ira karudn nga tatolay nga magginna su ubobuk ni Namaro.
Pakaginnara, dagardgi ngaumay siSatanas, airidn na tanono da yuubobukni Namaro.
16 A kunnay ta gidn na batu nga natagatan ta bini, kunnian gapay su ira kérudn nga
tatolay, gapu ta pakaginna ra su ubobuk ni Namaro, magaydaya ira nga mangalawa
kuna, 17 ngam ari mapatattam ta nono da, a mabi 14 ira manguruk. A sangaw nu umay
yu jiga da, onu ajjan yu manigirigd nira megapu su angnguruk da, dagaraga nga likurad
da yu angnguruk da.

18 “A yu ira kdrudn nga tatolay nga magginna su ubobuk ni Namaro, kunnay ta
mesimmu ta bini nga newdri ta kasisitdn, kunnian gapay nira, 19 gapu ta tdngngagad da
14 yu pagalerad da anna yu pangaya da su kukua ra, anna yu pakkaraga da ta aru nga
makkakeruma. A yayu nga kunnay ta bini nga ari tullua ta kasisitdn, kunnian gapay
st ubobuk ni Namaro ta nono da, gapu ta arad da tdngngagan. 20 A yu ira tatolay nga
magginnd anna manguruk su ubobuk ni Namaro, kunnay ira ta napia nga koman nga
newaritdn na bini nga mabbunga ta napia. Ta mepatattam ta nono da yu ubobuk ni
Namaro, & napasigagga yu angnguruk da, dnna aru yu napia nga palurotad da.”

Yt Angngarigdn nga Meyannung ta Isingan
Lukas 8:16-18 .

21 Akinagini Apu Kesu nira, “A ta dngngarigdn, nu paggatangat tam yu isingan, kallabat
tam pano, onuipe tam pano ta sildrung na katri? Arigemma! Ngam ipotut tam talamesa.
22 A kunnian gapay su pangituddu ta meyannung su pammagure ni Namaro, ta awdn
gemma ta metuttii nga ari gala sangaw mepakanndmmu. A awan ta melimak nga ari gala
sangaw mepalappa. 23 Nu egga yu talingd naw nga makaginnd, magginnd kayu laguk.”

24 A kinagi na paga nira, “Tdngngagan naw ta napid yu maginna naw. Ta dngngarigén,
yu saluk nga egga nikayu, yayu mepattappang nikayu, & malannapan sangaw gapay.
Kunnian su ira tatolay nga manangngdk su metuddu nira. Nu manguruk ira, 4 aru paga
sangaw yu kdnndmmudd da. 25 A nu patattamad da ta nono da yu ubobuk ni Namaro,
aru paga sangaw ipakdnndmmu ni Namaro nira. A yu ira tatolay nga ari manguruk su
metuddu nira, mattamad da sangaw yu baddi nga kagiad da ta kAnnammudad da.”

Kunnasi yu Paddakal nayu Pammaguraydn ni Namaro?

26 Pangituddu na ma ni Apu Kesu, kinagi na, “Kunniaw yu keyarigan nayu paddakal
nayupammagurayan ni Namaro. Ta dngngarigdn, ajjan yu tolay nga mangiwari ta bini su
dkkomandan na. 27 A kabalin na nangiwéari su koman na, magidd4 nga makkaturuk kada
gabi dnna gumikkéng kaggdggaw. A mattubbu yu bini, nga dumakal 14 dumakal, ngam
aran na ammu nayu tolay nu kunnasi yu dddakal na. 28 A palattudran na dabbun ta olu
yu don na pange nayu ddwa na nga dumakal 4ddé ta pattagga na. 29 Kalutu nayu dawa
na, doban nayu tolay yu ira umay maggatak kuna, gapu ta naddekanin yu kagatak na.”

Anniyu Pabbalinan nayu Kabadditdn na Bukal?
Mattiu 13:31-32, 34; Lukas 13:18-19
30 A kinagi na ma ni Apu Kesu su ira tatolay, “Anni pand yu pangigittak ku su
pammagure ni Namaro? Onu anni yu pangiyarigak ku kuna? 31 Kunnay su kabadditan

nga bukal nga nemuld ta dabbun. 32 Nu nemuld ngin, mattubbu nga dumakal ta 4dde
ta mabbdli ta karakaldn na muld nga darakal yu panga na. A umay magumu yu ira
mammanu s pangana.” 33 A ta pangituddu na nira, arunga kunnian yu iniyangngarigdn
na nira, ta yaylu 1a maginna ra ta dddeé ta arad da kdinndmmuén. 34 A awén bulubugé ta
kinagi na su ira tatolay nu ari 14 megapu su pagangngarigdn na. Ngam ta kepulu da 1a
kuna nayu ira makituddu kuna, inibukaldn na ngamin nira.

Pagimammatan ni Apu Kesu yu Baggiu
Mattiu 8:23-27; Lukas 8:22-25
35 A ta pajjibba, kinagi ni Apu Kesu su ira makituddu kuna, “Et tamin, ta dumaéki
ittam ta dammang na bebay,” kun na. 36 A ndnawdad da yu ira magaru, & nappitta ira
su barangay nga gian ni Apu Kesu, 4 inipulu da nga irdki ta dammang. A ajjan yu ira
karudn nga barangay nga namulun nira. 37 A nikadddaga 14 nappaddak ta nasikan, &
lappdgan nayu palung yu barangay, 4 massabbuetan ta adde ta maddaggun mapannu.

38 Ngam nakkaturuk si Apu Kesu nga nappungén su gian na ulin na barangay. A ed
da nilukak. “Mesturu!” kud da. “Aram mu kemammatan yu kalaggak tam?” kud da.

39 A kalukak na, gimma na yu paddak dnna palung, 4 kinagi na, “Magimamma ken.” A
nagimamma yu padddk, & nalindk yu danum. 40 A kinagi na su ira makituddu kuna,
“Ngatta, ta magandssing kayu? Ardn nawa paga ikatala?” kunna. 41 A nappana yu assing
da 4nna nakalo yu kapélla da. A nakkaka-ubobuk ira nga kinagi, “Asinni laguk yaw? Ta
massiki yu padddk &nna danum, tuppalad da yu kagian na!” kud da.

%)

Pammapian ni Apu Kesu Yu Naggusapel
Mattiu 8:28-34; Lukas 8:26-39

1 A nakadde di Apu Kesu ta dammang na bebay su gidn nga mangngdgan ta Gerasa.
2 Gattak ni Apu Kesu ta barangay, minay jimindpun kuna yu tolay nga naggapu ta
katanaméan, nga nagunagan na anitu. 3 A kuebd ta katanaman yu paggianan na, gapu
ta awdn ta tolay nga makegalu kuna, mdssiki nu kdwdk yu galu na. 4 Ta name-aru nga
nagalutan ta kawak nga balayang yu takki na dnna yu lima na, ngam gattakan na 14,
4 awén ta tolay nga masikan nga makegaggak kuna. 5 A kdggdggaw anna kada gabi
magagga-aggay su katanaman anna puddupuddul ira, 4 bigibigardn na yu baggi na ta
batu nga nataram.

6 Pakeripd nayu naggusapel kd Apu Kesu ta arayyu paga, nakkarera nga minay
namalittukak st arubdng na. 7 A nikalli na nga kinagi kuna, “Anni akkuam mu nikan,
sikaw Apu Kesu nga Ana ni Namaro nga Kotundn? A ta arubéang ni Namaro, kiddawak
ku nikaw ta ardm ma jigirigatan,” kun nayu maguyung ka Apu Kesu. 8 Yayu kiniddo na,
gapu ta makiubobugin si Apu Kesu, 4 kinagi na su anitu nga nagunak, “Mallawan ka nga
ménaw su tolay, sikaw, anitu!” 9 A iniyabbti na laguk ni Apu Kesu kuna, “Anni yu ngagam
mu?” “Jibu ylil ngdgak ku gapu ta apipid kami,” kun nayu naggusapel. 10 A inikukkuttu
na nga nakimalla kuna ta aran na ira papanawan su lugar da.

11 A naggian tén apipia nga babi ira nga nadduki su garek na puddul. 12 A nakimalla
yu ira anitu kd Apu Kesu, & kinagi ra, “Dobam mu kami bi su ira babi, tape tullung kami
nira,” kud da. 13 A iniyanugui na nira, 4 nallawén ira nga simillung st ira babi. A ngamin
yu ira babi nga maddaggun dua ribu, nakkarerd ira nga minutu nga minay su danum
na bebay. A nalaggabdn ira ngdmin nga natay ta bebay.

14 pakasingan nayu ira mindnnaron ta bdbi s nesimmu, nattdlaw ira, 4 ed da ini-
paramak su ili &nna ngdmin nga barriu. A pakaramak nayu ira tatolay, ed da pinasikkal
nu anni yu nesimmu. 15 Pakddde da k& Apu Kesu, nasingad da yu tolay nga naggusapel
ngaw, nga nagitubang nga nabbarawdsi ngin. Nanoli ngin yu napia nga nono na.
Pakasingad da kuna, nakalo yu assing da, a nepalla yu kapalla da megapu su pakawayya
ni Apu Kesu. 16 A yuiira tatolay nga nakasingan, inistoria ra st ira karuén yl ngamin nga
nesimmu sui tolay nga naggusapel dnna yu ira aya-ayam da. 17 A dagaraga makikoma ira
ngamin ka Apu Kesu ta panawan na bi yu lugar da.

18 A gapu ta panaki da kuna, minay si Apu Kesu nga nappitta ta barangay. A yu tolay
nga nagunagan na ngaw na anitu, minay laguk nakimalla k& Apu Kesu, ta gustu na
mepulu kuna. 19 Ngam ardn na inanugu ni Apu Kesu, 4 kinagi ni Apu kuna, “Manoli
ka 14 ta balem, a kagiam mu su ira kanakandyum mu yu ngadmin nga kingngua ni Apu
nikaw dnna yu dngngikalla na nikaw,” kun ni Apu Kesu kuna. 20 A nédnaw laguk yu tolay,
a dagaraga nanoli ta lugar na nga mangngagan ta Mapulu Ilj, ta en na inilayalaya yu
kingngua ni Apu Kesu kuna. A pakaginné nayu ira tatolay, napalla ira ngédmin.

Paginnanolayan ni Apu Kesu yu And ni Jeru dnna Pammapidn na yu Babay nga
Naniggek kuna
Mattiu 9:18-26; Lukas 8:40-56

21 A nabbarangay laguk si Apu Kesu nga nanoli ta dammang na bebay. Pakatuni na
tan, nagarimummungad da nayu ira magaru nga tatolay ta aggik na bebay. 22 A minay
gapay yu tadday nga tolay, nga mangngagan ta Jeru, nga kapatds ta kapillid na Kudio.
A pakasingan ni Jeru ki Apu Kesu, namalittukak laguk ta arubang na. 23 A inikomd na
kuna, nga kun na, “Magisassay matay yu and ku nga babay. Em mu bi tdmmitan, tapé
mammapid dnna matolay,” kun ni Jeru ki Apu Kesu. 24 A binulun na laguk ni Apu Kesu,
ta umay ira su bale na. A nepull nira yi magaru nga tatolay. A masirisiri ira su dalan.

25 A ta kasirisirl nayu ira tatolay, ajjan yu babay nga mapparaga ta mapulu dué nga
dagun. 26 A aru yu jigd nga inattamén na megapu ta panguru ra kuna nayu ira aru
nga mindngnguru. A napunu ngin yu kudrtu na, 4 ari paga nammapia, nu ari gala nga
mappana la mappana yu taki na. 27 A naramak na yu meyannung ka Apu Kesu, 4 minay
laguk nga jimikki st likuk na. A siniggek na yu barawési na. 28 Ta nanono na, “Nu ek
ku siggeran mdssiki yll gdmi na, & mammapidnga,” kun na ta nono na. 29 A paniggek na
kuna, dagaraga nattukka yu papparaga na! A natagena na ta nammapia ngin yu baggi
na.
30 A ta pammapia nayu babay, dagaraga natagena ni Apu Kesu ta nammapia yu tolay
megapu su ammagaddatu na, 4 nagginna laguk ta dalan, nga nallipay su ira tatolay, &
iniyabb(i na nira, “Asinni naniggek ta gdmi ku?” kun na. 31 Akinagi nayl ira makituddu
kuna, “Aram mu pano masingan yu ira tatolay nga manirisirl nikaw? Ngatt4, ta iyabbt
mu 14 paga ta asinni naniggek nikaw?” kud da kuna. 32 A nilipilipe na ira ngdmin tapé
masingan na yu naniggek kuna. 33 A yu babay, natdkal na ta nammapia ngin, 4 minay
namalittukak ta arubang ni Apu Kesu, nga mamippippik nga magandssing, a kKinagina yu
kurugén. 34 A kinagi ni Apu Kesu kuna, “Tiyd, nammapia ken megapu sut dngngikatala mu
nikan. Lubbe ken, 4 ari ka maburung, ta kuruk nga nammapia ken nga ari mapatolian,”
kun na.

35 A pakiubobuk na paga ni Apu Kesu su babay, jimittal yu ira tatolay nga naggapu
ta bale nayu kapatas, & kinagi ra su kapatas, “Natayin yu and mu. Ngatt4, ta bannagam
mu paga yu mesturu?” kud da. 36 Ngam ardn na sindngngdk ni Apu Kesu yu kinagi ra, 4
kinagi na su kapatas, “Ari ka maganadssing. Ipasigagga mu la yu dngngikatala mu nikan,”



Markus 5:37 76 Markus 6:12

kun ni Apu Kesu kuna. 37 A ardn na inanugli nga mepulu yu ira tatolay kuna. Tallu ira
14 yu mepulu kuna, di Eduru dnna yu dua nga mawwagi, di Ime ka Kuan.

38 A labbé da ta bale nayu kapatés, nasingan ni Apu Kesu yu ira matannuk nga
gikulukuletan. 39 A tallung ni Apu Kesu su balay, kinagi na nira, “Ngatta, ta matannuk
kayu dnna makkulé? Yu abbing, ari natay, ngam makkaturuk 14,” kun na. 40 A
inipappagala da. Ngam pinapéno ni Apu Kesu ira su balay. A yu yena nayu abbing dnna
yu ydma na, 4 si Apu Kesu anna yu ira tallu nga kabulun na, aggira 14 yu simillung su
gidn nayu abbing. 41 Tallung da ta lagum, jimikki si Apu Kesu su abbing, 4 singngalan
na yu limd na. A kinagi na kuna su aggubobuk na, “Talita kumi.” A yu kebalinan na,
“Abe, gumikkdng ka.” 42 A dagaraga giminikkang yu abbing, 4 nallakak, ta dakalin, ta
mapulu dua yu dagun na. A pakasingan nayu ira darakal na, nakalo yu kapalla da. 43 A

sinabarangan na ira ni Apu Kesu ta arad da bulubugé ipakdnndmmu. A kinagi na nira ta
pakanad da yu abbing.

6

Ardd da Daydwan si Apu Kesu nayu ira Katangelian na
Mattiu 13:53-58; Lukas 4:16-30

1 A nanaw laguk si Apu Kesu nga nanoli st lugar na ta ili na Nasaret. A nepulupull
kuna yu ira makituddu kuna. 2 A su dggaw nga aggibannak da, minay nangituddu ta
kapillid na Kudio. A aru yu ira tatolay nga napalla ta pakaginnd ra su ituddu na. A
kinagi ra, “Isaw pano pangapan na danniaw nga kagian na nittam? Anni pano yu sirik
nga nepay kuna? A kunnasi pano yu pamagaddétu na ta makapéllé nga akka-akkuan
na? 3 Ari pano aggina yu kalapinteru, nga ana ni Maria, dnna yu kaka ri Ime, kari Kuse,
si Kudas, si Simon? A ajjan gapay saw yu ira wawwagi na nga babbay,” kud da. A nataki
yu nono da kuna.

4 A kinagi na laguk ni Apu Kesu nira, “Ngamin nga tatolay, makimoray ira su bbilindn
ni Namaro. Awan ta manaki kuna, nu ari 1a yu ira katangelian na dnna yu ira
kanakandyun na dnna yu kabbale na,” kun na nira. 5 A ari makapagaddatu tan, gapu
ta awdn ta manguruk kuna, ngam yu ira 14 nga karuadn nga mattaki, sindmmi na ira
dnna pinammapia na ira. 6 A napdlla, gapu ta awdn ta dngnguruk da. A minay laguk
mangituddu ta tatolay su ira barrabarriu.

Doban ni Apu Kesu yu Mapulu Dud nga Sinulla na ta Umay ira Mangilayalaya st Napid
nga Damak
Mattiu 10:5-15; Lukas 9:1-6
7 Ainagdlan ni Apu Kesu yu mapulu dud nga sinulla na, tapé doban na ira nga taggirua,
ta umay ira mangilayalaya su bilin ni Namaro. A ipe na nira yu pakdwayya na nga
maggamma su ira anitu. 8 A sinabarangan na ira ta awan bulubugad ta ipult da, ngam yu
14 tagukuk da su lakarad da. Yayu 14, ta ardn na nira inipdla yu balud da nga kanan onu
gami onu kudrtu su arikdwa da. 2Kinagi na nira ta massapatu ira, ngam arad da ipulu yu
pappataliadd da. 10 A kinagi na nira, “A yu labbetdn naw nga balay, yayu 14 dggammadtdn
naw addeé ta pano naw ta lugar da. 11 A nu lubbe kayu ta gidn nga awan ta mangalawa
nikayu, dnna manaki ira magginnd su bilin naw, manaw kayu laguk. A ta pano naw,
papparan naw yu kappu su takki naw, nga pangipanono naw nira ta liwa da lapay nu
manaki ira magginna su bilin naw,” kun na nira.
12 A nénaw laguk yu ira mapulu dud nga sinulla na, 4 minay ira mangilayalaya ta
mawdak nga mabbabawi yu ira tatolay anna likurandd da yu nardke nga aggangngua ra.

13 A aru yu ira anitu nga pinapdno ra ta tatolay, & aru yu ira mattaki nga jinenuad da, 4
nammapia ira.

Yu Ipate ni Kuan nga Mindnnigu

Mattiu 14:1-12; Lukas 9:7-9

14 A gapu ta nepardmak yu kingngikingngud ni Apu Kesu, naginna na gapay ni Patul
Erodo. A yu ira kdruén nga tatolay, kinagi ra, “Naginnanolayin si Kuan, nga yu ngaw
Minédnnigl.. A yayl gapu na nga egga ngin kuna ylil &mmagaddatu na,” kud da. 15 A yu ira
karudn nga tatolay, kagiad da, “Aggina si Elias™ nga yu ngaw &bbilindn,” kud da. A yuira
karuan, kagiad da, “Aggina yu abbilindn ni Namaro nga kagittd nayu ira ngaw abbilinan,”
kud da. 16 Ngam si Patul Erodo, pakaginnd na su kagiad da, kinagi na, “Asinni pano,
nu ari si Kuan nga inipaputul ku ngaw, nga naginnanolayin!” kun na. 17 Yayu kinagi ni
Patul Erodo, gaputa manonono nala yu kingngua na ngaw ka Kuan, su ngaw pangipuku
na kuna.

A yawe yu istoria ra nga meyannung su kingngud na ngaw ni Patul Erodo ka Kuan.
Egga yu uridn ni Patul Erodo, nga lalaki, nga si Pilippi yu ngdgan na. A nagatawa di
Pilippi ka Erodia. Ngam ina ni Patul Erodo si Erodia, nga asipdk na, ta atawan na. 18 A
pakanndmmu ni Kuan su kingngud ni Patul Erodo, kinagi na kuna, “Ardm mu inuru-uray
yu katunungan, ta ind mu yu atawa ni Pilippi nga uridm mu,” kun na.

19 A pakdnndmmu ni Erodia su kinagi ni Kuan su patul, kitaporay si Erodia ki Kuan, &
gustu na papatayan, ngam awdn ta awayya na. 20 Ta makimoray si Patul Erodo ka Kuan,
gapu ta ammu na ta katunungan nga tolay, nga abbilinan ni Namaro. A yayu nga jinok na
ngaw ni Patul Erodo yu umay maggapu k& Kuan, 4 inipapuku na, tapé melilli ka Erodia
nga mamapatay kuna nakuan. A sinangngdk nayu patul nga gininna yu ituddu ni Kuan,
ta ikdya na nga ginnan, massiki nu nabbabang st bilin na.

21 A manganéannudn, jimittal yu awayya ni Erodia nga manglpapatay k& Kuan, ta dggaw
nga pabbuya ra ta keyana ni Patul Erodo. Ta inapa ni Erodo yu ira mammaguray nga
gadday kuna anna yu ira kapitan na suddalu, a yu ira girikuan ta purubinsia na gapay,
tapé umay ira mepallallang dnna mabbuya ta keyand na. 22 A ajjan yu ana ni Erodia
nga maginganay. A minay mattala megapu su ira alliuk. A ayatdn di Erodo &nna yu ira
alliuk na su pattala na. A kinagi ni Patul Erodo kuna, “A Parinsesa, kiddawam mu nikan
yu gustum, & iyawa ku nikaw,” kun na. 23 A inipagassingdn ni Erodo kuna, 4 kinagi na,
“Maguray la yu kiddawam mu nikan, kuruk nga iyawa ku nikaw, madssiki nu gaddua na
kukuda,” kun na.

24 A ndnaw nira yi maginganay su ira alliuk, nga minay ka inno na. A kinagi na ka inno
na, “Anni yu kiddawak ku?” kun na. “A yu ulu ni Kuan nga Mindnnigl;,” kun ni inno
na kuna. 25 A dagaraga nanoli yu magingéanay su patul, & kinagi na, “Gustu daretiu nga
iyawa mu nikdn kunangane yu ulu ni Kuan nga Minannigu nga nepay ta palanggana,”
kun na.

26 A nakald yu daddam nayu patul, ngam aran na gustu nga ari mamaluro su kinagi
na, megapu sl nepagassingdn na anna su ira alliuk nga nakaginna su kinagi na. 27 A
dagaraga jinok na patul yu suddalu nga magguardia, tapé en na apan yu ulu ni Kuan.
En na pinutuldn si Kuan su dppukutdn. 28 Inipe na yu ulu na su palanggana nga inituluk
na sl maginganay, 4 iniyawa na kuna. A iniyawa nayu magingénay ka inno na.

29 A yu ira sinuddudn ni Kuan, pakaginna ra karanniaw, ed da ina yu baggi na, &
initanam da.

* 6:15 Netura su dan nga libru yu meyannung ka Elias, nga abbilindn ni Namaro nga natay ngaw nga nabaydgin, ta
matolay si Elias nga manoli ta dabbuno lage na umay si Apu. Innan naw Malakia 4:5.

Mappagaddatu si Apu Kesu tape Mapakan na yu Magaru nga Tatolay
Mattiu 14:13-21; Lukas 9:10-17; Kuan 6:1-14

30 A kabalid da nangilayalaya nayu ira makituddu kd Apu Kesu, naggagammung ira
sl gidn ni Apu Kesu. A inistorid ra yu kingngikingngué ra énna inituddu ra su ira tatolay.
31 Akinagini Apu Kesu nira, “Et tamin ta 4ggimammatén, sittam 13, tapé magibannak kayu
bi,” kun na. Ta aru yu ira tatolay nga naddagaraddan nga umay su giad da, a massiki nu
kumén ira nakuan, arad da natangngdk. 32 A nappitta ira su barange ra ta ménaw ira nga
umay su dggimammatan.

33 A aru yu tatolay nga nakasingan sl pano ra, 4 natdkkilalad da. A nakkarakarera
ira nga naggapu ta ngdmin nga barrabdrriu ra, 4 napolu ira nga nakaddeé ta dammang.
34 A tappi da ta aggik, gimittak si Apu Kesu s barangay. A nasingan na yll magaru nga
tatolay, 4 nakalo yu alla na nira, gapu ta kunnay ira ta karneru nga awan ta manaron
nira. A namegapu nga mangituddu nira, 4 aru yu inituddu na nira.

35 A ta pugdgin, minay ki Apu Kesu yu ira tuddudn na. A kinagi ra, “Kalallammatdn
yawe giat tam, & ajjan magge gabi ngin. 36 Dobam mu bi yu ira tatolay, tape umay ira
gumaténg ta kanad da turin ta babdalay,” kud da. 37 “A sikayu 1a yu umay mamakdn nira,”

kun ni Apu Kesu nira. “A kunnasi laguk? Awan ta ipanga mi ta pan. A nu egga nakuan
nikami yu sueldu na tolay ta tangaragun, 4 makato mapugak, tapé makagatang kami ta

pén taipamakam mi nira,” kud da. 38 A kinagi ni Apu Kesu nira, “A pigia bullung nga pan
egga nikayu? En naw biinnan.” A kabalid da naningan, ed da kinagi kuna, “Ajjan limé
bullung nga pan dnna dud nga sira.”

39 A kinagi ni Apu Kesu su ira tatolay ta mattatddday ira nga makkakandyun, &
mesisinna ira nga magitubang su kakaddapan. 40 A nagitubang ira nga taggimagatu
dnna taggilimapulu. 41 A pakala ni Apu Kesu su liméd bullung nga pén édnna dud nga sir4,
sindnguk na yu ldngi, 4 nabbalabdla kA Namaro su kanan. A giddigiddué na dnna iniyawa
na sl ira makituddu kuna, tapé isinek da su ira tatolay. A giddigiddua na gapay yu dud
nga sird nga mesinek su ira ngamin. 42 A kimindan ira ngamin, 4 nabattuk ira. 43 A ed da
ind yu bund ra nga pan dnna sira, 8 mapulu dud yu lappi nga napannu su buna ra.

44 A 1im4 ribu yu ira tatolay nga lallaki nga kimindn, & ari nebildng yu ira bbing dnna
yu ira babbay.

Yu Pallakak ni Apu Kesu su Utun na Danum
Mattiu 14:22-33; Kuan 6:5-21

45 A kabalid da kimindn, dagaréga pinapolu ni Apu Kesu yu ira sinudduédn na ta
mappitta ira ta barangay nga umay ta dammaéng na bebay, ta ili na Betseda. A nabatténg
14 si Apu Kesu, tapé palabbetan na labbi yi magaru nga tatolay su bale ra. 46 A naguroray
si Apu Kesu nga giminon ta puddul, tapé makiubobuk kd Namaro.

47 A manganannuén, pajjibbakin, nakdddé yu barangay ta tangnga na bebay. A
naguroray si Apu Kesu ta kannak. 48 A neripa na yu jigd nayu ira makabarabarangay
ta tangngd na danum, nga mallapalapak nga ari makali gapu ta nasikan yu paddék. A ta
tangnga na gabi, nga lage na magittarakko na manu, minay si Apu Kesu nga mappange
nira nga mallakék ta utun na danum. A mattalebak nakuan nira. 49 Ngam nasingad
da yu nallakdk su utun na danum, 4 kagiad da ta anndni, & nakardring ira! >0 Ta aggira
ngamin nakasingan kuna, 4 nepalla yu assing da. Ngam dagaraga kinagi ni Apu Kesu
nira, “Pataggatan naw yu nono naw, ta sikdn yaw. Ari kayu maganassing,” kun na.

51 A nappitta laguk si Apu Kesu su barange ra. A nattukka yu paddak. A neralla
yu kapdlla da, 2 ta ardd ta paga kdnndmmudn yu kebalindn nayu pagaru na pan nga
inipamakan ni Apu Kesu su ira magaru, ta ardd da nonotan.

Yu Pamammapid ni Apu Kesu st ira Mdttaki ta Purubinsia na Gennesaret
Mattiu 14:34-36
53 A ta pakadde di Apu Kesu ta dammadng, minay ira jiminung su dappa na Gennesaret.
54 A gattdk da ta barangay, dagaragd natakkilaldn nayu ira tatolay si Apu Kesu. 55 A
gikarakareran ira ta ngdmin nga lepudn, ta ed da apan yu ira mattaki, nga kinattu ra su
dapad da, tape iydnge ra ira kuna ta maguray nga gian na. 56 A maguray 14 yu angayan ni
Apu Kesu, nga babadlay, dnna ili, dnna lelepudn, minay gapay ta ngamin nga pakirapunan
yu ira tatolay nga mangiydnge su ira mattaki. A inikoma ra kuna ta anugutan na yu
paniggek da 14 ta kiddanan na barawési na. A ngamin ira nga naniggek, nammapia iren.

7

Anniyu Napia nga Tuttulan na Tolay? Yu Kustombare nayu Parisio onu yu Tunung ni
Namaro?
Mattiu15:1-9

1A egga yu ira tatolay nga naggapu ta Jerusalem, nga Parisio dnna yu ira kdrudn nga
mangituddu su tunung nayu ira Kudio, 4 ed da nagarimummungan si Apu Kesu. 2 A
nemammatad da yu ira karudn nga makituddu k& Apu Kesu, nga kuman nga arad da paga
binaggawdn yu limd ra ta kunnay su ituddu nayu tunung. 3 Ta yu ira Parisio dnna yu
ira ngamin nga Kudio, ari ira gemma kuman, nu ari ira paga nabbaggaw ta kunnay su
negagangay nga kustombare nayu ira naggakd nira. 4 A nu maggapu ira ta ddpun, ari ira
kumdn nu ari ira paga nabbaggaw. A aru paga yu tuppélad da nga ituddu nayu rilisiod
da, yu dggugd da ta akkilo, anna garapon, dnna kalderu.

5 A yayu iniyabb(l da k& Apu Kesu nayu ira Parisio 4nna yu ira mangituddu su tunung,
a kinagi ra, “Yu ira sinuddudm mu, kuman ira, nga ari nabbaggaw. Ngattd, ta arad da
tuppélan yu kustombare nayu ira naggakd nittam?” 6 A kinagi ni Apu Kesu nira, “Sikayu
nga agippipid! Kurugan yu Ubobuk ni Namaro nga inipetura na ka Isaya, nga yu ngaw
abbilindn na. Ta netura yu kinagi ni Namaro,

‘Danniaw ira nga tatolay, yu 1a padddayo ra nikan yu pagubobuk da,
ngam awan bulubuga ta angnguruk da nikan ta nono da.
7 Awdn ta serbi nayu dkkimore ra nikan,
ta ituddu ra yu inipapili da ta nono da,
nga kagiad da ta tunung nga naggapu nikdn,”™
kun ni Namaro. 8 A sikayu gemma yu ubobugan na, gapu ta pagurdyén naw yu tunung
ni Namaro, tape tuppdalan naw 14 yu ituddu na tolay,” kun ni Apu Kesu.

9 A kinagi ni Apu Kesu nira, “Kitasirik kayu! Ammu naw yu mamotu su taddan ni
Namaro, tapé tuppdlan naw gala yu kustombare nayu ira ngaw naggaka nikayu. 10 Ta
inituddu na ngaw ni Moyses yu taddan ni Namaro, a kinagi na, ‘Makimoray kayu su
ira darakal naw.’ A kinagi na m4, ‘Yu tolay nga magubobuk ta narake su ira darakal
na, matay, tapé magikaru ta liwa na.’f 11 Ngam sikayu, ngattd, ta kagian naw ta maya
nu kagian na tolay su ira darakal na, ‘Awan ta awayya nga mangabbak nikayu, gapu
ta Korbénin yu kukua.” A yu kebalindn na Korbanin yul neyawakin kA Namaro. 12 A nu
kagian nayu tolay ta neyawdkin yu kukua na k Namaro, 4 ngattd, ta aran naw laguk
anugutan yl dngngabbak na st ira darakal na. 13 A ta kunnian potudn naw yu ubobuk ni

* 7:7 Isaya 29:13 T 7:10 Exodo 20:12; 21:17

Namard megapu su kustombare naw nga ituddu naw st ira 4nd naw. A aru yu akkuan
naw nga kunniaw,” kun ni Apu Kesu su ira Parisio dnna su ira kdrudn nga mesturu na
Kudio.

Anni yu Makarardl sit Akkiydpu na Tolay ka Namaro?
Mattiu 15:10-20 ]

14 A inagdlan ni Apu Kesu yu ira kdrudn nga tatolay ta umay ira kuna. A kinagi na
nira, “Sikayu ngamin, ginndn naw yu kagiak ku, & kdnndmmudn naw laguk. 15 Awén ta
itammul na tolay ta simu na nga makararal su akkiydpu na k& Namaro, nu ari gala yu
ilawdn na ta simu na nga ubobuk na nga maggapu ta narake nga nono na. 16 Nu egga yu
talinga naw nga makaginnd, magginna kayu laguk!” kun na nira.

17 Kabalin na nagubobuk, ndnaw di Apu Kesu su ira tatolay, 4 simillung ira s balay. A
yu ira makituddu kuna, iniyabbt da kuna yu kebalinan nayu gangu nga angngarigan na.
18 A kinagi ni Apu Kesu nira, “A mdssiki sikayu, ardn naw pano ammu? Ardn naw paga
kanndmmudn ta ari yu kanan na tolay yu manaral su dkkiyapu na kd Namaro, 19 gapu ta
ari makatallung yu kanan na tolay ta nono na, ngam tullung 1a ta gutu na, 4 ikaweé na
sangaw,” kun na nira. A ta kunniane, inituddu na ta awén ta kanan nga kanniawan.

20 A kinagi na md, “Yu naggapu ta nono na tolay, yayu maddaping ta tolay, nga
makararal su akkiydpu na kd Namaro. 21 Ta naggapu ta nono na tolay yu narakeé nga
nononotan na, nga kunnay su mamabay danna makilalaki, yu makkoko, yu mamapatay,
yu makkarallaw, 22 yiu mokkuk, yu kitardke, yu mangilogd, yu mangiyappa-appa, yu
mamassil, yu malliliba, yu mappeddardyaw, anna yu mallokuloku. 23 Ngamin danniaw
nga narakeé yu maggapu ta nono na tolay, & danniaw ira maddaral su akkiyapu ra ka
Namaro,” kun ni Apu Kesu nira.

Yt Pabbdla ni Apu Kesu stt Angnguruk naytt Babay nga ari Kudio
Mattiu 15:21-28 . _ _ .
24 Gapu ta kabalin na nangituddu nira, ndnaw si Apu Kesu nga minay su lugar na

Tiro dnna Sidon. A simillung su balay, ta gustu na nga ari mappasingan su ira magaru
nga tatolay, ngam ari makalilli nira. 25 A ajjan tdn yu babay nga egga yu and na nga
babay nga nagunagan na anitu. Pakaramak na babay ta kegga ni Apu Kesu, dagaragéd nga
minay namalittiikak ta arubdng na. 26 A ari Kudio yu babay, ta Sirupinisia yu ikéttole na.
A inikomé4 na ka Apu Kesu ta palawanan na yu anitu sit ana na. 27 A iniyangngarigan
ni Apu Kesu yu itabbak na, a kinagi na kuna, “Iddagam mu labbi yu kabattuk nayu
ira abbing su kanad da, ta ari mepangnga nga mepakan yu kanad da su ira itu,” kun
na. 28 A kdnndmmudn nayl babay yu kebalindn nayu kinagi ni Apu Kesu kuna, nga ari
mepdangngd nu abbdgan na yu ira ari Kudio lage na mangabbék su ira Kudio. A kinagi
nayu babay k& Apu Kesu, “Wan, Apu. Ngam ddnnaman nayu ira itu yu buttd nayu ira
abbing,” kun na. 29 “A kurugan yu nakagim! Napid yu initabbak mu nikan,” kun ni Apu
Kesu kuna. “Manoli ka ta balem, ta ndnawin yu anitu su anad mu,” kun na. 30 A limibbe
yu babay ta bale na, 4 naratang na yu ana na nga nagidda ta katri na, 4 awanin ta anitu.

Yu Pamammapia ni Apu Kesu su Kitulnga Umal
31 A nénaw laguk si Apu Kesu ta ili na Tiro. A sinalebaran na yu ili na Sidon dnna yu
gian na Mapulu Ili, ta umay ta bebay na Galilia. 32 A yu ira tatolay nga naggian tan,
inituluk da k& Apu Kesu yu tolay nga kitul nga umal, 4 inikoma ra kuna ta tdmmitan na
bi. 33 A inililli ni Apu Kesu yu umal su ira kdrudn nga tatolay. A initula ni Apu Kesu yu
amassisiddu na su talingd na. A niluludn na, 4 inisiggek na su jila na. 34 A sinanguk na
yu langl, &4 nanalasiga, a kinagi na, “Epata,” 4 yu kebalindn na, “Mabukatan ken laguk.”

35 A dagaraga nga nabukaténin yu 4gginna nayu umal, 4 nakaginna. A nabbalika yu jila
na, a nagubobuk, dnna napia yu aggubobuk na.

36 A sinabarangdn ni Apu Kesu yu ira tatolay, ta ardd da bulubuga iparamak yu
kingngua na. A madssiki nu initotoli na nga kinagi nira, mappana ira laguk nga
mangiparamak su ira ngdmin nga tatolay. 37 A pakardmak nayu ira tatolay, napélla ira, &
nepalla yu kapalla da. A kinagi ra, “Napia yu ngdmin nga kingngud na,” kud da. “Mdssiki
yu kitul, pakaginnan na, 8 massiki yu umal, pakobobugan na,” kud da.

8

Yu Pamakan ni Apu Kesu st ira Appataribu nga Tatolay
Mattiu 15:32-39
1 A keggéd ni Apu Kesu tén nga lugar, uli otturu nga minay yu magaru nga tatolay

nga naggagammung ta gian na. A naptinu yu kanad da. A inagédlan ni Apu Kesu yu ira
tudduan na, 4 kinagi na nira, 2 “Nakalo yu alla ku su ira magaru nga tatolay, gapu ta

naggian ira nikan ta tallu nga dggaw, 4 awdn ta kanad da,” kun na. 3 “A nu palabbetak
ku ira su babale ra, malupulupuk ira ta dalan megapu ta bisid da, ta kuruk nga arayyu

yu naggapudn nayu ira kdrudn.” 4 A simibbak yu ira tudduén na, 4 kinagi ra, “A kunnasi
dmmakam mi nira sawe kalallammatan?” 5 A iniyabb(l na nira, “A pigid nga bullung nga
pén yu egga nikayu?” A kinagi ra, “Pitu bullung.”

6 A kinagi ni Apu Kesu st ira magaru nga tatolay ta magitubang ira sit kakdddapén. A
ina na laguk yu pitu bullung nga pan. Kabalin na nabbalabala k& Namaro, giddigiddua
na yu pan, 4 iniyawa na su ira tuddudan na, tapé isinek da su ira tatolay. A ed da iniyawa
nira. 7 A egga gapay nira yu baddi nga sira. Kabalin ni Apu Kesu nabbalabéla kA Namaro
su sird, giddigiddua na gapay, 4 iniyawa na nira, tape isinek da gapay su ira tatolay. 8 A
kimindn ira ngamin, & nabattuk ira. A inunnuk da yu buna ra nga nakkékan, & napannu
yu pitu nga lappi. 9 A mégge appétaribu nga tatolay yu kiminan.

Kiddawan nayu ira Parisio kd Apu Kesu yu Pandkkilaldd da
Mattiu16:1-4 ]

10 A kabalid da kiminan nayu ira magaru nga tatolay, pinapdno ni Apu Kesu ira. A
dagaragd nappitta di Apu Kesu ta barangay anna yu ira tuddudn na, 4 minay ira su
lugér nga Dalmanuta. 11 A minay nira yu ira Parisio, 4 pinereperang da ta ubobuk si
Apu Kesu, ta parubdd da. A kiniddo ra kuna ta ipasingan na nira yu pagaddatuan na,
tape kurugad da ta naggapu ki Namaro yu pakdwayya na. 12 A nanalasiga si Apu Kesu.

A kinagi na, “Anni ma ta magiddak danniaw ira nga tatolay ta pagaddatuak ku nga
panakkilalad da? Kukurugan yu kagiak ku nikayu, nga awan bulubuga ta pagaddatuak
ku nga pandkkilaldn naw,” kun na. 13 Kabalin na nakkagi su ira Parisio, ndnawdn na ira.
A nappitta su barangay, 4 nanoli ta dammang na bebay.

Ituddu ni Apu Kesu su ira Tuddudn na ta Mappalan ira su Ituddu nayu ira Parisio dnna
yu Ituddu ni Erodo
Mattiu 16:5-12
14 pakabarabarange ri Apu Kesu, ndttamdn nayu ira tuddudn na yu bélud da, & ajjan
14 nira yu tattddday nga bullung nga pan su barangay. 15 A sinabarangan ni Apu Kesu
ira, 4 iniyangngarigdn na yu meyannung su appalappak ta pdn, ta madssiki nu baddi 14
yu &ppalappak nga nekiruk ta pan, & palapparan na yu ngamin nga pan. A ta kunnay
gapay su kustombare nga narake, nga massama su ira tatolay. A kinagi na nira, “Ginndn
naw. Mappalan kayu su kun na appalappak ta pan nga ajjan kari Patul Erodo anna yu ira

Parisio,” kun na nira. 16 Ngam ardd da matdkal yu kakdgian na, gapu ta nononotad da

1a yu nattamdad da nga balud da. A nakkaka-ubobuk ira nga makkaka-anasa, 4 kinagi ra,
“Kunniaw yu kagian na gapu ta awan ittam ta pan,” kud da.

17 A ammu ni Apu Kesu ta ardd da kdinndmmuén yu kebalindn nayu kinagi na, ngam
nononotad da 14 yu pan. A kinagi na nira, “Anni mé ta ubobugan naw nga awén
kayu ta pan? Ngatta ta ardn naw paga matakal yu ituddu nikayu? Ardn naw pano
manonokin? 18 Ajjan yu mepasingan nikayu. Ngatta ta aran naw masingan? A ajjan
yu mepakannammu nikayu. Ngattd ta ardn naw maginna? Mattamdn naw pano yu
kingngua? 19 A paggaddagaddua ta lima bullung nga pan nga nepakdn su ira lima ribu
nga tatolay, pigid nga lappi yu napannu ta bund ra nga nonnuk naw?” kun na nira. A
kinagi ra kuna, “Mapulu dud yu lappi nga napannu,” kud da. 20 “A s paggaddagaddua
ta pitu bullung nga péan su ira appdtaribu nga tatolay, pigid yu napannu nga lappi nga
nangipayydn naw ta buna ra?” kun ni Apu Kesu nira. “Pitu,” kud da. 21 “A ardn naw
pano paga kdnndmmudan?” kun ni Apu Kesu nira.

Yu Pamakasingan ni Apu Kesu su Buling

22 A pappatale ri Apu Kesu, nakadde ira ta ili na Betseda, 4 iniyénge nayu ira tatolay
yu buling k& Apu Kesu, & inikomé4 ra kuna ta tdmmitan na. 23 A kinering ni Apu Kesu
yu buling, 4 inipéno na s babdlay. A niluludn na yu mata nayu buling, 4 sindmmi na.
A iniyabb( na kuna, “Ajjan yu masingam mu?” kun na. 24 A maningan yu buling, &
kinagi na, “Masingak ku yu ira tatolay, ngam kun na kdyu ira nga mallakdk,” kun na. 25 A
sindmmina ma ni Apu Kesu yil mata na. A inni-innan nayu buling ta napia, 4 nammapia
yu matd na, 4 nalitdwin yu dnningan na. 26 A pamalabbé ni Apu Kesu kuna ta bale na,
kinagi na, “Ari ka manoli su babalay,” kun na.

Mepalappa ka Eduru nu Asinni st Apu Kesu
Mattiu 16:13-20; Lukas 9:18-21
27 A ndnaw di Apu Kesu dnna yu ira tudduén na, ta umay ira sui ira babélay ta lugar na

Sesaria Pilippi. A su pakalakalakak da ta dalan, iniyabb( ni Apu Kesu nira, “Asinninga
kanu nga kun na tatolay?” 28 A kinagi ra, “Sikaw kanu si Kuan nga Minannigu,” kud da.
“A yu1 ira kéarudn, kagiad da ta sikaw si Elias nga &bbilindn ni Namaro, onu yu tadday su
ira ngaw &bbilindn ni Namaro,” kud da ki Apu Kesu. 29 A iniyabb ni Apu Kesu nira,
“A sikayu, anni yu kagian naw? Asinninga gapay?” A simibbak si Eduru, 4 kinagi na,
“Sikaw yu MakKiristu nga sinulla ni Namaro nga umay mammaguray.” 30 A sinaddénén
ni Apu Kesu ira, ta ardd da labbi kagian yu meyannung kuna.

Ipakadnndammu ni Apu Kesu yu Pate na Sangaw
Mattiu 16:21-28; Lukas 9:22-27
31 A inigapu ni Apu Kesu nga inipakdnndmmu nira yi mesimmu kuna sangaw. Kinagi
na nira, “A jigirigatad danga sangaw, sikdn nga Kaka na ngamin na tatolay. A mawak
ku nga magattam, ta ipuera ranga nayu ira karakaldn dnna yu ira katannangan nga pari
anna ylira mesturu ta rilision. A ipapapéate ranga sangaw. A pappasd na tallu nga dggaw,
maginnanolaya.” 32 A yane nga meyannung ta pate ni Apu Kesu, kinagi na nga daretiu
nira. A si Eduru, inililli na laguk si Apu Kesu ta baddi su ira kébulud da, 4 gimma na.
“Ari ka magubobuk ta kunnian,” kun ni Eduru kuna. 33 Ngam nallipay si Apu Kesu, nga

maningan su ira tudduan na. A ginamma na laguk si Eduru. Kinagi na kuna, “Ménaw
ka saw nikdan, ta naggapu ka Satanas yu kinagim! Ta kunnay ta negagangay ta tolay yu
nonotam mu, nga ari naggapu k Namaro.”

Tabarangan ni Apu Kesu yu ira Tumuttul kuna
Mattiu 10:38-39; 16:24-28; Lukas 9:23-27; 17:33; Kuan 12:25

34 A inagalan ni Apu Kesu yil magaru nga tatolay dnna yu ira tudduén na, ta umay ira
kuna. A kinagi na nira, “Yu tolay nga ikdya na tumuttul nikan, ardn na laguk tuttulan
yu ikdya na baggi na, ngam tuttulan na 14 yu ikaya ku. A attaman na gapay yu jigd nga
umay kuna, mdssiki nu matay megapu st dngnguruk na nikan. A ta kunnian, kunnay ta
kattuan na yu kuru na, & tuttulan nanga. 35 Ta yu tolay nga nonotan na la yu akkatole
na ta dabbuno, matay gala sangaw nga mesinna kd Namaro ta adde ta addé. Ngam yu
tolay nga tumulu nikdn, tape tuppalan na yu ipakua kuna, & massiki nu matay megapu
su angnguruk na nikdn dnna megapu su pangipakanndmmu na su napia nga damak nga
meyannung nikan, aggina yu mepattolay ka Namaro ta addeé ta adde.

36 “A ta dngngarigdn nu mala na tolay yu ngamin nga karikuén nga ajjan ta dabbuno
ta kukua na, 4 egga pano yu serbi na, nu londn na yu mannandyun nga attole na nga
iyawa ni Namaro nakuan kuna? 37 Awdan bulubuga ta metali na tolay si mannanayun
nga attole na dnna yu kesipa na kd Namaro. 38 A yu tolay nga mangipasiran nikan ta
arubdng nayu ira tatolay nga manaki nikan dnna nardke yu nono na, a ipasirdk ku gapay
sangaw nu manolinga saw. Ta sikdn nga Kaka na ngamin na tatolay, manolinga sangaw,
nga mangipalappa su dddalingdrdng dnna yu pakdwayyd ni Namaro nga Yama. A mepulu
nikdn yu ira mangilin nga daroban ni Namaro.”

9

Nanguli yu Baggini Apu Kesu megapu su Dalingdrdng ni Namaro
Mattiu 17:1-13; Lukas 9:28-36

1 A kinagi nalaguk ni Apu Kesu nira, “Kurugén yu kagiak ku nikayu. Ajjan saw nikayu
yuiratatolay nga ari matay lage ra masingan yu dattal nayu pammagure ni Namaro nga
makawayyd.”

2 A pappasd na annam nga aggaw, inapa ni Apu Kesu di Eduru dnna yu ira duéa nga
mawwagi, di Ime ka Kuan. A aggira 1a yu nepulu kuna, 4 giminon ira ta atanndng nga
puddul. Labbe da ta utun, naddalingarang yu baggi ni Apu Kesu su dnningad da. 3 A
neralla yu kapuro nayu gami na nga nassiling. A awén bulubugd ta negitta su kapuro
na ta dabbuno. 4 A limittuak di Elias k4 Moyses, nga yu ira ngaw ébbilindn ni Namaro. A
makiubu-ubobuk ira ki Apu Kesu. A di Eduru, nasingad da ira. 5 A kinagi ni Eduru ka
Apu Kesu, “Apu, napia ta ajjan ittam saw. Ipappadde mi kayu nakuan ta aggitadde naw
nga amingén. Sikayu kari Moyses ka Elias.” 6 A yayu 14 nakagi ni Eduru, gapu ta ardn na
ammu yu kagian na nakuan, ta nagandassing ira anna yu ira dua nga kabulun na, di Ime
k4 Kuan. A neralla yu assing da. 7 A minay yu kunam nga nilirimdn na ira. A naggapu
su kunam yu ngardl nga nakkagi, a kinagi na, “Yaw yu Ana ku nga iddukak ku. Ginnan
naw yu kagian na.” 8 A nallipilipay ira. A nakkaddak ira, ta tattddday 14 yu nasingad da,
nga si Apu Kesu.

9 A minutu ira su puddul. Utu da, sinadddndn na ira ni Apu Kesu ta ardd da kagian
su ira tatolay yu nasingad da ta utun adde ta kabalin na nga maginnanolay nayu Kaka
na ngamin na tatolay. 10 A kinuruk da. Pinatattam da ta nono da yu nasingad da. Ngam

aggira 14, nakkaka-ubu-ubobuk ira nu anni yu kebalindn nayu kinagi na nga paginnanole
na.

11 A iniyabb(i dalaguk kuna, “Anni m4 ta kagian nayu ira mesturu na Kudio ta mapolu
nga umay yu ngaw abbilindn, nga si Elias, dnné su MakKiristu?” kud da. 12 “Wan,”
kun ni Apu Kesu nira. “Mapolu si Elias nga umay, ta paranan na ngamin, tapé dan nga

napardn su dattal nayu MakKiristu. A anni laguk yu kebalindn nayu ddn nga netura
nga meyannung nikan nga Kaka na ngamin na tatolay? Ta ajjan nga netura ta mawak
nga attamak ku yu panigiriga da nikan anna yu pangiludde da nikdn. 13 Ngam kagiak ku
nikayu, ta minay ngin si Elias, 4 kingngua nayu ira tatolay yu ngdmin nga gustu ra nga
narake, ta kun nayu netird nga meyannung kuna.” A ubobugan ni Apu Kesu si Kuan
nga Minannigu.

Palawanan ni Apu Kesu yu Anitu su Abbing

Mattiu 17:14-21; Lukas 9:37-43a

14 A pakéranni ra st ira kdrudn nga tudduén ni Apu Kesu, nasingad da yu magaru nga
tatolay nga nagarimummung. A ajjan gapay yu ira mesturu na Kudio nga mameperang
nira ta ubobuk. 15 Pakasingan nayu magaru nga tatolay k4 Apu Kesu, nakaddak ira
nga ayatdn. A nakkarakarera ira nga jimindpun kuna. 16 A iniyabb(i ni Apu Kesu nira,
“Anni yu pakkakdperangdn naw nga ubobuk?” kun na. 17 “Mesturu,” kun nayu tadday,
“ituluk ku nikaw yu ana ku nga laldki gapu ta nagunagan na anitu nga umal. 18 A
su pattaliponak nayu anitu kuna, panndtan na yu abbing, & mabbugubuga yu simu
na dnna mangngarangngaringngi dnna mangngattuk. A inikoma su ira tuddudm mu
ta palawanad da bi yu anitu, ngam arad da makud,” kun nayu tolay k4 Apu Kesu.
19 A simibbék si Apu Kesu, 4 kinagi na nira, “Innan nawe yawe ira tatolay nga awan
bulubuga ta dngngikatala da! Kunnasi paga yu kabaydak nayu paggidk ku anna keyattam
ku nikayu? Iyange naw saw yu abbing.”

20 A iniyénge ra kuna yu abbing. A pakasingan nayu anitu k Apu Kesu, dagardga nga
pinabballidk na yu abbing, 4 napanna ta dabbun nga nakkarakarebu, & nabbugubuga
yu simu na. 21 A iniyabb ni Apu Kesu st ydma nayu abbing nu kéni yi pamegapu nayu
taki na. A sibbak nayu tolay, 4 kinagi na, “Namegapu su kabajji na. 22 A name-aru ngaw
initupa nayu anitu ta api &nna danum, tapé papatdyan na. Ngam nu egga yu awayyam
nga mangabbak, ikalla kami bi, 4 abbagdm kami.” 23 A kinagi ni Apu Kesu kuna, “Nu
egga yu awayyam nga mangikatala! Si Namaro yu makawayya nga mamaluro ta ngamin,
4 awén bulubuga ta ardn na makua megapu sl ira nga mangikatala kuna.” 24 A inigaru
na nga kinagi nayu yama nayu abbing, “Apu, ikatala taka! Abbagam ma, tapé aringa
mabbabang!”

25 A pakasingan ni Apu Kesu ta makkarakarera yu magaru nga tatolay nga magari-
mummung nira, gimma na yu anitu, 4 kinagi na kuna, “Sikaw nga umal dnna kitul nga
anitu, dobat taka ta manaw ka st abbing, 4 ari ka bulubugd manoli kuna.” 26 Anakkalli, &4
pinabballidk na, nga nepalla yu pamabballidk na st abbing, 4 nallawan kuna. A nagidda
yu abbing ta kun na natay. A aru yu ira nakkagi, nga kud da, “Ye! Natayin.” 27 Ngam
sinangngalan ni Apu Kesu yu lima na, 4 pinagikkang na, 8 nanaddak.

28 A simillung di Apu Kesu 14 dnna yu ira tudduén na ta balay. A iniyabbi da kuna,
“Anni ma ta ardm mi gangu napapanaw yu anitu s abbing?” 29 A kinagi ni Apu Kesu
nira, “Awan ta makapapanaw ta kunnian nga anitu, nu ari gala megapu su pakimalla na
k& Namaro.”

Kagian na ma ni Apu Kesu yu Meyannung ta Pate na
Mattiu 17:22-23; Lukas 9:43b-45
30 A nédnaw di Apu Kesu tdne lugar. A nattalebak ira st purubinsia na Galilia. A aran na
ikaya ni Apu Kesu taammu nayuira tatolay yu angayad da. 31 Ta ikdya na matangngdk yu
pangituddu na suira tuddudnna. Akinaginanira, “Sikdn nga Kaka na ngamin na tatolay,
mekekangd sangaw su ira malussaw nikan, 4 papatdyad danga. A nu mapasa yu tallu

nga aggaw, maginnanolaya,” kun na. 32 Ngam yu ira tuddudn na, ardd da kdnndmmudn
yu kinagi na, 48 awan ta makeyattam nga makeyabba kuna.

Anni yu Akkudn nayu Kdtannangan?
Mattiu 18:1-5; Lukas 9:46-48

33 A nakdddé di Apu Kesu ta Kapernium, & simillung ira ta balay. A kegga ra ta
lagum na balay, iniyabb(i ni Apu Kesu nira, “Anni yu pakkakaperangan naw ta ubobuk
gangu su pallakak tam ta ddlan?” 34 Ngam ari ira nakkituk, gapu ta mappasiran ira, ta
nakkakdperang ira nu asinni nira yu kdtannangan. 35 A nagitubang si Apu Kesu, 4 inagalan
na yuira mapulu dué ta umay ira kuna. A kinagi na nira, “Yu tolay nga méaya mabbali ta
katannangan na tatolay, mawak nga mabbali ta kagukdban dnna makiaripan su ira ngdmin
nga tatolay.”

36 A ina na laguk ni Apu Kesu yu baddi nga abbing, 4 pine na s tangngéa ra. A sinabbi
na, a kinagi na su ira tudduan na, 37 “Nu iddukan na tolay yu kunniaw nga abbing
megapu nikan, 4 nebildng ta sikdn gapay yu iddukan na. A nu iddukan nanga, ari 14
sikdn yu iddukan na, nu ari gapay yu naddok nikan.”

Yu Tolay nga Ari Makikontara ka Apu Kesu, Aggina yu Mangabbak kuna
Lukas 9:49-50
38 A kinagi ni Kuan, “Mesturu, nasingam mi yu tadday nga tolay nga mangabbun su

ngégam mu ta pamapéno na ta anitu st ira nagunagan nga minay kuna. A pinatukka mi,
gapu ta arat tam kabbulun.” 39 A kinagi ni Apu Kesu nira, “Ardn naw gammaén! Nu ajjan
yu tolay nga mamagaddatu megapu su pakawayya nayu ngagak ku, aran nanga sangaw
tattdjjian. 40 Ta yu tolay nga ari makikontara nittam, aggina yu kopun nga mangabbak
nittam. 41 A kurugédn yu kagiak ku nikayu. Mdssiki nu baddi 14 yu dngngabbék na tolay
nikayu gapu ta sikdan nga MakKiristu yu Yapu naw, massiki nu mamenum nikayu 14, 4
alawatan na gemma noka alawatan yu balabala na.”

Mappaladn yu ira nga Maddok ta Malliwa
Mattiu 18:6-9; Lukas 17:1-2
42 A kinagi ni Apu Kesu nira, “Yu tolay nga mangituddu ta narake su ira baddi nga
abbing nga mangikatala nikdn, napid nu magakkatan yu bullo na ta dakal nga batu, a
metabba ta kalaraman na bebay, tape ari mangituddu ta narake su ira nga manguruk
nikan. 43 A nu yu lima naw yu kegapudnan nayu liwa naw, mas napia nu gappulan naw.
Tanapia numepattolay kayu ta addeé ta dddeé su gian ni Namaro ta langl, massiki nu tadday
14 yu limd naw, dnne ta keggd na dud nga lima naw, dnna metabba kayu ta ornu, nga api
nga ari bulubugd méadda. 44 A yu labbetdn nayl ira minalliwd yu ornu, & pagikaruan ni
Namaro ira tdn. Awdan ta pagibannagad da, 4 awan ta 4ddeé nayu jiga da.™
45 “A nu yu takki naw yu mangituluk nikayu ta liwd, mas napia gala nu gappulan naw.
Ta massiki nu gappul yu takki naw, napia nu mepattolay kayu ta dddé ta adde su gian ni
Namaro ta langi, anné ta keggd na dua nga takki naw nga mangituluk nikayu ta liwa,
4 metabba kayu sll ornu nga awén ta kadda na. 46 A yu labbetdn nayu ira minalliwd yu
ornu, 4 pagikaruan ni Namaro ira tdn. Awan ta pagibannagad da kuna, 4 awan ta adde
nayu jiga da.t
47 “A nu malliwa kayu megapu si masingan nayu mata naw, baddulan naw yu mata
naw. Ta mas mapia gald massiki nu buling kayu su tddday nga mata naw, a mesipa kayu
su pammagurayan ni Namaro, anne ta keggd na dud nga mata naw nga mangituddu

* 94 Nagitta yu netira ta numeru 44, 46, 4nna 48. A ari netura st ira kdrudn nga ddn nga neturatan. A netira 1a yu
keyarigén na: “Ari bulubuga matay yu tuggi da tan, dnna ari bulubugd madda yu api.” T 9:46 Isaya 66:24

nikayu ta liwa, 4 metabba kayu su ornu nga awdan ta kddda na. 48 A yu labbetan nayu ira
minalliwa yu ornu, & pagikaruan ni Namaro ira tdn. Awdn ta pagibannagad da kuna, &
awan ta 4ddeé nayu jiga da.”}

49 A kinagi na ma ni Apu Kesu, “Yu ira ngadmin nga tatolay, mawédk nga kunnay ira
ta mdsindn, megapu su kun na api nga iyattam da. A yaw kebalindn na, ta mawak
nga mapasigagga yu angngikatala da nikdn, massiki nu anni yu mesimmu nira, tape
mepangnga ira nga mesipa nikdn gapay ta pammagure ni Namaro. 50 Masingnga gemma
yu asin. Ngam madsin pano nu ndri yu paggak na? Magimuguk kayu laguk, ta aran naw
lonan yu pakkaka-iddu naw anna pakkaka-abbak naw, tapé napia 1a yu aggian naw.”

10

Yu Inituddu ni Apu Kesu nga Meyannung su Paggtinge na Magatdwa
Mattiu 19:1-12; Lukas 16:18
1Nénaw laguk si Apu Kesu ta Galilia, 8 minay ta lugdr na Judiya ta dammadng na Jordan.

A yi magaru nga tatolay, nagarimummungad da ma, a sinuddudn na ira ta kunnay ta
gagdngay nga dngngud na. 2A minay gapay yu ira Parisio, a jimikki ira nga maki-ubobuk
kuna, tapée parubad da nu anni yu kagian na. Iniyabbl da kuna, “Anni yu ituddu nayu
tunung tam? Egga pano yu awayya na tolay nga maggungay ta atawa na?” 3 A simibbak
si Apu Kesu, a kinagi na nira, “Anni yu ituddu ni Moyses, nga abbilinan ni Namaro, nga
meyannung ta pagginge nayu ira magatawa?” 4 A kinagi ra, “A inanugu ni Moyses ta
igunge na tolay yu atdwa na nu iturd na yu paninganan ta pangigunge na su atawa na,”
kud da kuna. 5 A kinagi ni Apu Kesu nira, “Yayu inituddu ni Moyses gapu ta natagga yu
nono naw. 6 Ngam ajjan yu netiird nga meyannung su pamaro ni Namaro ta tolay, nga
kunniaw: ‘Pidde ni Namaro yu tolay nga laldki dnna babay.’™ 7 ‘Yayu nga panawén na
lalaki yu darakal na ta umay metadday su atdwa na. 8 A yu ira magatawa, mabbali ta kun
na tattadday nga baggi yu 4ggidd da.’T Yayu bibbirat tam si ddn nga netira. A kuruk nga
aringin laguk dud yu ira magatawa, ngam tattadday 14 yu baggi ren. 9 Ydyu nga aran na
tolay passinndn yu ira magatawa nga pinattadday ni Namaro.”

10 A limibbe di Apu Kesu dnna yu ira tudduén na ta balay. A iniyabb(l da k& Apu Kesu
yu meyannung su ituddu na. 11 Kinagi ni Apu Kesu nira, “Yu laldki nga iginge na yu
atawana, 8 mangatawasangaw ta tanakuan, makaliwd, ta mebilang ta mangarallaw anna
malliwa su olu nga atdwa na. 12 A yu babay nga iglinge na yu atdwa na, & makiatawa
sangaw ta tanakudn, makaliwa gapay, &nna mebilang ta makikarallaw.”

Ayatan ni Apu Kesu yui ira Abbing
Mattiu 19:13-15; Lukas 18:15-17
13 A mangandnnuédn, minay yu ira tatolay, ta inituluk da ki Apu Kesu yu ira 4na da, tape
tdmmitan na ira, dnna bindisionan na ira. Ngam yu ira tudduan ni Apu Kesu, gimma ra
yu ira tatolay. 14 A pakasingan ni Apu Kesu s kingngud nayu ira tudduén na, napporay
nira. A kinagi na nira, “Ardn naw ira gamman. Iyanugu naw yu dnge nayu ira abbing
nikan, ta aggira mesipa su pammagure ni Namaro, dnna ngamin ira nga tatolay nga
kunnay karanniaw nga dbbing nga mangikatala nikan. 15 Kurugdn yu kagiak ku nikayu,
nga ari mesipa yu tolay su pammagure ni Namaro nu ari mangikatala kd Namaro ta
kunnay su pangikatala nayu ira dbbing.” 16 A sindbbi na yu ira dbbing nga taggitadday.
A sindmmi na ira ta ulu ra, 4 kiniddo na k& Namaro yu kapidnad da. Kinagi na su ira
kataggitadday, “Alluaran na ka ni Namaro.”

i 9:48 Genesis 1:27 * 10:6 Genesis 2:24 T 10:8 Exodo 20:12-16

Yu Tolay nga Mariku
Mattiu 19:16-30; Lukas 18:18-30
17 A ta pano di Apu Kesu ta umay ira ta tanakudn nga lugar, nakkarera nga minay kuna
yu tadday nga lalaki nga namalittukak ta arubang na, a kinagi na, “Mesturu, napia nga
tolay ka. Anni yu kagiam mu nga mawak nga akkuak ku, tapé mepattolaya nga mesipa
ka Namaro ta adde ta 4dde?” 18 A kinagi ni Apu Kesu kuna, “Ngattd, ta kagiam mu ta
sikdn yu napid? Awdn ta kuruk nga napid nu ari gala ni Namaro. 19 Ammum yu tadddn
ni Namaro nga neturd. ‘Ari ka mamapatay ta tolay. Ari ka mangarallaw. Ari ka makkoko.
Ari ka massiri nu massistigu ka. Ari ka maddaroga. Makimoray ka su ira darakal mu.’
»i
20 A kinagi nayu tolay ka Apu Kesu, “Mesturu, ngilinak ku ngamin danniaw &ddeé su
kabajji ku.” 21 A inimdmmatan ni Apu Kesu yu tolay, 4 nakald yu iddu na kuna. A
kinagi na kuna, “Ajjan paga tddday nga pakkurangdm mu. Em mu bi ilaku yu ngamin nga
kukuam, a isinek mu yu pallakuam mu su ira pobare, tape mariku ka gala ta langl ka
Namaro. A manoli ka saw laguk nga tumuttul nikén.” 22 Pakaginna nayu tolay s kinagi
na, nakalo yu daddam na, 4 siggaraddam nga nanaw, gapu ta egga kuna aru nga kukua
n

a.

23 Pano nayu mariku, nilipilipe ni Apu Kesu yu ira tuddudn na, 4 kinagi na nira,
“Mariga nga tumulu yu ira mariku su pammagure ni Namaro, tape mesipa ira kuna.”
24 A napalla yu ira tuddudn na su kinagi na. A piddud na nakkagi nira, “Wawwagi,
kuruk nga mariga nga tumulu yu tolay, tapeé mesipa su pammagure ni Namaro. 25 Mds
malogon yu allabbl na kamel ta abbl na ddgum, anné ta tumulu yu mariku nga tolay ka
Namaro, tapé mesipa si pammagure na.” A dakal nga aydm dnné ta kabdyu onu nudng
yu kamel, nga sindppukul yu bara na. 26 A neralla yu kapalla da, 4 kinagi ra kuna, “Asinni
laguk yu meyigli 4nna mesipa ka Namaro ta langi?” 27 A inni-innan ni Apu Kesu ira,
a kinagi na, “A awdn ta tolay nga makdwayya. Ngam si Namaro yu mamaluro gala, ta
aggina yu makawayya ta ngadmin.”

28 A kinagi na laguk ni Eduru kuna, “A sikami, pinanawdm mi ngdmin, 4 tumuttuttul
kamingin nikaw.” 29 A kinagi ni Apu Kesu, “Kurugén yu kagiak ku nikayu. Yu tolay nga
panawannayu bale na onu wawwagi na, darakal na, and na, anna dabbun na, nu ndnawan
nairamegapusupanguruk na nikan, tape umay mangipakdnndmmu su napid nga ddmak
nga meyannung nikdn, 304 kuruk nga balatan ni Namaro. Taidddn ni Namaro ta arunga
paggianan na, wawwagi na, yena na, an na, anna dabbun na ta kegga na sawe dabbuno.
Ngam paruban nayu tolay gapay yu panigirigd da kuna megapu su panuttul na nikan.
A sangaw nu duttal yu dggaw, meddén gapay ta indnga na nga awan ta addé na. 31 Ngam
aru yu ira nga makawayya kunangan nga baddi yu pakawayyd ra sangaw nu duttal yu
dggaw. A yu ira nga awan ta pakdwayya ra kunangan, makdwayyd ira tn nga dggaw.”

Pilluan ni Apu Kesu nga Makkagi ta Pate na
Mattiu 20:17-19; Lukas 18:31-34
32 A nappatalay di Apu Kesu dnna yu ira tuddudn na nga mappénge ta Jerusalem.

A pallakak da, mapolu si Apu Kesu ta dalan dnné nira. A napalla yu ira tudduan na,
4 naganassing yu ira tatolay nga tumuttul kuna, gapu ta umay si Apu Kesu ta ili na

Jerusalem, nga paggianan nayu ira malussaw kuna. A inililli na ma ngin ni Apu Kesu
yu ira tudduan na, tapé kagian na nira yu mesimmu kuna sangaw. 33 A kinagi na,
“Ginnan naw. Gumon ittam ta ili na Jerusalem. A labbe ku tan, sikdn nga Kaka ngamin
na tatolay, gaputad danga, 4 ipatangngal danga su ira katannangdn nga pari dnna yu ira

 10:19 salmo 118:26

mesturu. A kagiad da yu pamagikaru ra nikan ta paté. A ipatangngal danga su ira ari
Kudio nga mammaguray. 34 A yu ira ari Kudio, uyoyungad danga. Pallulutabad danga, &
paligatad danga, a papatdyad danga. Ngam sangaw nu mapasa tallu nga dggaw su pate,
amaginnanolaya.”

Yu Ikoma nayu ira Dud, di Ime ka Kuan
Mattiu 20:20-28

35 A jimikki laguk ki Apu Kesu di Ime ki Kuan, nga dud nga &na ni Sebedo. A
kinagi ra kuna, “Mesturu, ajjan yu ikomda mi nga akkudm mu megapu nikami.” 36 A
kinagi na nira, “Anni yu ikomé naw nga akkudk ku megapu nikayu?” 37 A kinagi ra
kuna, “Nu mammaguray ka su pappatulam mu, anugutam mu ta pattangngam mi sikaw
su pagitubangam mu, taddday su jiwanam mu dnna taddday su jimigim, nga mesipa su
kepardyom.” 3% Ngam kinagi na laguk ni Apu Kesu nira, “Ardn naw garé kdnndmmudn
yu kebalindn nayu ikoma naw. Makeyangnga kayu pano ta jigd nga kunnay ta jiga nga
attamdk ku sangaw? Attamdan naw pano yu pate naw nga kunnay su paté?” 39 A kinagi
ra kuna, “Makeyattam kami ngay.” A kinagi ni Apu Kesu nira, “Yayu gemma noka yu
attaman naw. 40 Ngam aringa makawayyd nga mangiyawa nikayu ta pagitubangan naw
su jiwanak ku dnna jimigi. Napakappianin yu ira dggitubangan nga naparan su ira nga
sinulla ni Namaro.”

41 A pakaginna nayu ira mapulu nga tudduan na su pakkiddo nayu ira kabulud da,
di Ime k& Kuan, napporay ira, ta kiniddo ri Ime yu ira dggitubangan nayu ira marayaw.
42 A inagalan ni Apu Kesu ira ta umay ira ta gidn na, & kinagi na nira. “Ammu naw
ta kitarok yu ira nga mammaguray su ira makkakeruma nga tatolay nga ari Kudio. A
yu ira kdtannangdd da, makdwayyd ira nga mamatuttul su ure ra. 43 Ngam ari kunnian
nikayu. Yu tolay nga maya nakuan nga mepotun anne nikayu, aggina laguk yu tumulu
nga masserbi nikayu. 44 A yu tolay nga ikaya ta aggina yu makawayya anné nikayu,
aggina laguk yu mabbaluntériu nga makiaripan ta ngamin. 45 A massiki sikdn nga Kaka
ngamin na tatolay, minaya saw, nga ari passerbidn nayu ira tatolay, nu ari gala ta sikan
yu masserbi su ira tatolay, anna itapil ku yu baggi, nga mebuwi ta aru nga tatolay, tapé
pakoman na ira ni Namaro ta liwa da.”

Pammapidn ni Apu Kesu yu Buling
Mattiu 20:29-34; Lukas 18:35-43

46 A nakadde di Apu Kesu anna yu ira tuddudn na ta ili na Jeriku, nga pattalebarad
da 14. A pdno ra ta Jeriku, magaru yu ira tatolay nga mepulu nira. A ajjan yu buling
nga mindakkilimu, nga nagitubang su aggik na dalan. Si Bartimio yu ngagan na, nga ana
ni Timio. 47 A pakaginnd ni Bartimio ta mattalebak si Apu Kesu nga taga Nasaret, &
nakkatakatol, a kinagi na, “Kaw! Apu Kesu, nga Ginaka ni Patul Dabid, ikalla ma bi!”
kun na. 48 A aru yu ira tatolay, & gimma ra, 4 kinagi ra kuna, “Ari ka mattannuk,” kud
da kuna. Ngam inipappana na nakkatakatol, “Ginaka ni Patul Dabid, ikalla ma bi!”

49 A pakaginna ni Apu Kesu kuna, nagginna, & kinagi na nira, “Agaldn naw ta umay
saw.” A ed da kinagi kuna, “Pataggatam mu yu nono mu. A gumikkang ka, ta ipagal
na ka.” 50 A iniridn na laguk yu ulola na, & nattabbarikud nga gimikkéang, 4 minay ka
Apu Kesu. 51 A kinagi ni Apu Kesu kuna, “Anni yu ikdyd mu nga akkudk ku nikaw?” A
kinagi nayu buling kuna, “Apu, pare bi ta makasingana.” 52 A kinagi ni Apu Kesu kuna,
“Makapéanaw ken, ta nammapia ken megapu su pangikatald mu nikdn.” A dagaraga
nanoli yu dnningan nayu buling, 4 nepulu ka Apu Kesu ta pappatale na ta dalan.

11

Lubbé di Apu Kesu ta Ili na Jerusalem
Mattiu21:1-11; Lukas 19:28-40; Kuan 12:12-19
1 Pakaddeé di Apu Kesu ta puddul nga namulédn ta kdyu nga olibo, neripa da yu ira

babalay na Bepagi 4nna Bitania, nga aranni ta ili na Jerusalem. A pinapolu ni Apu Kesu
yu dud ira nga tudduan na. 2 A kinagi na nira, “E kayu labbi tukewa babadlay, ta masingan
naw sangaw tan yu kigaw na dongki nga negalu nga ari bulubuga paga nga nattakayan.
Ubbaran naw laguk tape iydnge naw saw. 3A nu ajjan yu mangiyabbi mkayu ta ‘Ngatta
ta apan naw?’ d kagian naw, ‘Wan, ta mawdak ni Apu, & ipetoli na gala sangaw,” kun naw
kuna.”

4 A gapu ta paddok ni Apu Kesu nira, ndnaw ira, 4 nalek da yu kigaw su kalsdda, nga
negalu ta puerta na balay, 4 inubbarad da. 5 A ajjan yu ira tatolay nga nandddak ta
kalsada, 4 nasingad da yu kingngud ra. A iniyabbii da nira, “Ngatté ta ubbardn naw yu
kigaw?” 6 A initabbak da yu nipakagi ni Apu Kesu nira, 4 nipala da laguk nira.

7 A ndnaw ira, 4 ed da iniyangay yu kigaw ki Apu Kesu. A inindnna da yu gagami da st
bard na ayam, 4 nattakayan na laguk ni Apu Kesu. 8 A aru yu ira tatolay nga ajjan tan,
4 inindnna da yu gagami da ta délan. A yu ira kdrudn, inindnnd da yu pangapanga na
kayu nga naddon, nga sippisippéng da ta aggik na dalan. 9 A ngamin yu ira nga mapolu
kari Apu Kesu ta dalan dnna yu ira maporian ta likuk da, magayaya ira nga nagaragiak,
a kinagi ra, “Dayawat tam si Namaro. Dayawat tam yu Patul nga jinok ni Namaro ta
umay mammaguray nittam,* 10ta aggina yu tali nayl ngaw mammaguray nga naggaka
nittam, si Patul Dabid, & napid yu pammagure na. Marayaw si Namaro ta langi.”

11 A labbe da ta Jerusalem, simillung si Apu Kesu su mangilin nga kapilli4, nga bale
ni Namaro, ta en na sinullindn ngamin yu ajjan ta lagum na. A gapu ta pugdgin, kabalin
na maningan, nanaw, a minay ira ta Bitania, di Apu Kesu dnna yu ira mapulu dua nga
tudduan na.

Makatdng yu Kdyu nga Igo
Mattiu 21:18-19
12A s tadday nga aggaw, panoli ra ta Jerusalem nga naggapu ta Bitania, nabisin si Apu

Kesu. 13 A neripa na yu kayu nga igo, nga naddon ta napia. A en na iningan nu egga
bunga na, ta nasingnga gemma yu bunga na igo. Labbe na kuna, nasingan na ta dipuru

don na, nga awan bulubuga ta bunga na, gapu ta ari paga yli 4ggaw na pabbunga na. 14 A
kinagi ni Apu Kesu, “Aringin bulubuga mabbunga yawe kayu ddde kunangan ta adde ta
adde.” A naginna nayu ira tudduan na yu kinagi na.

Pakarenuan ni Apu Kesu yu Mangilin nga Kapillia

Mattiu21:12-17; Lukas 19:45-48; Kuan 2:13-22

15 A labbe da ta Jerusalem, simillung mdngin si Apu Kesu su mangilin nga kapilli4,

nga bale ni Namaro. A pinaturidk na yu ira malldku dnna yu ira nga umay gumatang.
A sinottombé na yu lamesd ira nayu ira mindnndli ta kuértu dnna yu béngku nayu ira
malldku ta mammanl. 16 A ardn na anugutan yu ira mattalebdk nga mangattu su
ndmmuédk naylu mangilin nga kapillid. 17 A inituddu na su ira tatolay, a4 kinagi na,
“Ardn naw pano ammu yu neturd nga Ubobuk ni Namaro, nga kunniaw: ‘Yu bale yu
akkimallatdn na ngamin nga tatolay.’t Ngam sikayu, pinatalidn naw ta dggiandn nayu ira
maddaroga.”

* 11:9 Isaya 56:7; Jeremia 7:11 T 11:17 Paddayan nayu ira Kudio ta binardyang yu tabbuk nayu bunga na ubas.

18 A yu ira Kéatannangdn nga pdri dnna yu ira mesturu ta tunung, nardmak da yu
kingngud ni Apu Kesu, 4 inigagange ra nu kunnasi yu ammapate ra kuna. Ta maganassing
ira kuna, anna passilad da, gapu ta napdlld yu ira magaru nga tatolay megapu su
pakéwayya nayu dngngituddu na. 19 A ta pajjibba, nanaw di Apu Kesu st ili.

Yu Ituddu na nga Meyannung ta Pakimalla tam dnna Pakkakdpakomd tam
Mattiu 21:20-22

20 A ta pannawadk, panoli ri Apu Kesu ta Jerusalem, nasingad da yu kdyu nga igo nga
sinalebarad da su tddday 4ggaw, nga nakatdngin ngamin 4ddé ta gamu na. 21 A manono
ni Eduru yu kinagi ni Apu Kesu nga meyannung su kdayu, a kinagi na, “Apu, innam me
yu kayu nga inigagek mu. Nakatdngin!” 22 A simibbak si Apu Kesu, & kinagi na nira,
“Mangikatala kayu ka Namaro. 23 Kurugan yu kagiak ku nikayu. Nu manguruk yu tolay
ka Namaro anna ari mabbabang ta pangikatala na, ajjan yu awayya na nga maddok
ta puddul, nga kagian na, ‘Meyali ka, puddul, nga melappdk ta bebay,” 4 kurugan na.
24Yayu nga kagiak ku nikayu ta maguray 14 yu ikoma naw ka Namaro ta pakimalla naw,
ikatala naw ta alawatan nawin, a kuruk nga meyawa nikayu.

25 “A sl pakimalla naw ka Namaro, nu mataki yu nono naw su tolay nga nakaliwa
nikayu, mawak nga pakoman naw laguk, tapé pakoman nakayu gapay nayu Yama naw
nga Namaro nga maggian ta langi. 26 Ta nu ari kayu mamakoma su ira kabulun naw, ardn
na kayu gapay pakoman nayu Yama naw nga Namaro nga maggian ta langi.”

Iyabbii da ka Apu Kesu yu Paggapudn na Pakdwayyd na
Mattiu 21:23-27; Lukas 20:1-8

27 A limibbeé di Apu Kesu md ngin ta Jerusalem. A nallakalakdk si Apu Kesu su
nga péri dnna yll ira mesturu ta tunung anna yu ira karakalan. 28 A iniyabbil da kuna,
“Anni yu paggapudn nayu pakawayyam su kingnguam? Asinni yu nangiyawa nikaw su
pakawayyam?” kud da ka Apu Kesu.

29 Simibbék si Apu Kesu, & kinagi na nira, “Ajjan gapay yu iyabbi ku nikayu. A nu
tabbagan nawa, kagiak ku laguk nikayu yu naggapudn nayu pakdwayya. 30 Si Kuan,
ngayu ngaw mindnnigu su ira tatolay, asinni naggapudn nayu pakawayya na? Naggapu
k& Namaro, onu naggapu ta tolay? Kagian naw nikdn.” 3! A nakkaképereperang ira ta
ubobuk, nga kud da, “Anni yu itabbdk tam? Nu itabbdk tam ta naggapu ka Namaro yu
pakawayya na, 4 iyabb(l na sangaw, ‘Ngattd, ta aran naw laguk kinuruk si Kuan?’ 32 A
metabbak tam pano ta naggapu ta tolay?” Yayu kinagi ra gapu ta magandssing ira su ira
tatolay nga makimoray ka Kuan, gapu ta kinagi nayuira tatolay ta kuruk nga abbilinan ni
Namaro si Kuan. 33 A yayu nga initabbak da ka Apu Kesu, “Ardm mi ammu yl naggapudn
nayu pakawayya ni Kuan.” A kinagi ni Apu Kesu nira, “A yaylu nga arak ku laguk kagian
nikayu yu naggapudn nayu pakawayya su akka-akkuak ku.”

12
Yut Angngarigdn nga Meyannung sit ira Manangngal st Kamuldn ta Ubas
Mattiu 21:33-46; Lukas 20:9-19
1 A nagangngarigdn si Apu Kesu ta pangituddu na paga su mangilin nga kapillia, &
kinagi na nira, “Ajjan yu tolay nga namuld ta ubas su komdn na, & inalitukan na. A
kinokkok na yu abbil ta dppaggaldn ta bunga na.” A pidde na yu atannang nga balay
nga paggianan nayu ira minénnaron, tapé meripa da yit ngdmin nga dddé na kamulan. A

* 12:1 Salmo 118:22-23

inikatala na yu kamuléan su ira minannangngal kuna, & nanaw nga minay ta arayyu nga
lugar.

2 “A ta appupusik na bunga na tubas, jinok nayu tolay yu aripan na ta umay su
ira mindnnangngal, tapé apan na nira yu balle na. 3 Ngam gindpu da yu aripan, 4
pinalapaliga da, & pinapano ra nga awén ta ina na. 4 A jinok na ma yu mekarua nga
aripan na. A kingngud ra yu ulu na dnna pinasirdnad da. 5 A jinok na md nira yu
mekatallu nga aripan na, 4 pinapéte ra. A kunniaw gapay kingngué ra su ira Karudn
ngajinok na, biddibiddu da yu ira kdrudn, & pinapate ra yu ira karudn.

6 “A ta kabalin na yaw, ajjan 14 su makaddabbun yu tattddday nga awayyéa na nga
doban, yu and na nga lalaki nga iddukan na. Aggina yu naporidn nga jinok na, ta kagian
na ta nono na, ‘Kuruk nga pakimorayad da yu ana ku.’ 7 Ngam yu ira mindngngallu,
pakasingad da su and nayu makaddabbun, makkaka-ubobuk ira, & kinagi ra, ‘Ye! Aggina
yu ana na nga makakkud noka ngdmin. Et tam papatéyan, 4 sittam gala yu makakkud.’ 8 A
ginapu da, & pinapdte ra anna inilappak da su lidk na alitu.”

9 Akinagi ni Apu Kesu nira, “Anni laguk akkudn naytt makaddabbun st ira minannaron
ta kobasan na? Umay mamapatay nira, a ipataron na yu kamulan na su ira tanakudn.
10 Ardn naw pano binibbik yaw nga netura, nga Ubobuk ni Namaro:

‘Ajjan yu batu nga inipuera nayu ira nabbalay ta batu,

gapu ta kagiad da ta awan ta serbi na.
A aggina yu batu nga mabbéli ta &nndddagan nayu balay.
11Yyaw yu kingngua ni Apu Namaro, nga makapalla nittam.” *T
12 A yliira karakalan na Kudio, ndnnammuad da ta aggira yu ituddu ni Apu Kesu megapu
su pagangngarigdn na nga meyannung su ira naraké nga mindnnaron ta kamulan anna
megapu suneturd nga meyannung suira nabbalay ta batu, nga nangipuera su kapianan.
A gaputad da nakuan, ngam pinagurdyad da, gapu ta magandssing ira st ira magaru nga
tatolay nga makimoray kuna. A ndnawad da laguk.

Iyabbt da ka Apu Kesu nu Mappaga ira nakuan ta Buwi
Mattiu 22:15-22; Lukas 20:20-26

13 A jinok da yu ira kérudn nga Parisio dnna yu ira karudn nga kékkaparan ni Patul
Erodo, tapé parubad da si Apu Kesu megapu su pangiyabb( da kuna. 14 A jimikKi ira
kuna, & kinagi ra, “Mesturu, ammu mi ta kurugan ngamin yi ubobuk mu. A ardm
mu paddurtimén yu ira tatolay, massiki nu mariku ira onu pobare. A ituddum 13 yu
kurugan nga bilin ni Namaro nga meyannung su ipakua na su ira tatole na. Kagiam
mu laguk nikami nu ipugik nayu tunung tam yu mappaga ta buwi ka Patul Sisar, nga
mammaguray ta ili na Roma? Mappaga ittam laguk, onu ari?” 15 Ngam natakal ni Apu
Kesu ta dppe pipid ira, tapé ilogd da. A ydyungakinaginanira, “Ngatta, ta paruban nawa?
Ipasingan nawe bi nikén yu pird.” 16 A iniyawa da kuna. A kinagi na nira, “Asinni yu
makdmmammang dnna makéngngdgan nga masingat tam sawe kuartu?” A Kinagi ra, “Si
Patul Sisar” 17 A kinagi ni Apu Kesu nira, “Iyawa naw laguk ka Sisar yu kukué na.
A iyawa naw gapay ka4 Namaro yu kukué ni Namaro.” A yu kebalindn na, pagan naw
yu buwi st mammaguray, 4 iddukan naw dnna kurugan naw si Namaro. A napalla ira
megapu su napia nga itabbak na.

Iyabbti da ka Apu Kesu ta Meyannung ta Paginnanole na Tolay
Mattiu 22:23-33; Lukas 20:27-40

T 12:11 Exodo 3:6

18 Kabalin na yaw, minay nga jimikki k4 Apu Kesu yu ira kdrudn nga Sadusio. Aggira
yu Kudio nga kagiad da ta ari maginnanolay yu baggi na tolay st pagaddekén na dggaw. A
iniyabbi da ka Apu Kesu, 4 kinagira, 19 “Mesturu, ajjan yu tunung nga initdra ni Moyses
megapu nittam, ta nu patayan na tolay yu atdwa na ngam awan ta and da, mawak nga
atawdn nayu uridn na yu balu na, tapé magané ira su pannakabaggi nayu kaka na nga
natay. 20 A gari, naggian saw pitu nga mawwawégi nga lallaki. A nangatawa yu kaka,
ngam natay nga awan ta ana na. 21 A inatdwa nayu mekarud yu asipak na, ngam natay
gapay nga awan ta ana na. A kunnian gapay yunesimmu su mekatallu dnna ngamin nga
karudn. 22 Aggira ngamm nga pitu, nattutubbad ira nga nangatawa su babay, ngam awan
bulubugata ana da. Anaporidn nganatay gapay yubabay. 23A kagiam mu nikamilaguk,
su aggaw nga paginnanole nayu ira ndmmatay, asinni su ira pitu yu atadwa nayu babay,
nepatalugaring ta nakiatdwa su ira ngamin nga pitu,” kud da ka Apu Kesu.

24 A kinagi ni Apu Kesu nira, “Yayu nga makaliwa kayu, ta ardn naw garé ammu yu
netura st mangilin nga ubobuk ni Namaro dnna yu pakapangngua ni Namaro. 25 A noka
nu duttdl yu paginnanole nayu ira ndmmatay, ari ira mangatawa dnna makiatawa, gapu
ta megittd ira su ira daroban ni Namaro nga maggian ta langi.

26 “A ta meyannung su paginnanole nayu ira ndmmatay, ardn naw pano binibbik yu
neturd su libru ni Moyses nga meyannung su kdyu nga naggatang, nga ari nakassa?
Pakasingan ni Moyses su kdyu nga naggatang, jimikki kuna, & naginna na yu ngaral
ni Namaro, & kinagi ni Namaro k& Moyses: ‘Sikdn si Namaro, nga pakiyapudn nayu ira
naggakd nikaw. Sikan yu Yapu di Abrakam kari Isak ki Akup.’} 27 A yu ira ndmmatay, ari
ira makiyapu kd Namaro, ngam yu ira matolay yu makiyapu kuna.§ Ari matunung yu
nonotan naw, ta ardn naw ammu yu kuruk.”

Yu Purmeru nga Tunung nga Initadddn ni Namaro
Mattiu 22:34-40; Lukas 10:25-28

28 A ajjan tan yu tddday nga mesturu ta tunung, & naginna na yu pakkaképereperang
nayu ira Sadusio k& Apu Kesu. A gapu ta kemdmmatan na ta napia yu initabbak ni Apu
Kesu nira, jimikki kuna ta iniyabbt na gapay kuna, 4 kinagi na, “Apu, anni yu purmeru
nga tunung su ira ngadmin nga initaddan ni Namaro?” 29 A simibbak si Apu Kesu, 4 kinagi
na, “Yawe yu purmeru nga tunung su ira initaddan ni Namaro: ‘Sikayu nga ginaka
ni Israel, ginndn naw yu kagiak ku nikayu. Si Apu Namaro nga Yapu tam, aggina la
yu tattddday. 30 Iddukan naw si Namaro nga Yapu naw, 4 itulu naw kuna yu aya nayu
putu naw, yll ure naw, yll nond naw, dnna yu sikan nayu baggi naw.”™ 31 A ajjan gapay
nga neturd yu mekarud nga mawak nga kurugam mu: ‘Iddukan naw yu ikattole naw ta
kunnay ta dngngiddii naw ta baggi naw.’ Awdn ta tanakuén nga mawdk nga kurugam
mu, nu ari gala danniaw nga dud,” kun ni Apu Kesu kuna.

32 Akinagi nalaguk nayl mesturu ta tunung ki Apu Kesu, “A kustu, Mesturu. Kurugéan
yukinagim, nga tattddday 14 si Namaro, & awan ta tanakudn, nu ari 14 aggina. 33 A mawak
nga iddukat tam si Namaro nga Yapu tam, megapu su napasigagga nga aya nayu putu
tam, Anna ngamin yunono tam, dnna yu sikan nayu baggi tam. A iddukat tam gapay yuira
ikattole tam ta kunnay ta angngiddu tam ta baggi tam. Napia yaw. Mds napid ta tuppalat
tam danniaw nga tunung nga initaddan ni Namaro dnne su mangiyatang ta aya-ayam
nga natuggi dnna ngamin yu meyatang nga meyawa ka Namaro.”

 12:26 A yayu nga ammu tam ta matolay paga di Abrakam kdri Isak k4 Akup ta langi, méssiki nu natay ira ta
nabaydgin ta kegga ni Moyses, gapu ta pakimoraydad da paga si Namaro. § 12:27 Deuteronomio 6:5 * 12:30
Libitiko 19:18 T 12:31 Salmo 110:1



Markus 12:34 93 Markus 13:2

34 A pakaginnd ni Apu Kesu ta napia yu initabbak na, kinagi na kuna, “Nu tuppalam
mu yu egga ta nond mu, mesipa ken st pammagure ni Namaro.” A kabalin ni Apu Kesu
nakkagi karannian, awan laguk ta mangiyabbt kuna, ta napalla ira gapu ta makawayya
yu pagubobuk na.

Asinni yu MakKiristu?
Mattiu 22:41-46; Lukas 20:41-44
35 A pangituddu ni Apu Kesu sit mangilin nga kapillid, nga bale ni Namaro, iniyabbti
na su ira tatolay, nga kun na, “A yu ira mesturu su tunung, anni m4 ta kagiad da ta
ginakd ni Patul Dabid yu MakKiristu? 36 Ta si Patul Dabid, kinagi na yu inipalappa nayu
Mangilin nga Ikararua kuna, 4 kinagi na,
‘Nagubobuk si Apu Namaro, & kinagi na su Yapu:
Magitubang ka su jiwanak ku, nga aggitubangdn nayu meparayaw,
adde ta ipeguppe ku nikaw yu ira malussaw nikaw.’}
37 A yayu nga abbunan ni Patul Dabid ta Ydpu na yu MakKiristu. A nu Yépu na yu
MakKiristu, ngatta ta kagiad da ta ginaka nala? Ari gald motun yu Yapu na anné kuna?”
A ayatan yu ira magaru nga tatolay nga magginnd su inituddu ni Apu Kesu.

Yu Kinagini Apu Kesu nga Meyannung su ira Parisio dnna yu ira Mesturu ta Tunung
Mattiu 23:1-36; Lukas 20:45-47
38 A ta pangituddu ni Apu Kesu, kinagi na, “Mappalan kayu su ira mesturu ta tunung.

Ta ikdya da mabbarawasi ta apaddu nga barawasi ra dnna mappasingan ta dapun, tape
pakimorayad da ira nayu ira tatolay ta pappassapassidr da. 39 A piliad da yu kapidnén
na aggitubangdn ta kapillid dnna yu aggitubangdn nayu marayaw ta pakilallang da ta piesta.
40 A jlogd da yu ira balu nga bébbay, tapé apad da yu kukud ra, & appa-appe ira nga
makimalla ta mabaydk k4 Namaro, tapeé ilimak da yu narakeé nga akka-akkuad da. A
mepalla yu pamagikaru ni Namaro nira ta pagaddekdn na aggaw.”

Yu Inilimu nayu Bdlu nga Babay
Lukas 21:1-4
41 A nagitubang si Apu Kesu aranni su dngngipayyan ta kuartu nga ajjan su lagum nayu
mangilin nga kapillid. A inni-innan ni Apu Kesu yu ira tatolay nga umay mangipay ta

limu da. A aru yu ira mariku nga minay nangipay ta aru nga kudrtu. 42 A minay gapay
yu balu nga babay nga pobare, 4 pine na dua nga baddi nga pird, nga negitta ta dua nga
sintdbu. 43 A inagalan ni Apu Kesu yu ira tuddudn na, 4 kinagi na nira, “Innan nawe
yu kingngud nayu babay. Kurugan yu kagiak ku nikayu, aru yu kuartu nga inipe nayu
pobare nga bélu dnné su inipe nayu ngamin ira karudn. 44 Ta inipe ra yu kuartu nga
naggapu ta sobara ra. Ngam yu bdlu, inipe na ngamin yu dddée na kapobare na, 4 awanin
bulubuga ta ipakkatole na.”

13
Yu Pangipalappa ni Apu Kesu ta Merakunu yu Mangilin nga Kapillid
Mattiu 24:1-2; Lukas 21:5-6
1 A ta péano ri Apu Kesu su mangilin nga bale ni Namaro, kinagi nayu tddday nga

tudduan na, “Mesturu, innam mu yawe ira mallakay nga batu, dnna yu ira nakasta nga
bale nayl mangilin nga kapillid!” kun na. 2 “Wan,” kun ni Apu Kesu kuna. “A innan
naw yawe ira nakasta nga balay nga kapillid! Ta duttal yu dggaw nga awan bulubuga ta
batu na nga mallalatuk, ta mewarawara ira ngamin.”

i 12:36 Daniel 9:27;11:31;12:11

Yu Dattdl nayu Jiga
Mattiu 24:3-14; Lukas 21:7-19

3 A labbé da su puddul nga namuldn ta kdyu nga olibo, ta 4bbdk nayu mangilin nga
kapilli4, 4 nagitubang ira. A jimikki ka Apu Kesu yu ira 14 nga appa nga tudduén na, si
Eduruy, siIme, si Kuan, dnna si Andares, aggira 14, ta ajjan yuiyabbti da kuna. 4Akinagira
kuna, “Kagiam munge nikami nu anni yu dggaw nga kesimmu na danniaw nga kinagim
gangu nga meyannung su mangilin nga kapillid. A anni yu pandakkilalan ta duttdl yu
kapaluro na?”

5 A simibbdk si Apu Kesu, 4 kinagi na nira, “Mappalédn kayu, tapé ari kayu melogo.
6Ta aru yu ira nga umay noka nga mappassippil nikén. A kagiad da ta aggira sikan nga
MakKiristu, 4 aru yu ira tatolay nga ilogo da. 7 A nu maramak naw yll meyannung st ira
maggerrd anna yu ira nga makigerra ta arayyu nga lugar, ari kayu maburung ta mawak
nga mesimmu yaw, ngam ari paga yaw yu pagaddekan na dabbuno. 8 A yu ira tatolay
nga naggapu ta duma nga lugar, umay ira makigerra su ira nga maggian ta tanakuan
ngalugar, a umay yu ira nga naggapu ta tddday nga pappatulan nga makigerra su ira nga
maggian ta tanakudn nga pappatulan. A mallunik ta aru nga lugar, &nna mabbisin yu ira
tatolay ta aru nga lugar. Danniaw ira nga mesimmu yu pamegapu na la nayu jiga, nga
kunnay su jigd na babay nga magana yu keyarigan na.

9 “Ngam sikayu, magimuguk kayu, ta gaputad da kayu nga ikekd su ira Kudio nga
mamanunni, 4 mabaddu kayu su ira kapillia ra. A gapu ta panguruk naw nikan, ikeka
ra kayu ta arubdng nayu ira gubinador &nna yu ira patul. A keyarubang naw nira, yayu
yuawayya naw nga mangipakdnndmmu nira su napid nga ddmak nga meyannung nikan.
10 Ta mawak nga melayalayad yu napia nga damak ta ngamin nga makkakeruma nga
tatolay pangé na duttal yu 4ddé nayu dabbuno.

11 “A ta pangikekd ra nikayu, ari kayu maburung nu anni yu itabbak naw nira. A ta
pangiyabbi da nikayu, mepakannammu nikayu yu kagian naw nira. Ta ari maggapu ta
nono naw yu kagian naw nira, nu ari gald nga maggapu su Mangilin nga Ikararud ni
Namaro. 12 A yu ira nga mawwagi nga lallaki, ikeka nayu tddday yit wagi na,  ipapapate
na. A ikekd nayu ydma yu ana na, 4 ipapapéte na. A yu ira dbbing, mapporay ira su ira
darakal da, 4 ikeka ra yu ira darakal da, a ipapapate ra ira.

13 “A sikayu nga makituddu nikdn, ikalusso ra kayu na ngdmin na tatolay gapu ta
panguruk naw nikan. Ngam yu tolay nga mapasigagga yu pangikatala na nikan adde
ta pagaddekan, aggina yu meyigu nga mesipa k4 Namaro su pammagurayan na ta adde
ta &ddé,” kun ni Apu Kesu.

Yu Mangala-allirdk nga Makdnnandssing
Mattiu 24:15-28; Lukas 21:20-24
14 A kinagi ni Apu Kesu paga nira, “Masingan naw sangaw yu mangala-allirdk
nga makannandssing nga mamassippil, nga manaddak su gian nga aran na nakuan
panaddagan.™ A sikayu nga mabbibbik, nonotan naw yu kebalindn na! A yu ira tatolay
nga maggian su purubinsia na Judiya ta dggo na dattal nayu makannandssing, mawak
nga mattalaw ira nga umay ta puddul. 15 A yu tolay nga ajjan ta lawédn na bale na, onu
magibannak ta utun nayu sinattatapan nga bale na, ari tullung ta bale na, nga umay
manga ta ipulu na. 16 A yu tolay nga mattarabdku su dkkomandn na, mawak nga ari
manoli ta bale na, nga umay manga ta ulola na. 17 A kébbi yli ira nga mabussi dnna yuira
nga konsu tagibi tdn nga dggaw, ta ari ira makakarera. 18 Makimalla kayu k& Namaro ta
ari mekannd ta ammidn yu dggo nayu jigd naw. 19 Ta umay sangaw yu jigd nga mappana

* 13:14 Isaya 13:10; 34:4; Inipalappa 6:12-13

anne tangaminngajiga ta ddde ngaw pamaro ni Namaro ta dabbuno ta addé kunangan, a
awénin bulubugd ta jigd nga kagitta na ta 4dde ta ddde. 20 A nu ardan na nakuan pangarian
ni Namaro yu aggo na jigd, awan bulubuga ta matolay. Ngam pangarian na megapu su
ira nga pinili na ta tatole na.

21«A nu ajjan yu tolay nga makkagi nikayu ta ‘Innan nawe, ajjanin saw yu MakKiristu,’
onu kagian na, ‘Innan nawe, ajjanin tukewa yu MakKiristu,” aran naw kurugan yu
kagian na. 22 Ta duttdl yu ira nga mattdkiristu dnna yu ira nga matta-abbilindn, & aru yu
ipasingad da nga pandakkilaldn nga makapalld, tape ilogo da nakuan massiki yu ira pinili
ni Namaro ta tatole na. 23 Ngam sikayu, magimuguk kayu, ta ddn nga kinagi nikayu
pangé na mesimmu dannian.”

Yu Tappi nayu Kaka na Ngamin na Tatolay

Mattiu 24:29-31; Lukas 21:25-28

24 A kinagi ni Apu Kesu paga,

“A ta kabalin nayu jigd, makkalla yu bilak.
A ari manawék yu bulan gapay.
25 A gipanndatan yu ira bituan, nga maggapu ta langi.
A yuira nga maggian ta langi, meyali ira su gidd da.t
26 A masingad danga laguk nayu ira tatolay, sikdn nga Kaka ngamin na tatolay, nga
umay nga mepull sit kunam, nga maddalingdrang dnna makawayya. 27 A dobak ku yu
ira daroban nga maggian kd Namaro, tapé ed da ammungan yu ira pinili ni Namaro nga
siminuttul nikan ta dabbuno, aggira ngamin nga naggapu ta ngdmin nga lugar da su utun
na dabbuno,” kun ni Apu Kesu nira.

Yu Pandkkilalan ta Panoli na saw ni Apu Kesu
Mattiu 24:32-35; Lukas 21:29-33
28 A kinagi ni Apu Kesu nira, “Ginnan naw yu dngngarigdn nga meyannung ta igod dnna

yu ira kdrudn nga kdyu. Nu masingan naw ta mapatalidn yu don na kayu, ammu naw
ta mapatalidn sangaw yu dggidn na dggaw. 29 A ta kunnian gapay, nu masingan naw yu
kesimmu nayu ngamin nga jiga nga kinagi nga umay, manndmmudn naw ta aranni ngin
yu panoli saw, sikdn nga Kaka na ngadmin na tatolay. 30 Kurugan yu kagiak ku nikayu,
mesimmu ngamin danniaw nga kinagi nikayu lage na pate nayu ira tatolay nga matolay
kunangan. 31 Duttdl yu dggaw nga awdanin yu dabbuno dnna yu langi dnna ngdmin nga
ajjan nira. Ngam ari bulubuga mapatalian yu ubobuk ku,” kun ni Apu Kesu.

Awdn Bulubuga ta Makannammu su Oras nayu Panoli ni Apu
Mattiu 24:36-44 ]

32 A kinagi na laguk, “A ta meyannung su dggaw dnna oras nga kesimmu na ngamin
danniaw, awan ta makdnnammu. Massiki yuira daroban ni Namaro nga maggian talangi,
arad da ammu. A sikdn, nga Ana ni Namaro, arak ku ammu. Ngam si Ammo ku nga
Namaro, aggina 14 makanndmmu. 33 A mappalan kayu laguk. Napid nu kunnay kayu ta
matturd, ta ardn naw ammu nu anni nga oras yu dattal na. 34 A kunniaw yu keyarigan
na. Ajjan yu tolay nga maggagannua ta umay ta arayyu nga lugar. A inipataron na
ngdmin yu kukué na st ira aripan na, 4 kagian na su ira katdggitadday yu tarabaku na. A

T 13:25 Yayu piestd nga panaddamad da su ngaw pattalebdk nayu daroban ni Namaro. Ta kegga nayu ira ngaw
Kudio ta gidn nayu ira Egipto nga nangaripan nira, jinok na ngaw ni Namaro yu daroban na nga umay mamapétay
su ira kakd nga d4na nayu ira Egipto. A ari simillung ta bale nayu ira Kudio, ngam sinalebardn na yu bale ra, ta ajjan
yu daga na karneru nga pine ra ta utun dnna taging na puertd na bale ra, nga kunnay ta kinagi ni Namaro ki Moyses
ta ipakud na nira.

kagian na suira maggudrdia ta matturd ira nga manaron ta ngadmin. 35 Yayu nga magiddi-
iddak kayu laguk, ta aran naw ammu nu kani yu labbé nayu makabbalay, nu lubbé
sangaw nu pajjibba onu tangnga na gabi, onu pagittarakko na manu, onu alippannawdak.
36 Magimuguk kayu laguk nga magiddak, tape aran na kayu maratang nga ari paga
maparan nga kunnay ta makkaturuk, nu ikdddagd na 14 manoli. 37 A yaw nga kagiak
ku nikayu, kagiak ku su ira ngamin nga tatolay, magimuguk kayu nga magiddak, tape
dan nga naparan kayu,” kun ni Apu Kesu.

14

Pangigagdnge ra ta Ammapdte ra kd Apu Kesu
Mattiu 26:1-5; Lukas 22:1-2; Kuan 11:45-53
1T A ajjan duad nga aggaw paga lage na piesta na pattalebardn nayu daroban, nga

pakkdkad da ta pdn nga awan ta dllappardn na. A ylu ira kdtannangan nga pari na Kudio
anna yu ira mesturu ta tunung, alerad da yu paggapu da kd Apu Kesu nga awan ta
makanndmmu, tapé papatdyad da. 2 Yayu gapu na nga makkakdtabarang ira, 4 kinagi ra,
“Arat tam labbi gubatan su kegga ra nga makipiesta, marake akkuad da ittam nayu ira
tatolay.”

Denudn na Babay si Apu Kesu
Mattiu 26:6-13; Kuan 12:1-8

3 A minay di Apu Kesu ta ili na Bitania, ta bale ni Simon nga naggoggong ngaw.
A pakkakad da, minay yu babay su gidn ni Apu Kesu, nga nanangngal ta botelid nga
napadday ta puraw nga batu, nga napannu ta denu nga babbanguk nga naggapu ta gamu
na nardu, nga kitangina. A pikka nayu babay yu bullo na boteli4, & inibubbl na yu denu
ta ulu ni Apu Kesu. 4 Ngam yu ira kdrudn nga makasingan, napporay ira. A nakkaka-
ubobuk ira, a kinagi ra, “Kenga 1 yu babbanguk. Ngattd, ta initabba na? 5 Mapia nakuan
nu meldku ta maturu nga tallu gatu nga pesu ta meyawa nakuan su ira pobare,” kud da.
A gimma ra yu babay.

6 Ngam simibbdk si Apu Kesu nira, 4 kinagi na, “Ardn naw akkudn. Ngatt4, ta pasirdndn
naw? Napid yu kingngua na nikan. 7 Maggidn gemma ta dddé su gidn naw yu ira
pobare, a awayya naw ira abbagan, nu anni nga dggaw nga gustu naw nga mangabbak
nira. Ngam sikdn, aringd maggidn nikayu ta addé. 8 A kingngua nayu babay yu 14
awayya na nga akkuan. Aran na iniddagan yu pate, ta jinenuan na yu baggi, nga
parédnan na ta ketanam ku. 9 A kurugan yu kagiak ku nikayu, maguray 1a ta dabbuno yu
pangilayalayatan su napiad nga damak, mepakdnndmmu gapay yu kingngua nayu babay
nikan, ta panaddaman nayu ira tatolay kuna.”

Pangigagdnge ni Kudas ta Pappagdpt na ka Apu Kesu
Mattiu 26:14-16; Lukas 22:3-6

10 A si Kudas Iskariote, nga mebildng suira mapulu dud nga sinulla ni Apu Kesu, minay
laguk su gian nayu ira katannangan nga pari na Kudio, tape makitaratu nira ta ipagapu
na si Apu Kesu. 11 A pakaginna ra su kinagi na, nagayaya ira, 4 initabba ra ta iddad da ta
kudrtu. A inalek na laguk ni Kudas yu awayya na nga mappagépu ka Apu Kesu nira.

Yu Pallalallang di Apu Kesu su Panaddamadd da su Pattalebak nayu Daroban
Mattiu 26:17-25; Lukas 22:7-14, 21-23; Kuan 13:21-30
12 A jimittal yu olu nga 4ggo nayu piestd, nga pakkakad da ta pan nga awdn ta allapparén
na, anna pappartira takarneru.™ A iniyabbii da ka Apu Kesunayu ira tuddudn na, “Sisaw
ikdyA mu nga papparandm mi ta pakkakanat tam?” 13 A jinok ni Apu Kesu yu dud nga

* 14:12 Sakaria 13:7

tuddudn na, a kinagi na nira, “E kayu bi tuke ili, 4 maratang naw yu lalaki nga mangattu
ta ammutu. A tumuttul kayu kuna. 14 A su balay nga tallungan na, kagian naw yaw
su makabbalay, ‘Iyabbl nayu Mesturu nikaw nu sisaw gian nayu paggianan na alliuk,
tapeé umay sangaw kuman ta panaddaman ta pattalebak nayu daroban, aggina anna yu
ira tudduan na? kun naw sangaw kuna. 15 A ipasingan na nikayu sangaw yu alawa
nga lagum ta utun. A ddn nga naparan s ldgum yu ngadmin nga awdgan naw. Pardnan
naw tan yu kanat tam,” kun ni Apu Kesu su ira dud. 16 A nanaw yu ira dud, 4 minay ira
ta ili. A naratang da ngamin nga kunnay su kinagi na, 4 pinarad da yu kanad da nga
panaddaman ta pattalebak nayu daroban.

17 A ta pajjibba, limibbé di Apu Kesu dnna yu ira mapulu duéd nga tudduan na. 18 A
pallalallang da paga, kinagi ni Apu Kesu nira, “Kurugan yu kagiak ku nikayu, ajjan
nikayu yu mappagapu nikan, nga mepallallang nikan kunangane.” 19 A pakaginna ra
karanniaw, inikdddaga dala naraddam. A nattutubba ira nga nangiyabb( kuna, 4 Kinagi
ra, “Ari nga sikdn, une?” 20 “Wan, tddday nikayu, nga mepasudda ta pan su tangalosa
nga jigu. 21 Mataya gemma, sikdn nga Kaka na ngamin na tatolay, ta yayu inipetura ni
Namaro su dan nga netura, ngam kabbi yu tolay nga mappagdpu nikan. Mapia nakuan
nu arineyana.”

Yu Pamiugdk di Apu Kesu, nga Panaddamadat tam ta Pate na
Mattiu 26:26-30; Lukas 22:14-20; 1 Korinto 11:23-25
22 A st pakkékad da paga, in ni Apu Kesu yu pan. A kabalin na nabbalabala ka

Namaro, giddigiddua na yu pan nga iniyawa na nira. A kinagi na, “Manga kayu sawe, ta
kanan naw. Yawe yu baggi.” 23 A ina na yu tangapassuelu nga binarayang nga naggapu
ta tabbuk na ubas. A pabbalabala na k& Namaro, iniyawa na nira, 4 aggira ngamin
mininum kuna. 24 A kinagi na nira, “Yawe yu ddga nga mebubbu ta ketapil ku megapu
ta aru nga tatolay, tapé pakoman ni Namaro ira ta liwiliwa da. Yu daga yu pandakkilaldn
ta napasigagga dnna mekatala yu bagu nga taratu ni Namaro su ira tatole na. 25 Kurugan
yu kagiak ku nikayu, arak kin ulian nga inuman addeé ta inumak ku noka yu bagu su
pammagurayan ni Namaro.” 26 A nakkansion ira ta 4dddyo ra kA Namaro. Kabalid da
nakkansion, ndnaw ira nga minay su puddul nga namulan ta kdyu nga olibo.

Nipalappa ni Apu Kesu yu Pandjji ni Eduru kuna
Mattiu 26:31-35; Lukas 22:31-34; Kuan 13:36-38

27 A pallakalakak da, kinagi ni Apu Kesu su ira tudduén na, “Sikayu ngdmin yu mandjji
nikan sangaw nu mappana yu aggidk ku. Ta ajjan yu neturd nga kinagi ni Namaro nga
kunniaw:

‘Papatayak ku yu minapparak,

4 mewarawara yu ira karneru, gapu ta awdn ta manaron nira.’

28 Ngam maginnanolaya, 4 ta paginnanole, mapolunga anné nikayu nga umay turin ta
purubinsia na Galilia.”

29 A pakkagi ni Apu Kesu ta tattajjiad da, kinagi ni Eduru kuna, “Méssiki nu aggira
ngamin yu manaw nikaw, ngam sikan lapay, arat taka tdjjidn.” 30 A kinagi ni Apu Kesu
kuna, “Kurugan yu kagiak ku nikaw, lage na mamiddua magittarakko yu manu sangaw
nu gabi, mamillu ka nga makkagi ta ardm ma ammu.” 31 Ngam initagga ni Eduru nga
kinagi, “Mdssiki nu sitta dud yu matay, arak ku ilimak ta ammu taka.” A kunnian yu
kinagi ra ngamin nga kataggitadday.

T 14:27 Daniel 7:13-14

Makimalla si Apu Kesu su Kamuldn ta Getsemani
Mattiu 26:36-46; Lukas 22:39-46

32 A labbé di Apu Kesu ta kamuldn nga mangngégan ta Getsemani, kinagi ni Apu Kesu
su ira tudduan na, “Magiddak kayu saw, ta ek ku bi tdn nga makimalla k& Namaro.”
33 Ngam inipulti na yuira tallula, si Eduru, 4nna si Ime ki Kuan. A inikdddaga nala ni Apu
Kesu napabbaw dnna naburung. 34 A kinagi na nira, “Méaggeka mappassi s kepalla nga
daddam ku. Maggian kayu saw nga mattura.” 35 A nallilli si Apu Kesu ta baddi paga nira,
a namalittukak, 4 nakimalla kA Namaro tanu awayya na, ari nakuan mesimmu kuna yu
jigd nga umay kuna. 36 A kinagi na, “Ammo ku, Ammo ku, sikaw ngamin yit makawayya.
I1illi ma su jigd nga umay nikan. Ngam ardm mu anugutan yu ure nu ari gala yu urem,”
kun na ki Namaro.

37 A ta kabalin na nga nakimalla, nattoli si Apu Kesu su ira tallu nga kabulun na, &
naratang na ira nga makkaturuk. A kinagi na ki Eduru, “Simon, makkaturuk ka? Ari
ka pano makapattura ta massiki 1a tangoras? 38 Mattura kayu nga makimalla, tape aran
na kayu apputan na liwa. Ta massiki nu molang kayu malliwa, ngam makapi yu baggi
naw.”

39 Kabalin na nga nilukdk ira, nallilli si Apu Kesu m4, 4 inuli na mda yu akkimalla na
kA Namaro. 40 A nanoli méa nira, 4 naratang na ira ma nga makkaturuk, ta arad da
magimmulak yu mata ra. A ardd da ammu nu anni yu itabbék da nakuan kuna.

41 A namillu nga nanoli si Apu Kesu nira, & iniyabbl na nira, “Makkaturuk kayu paga
nga magibannak? Kustu ngin. ]1m1ttal ngin yu oras nga kagapu ku, a iyawa danga suira
mindalliwd, sikdn nga Kakd na ngdmin na tatolay. 42 Gumikkdng kayu, ta et tamin. Innan
nawe. Ajjanin yu mappagapu nikan.”

Gaputad da si Apu Kesu
Mattiu 26:47-56; Lukas 22:47-53; Kuan 18:3-12

43 A st aran na paga kabalin nga nagubobuk ni Apu Kesu nira, dagaraga nga limibbe
si Kudas, nga mebildng st ira mapulu dua nga tudduan na. A nepulu ki Kudas yu ira
kitdru nga nagarmas ta baddng dnna palu. Aggira ngdmin yu jinok nayu ira kdtannangan
nga pari na Kudio dnna yu ira mesturu ta tunung dnna yu ira karakalan. 44 A pattataratu
ra gangu, kinagi ni Kudas nira yu panakkilalad da k& Apu Kesu. “Yu tolay nga ummatak
ku, aggina yu gaputan naw sangaw. A ipdno naw, 4 tarondn naw ta napia.”

45 A pakadde da ta kamulan, dagaragd nga jimikki si Kudas ki Apu Kesu. A kinagi na,
“Apu,” 4 inummatéan na. 46 A gindpu da si Apu Kesu, 4 inigaggak da ta napia. 47 Ngam
ajjan yu tadday nga kabbulun na, 4 inilaya na yu badang na, 4 kittak na yu aripan nayu
pari nga katannangdn, & nalasdpan yu talinga na.

48 A kinagi ni Apu Kesu su ira naggapu kuna, “Kagian naw pano ta tulisana, ta umay
kayu maggapu nikan nga nagarmas ta baddng dnna palu? 49 A kaggdggaw, naggiana nikayu
nga mangituddu su mangilin nga bale ni Namaro, 4 aran nawa ginapu. Ngam mesimmu
yaw, tape matuppdl yu inipetura ni Namaro su dan nga neturatan.”

50 A ngamin yu ira nga sinudduén ni Apu Kesu, nattalaw ira, 4 ndnawad da. 51 A ajjan
tan gapay yu bagitolay nga nagulola. A yuira mangikekd, gindpu da. 52 Ngam bittdng na
nira 14 yu ula na, 4 nagilongan nga nattalaw.

Yu Pangiyabbii nayt ira Kudio kad Apu Kesu
Mattiu 26:57-68; Lukas 22:54-55, 63-71; Kuan 18:13-14, 19-24
53 A inituluk da laguk si Apu Kesu ta bale naylu Katannangdn nga pari. A ngdmin ira
nga karuan nga kdtannangdn nga pdri anna yu ira karakalan, & yu ira mesturu ta tunung,
naggagammung ira tdn. 54 A jiminaddén si Eduru ta arayyu ta likuk da. A labbé da ta

bale nayu katannangan nga pari, simillung si Eduru su ndlitukdn nga nammudk, a minay
nepagitubang nga nepaggirinu st ira magguardid. 55 A yl1 ira kdtannangdn nga pari dnna
ngamin ira nga mammaguray, alerad da yu ipangikeka ra k4 Apu Kesu, tapé ajjan yu
awayya ra nga mamapatay kuna, ngam awan ta ndlek da. 56 Ta aru yu ira nga nassirisiri
nga nangikeka kuna, ngam ari naggigitta yu kinagi ra.

57 A manganannudan, ajjan yu ira kirudn nga minay nga mangikeka kuna, 4 nassirisiri
ira gapay, a4 kinagi ra, 58 “Naginna mi yu kinagi na. Kinagi na ta iward na yu mangilin
nga bale ni Namaro nga pidde na tolay, 4 nu mapasa tallu nga dggaw, patdddagan na yu
tanakudn nga aran na pidde na tolay.” 59 A méssiki nu kunnian yu pangikeka ra, ari
negitta yu kinagi ra.

60 A limikka yu katannangén nga pdri ta tangnga ra,  iniyabb( na ka Apu Kesu, “Awdén
pano ta itabbdk mu su ira mamaliwa nikaw?” 61 Ngam ari bulubugd nakkituk si Apu
Kesu. Awan bulubugé ta itabbak na nira. A iniyabbutdn na mé nayu kdtannangén nga
pari, “Sikaw pano yu MakKiristu, nga Ana ni Namaro?” 62 A kinagi ni Apu Kesu,

“Wan, sikédn. A masingan nawa nga Kaké na ngdmin na tatolay,
nga magitubang su aggitubangdn nayu marayaw,
ta jiwanan ni Namaro nga Makawayya ta ngamin.
A masingan nawa nga umay nga mepull ta maddalingaréng nga kunam ta langi.”}

63 A pakaginna nayu katannangén nga péri su kinagi ni Apu Kesu, pinisil nayu pari yu
bisti na nga apaddu, gapu ta napatu yu nono na. A kinagi na, “Awdanin ta mawdk tam nga
magalek paga ta tolay nga makkagi ta liwé na. 64 Naginnd naw yu kinagi na, nga aggina
yu Ana ni Namaro. Anni yu ure naw nga meyannung kuna?” kun nayu pari nira. A
aggira ngamin, kinagi ra ta ikdru na yu liwa na ta pate na.

65 A pakaginna nayu ira kdruan ta mapapatay si Apu Kesu, nilutabad da. A kinallabad
da yu mammang na, a sinultu da, anna kinagi ra kuna, “Labbunam mu yu manultu
nikaw.” A ed da laguk ina nayu ira magguardid, anna lippilippék da.

Ilimak ni Eduru yu Pakdnndmmu na ka Apu Kesu
Mattiu 26:69-75; Lukas 22:56-62; Kuan 18:15-18, 25-27

66 A paggian ni Eduru paga ta nAmmudk, minay yu babay nga aripan nayl Katannangdn
nga pari. 67 A pakasingan nayu babay ki Eduru nga mepaggirinu, inimdmmatéan na, &
kinagi na kuna, “Sikaw gapay yu kabbulun nayu tolay nga taga Nasaret.” 68 Ngam
inilimak ni Eduru, & kinagi na, “Arak ku ammu. Arak ku kdnndmmudn yu kagiam mu
nikan.” A nallilli si Eduru nga minay ta puerta nayu aliti. A dagardga nagittarakko yu
manu.

69 A manganannudn, nasingan na ma nayu babay, & kinagi na su ira tatolay nga
nandddak tan, “Aggina gemma yu kabbulud da.” 70 Ngam inilimak na ma ni Eduru.
A manganannudn, 4 yu ira kdrudn nga ajjan tan, kinagi ra gapay ki Eduru, “Sikaw yu
kabbulun na, ta taga Galilia ka gemma gapay.” 71 Ngam inigagek ni Eduru yu baggi na,
4 nappagassingdn ki Namaro ta kurugan yu kagian na. A kinagi na nira, “Arak ku ammu
yawe nga lalaki nga kagian naw.” 72 A inikdddagd piddud nayu manu nagittarakko. A
dagaragd, nanono ni Eduru laguk yu kinagi ni Apu Kesu kuna, nga “Sangaw nu gabi,
lage na mamiddud magittarakko yu manu, mamillu ka nga makkagi ta ardm ma ammu.”
Pakanono ni Eduru karannian, inigabbué na nga nakkulé.

I 14:62 salmo22:18

15
Pangikeka ra ka Apu Kesu ta Arubdng ni Pilatto
Mattiu 27:1-2, 11-14; Lukas 23:1-5; Kuan 18:28-38

1 A ta pannawék, naggagammung yu ira ngdmin nga katannangén nga péri, yu ira
karakaldn, yu ira mesturu ta tunung, dnna yu ira Karudn nga makawayya. A nakkaka-
ubobuk ira ta meyannung su akkudd da ki Apu Kesu. A binaluk da laguk, nga iniyénge ra
ka Gubinador Pilatto, ta ikeka ra kuna. 2 A iniyabb( ni Gubinador Pilatto ki Apu Kesu,
“Sikaw yu Patul nayu ira Kudio?” A simibbak si Apu Kesu, & kinagi na, “Kurugan yu
kinagim.”

3 A yu ira kdtannangan nga pdri, aru yu kinagi ra ka Gubinador Pilatto nga ipamaliwa
da ka Apu Kesu. 4 A pakaginna ni Gubinador Pilatto ta aru nga kinagi ra, iniyabbti na ma
ka Apu Kesu, “Awan pano ta itabbdk mu? Ardm mu pano naginnd yu aru nga ipamaliwa
da nikaw?” > Ngam ari ma simibbdk si Apu Kesu, 4 napalla si Pilatto ta pagimamma na.

Pakkagira ta Magikdru si Apu Kesu
Mattiu 27:15-26; Lukas 23:13-25; Kuan 18:39-19:16

6 A s piestd nga panaddamad da ta pattalebdk nayu daroban, ajjan yu kustombare ni
Gubinador Pilatto nga palubbangan na yu tddday nga nebdaluk nga pilian nayu ira tatolay.
7 A ajjan yu tolay nga nebaluk nga mangngdgan ta Barabas, nga netadday ngaw su ira
nakikontara ta gubermente. A aggina namapatay ta paggerra ra, 4 yadyu nga inibéluk da.
8 A minay ki Gubinador Pilatto yi magaru nga tatolay, nga makkiddaw ta akkudn na yu
kustombare nanira. 9 A iniyabb(i ni Pilatto nira, “Ikdya naw nu palubbéngak ku yu Patul
na Kudio?” 10 Yayu iniyabb ni Pilatto nira, ta ammu na ta inikekd nayu ira kdtannangan
nga pdri gapu ta mapassil ira kuna. 11 Ngam pinappatapdatu nayu ira kdtannangdn nga
pari yu ira magaru nga tatolay, ta kiddawad da gala ta si Barabas yu palubbangan na.
12 A iniyabb0l na mé ni Pilatto nira, “Anni akkuék ku laguk su tolay nga abbtinan naw ta
Patul na Kudio?” 13 A nagagga-aggay ira ma nga mapporay, 4 kinagi ra, “Papatayam mu!
Ipepata mu ta kurt!” kud da ngamin. 14 A kinagi ni Pilatto nira, “Ngatta? Anni yu liwa
na?” Ngam nappana ira nga nagagga-aggay, a kinagi ra, “Papatayam mu! Ipepata mu
ta kuru!” 15 A gapu ta ikaya ni Pilatto nga pakdppagan na yu ira tatolay, pinalubbéng na
laguk si Barabas. A kabalin na nangipaliga ki Apu Kesu, iniyawa na st ira suddélu, tapé
ipata da ta kuru.

Yu Panguyoyung nayu ira Sudddlu ka Apu Kesu
Mattiu27:27-31; Kuan 19:2-3

16 A yu ira suddalu, iniyénge ra si Apu Kesu ta ndmmuék na paldsiu nayu Gubinador. A
inagalad da yu ira kdrudn nga suddélu gapay, 4 naggagammung ira ngamin. 17 A dppe
na barawési na patul. A inipe ra su ulu na yu kurona nga si nga nalubik. 18 A &ppe
ira naddayaw nga nagagga-aggay, a kinagi ra, “Kay! Ajjan yu Patul na Kudio!” 19 A
pinalapalu da yu ulu na, a nallulutabad da, & namalittukak ira nga appé maddayaw ta
arubéng na. 20 A kabalid da nga nanguyoyung, iniridd da kuna yu barawési nga ujjojjin,
4 pine ra kuna yu barawési na ldpay. A iniyénge ra ta lawén, tapé papatayad da ta kur.

Yu Kepdta ni Apu Kesu ta Kuru
Mattiu 27:32-44; Lukas 23:26-43; Kuan 19:17-27

21 A pangiyéange nayu ira sudddlu ki Apu Kesu, nerapundd da ta délan si Simon nga

taga Sirine, nga ydmari Alekanduru ki Rupo, nga naggapu ta dkkomandnna. A inipakattu

ra kuna yu kurt ni Apu Kesu. 22 A iniyange ra ta gidn nga mangngdgan ta Golgota, 4 yu
kebalindn na stt 4ggubobuk da yl gidn na balakaba. 23 A iniyalawa da kuna yu binardyéng
nga nakkiruk ta urunga mirrd nga 4mmatukka ta taki, ngam ardnna inalawa. 24 A inipata
da st kuru. A nabbubtnu ira, tapé natunung yu dbballe ra ta gagami na.”

25 A ya pangipata da kuna yu pannarek na bildk ta umma. 26 A nettira st utun na kurt
na yu ipangikeka rakuna nga kunniaw, “Yu Patul na Kudio.” 27 A nip4ta da gapay yu dud
nga tulisdn ta kuru da, nga nattangngad da si Apu Kesu, tddday su jiwanan na, 4 tadday su
jimigina. 28Yayunga napaluro yu ddnnga netird nga bilin ni Namaro: “Aggina inibilang
da st ira minalliwa.”t

29 A yu ira tatolay nga nattalebdk su kurt, inuyo ra nga binilibilawad da si Apu Kesu.
A kinagi ra kuna, “Asakay! Sikaw yu makkagi ta iwarawara mu nakuan yu batu nayu
mangilin nga kapillid, 4 paddayam mu ma ta tallu nga dggaw!¥ 30 Iyigi mu laguk yu
baggim! Ammuluk ka laguk st kurt,” kud da. 31 A yu ira kdtannangdn nga pari dnna yu
ira mesturu ta tunung, inuyoyungad da si Apu Kesu, & makkaka-ubobuk ira, & kinagi ra,
“Iniyigu na yu ira kdrudn nga tatolay, ngam ardn na meyigu yu baggi na. 32Nu aggina yu
Kiristu nga Pinili ni Namaro, nga Patul na Israel, ammuluk laguk nakuan su kuru, tape
masingat tam. A nu masingat tam, manguruk ittam,” kud da. A yu ira kdbulun na nga
nepata, aggira pay manguyaw kuna.

Yu Pate ni Apu Kesu
Mattiu 27:45-56; Lukas 23:44-49; Kuan 19:28-30

33 A ta tangngé na dggaw, nakkalla si tangapaddabbunén ta tallu oras, 4ddé ta pannarek
na bildk ta puigdk. 34 A ta alas tares ta pugak, nakkatakatol si Apu Kesu, 4 Kinagi na,
“Eloy, Eloy, lama sabak tani?” A yu kebalindn na, “Apu Namaro, Apu Namaro, anni ma
ta sindjjidm ma?”$§ kun na. 35 A yu ira tatolay nga nanaddak tdn, naginnd ra. A kinagi ra,
“Ginnan nawe! Agalan na tdmma si Elias,” kud da, ta arad da ammu yu aggubobuk na.

36 A nakkarerd yu tddday nga en na ind yu sine na 4ttabbatabburti nga nakaténg, &
inipasassa na yu nassam nga binarayang. Sinubba na ta kayu, 4 iniyalawa na kuna, tape
sussutan na. A kinagi na su ira naggiraw tan, “lddagat tam l4bbi, tapé masingat tam nu
umay si Elias nga mangiyuluk kuna.” 37 A nakkalli si Apu Kesu ta masikan, 4 dagaraga
nagatta yu inanga na.

38 A napisil yi nakannak nga kortind nga nelippak su ldgum nga kangilinan, su
mangilin nga kapillia ta ili na Jerusalem. Namegapu nga naggaddua yu kortina ta utun
na adde ta gukdk na. A negiddan su pate ni Apu Kesu yu paggaddué na. 39 A ajjan yu
kapitdn na suddalu nga mepagarubéng ki Apu Kesu. A pakasingan na ta kagatta nayu
indnga na, kinagi na, “Aggina yu kukurugdn nga Ana ni Namaro!”

40 A ajjan gapay tén yu ira bdbbay nga mangiripa ka Apu Kesu. A nepulu nira di Maria
nga taga Maddala, kari Saloma, kd Maria nga yend nayu ira dud nga lallaki, di Kuse
ké Ime nga uridn na. 41 Danniaw ira yu siminuttul k& Apu Kesu nga nangabbdk kuna
su kegga na ta Galilia. A ajjan tan gapay aru ira paga nga nepultl kuna su dnge na ta
Jerusalem.

Yu Ketanam ni Apu Kesu
Mattiu 27:57-61; Lukas 23:50-56; Kuan 19:38-42
42 A Biernes yu papparéan nayu ira Kudio ta 4ggibannék da nga Sabadu. 43 A ta pajjibba,
limibbé ta Jerusalem si Kusé nga taga Arimatia. Aggina yu tddday nga mammaguray nga

ipakimore ra. A iniddagén na gapay yu dattal nayu pammagure ni Namaro ta dabbuno.
A pinatagga ni Kusé yu nono na, 4 en na kiniddaw ka Pilatto yu baggi ni Apu Kesu.
44 A napalla si Pilatto ta pakardmak na ta natayin. A gapu ta nabbédbang, inipagal na yu
kapitan, ta iyabb{l na nu natayin. 45 A pakaginna na su kagian nayu kapitan ta kurugén
nga natayin, inipala na ka Kuse yu baggi ni Apu Kesu.

46 A giminatang si Kusé ta puraw nga gami. A iniyuttdk na yu baggi ni Apu Kesu,
4 binungun na su gami nga kapaggatdng na. A pineddd na ta abb{, su batu nga
nakokkobdn, 4 kinarebu na yu dakal nga batu su tanam. 47 A di Maria nga taga Maddala
ka Maria nga yena ri Kuseé, nasingad da yu nangitanaman na kuna.

16
Maginnanolay si Apu Kesu
Mattiu 28:1-8; Lukas 24:1-12; Kuan 20:1-10
1 A ta pappasa na Sabadu nga dggibanndk da, minay di Maria nga taga Maddala, kari

Saloma, k& Maria nga yenarilme, 4 giminatangira ta bdbbanguk nga nakkakeruma, tape
ed da denuén yu baggi ni Apu Kesu. 2 A alippannawék na Liggu, ta apéllassang na bilak,
minay ira su tanam. 3 Pakalakalakak da paga su ddlan, nakkaka-abbll ira nga kud da,
“Asinni yu mangikarebu ta batu nga ajjan ta abbl na tanam?” Ta mallakay yu batu.
4 A pakeripa da su tanam, nasingad da ta nakarebu ngin yu batu, 4 aringin naserran yu
tanam. 5 A pakadde da ta tanam, simillung ira, a nasingad da ta jiwanan na lagum na
tanam yu bagitolay nga magitubang, nga nabbarawasi ta gami nga puraw nga apaddu.
A pakasingad da kuna, nakardring ira. 6 A kinagi na nira, “Ari kayu magandassing. Ammu
ta aleran naw si Apu Kesu nga taga Nasaret, nga nepata ta kuru. Ngam awanin saw, ta
naginnanolayin. Innan nawe yu nameddad da kuna. 7 A lubbé kayu laguk, ta en naw bi
kagian kari Eduru anna yu ira karuan nga tudduan na ta mapolu si Apu Kesu anné nira
nga umay turin ta purubinsia na Galilia. Yayu pakasinganad da kuna, nga kunnay su
kinagi na ngaw nira,” kun nayu bagitolay st ira bébbay. 8 A ndnaw ira ta tanam, 4 nattalaw
ira, ta ikdddaga 1a yu pamippippik da dnna neralla yu kapalla da. A awan bulubuga ta
kinagi ra su ira nerapundad da gapu ta ikdssing da.

Mappasingan si Apu Kesu ka Maria nga taga Maddala

Mattiu 28:9-10; Kuan 20:11-18

9 A ta pannawak na Liggu, nga mapolu nga dggaw ta tangaligguén, kabalin ni Apu Kesu

naginnanolay, nappasingan ta olu k4 Maria nga taga Maddala. Si Maria yu babay nga
namalawanén na ta pitu nga anitu. 19 A minay si Maria ta gidn nayu ira kabulun ni Apu
Kesu. A gikulukuleténira ta daddam da. A kinagi na nira ta nasingan na si Apu. 11 Ngam
pakaginna ra ta matolay ma ngin si Apu Kesu, dnna nasingan ni Maria, arad da kinuruk.

Mappasingan si Apu Kesu st ira Dud nga Sinuddudn na
Lukas 24:13-35
12 A mangandnnudn, nappasingan si Apu Kesu sut dud nga sinuddudn na ta pallakdk da

ta ddlan nga umay ta agayyudn, ngam duma yu paninganad da kuna. 13 A nanoli yu ira
dua ta Jerusalem, ta ed da kagian su ira kabulud da yu ngamin nga nesimmu. Ngam arad
da ira gapay kinuruk.
Mappasingan si Apu Kesu st ira Mapulu Tadday
Mattiu 28:16-20; Lukas 24:36-49; Kuan 20:19-23; Kingngud 1:6-8
14 A kabalin na yaw, limittuak si Apu Kesu nga mappasingan st ira mapulu taddday nga
sinudduén na ta pallaldlling da. A gimmad na ira gapu ta pabbabédng da dnna katagga

nayu nono da, ta arad da gare kinuruk yu kinagi nayu ira nakasingan kuna ta kabalin
na naginnanolay. 15 A kinagi na laguk ni Apu Kesu nira, “E kayu mangilayalaya su
napia nga damak st ira ngdmin nga tatolay ta ngamin nga lugar. 16 A meyigl yu ira nga
manguruk dnna marigu megapu su angnguruk da nikén, & mepattolay ira k& Namaro ta
addetaddde. Ngam yuiranga ari manguruk, mekanakana ira su pamagikaruni Namaro.
17 “A yu ira manguruk nikdn, meyawa nira yu pakdwayya ra nga mamagadddtu ta
makapdlld. A mamalawén ira ta anitu megapu su pakapangnguéd nayu ngégak ku. A
magubobuk ira ta tanakuan nga dggubobuk nga arad da ammu. 18 Anumesimmuadad da yu
irdw nga maritd onu ajjan yu akdppatay su inumad da, ari ira manganni. A nu tdmmitad
da yu ira mattaki, mammapia ira.”
Yu Kdla ni Apu Kesu ta Ldngl
Lukas 24:50-53; Kingngua 1:9-11
19 A kabalin ni Apu Kesu nakiubobuk nira, n4la ni Namaro ta langi, 4 nagitubang ta
jiwanan ni Namaro, nga dggitubangdn nayl mardyaw. 20 A nanaw laguk yu ira sinuddudn
ni Apu Kesu, a minay ira nga mangllayalaya su napla nga ddmak ta ngdmin nga lugar. A

nangabbak si Apu Namaro nira, ta iniyawa na nira yu pakawayya ra nga mamagaddatu
ta makapalla, tapé mepakannammu su ira tatolay ta kurugan yu bilid da.

Yu Napia nga Damak nga Initara ni Lukas

Yu Meyannung sawe Napid nga Damak

Yu ngaw doktor nga mangngagan ta Lukas yu nattira sawe libru. A yawe yu olu
nga libru nga initdra na, nga napia nga damak nga meyannung ka Apu Kesu Kiristu
nga Manglylgu nga netapil megapu nittam ngamm nga tatolay Istoria na ta napia ni
Lukas yu keyana ni Apu Kesu, & ilistd na yu ngagan nayu ira naggaka ka Apu Kesu, nga
namegapu ka Maria nga yena na ta addé ngaw ka Kakay Adan, nga olu nga tolay nga
pinaro ni Apu Namaro.

Aru yu istorid ni Lukas nga awan su libru nga initura ni Mattiu, onu libru ni Markus,
onulibru ni Kuan. Kagian ni Lukas yu pakimalla ni Apu Kesu lage na pinaluro yu ngamin
nga inipakua na kuna ni Namaro nga Yama na. A ipakdnndmmuna yu pandngngak ni Apu
Kesu su ira pobare, 4nna yu pangikalla na nira. A ta maporian, kagian na yu ipakud ni
Apu Kesu nittam.

Yu Maydn nayu Libru
Yu Gapu na nga Initara ni Lukas k& Don Topilu (1:1-4)
Yu Pakkagi nayu Daroban ni Namaro su Keyana ni Kuan (1:5-25)
Pakkagi nayu Daroban ni Namaro su Keyana ni Apu Kesu (1:26-45)
Yu Paddayaw ni Maria k& Apu Namaro (1:46-56)
Yu Keyand ni Kuan nga Mindnnigu (1:57-66)
Yu Nipalappa ni Namaro ka Sakaria nga Duttal Noka (1:67-80)
Yu Keyana ni Apu Kesu (2:1-52)
Yu Pangilayalaya ni Kuan nga Mindnnigu (3:1-20)
Yu Karigu ni Apu Kesu anna Pamaruba ni Satanas kuna (3:21-4:13)
Yu Pangilayalaya ni Apu Kesu ta Galilia (4:14-9:50)
YU Ange ni Apu Kesu ta Jerusalem (9:51-19:27)
Yu Pamaddulo da k& Apu Kesu ta Jerusalem (19:28-44)
Yu Pangituddu ni Apu Kesu ta Jerusalem (19:45-21:38)
Yu Naporidn nga Pakkakad di Apu Kesu anna yu ira Sinuddudn na (22:1-38)
Yu Paggapu da kd Apu Kesu (22:39-23:25)
Yu Pangipata da k& Apu Kesu ta Kuru (23:26-56)
Yu Paginnanole ni Apu Kesu (24:1-53)

Yu Gapu na nga Initura ni Lukas ka Don Topilu
1 Matturaka nikaw nga kopuk ku, Don Topilu. A aru yu ira tatolay nga nattura
ta meyannung sl ngamin nga pinalurd ni Namaro su gidm mi. 2 A yu ira olu nga
nakasingan su nesimmu addé ngaw pamegapu na, aggira yu mangipakannammu su
nasingad da, 4 mangilayalaya ira su bilin ni Namaro. 3 A yayu nga ginigidammu ta napia
yu meyannung ta ngdmin nga nesimmu, ta napia ta ure nu itara ku gapay nikaw, Don
Topilu. A pattutuppangak ku ta napid yi ngadmin nga ittra ku, 4 tapé kinndmmudm mu
nu kukurugan yu neparamak nikaw.
Yu Pakkagi nayu Daroban ni Namaro su Keyana ni Kuan
5Ta kegga nangaw ni Patul Erodo nga mammaguray ta Judiya, ajjan yu pari nga Kudio
nga mangngagan ta Sakarid, nga nepulu su ira kabulun na nga pari nga mangngagan ta
Kabulun ni Abiya megapu si ngaw Abiya. A yu atdwa ni Sakaria si Elisabet, nga ginaka
nayungaw Aron, nga olunga péri. 6 A napid di Elisabet ka Sakaria ta &nningan ni Namaro.

Amatunung yu panuppal da si ngdmin nga taddédn ni Namaro dnna yu tunung na, 4 awan
ta kapaliwatdd da. 7 Ngam awdn ira ta and, gapu ta nabbala si Elisabet, 48 bakabdka dnna
lakaladkay iren.

8 A jimittal yu passerbi di Sakaria dnna yu ira kdbulun na nga pari ta arubéng ni Namaro
su mangilin nga kapillid. 9 A nabbubtinu ira ta kun na kustombare ra, tapé ammu ra nu
asinni yu manuggi ta babbanguk. A natulla si Sakaria. A simillung laguk su mangilin
nga kapllha nga umay manuggi ta babbanguk. 10 A kegga ni Sakaria ta unak na kapillia,
naggian ta lawan yu ira magaru nga tatolay nga makimalla.

11 A panuggi ni Sakaria ta babbanguk sit mangilin nga kapillid, nappasingan kuna yu
daroban ni Namaro nga nandddak su jiwandn nayu dnnuggidn. 12 Pakasingan ni Sakaria
su daroban, nakararing. A neralla yu assing na. 13 A kinagi nayu daroban kuna:

“Sakaria, ari ka magandssing, ta naginna ni Namaro yu ipakimalla mu. A sangaw nu
manganannudn, mangaguk yu atdwam, 4 magana ta lalaki. Ingdgam mu ta Kuan. 14 A
ayatan ka sangaw st ani mu. A aru yu ira tatolay nga mepagayaya si keyana na.

15 “A makadwayyd ylu and mu ta dnningan ni Namaro. Ari bulubugd mamissan, &
massiki lage na meyana, mepaggidn kuna yu Ikararua ni Namaro. 16 A yayl nga aru
yu ira kdbulun na nga ginaka ni Israel nga pabbabawian na ta liwa da, megapu su
dngngituddu na, tapé manguruk ira kA Namaro nga Yapura. 17 A aggina yu mapolu nga
umay, tapeé ipakdnndmmu na su ira tatolay yu labbé nayu Mangiyigl. A makdwayya
nga kunnay ka Elias nga yli ngaw &bbilindn ni Namaro nga mamagaddatu. A megapu
su pangituddu ni Kuan, mammapia yu dngngiddli nayu ira giridmdn su ira 4n da. A
yu ira ari manguruk k& Namaro, ipakdnndmmu na nira yu napia, tape manguruk ira
gapay dnna mepaggittd yu nono da ta nono nayu ira manguruk. Yayu akkuan na, tape
parananna yuira tatolay, tape ddn nga naparanira sulabbe ni Apu.” Yayu kinagi nayu
daroban ka Sakaria.

18 A kinagi ni Sakaria su daroban, “Kunnasi laguk pakdnndmmu nu kuruk nga
mesimmu yu kagiam mu? Ammum ta lakaldkayakin, &nna bakabaka gapay yu atawa.”

19 A simibbdak yu daroban, 4 kinagi na kuna, “Sikan si Gabriel nga daroban ni Namaro.
Maggiana ta arubdng ni Namaro. A jinok nanga nga umay nikaw, tapeé kagiak ku
nikaw yawe napid nga damak. 20 A gapu ta ari ka manguruk su kinagi nikaw, yayu nga
magumal ka laguk. A ari ka makobobuk adddé ta kapalurd nayu initabba nikaw. A kuruk
nga mesimmu yu ngamin nga kinagi sangaw nu duttdl yu dggo na,” kun nayu daroban.

21 A yu ira tatolay nga naggian su lawan nayu mangilin nga kapillid, nabaydk ira
nga magiddak su pallawan ni Sakarid. A ninonono da nu anni yu inikabayak na. 22 A
manganannuén, nallawdn si Sakarid s kapilli4, & ari makobobuk. A natdkal yu ira
tatolay ta ajjan ylt nappasingan kuna ta keggd na st unak nayu mangilin nga kapillia. A
nassennias 14 nira, &nna nagumal 14.

23 A ta pappasd nayu ira dggaw nga passerbi ni Sakaria st mangilin nga kapillia, ndnaw

nga. nanoli su g1an na. 24 A ari kuruk nga nabaydk, 4 nangéaguk si Elisabet nga atdwana. A
yaylu nga naggian 14 ta bale ra ta lima nga bulan. 25 Ta kinagi na, “Nepalla yu alla ni Apu

nikan, ta inabbdgdn nanga, tapé aringa mappasiran su ira kabuluk ku,”* kun na.
Pakkaginayu Daroban ni Namaro su Keyana ni Apu Kesu

26 A st mekannam nga buldn nayu kabussi ni Elisabet, jinok ni Namaro si Gabriel
nga daroban na ta umay ta ili na Nasaret su purubinsia na Galilia. 27 Ta inibilin ni

* 1:25 viira ngaw Kudio, kagiad da nu ajjan yu babay nga nakiatdwa nga ari nagana, 4 ydyu pamaéggang ni Namaro
kuna. A iniluddé nayu ira kdbulun na nga bébbay.

Namaro kuna yu kagian na su maginganay nga naggian tdn, nga mangngagan ta Maria.
Nakitaratu si Maria su laldki nga mangngéagan ta Kuse. A si Kuse yu ginaka nayu ngaw
Patul Dabid. 28 A limibbeé yu daroban su gian ni Maria, 4 kinagi nayu daroban kuna, “Ye,
Maria, nga meddu ni Apu! Mapagaydaya ka, ta mepulu nikaw si Apu,” kun na.

29 A pakaginna ni Maria su kinagi na, neralla yu bagal na. A ninonono na nu anni yu
kebalindn na. 30 A kinagi nayu daroban kuna, “Ari ka magandssing, Maria, ta nepalla
yu pangikalla ni Namaro nikaw. 31 A yayl nga mangdguk ka sangaw, 4 magana ka ta
lalaki nga ingdgam mu ta Kesu. 32 Aggina yu Kotundn, 4 ingdgad da ta Ana ni Namaro.
A pabbalinan ni Apu Namaro ta patul, nga tali nayu ngaw Patul Dabid nga naggaka
kuna. 33 A mammaguray ta 4ddeé ta addeé su ira ginaka ni Akup. A awdn ta 4ddé nayu
pammagure na.” Yayu kinagi nayu daroban ka Maria.

34 A kinagi ni Maria su daroban, “Kunnasi yu kesimmu na yaw, ta awéna ta
atdwa?” 35 A kinagi nayu daroban kuna, “Umay nikaw yu Mangilin nga Ikararud, énna
malirtimén naka nayu pakdwayya ni Namaro nga mamagadddtu. A ydyl nga mangilin
yu assitay nga meyana, 4 ingdgad da ta Mangilin nga Ana ni Namaro. 36 A mabussi gapay
si Elisabet nga kanakanayum mu, madssiki nu bakabakakin, nga kagiad da ta mabbala. A
annam nga bulanin yi bussi na. A magana sangaw ta lalaki. 37 Ta awan ta ardn na makua
ni Namaro,” kun nayu daroban. 38 A kinagi ni Maria, “Sikan yu masserbi ki Apu. Pare
bi ta mesimmu nikan ngamin danniaw nga kinagim,” kun na. A ndnaw yu daroban.

Yit Ange ni Maria Pattillun ké Elisabet

39 A ari nabayéak, 4 naggagannua si Maria, 4 ndnaw ta inapurdn na nga umay ta ili st
puddul s purubinsia na Judiya. 40 A minay su bale ri Sakarii. A kinagi ni Maria ka
Elisabet, “Et taka tulliinan, Elisabet. Kunnasi ka?”

41 pakaginnd ni Elisabet st ubobuk ni Maria, inikaddaga na 14 nagguyu ta nasikan yu
assitay st sdn na. A dagaragd nga minay yu Ikararua ni Namaro ka Elisabet. 42 A yayu
nga iniyassikan ni Elisabet yl‘l ngaral na, a kinagi na ka Maria:

“Mapagaydya ka anne su ira ngamin nga babbay, gapu ta pinili naka ni Namaro.

A mapagayaya gapay yu abbing nga iyand mu sangaw! 43 A magaydyaka megapu

su dngngipardyom nikan, ta em ma sinullindn, sikaw nga yend nayu yapu! 44 A ta

pakaginna su ubobuk mu, matagena ku yu pagayaya nayu and ku, ta nasikan yu
pagguyu na su sék ku. 45 A pagayayatan na ka ni Namaro gapay, gapu ta panguruk
mu ta palurotan ni Namaro yu ngamin nga kinagi na nikaw.” Yayu kinagi ni Elisabet.

Yu Padddyaw ni Maria ka Apu Namaro

46 A kinagi ni Maria,

“Dayawak ku si Apu Namaro,

anepalla yu paddayo kuna.
47 A ayat4ana ki Namaro,

ta aggina yu mangiyigu nikan.
48 A kemammatan nanga,

nga tumulu nga masserbi kuna.
A ta 4ddé kunangan ta 4ddeé noka,

iparamak nayu ira ngdmin nga tatolay

ta sikan yu pinili ni Namaro nga pagayayatan na.
49 Si Namaro yu makdwayyd ta ngamin,

a makapalla yu kingngua na megapu nikan.

Aggina yu kotunan nga mangilin.
50 A jkalla na yu ira ngdmin nga tatolay nga makimoray kuna,
yu ira ngaw olu nga tatolay dnna yu ira ginaka ra ta d4ddé noka.
S1Ipasingan ni Namaro yu pakdwayyd na nga mamagaddatu,
a4 pawwarawaratan na yu ira tatolay nga mappeddarayaw, nga notun yu nono da.
52Iridn na yu ira motun nga patul su pammagure ra,
aipotun na yu ira kagukaban nga tumulu, tapé meparayaw ira.
53 Pakdppagan na ta magannagannuk nga napid yu ira magawak.
Ngam yu ira mariku, papandwan na ira nga awan bulubuga ta ipano ra.
54 Abbd4gdn na yu ira masserbi kuna,
nga ginaka nayu ngaw Kakay Israel,
ta aran na kattaman yu initabba na,
nga alla na nittam nga tatole na ta adde ta adde.
>5Tuppdlanna yuinitabbd na ngaw ki Kdkay Abrakam dnna yu ira ngaw naggaka nittam,
ta ikakkalla na ittam nga ginakda ni Kakay Abrakam ta 4ddé ta adde.”
Yayu kinagi ni Maria su paddayo na kd Apu Namaro.
56 A naggian si Maria ta bale ni Elisabet ta tallu buldn. A pappasa na tallu buldn, ndnaw
nga nanoli ta gidn na.

Yu Keyana ni Kuan nga Mindnnigu

57 A jimittal yu pagana ni Elisabet. Alaldki yuiyana na. 58 A pakaginna nayu ira karubé
ra anna kanakanayud da ta meyannung su makapalld nga pinaluro ni Apu Namaro
megapu ka Elisabet, mepagaydya ira gapay nira.

59 A s mekawalu nga dggaw nayu abbing, naggagammung yu ira kabulud da ta bale
ra, ta tuppalad da yu kustombare ra nga mangugi su abbing. A ingdgad da nakuan ta
Sakarid, nga ngdgan nayu yama na. 80 Ngam kinagi nayu yend na, “Ari! Ari mangngagan
ta Sakarid, ngam si Kuan yu ngagan na.” 61 A kinagi ra kuna, “Ngattd, ta awén gemma ta
kanakandyun naw nga mangngagan ta Kuan!” kud da.

62 A sinenniasad da laguk yli ydma nayu abbing, ta iyabb(l da nu anni yu ikdya na nga
ingégan su abbing. 63 A kiniddo ni Sakaria yu pattiratdn na, 4 initiird na, “Kuan yi ngégan
na.” A napalla ira ngadmin. 64 A kabalin ni Sakarid nangitura, dagardga nakobobuk, &
naddayaw ka Namaro. 65 A yli ira ngdmin nga karuba ra, magandassing ira dnna nepalla yu
kapélla da. A pinassama da yu ddmak ta ngadmin nga ili ta puddul na Judiya. 66 A yu ira
ngamin nga nakaramak, inipatattam da 14 ta nono da yu nardmak da ta meyannung su
abbing. A kinagi ra, “Anni pano laguk yu pabbalindn nayu abbing?” kud da. Ta natakal
da ta nepulu kuna yu pakdwayya ni Namaro.

Yu Nipalappa ni Namaro ka Sakaria nga Duttdl Noka
67 A minay laguk yu Ikararui ni Namaro k& Sakarii, nga ydma nayu abbing. A

nagubobuk si Sakaria su ipakagi nayu Mangilin nga Ikararud kuna, 4 kinagi na:
68 “Dayawat tam si Apu Namaro nga pakimorayat tam,

sittam nga ginaka nayu ngaw Kakay Israel,
ta en na ittam sinulltinan ni Namaro,

ta palubbdngan na ittam tapé aran na ittam pagikaruan.
69 A sinulla ni Namaro yu makawayyd nga umay nittam mangiyigu.

Aggina yu ginaka nayu ngaw Patul Dabid nga aripan ni Namaro.
70 Yayu inipakdnndmmu ni Namaro gari,

megapu su ubobuk na nga inipakagi na ngaw su ira mangilin nga abbilinan na.
71Initabbd ni Namaro ta iyigl na ittam,

tapé arad da ittam aripanan nayu ira malussaw nittam.
72 A palurotan ni Namaro yu initabba na su ira ngaw naggaka nittam.

Aran na kdttaman yu mangilin nga tardtu na nira nga meyannung su alla na nittam.
73Initabba ni Namaro k& Kdkay Abrakam, nga yu ngaw naggaka nittam,
74ta iyigu na ittam, 4 ililli na ittam st panangngal nayu ira malussaw nittam,

tape makapasserbi ittam kuna nga awan ta assing tam.
75 A yawe yu dsserbi tam ki Namaro,

nu napia yu angnguruk tam kuna,

anna pareku nga matunung yu akkuat tam su ira kabulut tam

ta kdggaggaw nga keggd tam ta utun na dabbuno.”

76 A kinagi na laguk ni Sakari s ana na,

“A sikaw, ana ku, sangaw nu dumakal ka,

sikaw yu abbilindan ni Namaro, si Namaro nga Kotundn.
A mapolu ka nga umay, ta em mu iparamak yu dnge ni Apu,

tape dan nga napardan yu ira tatolay su labbe na.
77Ipakdnndmmum su ira tatolay ta meyigu ira,

megapu su pamakoma ni Namaro ta liwa da, tapé mesipa ira kuna.
78 A nepalla nga alla ni Namaro nittam.
A doban na yu mangiyigli nga umay nittam nga naggapu ta langi,

nga mamannawak ta nono na tolay nga kunnay ta lassang na bilak,
79 tape pannawagan na ittam ngamin nga kunnay nga naggian su kalla,

nga ikdssing tam yu pate tam.
A ituddu na nittam yu napid nga tuttulat tam,

tape mepagimamma ittam ka Namaro.”
Yayu adde nayu kinagi ni Sakaria, nga inipakagi nayu Mangilin nga Ikararua kuna.

80 A simillua si Kuan nga ana ni Sakaria, 4 napasigagga yu dngnguruk na k Namaro. A

naggian ta kalallammatan ta 4ddé ta pappasingan na nga mangilayalaya su ira ginaka ni
Israel.

2

Yu Keyana ni Apu Kesu
Mattiu 1:18-25 ]

1A ta kdssite ni Kuan, si Sisar Agusto yu kotundn nga mammaguray ta Roma. A inibilin
na su ira ngamin nga tatolay ta ngamin nga lugar ta umay ira mappalista ta ngagad da su
ili nayu ngaw ira naggaka nira. 2 Yaw yu olu nga pappalistd nayu ira tatolay, ta kegga ni
Kirinu nga gubinador ta Siria. 3 A minay laguk nappalistd yu ira ngdmin nga tatolay su
ili nayu ngaw ira naggaka nira.

4 A ndnaw laguk di Kuse su paggiandd da ta Nasaret su purubinsia na Galilia, 4 minay
ira ta Betlekem su purubinsia na Judiya, nga nakeyanatdn na ngaw ni Patul Dabid, gapu
ta di Kuse yu ginaka ni Patul Dabid. 5 A minay ira nappalistd ta ngagad da tén, ta nepull
ka Kusé si Maria nga nakitardtu kuna. A nabussi si Maria.

6 A kegga ra ta Betlekem, jimittal yu pagana ni Maria. 7A gapu ta awan ta paggianad
da su dddagatan na alliuk megapu su karu na tatolay, minay ira su aggianan na ayam, a
nagana si Maria st kaka nga ana na nga lalaki. A inappitan na, & pineddd na ta lutung,
nga angngipayyad da ta ipamakad da ta ayam.

Yu ira Daroban nga Mappasingan st ira Mindnnaron ta Karneru

8 A tdn nga gabi ajjan yuira mindpparak nga naggian ta kakdddapan nga arannisuilina
Betlekem, nga matturd nga manaron suira karnerura. 9 A inikdddaga nala nappasingan
nira yu daroban ni Namaro. A nanawagéan ira su dalingardng ni Namaro. A neralla yu
assing da.

10 A kinagi nayu daroban su ira mindpparak, “Ari kayu magandssing, ta minaya tape
ipakdnndmmu nikayu yu napia nga ddmak. A magayaya ngamin yu ira tatolay megapu
kuna. 11 Ta ajjan tan nga ili nayu ngaw Patul Dabid yu assitay nga kapangngiyana
na kunangane, nga umay mangiyigu nikayu. Aggina yu sinulla ni Apu Namaro nga
mammaguray. Aggina si Apu Kiristu nga Yapu tam! 12 A yawe yu &nnékkilaldn naw
kuna. Masingan naw sangaw yu assitay nga nappitdn nga nepeddd su lutung,” kun nayu
daroban.

13 A kabalin na nakkagi nayu daroban karanniawe, dagardgd nappasingan yu ira
kabulun na nga naggapu ta langl. Aru ira, & nakkansion ira nga naddayaw k4 Apu

Namaro. A kinagi ra,
14 “Mepardyaw si Apu Namaro ta langi.
Ayuira tatolay ta dabbuno nga mamagayaya kuna, 4 mapagimamma ira, tapé napid yu
aggigiad da!”

15 A péno nayu ira daroban nga nanoli ta langi, nakkaka-ubobuk yu ira minappérak,
a kinagi ra, “Et tamin tuke ta Betlekem, ta et tam innan yu assitay nga inipakdnnammu
ni Apu Namaro nittam,” kud da. 16 A inapurad da laguk nga ndnaw, ta ed da aleran yu
abbing. A naratang da di Maria ki Kuse, 4 nasingad da yu assitay nga nagidd4 su lutung.

17 A pakasingan nayu ira mindppdrak su assitay, inistorid ra st ira darakal na yu kinagi
nayu daroban ni Namaro nira nga meyannung s abbing. 18 A napélla yu ira ngdmin nga
nakaginnd su kinagi nayu ira mindppardk. 19 A si Maria, pinatattam na ta nono na yu
ngamin nga naginnd na, 4 yayl ninonono na. 20 A nanaw yu ira mindppdrak, 4 nanoli ira
su gidn nayu ira ayam da, nga maddayaw kd Namaro megapu su ngamin nga nasingad
da dnna naginnd ra, ta napaluro yu ngamin nga kinagi nayu daroban nira.

21 A st mekawalu nga dggo nayu assitay, jimittal yi pangugi da kuna, 4 iningagad da ta
Kesu, ta yayu kinagi nayu daroban ni Namaro ka Maria lage na kabussi na.

Padddyo ni Ldkay Simion kG Apu Namaro

22 A pappasa na appatapulu nga aggaw adde su pagana ni Maria, jimittal yu dggaw nga
panuppal da st tunung ni Moyses nga meyannung su pamakarenu ta babay nga nagana.
A mmay ira ta Jerusalem, ta umay ira su manglhn nga kapillia. A i 1n1yange ra yu abbmg,
ta iyawa da k& Apu Namaro, tapé dumakal, &nna masserbi kuna. 23 Ta ajjan yu netura
nga tunung ni Namaro su ira ginaka ni Israel, nga kun na, “Ngamin yu ira mapolu nga
meyana nga lallaki, meyawa ira ki Apu, tapé mangilin ira nga masserbikuna.” 24 A ajjan
gapay nga netura su tunung ta iyange nayu ira darakal na abbing gapay yu ipeyatang da
nga dud nga lummun onu dud nga ibbung na kalapati. A yayu sinuppal di Maria ka Kuse.

25 A ajjan yu lakalakay nga taga Jerusalem nga mangngagan ta Simion. Napia nga
tolay si Simion, nga matunung yu panguruk na ka Namaro, & mepulupulu kuna yu
Mangilin nga Ikararud. A ta nabayak nagiddi-iddak ta pamaluro ni Apu su initabbd na
ngaw sl ira ginaka ni Israel, nga pangiyigli na nira. 26 A inipakdnndmmu nayu Mangilin
nga Ikararud ka Simion ta ari matay ta adde ta ardn na pakasingan su MakKiristu nga
sinulla ni Apu Namaro ta mangiyigl nira. 27 A iniyange nayu Mangilin nga Ikararué si
Simion st mangilin nga kapillid. A yayli nga ajjan tén si Simion st paddulo di Maria nga
pangiyange ra su abbing, tape tuppalad da yu tunung ni Namaro nga meyannung kuna.

28 A pakasingan ni Simion st abbing, sinubba na ka Maria nga binallo na. A jinayo na si
Namaro, 4 kinagi na,
29 “Apu Namaro, ikalla ma, nga aripam mu, 4 anugutam mu ta matayakin,
ta nakappagakin, gapu ta pinalurdo mu ngin yu initabbam nikan.
30 Ta nasingak ku ngin yu Mangiyigli nga naggapu nikaw,
31 nga sinullda mu ngaw ta umay, 4 aggina yu mepakdnndmmu su ira ngamin
makkakeruma nga tatolay.
32 A kunnay su nawdk, aggina yu mamannawak ta nono nayu ira ari Kudio,
ta ipakdnndmmu na nira yu angngiyigu ni Namaro.
A yu ira tatolem nga ginaka ni Israel,
mepardyaw ira megapu kuna.”
Yayu kinagi ni Simion, nga inipakdnnammu nayu Mangilin nga Ikararua kuna.

33 A yuira darakal nayu abbing, napdll ira su kinagi ni Lakay Simion nga meyannung
s abbing. 34 A nakimalla si Lékay Simion ta iddukan na ira ni Namaro. A kinagi na
gapay ka Maria, “Yawe and mu yu sinullad ni Namaro. A aru yu ira ginaka ni Israel
nga meyawawan megapu kuna, & aru gapay yu ira meyigu megapu kuna. Ta aggina yu
pangurugén, ngam aru yu ira mangipuera kuna. 35 A yayll nga mepalappa yu nelimak
nga nono nayu ira tatolay. A sikaw, mepalla yu daddam mu nga kunnay st dddujjuk na
nataram nga pika su baggim,” kun ni Lakay Simion k& Maria.

Paddayo ni Bako Ana ka Apu Namaro

36 A ajjan yu bakabaka, nga &bbilindn ni Namaro nga mangngagan ta Ana, nga ana ni
Panuel, 4 yll ngaw Lékay Aser yu naggaka kuna. A 4ddé s kamagingane na, pitu ragun
yu pattadde na su atdwa na lage na nabalu. 37 A nabélu paga, nga walupulu ta appa yu
dagun na. A ta kdggdggaw minay su manglhn nga kapillia, tape makimoray ka Namaro
dnna makimalla kuna ta dggaw dnna gabi. A nu Kérudn, linondn na yu pakkdkan na. 38 A

pakasingan ni Bako Ana kari Maria, jimikki nira. A naddayaw si Bako Ana k4 Namaro, &
kinagina yumeyannung su abbing, ngaiddanaman nayuira ngamin nga taga Jerusalem
ta mamalubbang su ira ngdmin nga ginaka ni Israel.

Yu Panoli di Kusé ta Nasaret

39 A kabalid da nattuppal di Maria su ngamin nga netira nga tunung ni Namaro nga
meyannung s nagana dnna yu mapolu nga and na, 4 nanoli ira ta Nasaret, nga ili ra,
su purubinsia na Galilia. 40 A simillua yu abbing, nga massikan 4nna malannapén yu
ammu na, a iniddu ni Namaro.

Nabattang si Apu Kesu su Mangilin nga Kapillia

41 A ajjan yu kustombare nayu ira darakal ni Apu Kesu nga manoli ta Jerusalem
kadaragun, tapé makipiestd ira su panaddaman nayu ira ginaka ni Israel su pattalebak
nayu daroban ni Namaro su ira naggaka nira ta pamapdte na su ira Egipto. 42 A su
mapulu dud nga dagun ni Apu Kesu, nepulu su ira darakal na su ange ra ta piesta ta
kun na kustombare ra.

43 A ta kabalin na piesté ndnaw di Maria ta manoli ira ta giad da. Ngam nabattang y1‘1
abbingta Jerusalem, 4 arad da nannammuan nayu ira darakal na. 44Kagiad da ta ajjan su
ira karuan nga nakipiesta nga mepattoli nira. A nallakalakék ira ta tangatangdggaw. A
su pagamma da, inala-alek da su ira kanakandyud da dnna kdkkopud da nga nepulupulu
nira. 45 Ngam ardd da ndlek.

A st tddday dggaw, nanoli yu ira darakal ni Apu Kesu ta Jerusalem, ta ed da aleran
yu abbing tan. 46 A si mekatallu nga dggaw, naratang da su mangilin nga kapillia

nga nepagitubang su ira lallakalakay nga mamesturu, nga magginna su kagiad da anna
magiyabbil nira. 47 A yu ira ngdmin nga nakaginna kuna, napalla ira su pakdnndmmu na
anna yu napia nga akkitabbak na su ira mamesturu.

48 A pakasingan nayu ira darakal na kuna nga mepagitubang su ira mamesturu,
napalla ira gapay. A kinagi ni inno na kuna, “Ana ku! Ngatt4 ta kunniaw kingnguam?
Nepalla yu burung mi ka amam nga magala-alek nikaw!” kun na. 49 A kinagi na nira,
“Ngatta ta ala-aleran nawa? Aran naw pano ammu ta mawak nga maggiana sawe bale
ni Ammo ku?” kun na. 39 Ngam arad da nanndmmudn yu kebalindn nayu kinagi na.

51 A nepanoli si Apu Kesu sl ira darakal na su gidd da ta Nasaret, 4 napia yu dngnguruk
na nira. A si inno na, pinatattam na ta nono na yu ngamin nga kingngua ni Kesu, nga
ninonono na. 52 A jiminakal yu abbing 4nna nassikan yu baggi na 4nna nalannapéan ta
napid yit ammu na. A si Apu Namaro dnna yu ira ngdmin nga tatolay, ayatan ira kuna.

3
Yu Pangilayalaya ni Kuan nga Mindannigu
Mattiu 3:1-12; Markus 1:1-8; Kuan 1:19-28

1 A st mekamapulu lima nga dagun nayu pammagure ni Sisar™ Tiberio ta Roma énna
ngamin nga dabbun, ajjan si Pontius Pilatto nga gubinador ta Judiya. A si Erodo yu
mammaguray su purubinsia na Galilia. A si Pilippi nga wagi ni Erodo yi mammaguray
sl ira lugér na Ituria dnna Tarakonita. A si Lisanio yu mammaguray ta Abilena. 2 A di
Annas ka Kayapas yu ira katannangan na pdri. A pappéri ra, binilin ni Namaro si Kuan
nga anda ni Sakaria ta paggian na ta kalallammatan.

3 A pakala ni Kuan su bilin ni Namaro, minay laguk ta ngdmin nga lugar nga aranni su
danum na Jordan, nga mangilayalaya su ira ngamin nga tatolay ta mabbabawi ira anna
likuranad da yu narake nga akka-akkudad da, &nna makirigu ira laguk tape mepasingan
ta pakomdn ni Namaro ira su liwa da. 4 Ta pinalurd ni Kuan yu inipetird ni Namaro
ngaw ka Isaya, nga kinagi na,

“Ajjan yu makkatakatol ta kalallammatdan.
Yaw ikatakatol na: ‘Umayin si Apu! Pardnan naw yu dalan na.
Tunungan naw yu pallakaran na.
5 A munitdn naw yu ngamin nga likkong.
Limpidn naw yu ngdmin nga puddul, tapé pareku yu pallakaran na.
Tunungan naw yu dalan nga nakkillikillu,
A linisan naw yu ari nalinis,
6 tapé ngdmin nga tatolay ta dabbuno,
masingad da laguk yu doban ni Namaro ta mangiyigu nira.” ”
Yayu initura ni Isaya ngaw.

7 A pangilayalaya ni Kuan, Kitdru yu ira tatolay nga minay makirigl kuna, massiki
arad da inibabawi yu liwa da. A yayu nga kinagi ni Kuan nira, “Kunnay kayu ta 4ni na
irdw! Asinni pano nakkagi nikayu ta marigu kayu, tape ari kayu nakuan mekanakana
su pangukum ni Namaro? 8 Nu kuruk nga nabbabdwi kayu, likurdndn naw laguk yu
narake nga dggangngua naw. A aran naw kagian ta ari kayu mekana su pamaglkaru ni
Namaro gapu ta si Lakay Abrakam yu naggaka nikayu. Ari yu kesipa naw su ginaka
ni Abrakam yu gapu na nga mesipa kayu nakuan kd Namaro. Ta nu ikdya ni Namaro,
ajjan yu awayya na nga pabbalinan yawe ira batu ta ginaka ni Abrakam, nu makurang
ira nakuan. 9 A naparanin ylil dngngukum ni Namaro, nga kunnay ta watay nga ipattukék

* 3:1 Yi kebalinn na “Sisar” yu kdtannangdn nga mammaguray.

ta kdyu. A ngamin nga kdyu nga jikku yu bungé ra, tukéran na ira dnna tuggian na ira,”
kun ni Kuan.

10 A pakaginnd nayu ira tatolay ta meyannung su pangukum ni Namaro, iniyabbt da
ka Kuan, “Anni laguk akkuam mi?” 11 A kinagi na nira, “Yu tolay nga ajjan yu dua nga
barawési na, iyawa nalaguk yu tddday si awdan ta barawdsina. A yu tolay nga egga kanan
na, isipa na gapay yu awén ta kanan na,” kun na. 12 A ajjan yu ira minattuki ta buwi, nga
minay gapay tapé makirigu ira ki Kuan. A iniyabb( da kuna, “Mesturu, anni laguk yu
akkudm mi?” kud da. 13 “Nu alawatan naw yu buwi, aran naw passobaran yu apan naw
anné st mepangnga,” kun na nira. 14 A ajjan gapay tan yu ira suddalu. A iniyabb( da ka
Kuan, “A sikami nga suddalu, anni akkudm mi laguk?” kud da gapay. A kinagi na nira,
“Aran naw akkuan yu ira tatolay dnna aran naw ira idda nga ikeka tape apan naw yu
kudartu ra. A magaydya kayu 14 su sueldu naw,” kun na.

15 A pakaginna nayu ira tatolay su kinagi ni Kuan, ninonono da yu initabbd ni Namaro
nga meyannung su MakKiristu nga umay mammaguray. A nakkaka-abbi ira, 4 kinagi
ra, “Ari pano yawe tolay yu MakKiristu nga iddagat tam?” kud da. 16 A yaylu nga kinagi
ni Kuan nira ngémin, “A sikdn, jigutat takayu 14 ta danum. Ngam ajjanin sangaw yu
umay nga makawayya anne nikan, 4 aringa mepdangnga nga mangubbak ta kaddang na
sapati na. A dumd yu &jjigh na nikayu, ta iyawa na nikayu yu Ikararud ni Namaro,
nga kunnay ta ipanigu na nikayu. Ngam sikayu nga tumuttul ta liwd, kunnay ta api yu
ipanigu na nikayu, tamekanakana kayu su pangukum na. 17 A labbé na, kunnay su tolay
nga mangisa ta aggi, tapé pakappidn na yu aggi su dggianan na. A kunnian yu keyarigén
nayu ira tatolay, ta passisinnan ni Apu yu ira manguruk dnna yu ira ari manguruk. A yu
ira manguruk, meyigu ira. Ngam yu ira ari manguruk, nga kunnay ta atta nga nesinna
su aggli, metabba ira su api nga ari madda ta adde ta adde.”

18 A aru paga yu initabarang ni Kuan su ira tatolay su pangilayalaya na su napia nga
ddmak. A jinuddudk na ira ta patalidd da yu narake nga dggangngud ra. 19 A kinagi ni
Kuan gapay ka Gubinador Erodo ta aru yu liwa na, nepatalugaring ta ginuba na su wagi
na si Erodia, nga asipak na. 20 Ngam nappana nga nalliwa si Erodo, ta linnapan na yu
ngamin nga liwd na, ta pinuku na si Kuan su abbaluran.

Yu Pakirigu ni Apu Kesu ka Kuan
Mattiu 3:13-17; Markus 1:9-11

21 A ta panigl ni Kuan su ira tatolay, lage na napuku su &bbalurdn, jinigui na gapay si
Apu Kesu. A pakimalla ni Apu Kesu, nabbuka yu langi. 22 A minay kuna yu Ikararud ni
Namaro, nga kun na lummun yu baggi na. A nappdaginna yu ngaral ni Namaro, 4 kinagi
na, “Sikaw yu And ku nga iddukak ku, 4 ayatana nikaw,” kun na.

Yu ira Nelista nga Naggaka ka Apu Kesu
Mattiu 1:1-17 ]

23 A su pamegapu ni Apu Kesu su pangituddu na, tallupulungin yu dagun na. A yu ira

tatolay, kagiad da ta ana ni Kuse.

A yu kéke ni Apu Kesu si Keli.

24 A yu ammo ni Keli si Matat, yu kake ni Keli si Libi, yu kdke na ta siku si Melki, yu kéke
na ta dulung si Jannay, 4 yu kake na ta tumang si Kuse.

254 yu ammo ni Kuse si Matatias, yu kdke ni Kuse si Amos, yu kdke na ta siku si Nakum,
yu kdke na ta dulung si Esli, & yu kdke na ta tumang si Naggay.

26 A yil ammo ni Naggay si Mat, yu kake ni Naggay si Matatias, yu kdke na ta siku si Semi,
yu kake na ta dulung si Josek, & yu kake na ta tumang si Joda.

27 A yiammo ni Joda si Jowanan, yu kdke ni Joda si Resa, yu kdke na ta siku si Sirubbabel,
yu kdke na ta dulung si Salatiel, & yu kake na ta tumang si Neri.

28 A yit ammo ni Neri si Melki, yu kake ni Neri si Addi, yu kéke na ta siku si Kosam, yu
kake na ta dulung si Elmadam, & yu kake na ta tumang si Er.

29 A yt ammo ni Er si Josiuwa, yu kéke ni Er si Elieser, yu kdke na ta siku si Jorim, yu kake
na ta dulung si Matat, a yu kake na ta tumang si Libi.

30 A yi ammo ni Libi si Simion, yu kéke ni Libi si Juda, yu kake na ta siku si Kuse, yu kéke
na ta dulung si Jonam, & yu kdke na ta tumang si Eliakim.

31 A yu ammo ni Eliakim si Meleya, yu kdke ni Eliakim si Minna, yu kake na ta siku si
Mattata, yu kake na ta dulung si Natan, a yu kake na ta tumang si Patul Dabid.

32 A si Patul Dabid, yi ammo na si Jesse, 4 yu kédke ni Patul Dabid si Obed, yu kake na ta
siku si Boas, yu kake na ta dulung si Salmon, & yu kdke na ta tumang si Nassion.

33 A yll ammo ni Nassion si Amminadab, yu kdke ni Nassion si Admin, yu kéke na ta siku
si Arni, yu kdke na ta dulung si Esron, a yu kdke na ta tumang si Peres, nga and ni
Juda.

34 A yi ammo ni Juda si Akup, yu kake na si Isak, yu kike na ta siku si Abrakam, yu kake
na ta dulung si Tera, & yu kdke na ta tumang si Nakor.

35 A yi ammo ni Nakor si Seruk, yu kake ni Nakor si Ragaw, yu kake na ta siku si Peleg,
yu kake na ta dulung si Eber, 4 yu kdke na ta tumang si Selak.

36 A ylt ammo ni Selak si Kaynan, yu kdke ni Selak si Arpaksad, yu kdke na ta siku si Sem,
yu kake na ta dulung si Noe, 4 yu kdke na ta tumang si Lamek.

37 A yu ammo ni Lamek si Lakay Matusala, yu kdke ni Lamek si Enok, yu kéke na ta siku
siJared, yu kdke na ta dulung si Makalaliel, & yu kake na ta tumang si Kenan.

38 A yll ammo ni Kenan si Enos, yli kdke ni Kenan si Set, yu kdke na ta siku si Kakay Adan.

A si Kédkay Adan yu ana ni Apu Namaro.

4

Yu Pamarubdad ni Satanas ka Apu Kesu
Mattiu4:1-11; Markus 1:12-13

1 A kabalin na nakirigl ni Apu Kesu ka Kuan nga Mindnnigl, ndnaw st danum
na Jordan. A nepult kuna yu Ikararua ni Namaro, & iniyange na si Apu Kesu ta
kalallammatan. 2 A paggidn na ta kaldllammatan ta appatapulu nga aggaw, pinaruban
ni Satanas nga liwatan. A ari bulubuga kiminan ta paggidn na tan. A kabalin nayu
appatapulu nga dggaw, nepalla yu bisin na. 3 A kinagi ni Satanas kuna, “Nu kuruk nga
ana naka ni Namaro, pabbalinam mu yawe batu ta kanam.” 4 A simibbak si Apu Kesu, &
kinagi na, “Ajjan yu inipetdrd ni Namaro nga kinagi na, ‘Ari 14 yu kanan yu ipakkatole
na tolay,’ ” kun na.

5 A iniydnge ni Satanas si Apu Kesu st kdtannangén nga puddul, 4 inipasingan na yu ira
ngdmin pappatuldn ta dabbuno. 6 A kinagi ni Satanas kuna, “Masingam mu danniawe
ngamin nga nakdsta nga pappatuldn ta dabbuno. A iyawa ku nikaw yu pakdwayyam su
ira ngamin nga masingam mu. Ta yayu gemma ngin yu neyawa nikan, 8 makawayyanga
nga mangiyawa sl gustu nga pangiyawatan. 7 A sikaw laguk yu pangiyawatdk ku nu
mamalittiikak ka nga makimoray ta arubdng ku,” kun ni Satanas ki Apu. 8 A simibbék si
Apu Kesu, 4 kinagi na, “Ajjan yu inipetura ni Namaro nga kun na,

‘Si Apu Namaro 14 yu pakimoraydm mu, 4 aggina 14 yu pangurugam mu!” ” kun na.



Lukas 4:9 114 Lukas 4:26

9 A iniydnge ni Satanas si Apu Kesu ta Jerusalem. A initun na su bubbungén nayu
mangilin nga kapillid. A kinagi na kuna, “Nu kuruk nga ana naka ni Namaro, makkassu
ka laguk ta gowang. 10 Ta ajjan yu inipetdra ni Namaro nga kun na,

‘Ipataron naka ni Namaro su ira daroban na.’

11 A ajjan gapay yu neturd nga kun na,

‘Tangngalad daka, tape ari ka bulubugd manganni, & massiki nu takkim, ari ira mabi-
garan.” ”

12 Ngam simibbdk si Apu Kesu, & kinagi na, “Wan 4, ngam ajjan gapay yu netura
ta ‘Ardm mu parubdn si Apu nga Namaro nikaw,” ” kun na. 13 A kabalin ni Satanas
namaruba k& Apu Kesu ta ngamin nga makkakerumda nga mamalliwd, & nanawan na
14bbi.

Yu Pamegapu ni Apu Kesu nga Mangilayalaya ta Galilia
Mattiu4:12-17; Markus 1:14-15

14 A nanoli laguk si Apu Kesu ta Galilia. A ajjan kuna yu pakawayya nayl Mangilin
nga Ikararua ni Namaro. A nassama yu ddmak nga meyannung kuna st ira ngamin nga
pépl;zatulén. 15 A minay nangituddu su ira kapillia ra. A ngdmin ira nga tatolay, nadddyaw
ira kuna.

Yu Panakinayu ira taga Nasaret ka Apu Kesu
Mattiu 13:53-58; Markus 6:1-6

16 A nakadde si Apu Kesu ta Nasaret nga naddakaldn na. A ta Sabadu nga dggibannak
nayu ira Israel, minay ma su kapillid ra, ta yayu kustombare na. A minay nanaddak
ta arubéng da, ta inikéyé da nga mabbibbik su netura nga ubobuk ni Namaro. 17 A
1n1yawa da kuna yu naluku nga nangituratan ni Isaya, nga yu ngaw abbilindn ni Namaro.
A binullardn na, 4 nalek na yu gidn nayu ikdya na bibbiran nira. A yawe yu binibbik na:
18 “yu Ikararua ni Apu Namaro yu kapulupulu ku.

Ta sinulla nanga ta ek ku ilayalaya yu napia nga damak su ira pobare.

A jinok nanga ta ek ku ilayalaya su ira nabaluk yi pamalubbang ni Namaro nira.
A pagimmulagak ku yu ira buling dnna abbédgak ku yu ira marigiriga.

19 A ek ku gapay ilayalaya ta jimittalin yu pangikalla ni Apu su ira tatolay.”

20 A kabalin na nabbibbik ni Apu Kesu, niluku na yu neturatan na bilin, a initoli na su
nangiyawa kuna. A nagitubang laguk, tapé ituddu na nira. A yu ira ngdmin nga tatolay
tan, jinulangdd da. 21 A kinagi na nira, “Ta pakaginna naw, napalurokin yu ubobuk ni
Namaro nga binibbik ku.” 22 A yu ira ngdmin nga nakaginnd, napalla ira megapu su
napia nga ubobuk na, 4 kinagi ra, “Kuruk nga napia yu kagian na. A ari pano aggina yu
ana ni Kusé?” kud da.

23 A kinagi ni Apu Kesu nira, “Ikaya naw tdmma kagian nikdn yu dédn nga nakagi nayu
ira lallakaldkay, nga kun na, ‘Doktor, pammapiam mu yu baggim lapay.’ Yayu kagian naw,
ta aran naw garé kurugan. A ikdyA naw nu akkuak ku sawe giat tam yu kunnay su
nardmak naw nga kingngikingngud ta Kapernium. 2¢ Ngam yawe yu kagiak ku nikayu,
ta awan bulubuga ta abbilindn ni Namaro nga pakimorayad da su gian nga naddakalan
na. 25 A ta dngngarigan 4, ammu naw yu ngaw nesimmu sit kegga na ngaw ni Elias nu ari
naguréan ta tallu ragun ta gaddud, 4 nassama yu bisin ta ngdmin nga dabbun. A kuruk
ta aru yu ira balu nga kelidn na. 26 Ngam aradn na jinok ni Namaro su ira kagittd na nga
naggian ta Israel, ta jinok na 14 ta en na abbdgan yu tddday nga balu nga ari Kudio, nga
naggian su ili na Serepta ta lugar na Sidon.

27“0Otturu, su kegga na ngaw gapay ni Elisio nga abbilindn ni Namaro, aru yu ira Kudio
nga taga Israel nga naggoggong, 4 awan bulubuga ta pinammapid ni Elisio nira, ngam
si Naaman 14 nga taga Siria nga ari Kudio,” kun ni Apu Kesu.

28 A ylu ira ngamin nga tatolay su kapillid, pakaginna ra su kinagi ni Apu Kesu,
napporay ira kuna. A neralla yu pore ra. 294 1kaddaga da gimikkang, 4 ginuggud da. A
pinalawdd da ta ili, 4 iniydnge ra su tappdng, tape itabba da nakuan. 30 Ngam nattalebdk
su tangnga nayu ira magaru nga tatolay, 4 nanawdn na ira.

Yu Pamammapia ni Apu Kesu su Nagunagan
Markus 1:21-28
31 A nanaw laguk si Apu Kesu ta Nasaret, nga gimittdk nga nanoli ta Kapernium su

purubinsia na Galilia gapay. A ta Sabadu nga dggibanndk da, minay su kapillié ra, tapeé
tudduén na ira. 32 A napalla ira ngadmin su dngngituddu na, 4 ta makawayya gemma yu
aggubobuk na.

33 A ajjan s kapillid yu nagunagén na anitu, 4 nakkalli, 4 kinagi na ki Apu Kesu, 34 “Ye!
Kesu nga taga Nasaret, anni iniydngem saw? Aram mu kami akkudn! Ammu taka. Sikaw
yu mangilin nga naggapu ki Namaro!” kun nayu anitu. 35 Ngam gimma ni Apu Kesu
yu anitu, 4 kinagi ni Apu kuna, “Magimamma ka, 4 pAnawdm mu yu tolay!” A inilappak
na laguk nayu anitu yi nagunagan na ta arubang nayu ira tatolay, 4 nallawéan kuna. A
massiki natomba yu tolay, ngam ari nanganni. 36 A napalla yu ira nga naggagammung
tan, 4 nakkakda-ubobuk ira, 4 kinagi ra, “Anni ngilla yu pakawayya nayu ubobuk na!
Gamman na yu ira anitu, a4 kurugad da anna mallawdn ira su nagunagad da!” kud da.
37 A nassama yu damak nayu kingngud na si ngdmin nga lugar nga aranni ta Kapernium.

Kitaru yu Pinammapida ni Apu Kesu
Mattiu 8:14-17; Markus 1:29-34

38 A kabalin ni Apu Kesu nangituddu nira, nanaw ta kapillid nga minay su bale ri Simon
Eduru. A nakkulikuk yu katugangdn ni Simon, 4 inikomd ra bi ka Apu Kesu megapu
kuna, ta neralla yu kulikuk na. 39 A jimikki si Apu Kesu su babay nga nagidda nga
nataki, 4 gimmad na yu kulikuk na. A dagaraga nakkappu yu babay, 4 gimikkéng laguk
nga minay namagon, tapé mepakkakan ira. 40 A lammak na bilak, iniydnge ra ki Apu
Kesu nayu ira tatolay yu ira nga mattaki ta makkakeruma nga tuldgan. A simmi na ira
ngamin nga taggitadday, 4 pinammapia na ira. 41 A aru gapay yu ira anitu nga pinalawén
nasuiranagunagdn. A pallawad da, nakkalliira, 4 kinagi ra, “Sikaw yi Ana ni Namaro.”
Ngam gimma na ira ta ardn na inanugu yu pakkagi ra, gapu ta ammu ra ta aggina yu
MakKiristu nga sinulla ni Namaro ta mammaguray.

Pappassidr ni Apu Kesu nga Mangilayalaya su Bilin ni Namaro
Markus 1:35-39 )

42 A ta alippannawdk, ndnaw si Apu Kesu nga minay ta nalappang nga lugar. A ed da
ala-aleran nayu ira tatolay. Pakalek da kuna, igaggak da nakuan ta aran na ira pdnawan.
43 Ngam kinagi na nira, “Panawdt takayu, ta mawak nga ek ku ilayalaya su ira kdruan
na ili gapay yu napia nga damak nga meyannung su pammagure ni Namaro, ta yayu
gemma yu gapu na jinok nanga ni Namaro,” kun na. 44 A minay laguk nangilayalaya su
ira kapillid nayu ira Kudio su ira karuan nga ili ra.

)

Yu Pagagal ni Apu Kesu sttira Napolu nga Sinuddudn na
Mattiu4:18-22; Markus 1:16-20

1 A st tddday dggaw, minay si Apu Kesu st karek na Bebay na Gennesaret. A Kitéru yu
ira tatolay nga jimindddan kuna. A maddarassil ira, tapé ginnad da yu bilin ni Namaro
nga ilayalaya na. 2 A nasingan na yu dud nga barangay nga nereddé su karagatan, nga
nanawdn nayu ira mindggissird, ta ed da baggawdn yu ira tabukul da. 3 A nappitta si
Apu Kesu su barange ni Simon, 4 kinagi na ta ipatangnga na yu barangay ta baddi.
A nagitubang si Apu Kesu nga nangituddu su ira magaru nga tatolay nga naggian ta
karagatan.

4 A kabalin ni Apu Kesu nangituddu nira, kinagi na ka Simon, “Patangngam mu bi tuke
alaram, & itdn naw yu ira sansoru tan, tapé makala kayu ta aru,” kun na. 5 A simibbék
si Simon, a kinagi na, “Mesturu, tangatangagabi kami su gabi nga nassansoru, a awan
bulubugd ta nala mi. Ngam nu dobak kami, 4 itdm mi laguk,” kun na. 6 A kabalid
da nanuppal su kinagi na, Kitaru yu nala da, 4 maddaggun mapisil yu sansoru ra. 7 A
pinaydpaydd da yu ira kdbulud da st tddday nga barangay, ta ed da ira abbagéan. A minay
ira gapay, 4 pinnu ra yu ira dud nga barangay ta sira, addé ta maddaggun ira lummak
su kdramma nayu karga ra.

8 A pakasingan ni Simon Eduru su nesimmu, namalittikak ta arubdng ni Apu Kesu,
a kinagi na kuna, “Panawdm ma, Apu, ta mappasirana nikaw, ta mindlliwaka gare!”
kun na. 9 Ta napdlla di Eduru 4nna yu ira kabulun na su karu nayu sird nga nala da.
10 A nap4lla gapay di Ime ka Kuan, nga 4na ni Sebedo nga mepattarabaku ka Simon su
tddday nga barangay. A kinagi ni Apu Kesu ka Simon, “Ari ka 14 magandassing. Aringin
sird yu tarabakuan naw, ta dobat takayu ta umay kayu mangapa ta tatolay nga umay
metadday nikdn,” kun na. 11 A pakaginna ra su kinagi na, iniredde da yu ira barange ra
su karagatan, & ndnawad da ngamin tape tuttulad da si Apu Kesu.

Yu Pamammapid ni Apu Kesu su Naggoggong
Mattiu 8:1-4; Markus 1:40-45

12 A st tddday dggaw, limibbe si Apu Kesu su tddday nga ili. A ajjan tan yu tolay nga
naggoggong. A pakasingan naka Apu, minay namalittikak nga nallakak ta arubdngna, 4
inikomd na kuna, “Apu, nu ikalla ma, 4 pammapidm ma bi!” kun na. 13 A sinonna ni Apu
Kesu yu limd na, 4 sinammi na yu naggoggong, a kinagi na, “Wan gemma. Mammapia
ken!” kun na. A dagardgd nammapid yu tolay su tuldgan na. 14 A sinaddénén ni Apu
Kesu, 4 kinagi na kuna, “Ardm mu ipardmak yawe kingngud nikaw. Em mu 14 ipasingan
yu baggim su péri, tapé manndmmudn na ta nari ngin yu tuldgam mu. A ipeyatang mu
kuna yu kinagi ni Moyses, nga netura su tunung na, tape manguruk gapay yu ira tatolay
ta kuruk nga nammapia ken,” kun ni Apu Kesu kuna.

15 A méssiki nu kinagi ni Apu Kesu su tolay ta aran na ipardmak yu nesimmu kuna,
ngam nassama paga yu ddmak nga meyannung su kingngua ni Apu Kesu, a kitaru yu
ira jimibbudng kuna, tapé maginnd ra yu ituddu na &nna pammapian na ira gapay su ira
tuldgad da. 16 A nallilli suira tatolay, 4 minay nga kunnay su kustombare na ta nalappang
nga lugar nga makimalla k& Namaro.

Yu Pamammapid ni Apu Kesu st Tolay nga Nabbannak yu Baggina
Mattiu 9:1-8; Markus 2:1-12

17 A st tddday dggaw nga pangituddu ni Apu Kesu, aru yu ira tatolay nga magginna
kuna. A ajjan gapay yu ira Parisio dnna yu ira mangituddu su tunung ni Moyses,
nga naggapu ta ngamin nga ili su ira purubinsia na Galilia dnna Judiya &nna yu ili na
Jerusalem gapay. A ajjan kA Apu Kesu yu dmmagaddatu ni Namaro nga mamammapia
sl ira mattaki. 18 A limibbe laguk yu ira mangisu su tolay nga nabbannak yu baggi na.

A itallung da nakuan su balay, tapé ipeddd ra ta arubang ni Apu Kesu. 19 Ngam arad da
mdawayya gapu si kdru na tatolay. A yadyl nga iniyuné da ta ata na balay, 4 binobbotad da
yu ata. A inilabb(l da yi mataki nga inaydyud da nga pinedda su arubang ni Apu Kesu.
20 A pakasingan ni Apu Kesu st kingnguéd ra, natakal na yu dngngikatala da kuna. AKkinagi
na laguk su mataki, “Kopun, napakoma ken su ira liwiliwd mu,” kun na.

21 A pakaginnd ra su kinagi ni Apu Kesu, nakkakd-anasa yu ira mangituddu s tunung
ni Moyses anna yu ira Parisio nga ajjan tan, a kinagi ra, “Tolay 1& yaw, & ngatta, ta
igittd na yu baggi na k4 Namaro, ta asinni pano yu mamakoma ta liwad nu ari 1a si
Namaro? Ngatta, ta kunniaw yu dggubobuk na!” kud da. 22 Ngam ammu ni Apu Kesu
yunononopad da, 4 simibbdk nira, 4 kinagi na, “Ngattd, ta kunnian yu nononopan naw!
23 Anni pano yu ikdya naw nakuan nga kagiak ku su tolay nga kun na natay yu baggi
na? Ta mabbabang kayu megapu su kinagi kuna nga, ‘Napakomad ngin yu ira liwiliwa
mu.” A nu kuk ku 14, ‘Gumikkang ka, & mallakak ka,” & manguruk kayu pano? 24 Ngam
nu masingan naw ta nammapia yawe tolay megapu su ubobuk ku, 8 kdnnammudn naw
laguk ta makawayyanga gapay sawe dabbuno nga mamakoma ta liwd, sikan nga Kaka
na ngamin na tatolay,” kun ni Apu Kesu nira.

A kinagi na laguk ni Apu Kesu st mataki, “Yayu nga kagiak ku nikaw. Gumikkéang ka.
Apam mu yu nagidddm mu, 4 lubbeé ka ta balem,” kun na. 25 A dagaraga gimikkdng yu
mataki ta arubdng da ngamin. A in4 na yu nagiddan na, 4 ndnaw ta lubbe ta bale na, nga
maddéyaw ka Namaro. 26 A ngamin yu ira nakasingan, neralla yu kapalla da, 4 naddayaw
ira gapay kd Namaro. A kinagi ra, “Nasingat tam yu kuruk nga makapélla ta dggawo!”
kud da ngamin.

Pagagal ni Apu Kesu ka Libi
Mattiu 9:9-13; Markus 2:13-17

27 A kabalin ni Apu Kesu namammapia su tolay nga nabbannak yu baggi na, nanaw
laguk. A pallakak na, nasingan na yu tolay nga mangngagan ta Libi, nga minattuki ta
buwi, nga nagitubang su upisina na. A kinagi ni Apu Kesu kuna, “Tuttulam ma,” kun
na. 28 A dagardga gimikkang si Libi, & ndnawdn na ngdmin yu kukud na tan, & siminuttul
kuna.

29 A inapa na laguk ni Libi yu ira kdkkopun na dnna di Apu Kesu su bale na, tape
mepallalldng ira kuna nga mangiparayaw ki Apu Kesu. A aru yu ira kakkopun ni Libi
nga minay, nepatalugdring su ira kdbulun na nga mindttuki ta buwi.

30 A pakasingan nayu ira Parisio dnna yu ira kdbulud da nga mangituddu su tunung
ni Moyses ta mepallallang di Apu Kesu ta gian ni Libi, naddagaragim ira su ira sinud-
dudn ni Apu Kesu. A kinagi ra nira, “Ngattd, ta mepallallang kayu su ira mindlliwa,
nepatalugdring su ira minattuki ta buwi!” kud da nira. 31 A si Apu Kesu yu simibbak
nira, 4 kinagi na, “Ari yu ira napia yu gawagawayad da yu magawak ta minangnguru, nu
ari gala yu ira mattaki. 32 A ydyu iniyange saw, ta ek ku pabbabawian yu ira minalliwa.
Aringa umay nga magagal su ira nga kagiad da ta awan ta liwa da, nu ari gala ta umaya
nga magdagal su ira nga ammu ra yu liwa da, tape mabbabdawi ira,” kun na.

Yu Meyannung su Kustombare ra nga ari Kumdn ta Pakimalla da kG Namaro
Mattiu 9:14-15; Markus 2:18-20
33 A ajjan yu ira nga minay nagiyabb k4 Apu Kesu, & kinagi ra, “Yu ira makituddu ka
Kuan nga Mindnnigu, sigida ra ngilinan yu dggaw nga ariira kuman tapé makimalla ira k&
Apu Namaro. A kunnian gapay yu kustombare nayu ira makikultu st ira Parisio. Ngam
yu ira makituddu nikaw, sigida ira kumdan dnna &mminum. Ngatta ta arad da tuttulan

yu kustombare nga ari kumdn?” kud da. 34 A simibbdk si Apu Kesu, & kinagi na, “A ta
angngarigdn, nu ajjan yu boda, a yu ira alliuk nga makibod4d, arad da gemma lonan yu
pakkakad da, ta mepallalalling ira ngamin st nobiu. A ajjanakin 14 paga nga kunnay
sl nobiu su ira makituddu nikan. A yayl nga kuman ira. 35 Ngam duttél yu dggaw nga
kepdno nira, 4 yayu nga lonad da laguk yu pakkakad da megapu su daddam da nikan,”
kun na.

Yu Keyarigdan nayu Dan nga Kustombare dnna Bagu
Mattiu 9:16-17; Markus 2:21-22
36 A kinagi na paga ni Apu Kesu yu tddday nga dngngarigdn na, tapé ipakdnndmmu na
nira ta ari maya nu tuttulad da yu dan nga kustombare ra nu ikdya da nga tumuttul su
bagu nga ituddu na. A kinagi na, “Awén ta magappil ta bagu sit ddn. A nu kunnian yu
akkuan na nakuan, mapittang yu dan, & mapisil, ta ari negitta gapay yu bagu su dan.
37 A ta kunnian gapay su ira mappadday ta binardyédng. Awén ta mangipay ta tabbuk
na Ubas si ddn nga dggiandn na nga tabbi, marake mabatta sangaw yu tabbi. A metabba
laguk yu tabbuk, 4 kengd 14 yu binardyang dnna yu dggiandn na gapay. 38 Ngam yawe yu
mawdk nga akkudd da. Ipe ra yu bagu nga tabbuk ta bagu nga aggianan na nga tabbi,”
kun na. 39 A kinagi na gapay yu meyannung su tolay nga molang na patalian yu dan
nga dggangngud na, nga kun na, “A ta dngngarigdn, nu ajjan yu tolay nga mamissan, 4 nu
napendm su dan, ardn naikaya yu bagu, gapu ta kagian na ta napia yu dan anne su bagu.”

6

Yt Meyannung ta Sabadu, nga Aggibanndk da
Mattiu 12:1-8; Markus 2:23-28

1 A tddday nga Sabadu, nga dggibanndk nayu ira Kudio, nallakak di Apu Kesu nga
mattalebak ta dkkomandn. A yu ira makituddu kuna, inuru da yu bunga na ammay, &
binussilad da ta jinum da. 2 A pakasingan nayu ira Parisio su kingngud ra, inibuyéa ra
ira, nga kud da, “Ngattd, ta magiuru kayu ta ammay su dggaw nga aggibannak? Ta kunnay
ta maggatak kayin, 4 aran na anugutan nayu tunung tam yu maggatak su dggaw nga
aggibannak,” kud da.

3 A simibbék si Apu Kesu nira, & kinagi na, “A aran naw pano paga binibbik yu
kingngud ra ngaw di Patul Dabid dnna yu ira kdbulun na ta kabisid da? 4 Simillung si
Dabid subale ni Namaro, 4 in na yu pan nga mangilin nga meyatang ka Apu, 4 kindnna,
4 iniyawa na gapay su ira kdbulun na. A kagian nayu tunung tam ta awén ta makéwayya
nga makkakan nu ari gala yu ira pari. Ngam aradn na liwa ni Dabid, massiki nu kindn na
dnna inipamakan na st ira kdbulun na.” 5 A kinagi ni Apu Kesu paga, “Sikan, nga Kaka na
ngamin na tatolay, sikan yu makawayya nga makkagi su mepangnga dnna mepugik nga
akkuan na tolay su dggaw nga aggibannak,” kun na.

Pamammapia ni Apu Kesu su Tolay nga Nassesseng yu Limd na
Mattiu 12:9-14; Markus 3:1-6

6 A st tddday nga Sabadu, nga dggibannék, minay si Apu Kesu su kapillid na Kudio, tapé
mangituddu. A ajjan tan yu tolay nga nassesseng yu lima na nga jiwanén, nga aran na
masonna. 7 A yuira Parisio dnna ylu ira mangituddu st tunung ni Moyses, sinissimmurad
da si Apu Kesu, tapé masingad da nu mamammapid su dggaw nga aggibanndk, ta ikaya
da nga ikeka. 8 Ngam ammu ni Apu Kesu yu nonopad da. A kinagi na su tolay nga

nassesseng lima na, “Kopun, e ka bi mandddak sawe arubdng mi,” kun na. A gimikkéng
yu lalaki nga minay nanaddak su gian ni Apu Kesu.

9 A kegga nayu tolay nga nassesseng lima na ta arubéng da, kinagi na laguk ni Apu
Kesu su ira tatolay, “Ajjan bi iyabba ku nikayu. Anni yu anugutan nayu tunung nga
akkuat tam su aggaw nga aggibanndk? Abbagat tam yu ira kdbulut tam, onu akkuat tam
ira? Anni yu kustu nga akkuat tam? Yu panole tam ta tolay onu pamapate tam?” kun

na. 10 A iningan na yu ira ngdmin nga ari makkituk. A kinagi na laguk su tolay nga

nassesseng yu lima na, “Sonnatdm mu yu limam,” kun na. A sinonna na. A ta panonna
na kuna, dagardgd nammapia ngin. 11 Ngam yu ira Parisio dnna yu ira mangituddu su
tunung, nepalla yu pore ra ka Apu Kesu, a nakkaka-ubobuk ira nu anni yu akkuad da
kuna.

Panulla ni Apu Kesu su ira Mapulu dud nga Mindngngilayalaya
Mattiu 10:1-4; Markus 3:13-19; Kingngua 1:12-13, 26
12Pappasa na yaw, giminon si Apu Kesu ta puddul, tapé umay makimalla k& Namaro.

A tangatangagabi nga nakimalla tan. 13 A ta alippannawdk, inagalan na yu ira makituddu
kuna, & sinulla na nira yu ira mapulu dud, nga iningagan na ta minangngilayalaya.
14 Aggira di Simon nga iningdgan na ta Eduru, anna yu wagi na nga si Andares, & di Ime
ka Kuan, di Pilippi k& Bartolome, 15> di Mattiu, k& Tom4, & si Ime nga tddday, nga ana ni
Alpio, dnna si Simon nga tddday nga abbunad da ta Mengal su dggubobuk da, 16 4 si Kudas,
nga ana ni Ime, anna si Kudas Iskariote, nga nabbalin nga mappagapu ka Apu Kesu su
ira Kudio nga nalussaw kuna.

Yu Pangituddu ni Apu Kesu dnna Pamammapia na su ira Mdttaki
Mattiu4:23-25
17Kabalin ni Apu Kesu nanulla nira, minutlu ira ngdmin st puddul nga minay ta alawa

nga lugar. A ajjan nga naggagammung tan yu ira karudn nga makituddu kuna anna yu
ira magaru gapay nga naggapu ta Jerusalem dnna karuan nga ili gapay su purubinsia na
Judiya, dnna yu ira nga naggapu su dua nga ili ta aggik na bebay, nga Tiro dnna Sidon,
tapé maginnd ra yu ituddu na dnna iddagad da yu pamammapia na su tuldgad da. 18 A
minay gapay yu ira buruburiondn nayu ira anitu, & pinammapia na ira gapay. 19 A yu
ira ngamin nga magaru, pinarubad da siniggek si Apu Kesu. A ngémin yu ira naniggek
kuna, nammapia ira megapu su dmmagaddatu na.

Yu ira Pagaydyatan ni Namaro danna yu ira Pagikaruan na
Mattiu 5:1-12
20 A nallipay si Apu Kesu su ira makituddu kuna, 4 kinagi na nira,
“Napid yu aggidn naw, sikayu nga tumulu nga magawak!
Ta mapagayéyé kayu sangaw, gapu ta mesipa kayu su pammagure ni Namaro.
21 “Napid yu aggian naw, sikayu nga makkaraga nga makituddu nikdn dnna manuppal
su ipakud ni Namaro nikayu!
Mapagayaya kayu sangaw, gapu ta pakappagan na kayu sangaw ni Namaro, nga
kunnay su mabisin, nga mappala ta kanan na.
A napid yu 4ggidn naw, sikayu nga maraddam nga makkuleé!
Ta pagaydyatan na kayu sangaw ni Namaro, 4 maggagala kayu.

22 “Napid yu dggian naw, nu malussaw yu ira tatolay nikayu, dnna manaki ira nikayu
anna iluddé da kayu, dnna paraparaketad da kayu megapu su pangikatala naw anna
panuttul naw nikan nga Kaka na ngamin na tatolay, ta mapagayaya kayu sangaw.
23 Naggittd yu ira manigirigd nikayu su ira ngaw naggaka nira, ta yayu gapay yu
kingngud ra ngaw su ira ngaw ébbilindn ni Namaro. A nu kunnian yu akkuéad da nikayu,
pagurdyan naw. Magaydya kayu laguk su dattal nayu dggaw nga panigirigd da nikayu.
Ayatan kayu 14 nga kunnay ta mattatala megapu su aya na, ta aru yu napia nga bala naw

nga pinakappian ni Namaro ta langl, nga mala naw sangaw nu lubbe kayu tan,” kun ni
Apu Kesu.
24 A kinagi na paga,
“Ngam sikayu nga mariku. Bay e! Makallalla kayu,
ta ikatala naw 14 yu kariku naw, nga ari gemma mannandayun.
Nala nawin yu napia nga ikdyd naw anna yu napia nga aggidan naw sawe dabbuno, a yayu
adde na.
25 “Bay e! Makallalla kayu, sikayu nga sigidd makakkappagin,
ta kagian naw ta napia kayu dnna awan ta mawak naw.
Ta kunnay kayu sangaw ta mabisin, gapu ta yayu pagaddekdn nayu pagayaya naw.
Bay e! Makallalla kayu, sikayu nga sigida maggagala kunangan,
ta kagian naw ta napid kayu nga awan bulubuga ta ikaburung naw.
Maburung kayu sangaw ta liwd naw, a mepalla sangaw yu daddam naw anna pakku-
lukule naw,
gapu ta linondn naw yu awayya naw nga mabbabawi.
26 “Bay e! Makallalla kayu 14 nu dayawad da kayu nayu ira ngamin nga tatolay, gapu ta
kunnian gapay yu paddayo nayu ira ngaw naggaka nikayu su ira ngaw matta-abbilinan
nga nakkagi ta naggapu kd Namaro yu bilid da, ngam ari kuruk, ta nassirisiri ira.”

“Iddukan naw yu ira Makiramd nikayu.”
Mattiu 5:38-48; 7:12a

27 A kinagi ni Apu Kesu paga, “Ngam sikayu nga magginna su kagiak ku, iddukan naw
yu ira makirama nikayu. A ikalla naw yu ira malussaw nikayu. 28 Kiddawan naw ka
Namaro yu alla na su ira mangigagek nikayu, tape pakoman ni Apu ira. A makimalla
kayu megapu su ira manigiriga nikayu. 29 A nu ajjan yu tolay nga mallappak nikayu,
ari kayu mabbala, massiki nu palapalingngian na Kayu. A nu ajjan yi magguba ta gami
naw, pagurdayan naw la. Iyawa naw paga yu barawdsi naw kuna gapay nu apan na paga.
30 Jddan naw yu ira ngadmin nga makkiddaw nikayu. A nu ajjan yu manga ta kukua
naw, pagurdydn naw nu ardn na itoli. 31 A ylil napia nga ikdya naw nga akkuan nayu
ira kdbbulun naw nikayu, yayu 14 akkuan naw nira.

32 “A nu yu ira 14 nga mangiddu nikayu yu iddukan naw, balatan na kayu pano ni
Namaro? Ari gemma, ta massiki yu ira nga mangngua ta narake, iddukad da gapay
yu ira mangiddu nira. 33 A kunnian gapay, nu yu ira 14 nga mangabbak nikayu yu
abbagan naw, balatan na kayu pano ni Namaro? Ari gemma, ta massiki yu ira minalliwa,
kunnian gapay yu akkuad da. 34 A nu yu ira 1 nga ammu ra nga mappaga yu pagatukan
naw, dayawan na kayu pano ni Namaro? Ari gemma, ta madssiki yu ira mindlliwd,
makkakdapagatu ira gapay su ira nga ammu ra mappaga.

35 “Ngam sikayu, mawdak naw iddukan yu ira ngdmin nga kabulun naw, madssiki yu ira
malussaw nikayu, 4nna ikdlla naw ira. A mappagati kayu sitira ngdmin nga makkiddaw,
maéssiki yu ira nga arad da mawayya nga itoli nikayu. A nu kunnian yu akkudn naw,
dakal yu béala naw ta langi. A mabbdli kayu ta 4na ni Apu Namaro nga Kotundn, gapu
ta kunnian gapay yu akkudn na. Ta ikakkalla na yu ira naraké gapay anna yu ira ari
mabbalabdla kuna. 36 Parigdn naw laguk si Namaro nga Ydma naw, 4 mangikalla kayu
ta kunnay kuna, ta nepalla yu alla na,” kun ni Apu Kesu.

Arat tam laguk Ibuydad yu ira Kdabulut tam
Mattiu 7:1-5
37 A kinagi ni Apu Kesu, “Aran naw panunnutdn yu ira kdbulun naw, dnna ardn naw
ira pagikaruan. A si Namaro, aran na kayu panunnutén, dnna ardn na kayu pagikaruan.

Pakoméan naw yu ira kdbulun naw, 4 pakoman na kayu laguk ni Namaro. 38 A iyawa naw
sl ira kdbulun naw yu dngngabbak naw nira. A si Namaro, iyawa na gapay nikayu yu
napia ngatappanganna,nga initta na, nga pinnuna, nga pinalléb1 nangaarannakinari.
Taigitta ni Namaro yu tappang na su tappang naw, a kunnay su tappangan naw ta iyawa
naw su ira kabulun naw, kunnian gapay yu tappangan ni Namaro nga iyawa na nikayu.”

39 A nagéngngarigan si Apu Kesu, 4 kinagi na nira, “Nu ajjan yu buling, méawayya na
pano nga aggina yu mamulu su kabbulun na nga buling? Ari gemma, ta mesawwa ira
dud ta abb(i, gapu ta ardd da masingan yu angayad da. 40 A kunnian gapay su makituddu,
nga ari makawayya dnne su mesturu na. Ngam sangaw nu ammu na ngamin yu netuddu
kuna, &4 megittd su mangituddu kuna.”

41 A nagéngngarigan si Apu Kesu ta meyannung su ira nga makkakagi st ira kdbulud da,
a kinagi na, “Ngatta, ta ibuya naw yu baddi nga apuling su mata nayu kabbulun naw,
ngam aran naw matagena yu karakal nayu apuling nga ajjan ta mata naw! 42 Mawayyd
naw pano nga kagian su kabbulun naw, ‘Kopun, apulingat taka,” ngam ajjan ga yu dakal

nga apuling ta matad naw? Appe pipia kayu! Napia nu ‘mapolu bi iridn naw yu dakal
nga apuling ta mata naw, tape masingan naw ta napid, 4 mari naw gapay yu baddi nga
apuling su mata nayu kabbulun naw.”

Yu Kebalindn nayu Kdayu dnna yu Bungd na
Mattiu 7:16-20; 12:33-35
43 A kinagi na paga ni Apu Kesu, “Yu napia nga kdyu, ari mabbungé ta jikku. A yu jikku

ngakayu, ari mabbunga ta napia. 44 Ta takkilalat tam ylu kdyu megapu su bunga na. A arét
tam gemma mala yli lubban su gurdwing. A arat tam gemma mala yu bayaba st baribbi.
45 A kunnian gapay, napid 1a yu akkuan nayu napia nga tolay, nga naggapu ta napia nga
nono na. A nardké yu akkudn nayu narake nga tolay nga naggapu ta narake nga nono
na. Ta akkuan na tolay yu nononopan na, 4 yayu gapay yu ubobugan na.”

Yu Keyarigdn nayu Manguruk dnna yu ari Manguruk

Mattiu 7:24-27

46 A kinagi na paga ni Apu Kesu, “Ngattd, ta kagian naw ta sikdn yu yadpu naw, ta ‘Apu,’

kun naw 14 nikdn, ngam ardn naw kurugan yu kagiak ku nikayu! 47 A yu ira tatolay
nga umay nikdn, nga magginna su kagiak ku dnna kurugad da, & kagiak ku nikayu yu
keyarigad da. 48 Kunnay ira ta nabbalay, nga alaram yu kinokkoban na. A pakatunu na
su batu ta unak, yadyu pamataddagén na s kallang na. A nu maddakal yu danum, malitu
yu balay dnna masikan yu agi na danum. Ngam ari meburuk yu balay, gapu ta maladda
yu kapadde na. 49 Ngam yu tolay nga makaginna su kagiak ku nga aran na kurugan,
kunnay su nabbalay, nga ababbaw yu inikokkok na su kallang na, nga pinataddak na la
sitdabbun. A paddakal nayu danum, naliti yi dabbun, 4 nagagi yi danum su gidn nayu
bale na. A dagaraga nakutukutdng yu balay nga neburuk, 4 kenga 1a.”

7
Yu Pamammapia ni Apu Kesu su Aripan nayu Kapitdn nga taga Roma
Mattiu 8:5-13
1Kabalin na nattuddu ni Apu Kesu su ira tatolay nga nagginna, ndnaw nga minay ta ili

na Kapernium. 2 A naggian tan yu ari Kudio, nga kapitan na suddalu nga taga Roma. A
ajjan kuna yu aripan na nga iddukan na ta napid, nga magisassay matay.

3 A pakaramak nayu kapitén ta ajjan tdn si Apu Kesu, jinok na kuna yu ira karakaldn na
Kudio ta ed da agalan bi ta umay nga mamammapid su aripan na nga mataki. 4 A dakki
da k& Apu Kesu, inikoma ra kuna ta abbagan na yu kapitan. A kinagi ra, “Apu, massiki

nu ari Kudio yu kapitdn, kuruk nga napid nga tolay, > ta nepalla yu alla na nittam nga
Kudio, ta aggina yu nappapadday su kapilli tam,” kud da. 6 A nepulu laguk si Apu Kesu
nira.

A pakéranni di Apu Kesu st bale nayu kapitén, jinok nayu kapitdn yuira kopun na ta ed
da ira dapunan. A kinagi ra ki Apu Kesu, “Apu, pagurdydm mu 14 kanu, ta mappasiran
yu kapitan nikaw, nu umay ka ta bale na. 7 A yayu gapay yu gapu na nga aran na angay
pandpun nikaw, ta ammu na nu magubobuk ka 14, & mammapid yu aripan na. 8 Ta
aggina gapay yu tolay nga manuppal si kagian naylt maddok kuna. A ajjan gapay yu ira
suddalu na, nga manuppal su kagian na. Nu kagian na su tadday, ‘Manaw ka,” 4 dagaraga
ménaw. A nu kagian na su tanakudn, ‘E ka saw,” 4 dagardga umay. A nu ajjan yu kagian
na su aripan na, dagaragd kurugan na. A yayl nga ammu na ta matuppal gemma yu
kagiam mu,” kud da.

9 A pakaginna ni Apu Kesu st kinagi ra nga bilin nayu kapitén, napalla si dngngikatala
nakuna. A nallipay st ira aru nga tatolay nga mepulupull kuna, 4 kinagi na nira, “Awén
ta naratang ku nga mangikatala nikan, massiki su ira ngamin kabulut tam nga ginaka ni
Israel, nga kunnay su kapitdn yu dngngikatala na nikan!” kun na. 10 A panoli nayu ira
jinok nayu kapitan ta bale na, nasingad da ta nammapia ngin yu aripan na.

Yu Pamaginnanole ni Apu Kesu su Bagitolay nga Ana nayu Balu

11 A manganannudn, minay si Apu Kesu ta ili na Nen. A nepulupullt kuna yu ira
makituddu kuna dnna yu ira magaru nga tatolay. 12 A pakaranni ra su attallungdn nayu ili,
nerapunad da yl magarunga tatolay nga naggapu ta ilinga umay mananam. A yli natay
yu laléki nga tattddday nga ana na babay nga nabdlu. A nepulu nira gapay yu babay.

13 A pakasingan ni Apu Kesu su babay nga yena nayu natay, nepalla yu alla na kuna.
A kinagina kuna, “Ari ka bi makkulé,” kun na. 14 A minay si Apu Kesu sl ira nangdttu su
natay, 4 sindmmi na yu lungun na, tapé magginna ira. A pagginna da, nagubobuk si Apu
Kesu sl bagitolay nga natay, 4 kinagi na kuna, “Il(, gumikkang ka.” 15 A dagaragi nga
gimikkéang yu bagitolay, nga magubobuk nira. A initoli na laguk ni Apu Kesu su yena
na. 16 A maganéssing yu ira ngamin nga tatolay tdn, 4 neralla yu kapalla da. A naddayaw
ira k& Apu Namaro, & kinagi ra, “Ajjan yu jimittal nittam nga makawayya nga abbilindn
ni Namaro,” kud da. A kinagi ra gapay, “Napid ta aran na ittam nattamén ni Namaro nga
tatole na, ta en na ittam sinullunan,” kud da.

Yu Bilin ni Apu Kesu ka Kuan nga Mindnnigu
Mattiu11:1-6

17 A paginnanole nayu bagitolay, nassama yu ddmak nga meyannung su kingngud ni
Apu Kesu ta ngdmin nga ili su purubinsia na Judiya dnna yl ira ngdmin nga babalay. 18 A
naramak gapay ni Kuan nga Mindnnigu, gapu ta minay yu ira sinuddudn na su gian na ta
dbbalurdn nga makkagi kuna. 19 A yaylu nga inipagdl ni Kuan yu dua nga sinudduén na.
A jinok na ira ta ed da iyabbti k4 Apu Kesu nu aggina yu patul nga initabbéd ni Namaro
nga umay mammaguray, onu ajjan la paga tanakuan nga iddagad da.

20 A labbé nayu ira nabilin ni Kuan ta gian ni Apu Kesu, kinagi ra kuna, “Si Kuan nga
Minannigu yu naddok nikami, ta em mi iyabbt nikaw nu sikaw yu umay mammaguray,
onu iddagdm mi 14 paga yu tanakuan?” kud da. 21 A negiddan ta kegga ra yu pangngua
ni Apu Kesu su aru nga makapalld, ta aru yu ira mattaki nga pinammapid na ta tulagad
da nga makkakerum4, 4 pinalawén na yu ira nattaliponak su ira tatolay. A aru gapay yu
ira buling nga pinakasingan na.

22 A simibbék si Apu Kesu laguk su ira jinok ni Kuan, 4 kinagi na, “Manoli kayu ka
Kuan, ta en naw kagian kuna yu nasingan naw dnna naginna naw saw, ta makasinganin
yuira ngaw buling, 8 makalakak yuira ngaw pilay. Nammapid yu ira ngaw naggoggong,
4 makaginnd ngin yu ira ngaw kitul. Naginnanolayin yu ira natay. A nelayalaya su ira
makallalla yu napid nga damak. 23 A kagian naw gapay kuna ta magayaya yu tolay nga
ari mabbabang nga mangikatala nikan,” kun ni Apu Kesu.

Yu Kinagini Apu Kesu nga Meyannung ka Kuan
Mattiu11:7-15

24 A ta pano nayu ira binilin ni Kuan, kinagi ni Apu Kesu su ira magaru nga tatolay
yu meyannung ki Kuan, nga kun na, “Anni pano yu en naw iningan ta kalallammatan?
TIkdya naw pano masingan yu miminga mepayapayak ta paddék? 25 A nu ari, annilaguk?
En naw pano iningan yu tolay nga nabbisti ta nakastd? Ngam ari! Ta yu ira nabbisti ta
nakdasta, maggian ira ta palasiu na patul, nga awan bulubuga ta awdagad da.

26 “A anni laguk yu kuruk nga en naw iningan? En naw pano iningan yu 4bbilindn ni
Namaro? Wan, 4 kuruk gemma! Ta si Kuan yu kotunan dnné su ira ngdmin nga karudn
nga abbilindn. 27 Aggina yu ubobugan ni Namaro su inipeturad na ngaw nga kunniaw:
‘Yawe yu abbilinak ku nga dobak ku ta mapolu anné nikaw,

tapé ituddu na su ira tatolay yu akkuad da nakuan,

tapé dan nga naparan ira su labbe mu.’
28 A kuruk yawe nga kagiak ku nikayu, nga awdn ta tolay nga neyana sawe dabbuno
nga napia anné ka Kuan. Ngam yu kagukaban nga tolay nga mesipa su pammagure ni
Namaro, aggina yu napia anné ka Kuan, megapu su alla ni Namaro.”

29 A yu magaru nga tatolay, mdssiki yu ira minalliwa, nepatalugaring su ira maga ta
buwi nga mangilogo, nagayaya ira ngadmin ta pakaginnd ra su pangituddu ni Kuan su
bilin ni Namaro. Akinuruk da yi ubobuk ni Namaro nga kinagi ni Kuan, 4 yayu nakirigu
ira kuna. 30 Ngam yu ira Parisio dnna yu ira mangituddu su tunung ni Moyses, inipuera
ra yu ure ni Namaro nira, 4 nanaki ira nakirigu k& Kuan.

Yt ira Manaki st ira Abbilindn ni Namaro
Mattiu11:16-19 )

31 A kinagi na paga ni Apu Kesu, “A sikayu, anni laguk yu pangiyarigak ku nikayu?
Anni yu keyarigan naw? 32Kunnay kayu st ira 4bbing nga makkukkul ta ddpun. A kagian
nayu ira karuan su ira kdbulud da, ‘Naggdassa kami, tapé mattala kayu nakuan, ngam
manaki kayu. A kinagi mi ta makkulé kami nga dppa-dppé mananam, ngam manaki
kayu gapay!” kud da. 33 A sikayu yu kagitta ra, ta jimittal si Kuan, 4 manaki kayu kuna,
a lillibatan naw, ta kagian naw ta nagunagan, gapu ta duma yu kanan na su kanan
naw, dnna ari bulubugd mamissén. 34 A minaya laguk, sikdn nga Kaka na ngémin na
tatolay, nga naporian ka Kuan, nga mepallalldng nga mepamminum nikayu. A manaki
kayu gapay nikan. A paliwatan nawa, ta kagian naw ta kitadulldga dnna magilellaw. A
paliwatan nawa gapay megapu ta pakikopuk ku su ira minalliwd, nepatalugaring su ira
minattuki ta buwi.

35 “Ngam yu ira nga manguruk nikdn, ipakdnndmmu ra ta napid dnna masirik yu bilin

ni Namaro,” nga ituddu &nna ituddu ni Kuan, megapu su napia nga akka-akkudad da,”
kun ni Apu Kesu.
Kegga ni Apu Kesu ta Bale ni Simon nga Parisio
36 A tddday 4ggaw, ajjan yu Parisio nga mangngagan ta Simon, 4 inapa na si Apu Kesu
ta umay kuman ta bale ra. A nepulu si Apu Kesu kuna nga minay kiminan ta bale ra.

* 7:35 Innam mu yu Taré ni Ime 1:5 dnna 3:17.

37 A ajjan gapay téne ili yu babay nga mindakkikarallaw. A pakardmak na ta ajjan si
Apu Kesu nga mepalldllang su bale nayu Parisio, & minay gapay su bale nayu Parisio,
tapé makimoray ki Apu Kesu. A inipulu na yu boteli4 na nga nasiling nga napannu ta
béabbanguk nga nangind. 38 A tallung na su bale nayu Parisio, minay namalittukak nga
nakkule su gian ni Apu Kesu. A napannatan su kalullua na yu takki ni Apu, 4 nabasa
ira. A inipappuna na yu duddu na st takki na. A inummatén na yu takki na, megapu s
pakimore na kuna. A binukatan na yu nasiling nga botelid na, 4 jinenudn na yu takki na
su babbanguk.

39 A yu Parisio nga mangalliuk kA Apu Kesu, pakasingan na su kingngua nayu babay,
nakujja yu mammang na, 8 nonotan na nga kun na, “Yawe tolay, nu kuruk nga abbilinan
ni Namaro, ammu na nakuan yu nono na yawe babay nga maniggek kuna, 4 gimma na
nakuan,” kun na ta nono na. 40 Ngam si Apu Kesu, ammu na yu ninono nayu Parisio, 4
yayu kinagi nalaguk kuna, “Simon, ajjan yu kagiak ku nikaw,” kun na. “Wan, Mesturu,”
kun ni Simon kuna. 41 A kinagi ni Apu Kesu kuna, “Ajjan yu dud nga naggagatl. A
limagatu yu gati nayu tddday. A yu mekarud, singkuent4 1a yu gatui na. 42 A gapu ta arad
da mawayya nga pagan yu gatu da, pinakomad nayu tolay ira. A yawe iyabb( ku bi nikaw,
Simon. Asinni su ira dud yu egga nga nepalla nga aya na su mappagatu?” kun ni Apu
Kesu. 43 A simibbak si Simon, 4 kinagi na, “A yu tolay tdmma nga aru yu gatl na nga
pinakoma na,” kun na. “Wan, kuruk!” kun ni Apu Kesu kuna.

44 A nallipay si Apu Kesu su babay, 4 kinagi na paga ki Simon, “A kunnay gapay sawe
babay, nga masingam mu. Ta inapa ma, & minaya. Ngam tallung ku su balem, aram
ma iniddan ta danum, tape baggawak ku nakuan yu takki ta kunnay ta kustombare
tam. Ngam yawe babay, binaggawdan na yu takki su kalullud na, & pinunatan na su

duddu na. 45 A sikaw, ardm ma pakimoraydn su tallung ku ta balem. Ngam yawe babay,

ummu-ummatan na yu takki adde ta tallung ku, ta 4ddé kunangan. 46 A sikaw, ardm mu
jinenuan yu ulu ta kunnay su kustombare tam. Ngam yawe babay, jinenuan na yu takki
sl nangind nga babbanguk. 47 A yawe laguk yu kagiak ku nikaw, ta napakomdngin yu
ngamin nga liwa na, 4 yayu nga ipasingan na yu nepalla nga aya na nikdn. Ngam yu
tolay nga baddi 14 yu napakoma kuna, baddi laggapay yu aya na,” kun ni Apu Kesu.

48 A kinagi ni Apu Kesu su babay, “Kuruk nga napakoma ngin yu liwa mu,” kun na.
49 A yu kéarudn nga tatolay nga mepallallang nira, nakkaké-anasa ira nga kud da, “Asinni
pano yaw, nga kagian na ta pakoman na yu tolay ta liwa na?” kud da. 50 A kinagi na
paga ni Apu Kesu su babay, “Neyigu ken megapu su angngikatala mu nikan. Lubbé ka ta
balem nga mabanndydnin yu nono mu,” kun na su babay.

8
Yu ira Babbay nga Nepulu kd Apu Kesu

1 A ari nabayék, & nanaw si Apu Kesu nga minay su ira ili 4nna babélay, nga nangilay-
alaya sl napid nga ddmak nga meyannung si pammagure ni Namaro. A nepulupulu
kuna yu ira mapulu dud nga tuddudn na. 2 A ajjan gapay nga nepuli ki Apu Kesu yu
ira babbay nga pinammapia na su taki da dnna yu ira nga pinapdno na yu ira anitu nira.
Ajjan si Maria, nga taga Maddala, nga ndnawén na pitu nga anitu. 3 A ajjan gapay si Juana
nga atawa ni Kosa. Si Kosa yu mindnnaron st ngdmin nga kukud ni Patul Erodo. A ajjan
si Susana dnna aru ira paga nga babbay, nga mangisipa kari Apu Kesu.

Yut Angngarigdn nga Meyannung ta Bini nga Iniwdri naytt Mindkkomdn
Mattiu 13:1-9; Markus 4:1-9

4 AKitdru yuira tatolay nga jiminaddan ka Apu Kesu, nga naggapu sl ira ngamin nga ili
dnna babalay. A paggagammung da, nagangngarigéan si Apu Kesu, 4 Kinagi na, 5 “Ajjan yu
tolay, nga en na iniwdri yu bini su komén na. A pangiwarl na ta bini, nataga yu baddi su
dalan, nga neguppuguppe 4 kindn na mammanu. 6 A ajjan gapay yu baddi nga nataga ta
kabatuan. A pattubbuna, nalelay gapu tanamaga yu gianna. 7A ajjan paga yubaddinga
nataga takasisitan. A nattubbu gapay, ngam nepattubbu gapay kuna yu singa jiminakal,
4 narubbl yu gidn na. 8 A yu karudn na bini, natdga s napia nga dabbun, 4 jiminakal
adde ta padddwa na. A napia yu 4dddwa na, nga kitdru yi bungé na.”

AXkabalin ni Apu Kesu nagangngarigan, nikatol na nga kinagi, “Sikayu nga makaginna,
magginna kayu ta napia su ubobuk ku!” kun na.

Yu Gapu na nga Nagdngngarigan si Apu Kesu
Mattiu 13:10-17; Markus 4:10-12

9 A yu ira makituddu k& Apu Kesu, iniyabb(l da kuna, “Anni yu kebalindn nayu
dngngarigdm mu?” kud da. 10 A simibbdak si Apu Kesu nira, 4 kinagi na, “Sikayu 1a yu
pangipakannadmmudk ku ta meyannung su pammagure ni Namaro, nga nelimak adde
kunangan. Ngam iyangngarigdk ku 1a su ira kdrudn, gapu ta inni-innad da yu akkudak
ku, ngam ari ira manguruk ta si Namaro yu naddok nikén. A ginniginnad da yu bilin ni
Namaro, ngam ardd da manono yu kebalindn na,” kun na.

Yu Pangibukaldn ni Apu Kesu su Keyarigdn nayu Bini
Mattiu 13:18-23; Markus 4:13-20

11 A kinagi na laguk ni Apu Kesu, “A yawe yu kebalindn naylu dngngarigdn nga kinagi.
YU bini yu keyarigan nayu bilin ni Namaro. 12 A ta kunnay su bini nga nataga su
dalan, ajjan yu ira tatolay nga nakaginna su bilin ni Namaro, ngam umay si Satanas
mepassassabbard ta nono da, marake manguruk ira, tanu manguruk ira nakuan, a
meyigu ira.

13 “A yu bini nga natdga ta kabatudn yu kunnay su ira tatolay nga magayaya nga
manguruk su bilin ni Namaro ta pakaginna ra kuna. Ngam ta kunnay su bini nga ari
makapaggamu ta kabatudn, awdn bulubugé ta ipatattam da ta nono da. A yayl nga mabi
14 yu panguruk da. A sangaw nu umay yu jiga da, pallikuranad da yu dngnguruk da.

14 “A yu bini nga nataga ta kasisitan yi kunnay su ira tatolay nga magginna su bilin
ni Namaro, ngam ari makatallud yu dngnguruk da. A kunnay ira st bini nga nakkurital
gapu ta narubbu yu gidn na, ta megaggak yu angnguruk da megapu su ikaburung da nga
aggidd da ta dabbuno anna yu ukkuk da ta kukua ra, dnna yu ngadmin nga ala-alerad da
nga ipagayaya da.

15 “A yu bini nga natdga ta napia nga dabbun, nga nabbunga ta napia, yu kunnay su
ira tatolay nga magginnd su bilin ni Namaro, nga ipatattam da ta napia su nono da. A
yayl nga mdssiki nu umay nira yu jiga, napasigagga yu angnguruk da. A kunnay su bini
nga napia yu abbungd na, napia gapay yu akka-akkuad da megapu su bilin ni Namaro
nga inipatattam da ta nono da.”

Yu Isingan yu Keyarigadn nayu Bilin ni Namaro
Markus 4:21-25

16 A nagdngngarigdn paga si Apu Kesu, 4 kinagi na, “Egga pano yu tolay nga paggatan-
gan na yu isingan, nga kallabdn na ta palanggana onu ipe na ta silarung na katri? Awan
gemma, ta ipotun na gemma su aggianan na, tapé manawagan yu ira tatolay nga tullung

ta balay. 17 A kunnian gapay su pangituddu ta meyannung su pammagure ni Namaro,
ta mepasingan sangaw yu ari ngaw netuddu, & mepakanndmmu sangaw yu ari ngaw

ndnndmmudn, tapé manawagan yu nono naw. 18 Tdngngagan naw laguk yu dgginnd naw
su bilin ni Namaro. Ta yu tolay nga manguruk su bilin ni Namaro, malannapan sangaw
yu ammu na. Ngam yu tolay nga ari manguruk su bilin na, mattaman na sangaw yu
kagian na nga kannammudn na,” kun ni Apu Kesu.

Yu ira Ibildng ni Apu Kesu ta Yend na dnna Wawwagi na
Mattiu 12:46-50; Markus 3:31-35
19 A kabalin ni Apu Kesu nagubobuk, simippi di inno na énna yu ira wawwagi na, ngam
arad da marakkitan gapu ta kdru na tatolay. 20 A yu tddday nga tolay, kinagi na ki Apu
Kesu, “A]]an ta lawan di innd mu anna yu ira Wawwaglm a ipagal da ka.” 21 A kinagi ni
Apu Kesu su ira ngamin nga tatolay, “Ngamm yu ira nga magginna anna manuppal su
bilin ni Namaro, aggira yu yena anna yu ira wawwagi.”

Yu Pamagimamma ni Apu Kesu st Baggiu
Mattiu 8:23-27; Markus 4:35-41
22 A taddday dggaw, ajjan di Apu Kesu ta aggik na bebay. A kinagi na su ira makituddu

kuna, “Et tamin, ta dumadki ittam ta dammang,” kun na. A nappitta ira ta barangay,
4 nadnaw ira ta umay ira ta dammang na bebay. 23 A paddaki da, nakkaturuk si Apu
Kesu. A ikadddaga 1a nappaddék ta nasikan. A nasibi ira ta barangay, 4 nagandassing yu
ira sinuddudn na, marakeé lummak yu barangay nu mapannu ta danum. 24 A ed da
nilukék si Apu Kesu, 4 kinagi ra kuna, “Mesturu, awén ittamin!” kud da. A dagaraga
gimikkdang, 4 gimma na yu padddak dnna palung, 4 nagimamma yu paddak dnna palung.
A kitalindk yu bebay. 25 A kinagi na su ira makituddu kuna, “Anni méa ta mabbabang
kayu su dngngikatald naw nikan?” kun na. A nagandssing ira, 4 neralla yu kapalla da.
A nakkaka-ubobuk ira, 4 kinagi ra, “Asinni yaw maggamma ta paddak dnna palung, nga
tuppdlan nayu padddk anna yu palung yu kagian na!” kud da.

Yu Pamammapia ni Apu Kesu su Nagunagdn
Mattiu 8:28-34; Markus 5:1-20

26 A manganannudn, nakadde di Apu Kesu dnna yu ira sinuddudn na ta lugar na Gerasa,
ta dammaéng na Galilia. 27 A gattak di Apu Kesu su barangay, jimindpun nira yu tolay nga
taga ili, nga nagunagédn na aru ira nga anitu. A nabayagin nga nagili-ilongén, nga ari
naggian ta bale ra, ngam maggian 14 ta kueba su katanaman.

28 A pakasingan nayu nagunagan kd Apu Kesu, nagandssing nga nakkalli nga na-
palakak ta arubéng na. A kinagina, “Sikaw, Kesu, nga And ni Namaro nga Kotundn, anni
yu akkudm mu nikan? Ikélla mabi, ta ardm ma jigirigatan!” kunna. 29 A yayukinagi nayu
anitu ka Apu, gapu ta sinaddanan nen ni Apu Kesu yu anitu ta manaw su tolay. Ta sigida
nga umay yu anitu kuna. A yu ira kdbulun nayu tolay, massiki nu balurad da ta kdwdk yu
lima na anna yu takki na, ngam gattagattakan na 13, a pakareran nayu anitu nga umay
ta kaldllammatan.

30 A iniyabb(i na laguk ni Apu Kesu st anitu, “Anni yi ngdgam mu?” kun na. “Sikdn si
Jinibu,” kun na, ta aru yu ira anitu nga nattaliponak kuna. 31 A inikoma ra ka Apu Kesu
ta ardn na ira doban nga umay nga magikaru su abbt nga awdan ta addé nayu kalaram
na. 32 A gapu ta ajjan tan aru nga babi nga magarak su garek na puddul, inikoméa nayu
anitu ka Apu Kesu ta doban na ira ta umay ira tullung s ira babi. A iniyanugu na nira.
33 A dagaragd nanawad da yu tolay, 4 simillung ira suira babi, & gikareran yu ira babi nga
minay nga nelappdk ta bebay. A nalaggaban ira ngamin,

34 A pakasingan nayu ira mindppérak st nesimmu su ira bébi ra, nattalaw ira, 4 ed da
iniparamak su ira ili dnna babalay. 35 Ayl ira nakardmak, ed da pinasikkal. A labbe da ta
gian ni Apu Kesu, naratang da yu tolay nga ndnawan nayu ira anitu, nga nagltubang ta
taging ni Apu Kesu. A nabbarawési ngin, nga nammapia ngin yu nono na. Anagandssing
laguk yu ira tatolay megapu su pakdwayyd ni Apu Kesu. 36 A yu ira nakasingan su
nesimmu, inistoria ra su ira tatolay yu pamammapia ni Apu Kesu su tolay. 37 A yu ira
ngamin nga tatolay nga taga Gerasa, inikoma ra kd Apu Kesu ta manaw nira, ta neralla
yu assing da kuna.

A gapu ta pamapano ra ka Apu Kesu, nappitta laguk ta barangay, ta manaw nira. 38 A
yu tolay nga nammapla ngananawan nayu ira anitu, inikomda na ka Apu Kesu ta mepulu
kuna. Ngam pinapdno ni Apu Kesu, a kinagi na kuna, 3° “Lubbé ka 14 ta balem, tapé

kagiam mu su ira kabulum mu yu pangikalla ni Namaro nikaw,” kun na. A kinuruk nayu
tolay, a en na inistoria su ira ngamin nga Kkelidn na yu kingngud ni Apu Kesu megapu
kuna. A nattoli di Apu Kesu ta dammaéng na bebay nga naggapuad da.
Yu Pammapid nayu Babay nga Naniggek ka Apu Kesu dnna yu Pamaginnanole ni Apu
Kesu st And ni Jeru
Mattiu 9:18-26; Markus 5:21-43
40 A ]labbeé di Apu Kesu ta dammadng, nagaydya yu ira tatolay nga magiddi-iddak kuna.
41 A minay yu tolay nga mangngdgan ta Jeru. Aggina yu lakaldkay nga kapatds ta kapillia
na Kudio. Alabbeé na ta gidn ni Apu Kesu, namalittikak ta arubdng na, 4 inikoméa na kuna
ta umay labbi ta bale ra, 42 ta magisassay matay yu tattddday nga ana na, nga babay nga
mapulu dud yu dagun na. A nepulu si Apu Kesu kuna.
A pallakdk da ta dalan, aru yu ira tatolay nga nepulupull nira, 4 narassarassil ira su

ira tatolay. 43 A ajjan yu babay nga mapparaga ta mapulu dua nga dagun, nga pinunu
na ngamin nga kukua na ta ipappaga na su ira manguru, ngam awan ta nakoru kuna.
44 A jimikki yu babay ta likuk ni Apu Kesu, 4 siniggek na yu kiddanan na barawasi na, &
dagaraga nattukka yu papparaga na. 45 A kinagi ni Apu Kesu, “Asinni naniggek nikan?”
kun na. A yu ira tatolay, simibbdk ira, nga kud da nga kataggitadday, “Ari sikdn,” kud da.
A kinagi ni Eduru ka Apu, “Mesturu, marassarassil ittam gemma, & iyabb(i mu paga?”
kun na. 46 Ngam kinagi ni Apu Kesu, “Wan 4, ngam ammu ta ajjan yu naniggek nikan, ta
natakal ku ta ajjan yu nammapia megapu su pakawayya,” kun na.

47 A pakdnndmmu nayu babay ta ari nelimak yu kingngud na, minay nga mamippippik
ta assing na, nga namalittikak ta arubang ni Apu Kesu. A su pakaginna nayu ira
ngamin nga tatolay, kinagi nayu babay yu ipaniggek na kuna anna yu pammapia na
nga naddagaraga. 48 A kinagi ni Apu Kesu kuna, “Ana ku, nammapia ken megapu su
angngikatala mu nikan. Lubbé ka ta balem nga mabannayanin,” kun na.

49 A st1 ardn na paga kabalin nga nagubobuk ni Apu Kesu st kagian na, minay yu tolay
nganaggapu su bale ni Jeru, & kinagi na ka Jeru, “Ardm mu pattalattanan yu Mesturu, ta
natayin yu and mu,” kun na. 50 A pakaginnd ni Apu Kesu ta natayin, kinagi na st yama
na, “Ari ka 1a maburung su kinagi na. Ikatala ma 14, 8 mammapia sangaw,” kun na.

51 A labbeé di Apu Kesu su balay, ardn na pinatallung yu ira tatolay, ngam di Eduru 14,
kari Kuan, ka Ime, kéri Jeru nga magatawa, nga darakal nayu abbing. 52 A gikulukuletdn
yu ira ngadmin nga naggian ta lawan megapu su abbing. Ngam kinagi ni Apu Kesu nira,
“Mattukka kayu nga makkule, ta ari natay yu abbing! Nakkaturuk 1a!” kun na. 53 A
inuyoyungad da, gapu ta ammu ra ta natayin yu abbing. 54 Ngam sinangngalan ni Apu
Kesu yu limé nayu abbing, 4 kinagi na kuna, “Abé, malukak ka!” kun na. 55 A nattoli su



Lukas 8:56 128 Lukas 9:16

abbing ylindnga na, 4 dagardga gimikkang. A kinagi nalaguk ni Apu Kesu st ira darakal
na ta pakanad da. 56 A napdlla yu ira darakal na. Ngam sinadddnan ni Apu Kesu ira ta
arad da bulubuga kakagian.

9

Yu Paddok ni Apu Kesu su ira Mapulu Dud nga Sinuddudn na
Mattiu 10:5-15; Markus 6:7-13
1A ta tddday dggaw, inagalan ni Apu Kesu yu ira mapulu dud nga sinudduén na, &
iniddan naira ta pakawayya ra nga mamapdanaw su ira nattaliponak &nna mamammapia
s ira makkakerumd nga tuldgan. 2 A jinok na ira ta umay ira mangilayalaya ta
meyannung sl pammagure ni Namaro dnna mamammapid ira su ira mattaki. 3 A kinagi
na nira, “A ta dnge naw, awan bulubugé ta ipulu naw, nga tagukuk naw, onu bungun
naw, balun naw, kudrtu naw, onu pappatalidn naw. 4 A maguray 1a yu labbetan naw nga
babdlay, nu ajjan yu mamaddulo nikayu ta bale na, maggian kayu 14 tan addé ta pano
naw su gidd da. 5 A nu arad da kayu paddulotan, panawdn naw yu gidd da, 4 pdppardn
naw yu kdppu su takki naw, nga sinnial ta mappalan kayu nira ta aggira 14 maguray nu
manaki ira mesipa su pammagure ni Namaro,” kun ni Apu Kesu nira.
6 Kabalin na nanabarang nira, ndnaw ira nga nakkakattuay, a minay ira su ira ngamin
nga babalay nga mangilayalaya su napia nga damak anna mamammapid su ira mattaki.

Yu Kakusukusu nayu Nono ni Gubinador Erodo
Mattiu 14:1-12; Markus 6:14-29

7 A si Gubinador Erodo yu mammaguray ta Galilia. A naramak ni Erodo yu ngdmin nga
kingngikingngua ri Apu Kesu. A nakusukusu yu nono na, ta maburuburung, ta ajjan yu
ira nakkagi ta si Apu Kesu si Kuan nga Minannigli, nga naginnanolayin kanu. 8 A yu ira
karuan, kagiad da ta naginnanolayin si Elias, nga yu ngaw abbilindn ni Namaro. A ajjan
gapay yu ira nakkagi ta naginnanolayin yu ngaw abbilindn ni Namaro nga tanakuan,
nga ari si Elias. 9 Ngam kinagi ni Erodo, “Si Kuan yu inipaputul ku ngaw! Ngam asinni
yane tolay nga naramak ku yu aru nga akka-akkudn na?” kun na. A yayl mapattii nga
makasingan k& Apu Kesu.

Pamakdn ni Apu Kesu su Limdribu nga Ldllaki dnna yu ira Kdabulud da
Mattiu 14:13-21; Markus 6:30-44; Kuan 6:1-14

10 Akabalid da nangilayalaya nayu ira mapulu dud nga sinudduan ni Apu Kesu, nanoli
ira kuna, 4 inistorid ra kuna yu ngdmin nga kingngikingnguéa ra. A nanaw laguk si Apu
Kesu nga nepulu 14 su ira sinudduén na, 4 aggira 1a nallilli nga minay ta kalallammatan
nga nappangeé ta ili na Betseda. 11 Ngam pakardmak nayu ira magaru su pano ra,
jimindddén ira. A inikdlla na ira ni Apu Kesu, a inubobuk na nira yu meyannung su
pammagure ni Namaro, 4 pinammapia na yu ira mattaki.

12 A ta pugégin, minay ka Apu Kesu yu ira mapulu dud nga sinudduédn na. A kinagi
ra kuna, “Papandwam mu yu ira tatolay, tapé umay ira tdn nga babalay nga magalek ta
kanad da 4nna pagammatad da, ta nalappang nga lugar yaw,” kud da. 13 A kinagi ni Apu
Kesunira, “Sikayu yu mamakén nira.” A kinagirakuna, “Ajjan lillima bullung 14 nga pan
anna duddurud 14 nga sira nikami. Nu dobak kami, umay kami gumatang ta ipamakam
mi nira,” kud da.

14 A ajjan tdn magge limaribu nga 14llaki dnna yu ira babbay dnna yu ira dbbing paga. A
kinagi ni Apu Kesu su ira sinuddudn na, “Pagitubangan naw ira ta aggilimapulu,” kun
na. 15 A sinuppal da, 4 nagitubang ira ngamin. 16 A in& ni Apu Kesu yu lima bullung nga

pan dnna dud nga sira, a nattanguk ta langi, nga makimalla k& Namaro ta pamindision
na ta kanan. A paggaddagaddud na su pén dnna sird, iniyawa na st ira sinudduan na, ta
isinisinek da su ira tatolay. 17 A kiminén ira ngamin, 4 nabattuk ira. A yu ira sinuddudn
na, ed dainammung yu bund nayuira nga kiminan, 4 pinnu ra yu mapulu dua nga lappi.
Yu Kinagini Eduru nga Meyannung ka Apu Kesu
Mattiu 16:13-19; Markus 8:27-29

18 A tddday nga dggaw, naguroray si Apu Kesu nga nakimalla. A minay kuna yu
ira sinuddudn na. A iniyabb® ni Apu Kesu nira, “Anni yu kagian nayu ira tatolay?
Asinninga kanu nga kud da?” 19 A simibbdk ira, 4 kinagi ra, “Kagiad da ta sikaw si Kuan
nga Mindnnigli nga naginnanolayin, kanu. A yu ira kdrudn, kagiad da ta sikaw yu tadday
su ira ngaw abbilindn ni Namaro nga naginnanolayin, nepatalugaring kanu ta sikaw yu
ngaw Elias,” kud da kuna.

20 A kinagi na laguk nira, “A sikayu? Anni yu kagian naw? Asinninga laguk?” kun
na nira. A simibbék si Eduru, 4 kinagi na, “Sikaw yu MakKiristu nga sinulla na ngaw ni
Namaro ta mammaguray,” kun na. 21 Ngam pinappaldn ni Apu Kesu ira dnna sinaddanan
naira ta arad dakakdgian s ira tatolay. 22 A kinagina nira, “Sikdn nga Kaka na ngdminna
tatolay, mawdk nga attamak ku sangaw yll aru nga mesimmu nikén. A yliira giridman, yu
ira kdtannangdn nga pari, d&nna yl ira mesturu ta tunung, manaki ira nikén. A ipapapate
ranga sangaw. Ngam paginnanolayan nanga ni Namaro su mekatallu nga dggaw,” kun
na.

Yu Pamalappa ni Apu Kesu st Karigiriga na dnna yu Pate na
Mattiu 16:21-28; Markus 8:30-9:1

23 A kinagi na laguk ni Apu Kesu sl ira ngamin nga tatolay, “Nu ajjan yu tolay nga ikaya
na tumuttul nikan, aran na laguk tuppalan yu ikdya na baggi na, ngam tuppdlan na gala
ta kaggdggaw yu ipakua kuna. A massiki nu umay kuna yu jigd onu pate na, attaman na
1a megapu si panguruk na nikan. A tumuttul nikén laguk. A ta kunnian mepérik nikan,
gapu ta kunnian yu pangiyabaga na ta kurti na ta kdggdggaw, 4 tuttulan nanga. 24 A yu
tolay nga iddukan na yu attole na sawe dabbuno, londn na yu awayya na nga mesipa ka
Namaro. Ngam yu tolay nga pagurdyan na yu dggian na ta dabbuno tapé tumuttul nikan,
massiki nu matay megapu su dngnguruk na nikan, paginnanolayan ni Namaro, & mesipa
k& Namaro su pammagurayan na ta addé ta adde.

25 “A egga pano yu pammakapidn na tolay, nu ukkugan na yu ngamin nga napia ta
utun na dabbun, & matay nga mesinnd k4 Namaro? Kengd 13, ta awéan ta serbi. 26 A
yu tolay nga mangipasiran nikdn dnna manaki su bilik ku, ipasirdk ku gapay sangaw,
sikdn nga Kakd na ngdmin na tatolay, nu manolinga nga meparayaw nga maddalingarang
nga mepulu su addalingdrang nayu Yama dnna yu addalingdrang nayu ira mangilin nga
daroban na. 27 A kagiak ku nikayu ta ajjan ira saw nikayu nga ari matay lage ra
masingan yu pamegapu nayu pammagure ni Namaro,” kun ni Apu Kesu.

Yu Pakasingad di Eduru su Dalingdrdng ni Apu Kesu
Mattiu 17:1-8; Markus 9:2-8
28 A pappasa na tangaliggudn su pagubobuk ni Apu Kesu karannian, inipulli ni Apu
Kesu di Eduru kari Kuan ka Ime st dnge na ta puddul tapé makimalla tan. 29 A pakimalla
na, dagaraga nabali makatulang yu mammang na, a nappuraw nga naddalingarang yu
barawési na. 30 A ikdddaga 1a nappasingan di Moyses ka Elias nga mepagubobuk kuna.
31 A naddalingérang ira gapay, & inubobuk da yu meyannung su pate na sangaw ta
Jerusalem, nga ipakua ni Namaro kuna. 32 A di Eduru, nakatumma ira. A ikdddaga dala

nalukak, &4 nasingad da di Apu Kesu nga maddalingarang anna yu ira dud nga lallaki nga
mepandaddak kuna.

33 A paddaggud da manaw di Moyses ka Elias, 4 idda na 14 ni Eduru nagubobuk, &
kinagi na ka Apu Kesu, “Apu, napia ta ajjan ittam saw! A ipappadde mi sikayu laguk
ta dggitddde naw nga amingdn kéari Moyses ka Elias,” kun na. 34 A pagubobuk ni Eduru
karannian, ikdddagd nga natdbbundn ira ta kunam, 4 nagandssing ira. 35 A dagaraga
ajjan yu ngaral nga naggapu su kunam, 4 kinagi na, “Yawe yu Anda ku nga sinulla ku ta
mammaguray ta ngadmin nga dabbuno. Ginndn naw ta napia yu kagian na!” kun na. 36 A
kabalin na nagubobuk, limimma yu kunam, 4 nasingad da si Apu Kesu la nga nabattang.
A nabayak nga ardd da kakégian yu nasingad da su ira tatolay.

Yu Pamapano ni Apu Kesu su Nattaliponak su Abbing nga Nabballiak
Mattiu 17:14-18; Markus 9:14-27

37 A st tddday dggaw, minutl di Apu Kesu nga naggapu ta puddul, & aru yu ira tatolay
nga jimindpun nira. 38 A ikdddagd nakkatol yu tadday nga tolay, 4 kinagi na kd Apu
Kesu, “Mesturu, ikalla kami bi, ta innam mu yawe ana ku nga tattddday. 3° Ta ajjan
yu mattaliponak kuna. A pattaliponak na kuna, pabballidran na. A makkalli nga
mabugubuga yu simu na. A mabaydk nga maggian yu anitu, nga méagge ari manaw kuna
ta 4dde ta sinalamén na. 40 A nakimallaka sii ira sinudduam mu ta papandwad da, ngam
arad da nakua,” kun na.

41 Akinagi nalaguk ni Apu Kesu su ira tatolay, “Innan nawe yawe ira tatolay nga awan
bulubuga ta dngngikatala da nikan! Anni yu ikatagga nayu ulu naw! Nabaydagakin nga
naggian nikayu nga mangituddu. Kunnasi pano yu aggiyattam ku nikayu adde ta ardn
nawa ikatala?” kun na. A kinagi na su laldki, “Iydngem bi saw yu ani mu,” kun na.
42 A pangituluk da kuna, initupa nayu nattaliponak yu abbing, 4 pinabballidk na. Ngam
gimmad ni Apu Kesu yu nattaliponak, 4 pinapano na. A nammapia yu abbing, 4 inipala
ni Apu Kesu su1 ydma na. 43 A yl ira ngadmin nga nakasingan, napalla ira su pakdwayyd ni
Namaro.

Yu Pagubobuk ni Apu Kesu md ta Meyannung su Pate na
Mattiu 17:22-23; Markus 9:30-32

A kapalla nayu ira ngdmin nga tatolay su pakasingad da ta kingngikingngud ni Apu
Kesu, 4 kinagi ni Apu Kesu su ira sinuddudn na, 44 “Ginndn naw ta napiad yaw nga kagiak
ku nikayu, 4 patattaman naw ta nono naw. Sangaw nu mabi 14, gaputad danga, sikan
nga Kakd na ngdmin na tatolay, 4 iyawa danga su ira malussaw,” kun na. 4> Ngam arad
da ndnndmmudn nayu ira sinuddudn na yu kinagi na, gapu ta nelimak nira tape arad da
matakal yu kebalindn na, a nappasiran ira nga mangiyabbl ta meyannung su kinagi na.

Asinniyu Tolay nga Ibildng ni Apu ta Katannangdn?
Mattiu 18:1-5; Markus 9:33-37

46 A sangaw, namegapu nga nakkakapereperang ta ubobuk yu ira sinudduén ni Apu
Kesu, ta meyannung ta asinni nira yu kdtannangan. 47 A natakal ni Apu Kesu yu egga ta
nono da, 4 yayu nga ina na laguk yu baddi nga abbing nga pinataddak na su taging na.
48 A kinagi na su ira sinuddudn na, “Nu iddukan naw yu tolay nga kunniaw nga abbing,
megapu su panguruk naw nikdn, yadyu nga angngipasingan naw gapay su angngiddu naw
nikan dnna yu dngngidd naw st naddok nikan. A yu tolay nga tumull nikdn nga kunnay
su abbing, aggina yu mebildng ta kdtannangdn,” kun na.

Y ira Kakkopun ni Apu Kesu yu ira nga Ari Makikontard kuna
Markus 9:38-40

49 A kinagi nalaguk ni Kuan ki Apu Kesu, “Apu, nasingam mi yu tolay nga mamapanaw
su ira nattaliponak, 4 abbunan na yu ngagam mu, 4 kinagi na ta sikaw kanu yu
paggapuan nayu pakdwayyd na. A gimma mi gapu ta aran na ittam kapulupull,” kun na.
50 Ngam kinagi ni Apu Kesu nira, “Ardn naw gammadn. Ta yu tolay nga ari makikontara
nittam, aggina yu koput tam nga mangabbak nittam.”

Yu Panaki nayu ira taga Samaria kdri Apu Kesu
51 A nu maddaggun makatunu yu dggo nayu kala ni Apu Kesu ta langi, & pinatagga
na yu nono na ta umay ta Jerusalem. 52 A pinapolu na yu ira binilin na ta umay ira ta
babalay su purubinsia na Samaria, tapé iparad da yu pagammatad da, ta yayu pallakarad
da nga umay ta Jerusalem. 53 Ngam nabi 14 ira nattoli, ta manaki yu ira tatolay nga taga
Samaria nga mamaddulo nira, gapu ta ammu ra ta umay ira ta Jerusalem, a arad da

kurugan ta Jerusalem yu mepangnga nga akklmorayan k& Apu Namaro. 54 A di Ime ka
Kuan, nga sinuddudn na, pakdnnammura st nesimmu, kinagirakuna, “Apu, dobak kami
ta kiddawam mi k& Namaro yu api nga naggapu ta langi nga umay manuggi nira,” kud

da. 55 Ngam nilipe ni Apu Kesu ira nga gimma. 56 A nattalebak ira nga minay sut tanakuén
nga babalay.

Yu Pabbdbang nayu ira nga Tumuttul Nakuan ka Apu Kesu
Mattiu 8:19-22

57 A pallakak da ta dalan, ajjan yu tolay nga nakkagi ki Apu Kesu, “Apu, tumuttula
nikaw, madssiki nu sisaw angayam mu,” kun na. 58 A kinagi ni Apu Kesu kuna, “Wan 4,
ngam nonotam mu yawe, ta yu ira simaron nga ayam, ajjan yu 4jjimonad da. A yu ira
mammanu, ajjan yu dggapunad da. Ngam sikan nga Kaka na ngamin na tatolay, awan
bulubuga ta labbetak ku,” kun na.

59 A ajjan yu tddday nga tolay, 4 kinagi ni Apu Kesu kuna, “Tumuttul ka nikédn.” Ngam
kinagi nayu tolay kuna, “Wan, Apu, ngam ari labbi, ta mapolu bi nga itanam ku yu yama
pénge ku tumuttul nikaw,” kun na. 60 A kinagi ni Apu Kesu kuna, “Yu ira ari tumuttul
nikan, kunnay ira su natayin. Aggira yu mangitanam su ira kdbulud da nga natay. Ngam
sikaw, umay ka mangilayalaya ta meyannung su pammagure ni Namaro,” kun na.

61 A yu tddday nga tolay, kinagi na, “Apu, tumuttuld nikaw, ngam anugutam mu ta
lubbeka bi ta bale mi, ta ek ku bi kagian nira,” kun na. 62 A kinagi ni Apu Kesu kuna,
“Yu tolay nga mamegapu nga mattarabaku su ipakua ni Namaro kuna, ardn na nakuan
nonotan yu tanakudn, marake melingun na yu ipakua ni Namaro kuna. Ta yu tolay nga
mangilingun, ari makapasserbi su pammagure ni Namaro,” kun ni Apu Kesu.

10

Yu Pabbilin ni Apu Kesu su ira Pitupulu dua nga Tatolay

1 A pappasé na yaw, pinili ni Apu Kesu yu pitupulu dud nga tatolay. A jinok na ira nga
aggirud, ta mapolu ira nga umay mangituddu ta ngdmin nga ili nga angayan na sangaw.
2 A kinagi na nira, “Aru yu ira tatolay nga tumuttul nikdn nakuan nu ajjan yu umay
mangapa nira. A kunnay ira ta nalutu nga ammay nga magiddak ta kagatdk na. Ngam
nakurédng garé yu ira umay maggatdk. A yayu makimalla kayu laguk k4 Apu Namaro
nga makakkua ta ammay, ta doban na yu ira nga umay maggatdak. 3 E kayin laguk. Ngam
mappalan kayu, ta dobat takayu nga kunnay ta kigaw na karneru nga nasippa nga umay
su ira tatolay nga kunnay ta simaron nga aydm nga nalulluk.

4“A ari kayu mangipulu ta bungun naw, onu kuartu, onu pappatalidn naw nga sapatu.
Umay kayu daretiu nga ari mattalattdn nga makiubobuk su ira tatolay ta ddlan. 5 A

maguray yu balay nga paddulotdn naw, yawe yu mapolu nga kagian naw nira. ‘Pare
bi ta iyawa ni Namaro yu kuruk nga dggimamma na nikayu saw balay,” kun naw nira.

6 “A nu ajjan yu ira nga mangalawa su kagian naw, nabbalin ta napia yu 4ggidd da.
Ngam nu manaki ira, pagurayan naw l4, ta awdn ta serbi nayu kagian naw nira. 7 A nu
ikaya da kayu alliugan, maggian kayu ta bale ra. Ari kayu magala-ali. Akanan naw dnna
inuman naw yu iyawa da nikayu. Ta kuruk nga mepdangnga nu alawatan na tolay yu
tdddén na ta pattarabaku na. 8 A kunnian laguk yu akkudn naw ta ngamin nga ili nga
labbetdn naw. Nu ildgum da kayu, a kanan naw laguk yu iyawa da nikayu.

9“A pammapidn naw yu ira mattaki. A kagian naw nira, ‘Ipakdnndmmu mi nikayu yu
dattal nayu pammagure ni Namaro, tapé mesipa kayu kuna,” kun naw nira.

10 “Ngam nu makalabbeé kayu su ili nga ajjan yu ira tatolay nga manaki mamaddulo
nikayu, pagurayan naw la. Mallakalakak kayu 14 su ira kalsada, a kagian naw su
ira tatolay, 11 ‘Padppardm mi yu kappu ta tak